
پێشـینە سـوپاس

   لە ئێوارەیەكی مانگی ئۆكتۆبەری ساڵی ) 2015(دا، كەمتر لە مانگێك 
دوای چاپكردنی كتێبی ) ژنە پیشەوەرەكانی كۆیە 1900 - 2015(، تاریق 
جامبازی كلتوورناس و نووسەر، لە پەیوەندییەكی تەلەفونیدا، لە هەولێرە وە، 
دەستخۆشی  و  خوێندە  م   - كۆیە  پیشەوەرەكانی  ژنە   - كتێبی   " پێی گوتم: 
ئەندازە  بێ  بەرهەمێكی  دەكەم،  شێخانی  مامۆستا عەبدولكەریم  لە  و  تۆ  لە 
بایەخدارتان لە مردن ڕزگار كرد، من لێت ناشارمەوە، كە چەندین ساڵە هەوڵدەدەم 
بۆ ئەوەی كارێك بكرێت بۆ ئامادەكردنی ئینسایكلوپیدیای كلتووری كوردی، 
دوای هەموو ئەو گفتوگۆیە و كۆبونەوە و لێژنانەی لێرە و ئەوێ، ئەنجامدەدرێن 
و دادەنرێن، من تەواو نائومێدم كە بە چاوی خۆم ئەو خەونە ببینم. ئێستا من 
داوا لە تۆ دەكەم كە، لەسەر ڕێچكەی نووسینی ئەو جۆر كتێبە بەردەوام بیت، لە 
بەر دوو هۆكاری گرنگ: یەكیان ئەوەیە، كلتوورێكی بە قیمەتی ناوچەی كۆیە 
لە مردن ڕزگار دەكەیت و دەپارێزیت، لە لایەكی دیكەشەوە، بەردی بناغەی 
دیكە  كەسانی  هەركاتێكیش  دادەنێیت،  كوردی  كلتووری  ئینسایكلۆپیدیایی 
هاتن ئەم پڕۆژەیە تەواو بكەن، ئەوا زۆر لە بابەتە كلتوورییەكانی دەڤەری كۆیە، 
كە زۆر دەوڵەمەندە، لەبەر دەستدان و حازر و بزرن. ئەمەیش ئاسانكارییەكی باشە 

و دوور نییە سوودیش لە ڕێباز و تیۆرییە پراكتیزەكراوەكانی ئێوەش وەرگرن."
  بیرۆكەكە، مێشكی سـمیم، هەر ئەو ئێوارەیە نەخشە ڕێگەی نووسینی ئەم 
چونكە  نەكرد.  تۆمار  ناونیشانەكانم  سەرە  تا  نەخەوتم  كردو،  ئامادە  كتێبەم 
هیچ  وتارێك،  چەند  لە  جگە  كە  دەمزانی  و  كوردیم  كتێبخانەی  باخەبەری 
كتێبێكی ئەكادیمیی دەربارەی پۆشاكی كوردی لە كتێبخانەی كوردیدا نییە، 

نییە و دەربارەی  پێكردووە، هێندە زۆر  ئاماژەیان  ئەوەی ڕۆژهەڵاتناسەكانیش 
كەرەستەی  كە  بووم  ناچار  بۆیە  كوردستانە.  بچووكی  ناوچەیەكی  پۆشاكی 
یەكیان چاوپیكەوتن  كۆبكەمەوە:  سەرەكییەوە  دوو سەرچاوەی  لە  نووسینەكەم 
لەگەڵ ئەو كەسە بەتەمەنانەی لە ژیانداماون و زانیارییان لەم بابەتەدا هەیە، 
ئەوی دیكە، كۆكردنەوەی ئەو وێنە كۆنانەی ژن و پیاو ومنداڵ و خانووبەرە و 
ژینكەی كۆنی دەڤەری كۆیە و شیكردنەوەی ئەو پۆشاك و ڕایەخ و ناوماڵ و 

كەلوپەلانەی لەو وێنانەدا دێنە بەر چاو.
   پڕ بە دڵ حەزم دەكرد، ڕووبەری جوگرافیایی كارەكەم زۆر فراوانتر بووایە و 
هەر نەبوایە سەرتاپای هەرێمی باشووری كوردستانی بگرتبایەوە. بەڵام خۆ بۆ 
ناوچەكانی دیكەش سەرچاوەكەم هەر هەمان ئەو دوو سەرچاوەی سەرەوە دەبێ. 
كەواتە ئاسان نییە كە شار بە شار و دێ بە دێ بگەڕێم و ئەو كەسانە بدۆزمەوە 
كە شتێكیان لەبیر ماوە. بۆیە لە دڵڕا داوا لەو نووسەرانە دەكەم كە خولیای كلتوور 
و فۆلكلۆرن، با هەریەكەو كلتووری ناوچەی خۆی كۆبكاتەوە و چاپیان بكات. 
وەك كاك تاریق جامباز پێشنیاری كرد، دوایی كارەكە ئاسانترە بۆ ئەو نووسەرانەی 

ئەو كۆڵە قورسە بە كۆڵی خۆیان دادەدەن.
   پێشینە سوپاسم بۆ هاوڕێی كلتوورناس و كلتوورپەروەر و كوردپەروەر بەڕێز 
تاریق جامباز. سوپاسی گەرمیشم بۆ هاوڕێی خەمخۆری كلتووری كوردی و 
پێشمەرگەی دێرین، حەمید ڕەشاش كە یەكجار هاریكاری كردم و پشتیوانم بوو 
لەم كارەدا. مامۆستا عەبدولكەریم شێخانیش وەك كلتوورناس و زمانزان و هاوشارم 
لە پێداچوونەوەی ئەم كتێبە بشكی شێری لە ماندوو بوون بەردەكەوێ و قەدرزانی 

هەموو هاریكارییەكانیم. 
   دەڵێن مامۆستایەك لە زانكۆ، دەپرسێ:" بەنرخترین پارچە زەوی لە جیهان 
دا لە كوێیە؟" هەر خوێندكارەی ناوی شوێنێك هەڵدەدات، مامۆستاكەش دەڵێ:" 
با من پێتان بڵێم، ئەو گۆڕستانانەن كە گۆڕی ئەو پیاوانەیان لێیە، سینگیان 
تۆمارگەی كلتوور بوو، كەس نەبوو لێیان وەرگرێ و كۆیان بكاتەوە و تۆماریان 

بكات، لەگەڵ خۆیان بردیانە گۆڕ و هەمووی فەۆتان."

    بەشی
    یەكەم                     پۆشـاك و مرۆڤ

گوزەرێك بەناو مێژووی پۆشـاكدا:

   پۆشاك )جلوبەرگ(، بەو كاڵایە دەگوترێت كە بۆ پۆشین و داپۆشنی جەستە 
بەكاردێت، جا چ چنراو و دوورواو بێت، یان سادە و سروشتی، دەستكاریی نەكراو 
بێت وەك پێستەی ئاژەڵ و گەڵای دار و درەخت. پۆشینی جلوبەرگ بە درێژایی 
مێژوو، بە شێواز و جۆر و كەرەستەی جیاوازەوە نەریتێكی كۆمەڵایەتیی زۆربەی 
هەرە زۆری كۆمەڵگە مرۆییەكان بوو، بە گوێرەی ڕەگەز و قەبارەی جەستە و 
نەریت و كلتوور و كومەڵێك هۆكاری دیكەی كۆمەڵایەتی و جوگرافیایی جیاواز. 

بۆ پۆشـاك دەپۆشـین؟

    ئیمڕۆ هۆكارەكانی پۆشینی جلوبەرگ، بە گوێرەی مەبەست و كۆمەڵگا و 
ئامانج، گۆڕانكاریی زۆری بەسەردا هاتووە، بەڵام مەبەستە هەرە سەرەكیی و 
گرنگەكەی جلوبەرگ، وەك لە سەرەتای مێژووەوە پەیرەو كراوە، پاراستنی جەستەی 
مرۆرڤە. هەموو گیاندارەكان، لە سروشتەوە خوای میهرەبان وای خەلقكردوون، كە 
لەو  ورچ،  ڕابێنن.  لەگەڵ  خۆیانی  بتوانن  و  بگرن  خۆیان  ژینگەی  بەرگەی 
كوێستان و بەستەڵەكانەدا، بەز و چەوریی لەژێر پێستەی خۆیدا كۆدەكاتەوە تا 

فیلیش  پارێزراوە،  تووك جەستەیان  و  پەڕ  بە  تەیروتوار،  بیپارێزێ.  لە سەرما 
بە گوێیە پان و گەورەكانی، كە گەرمای بوو، خۆی باوەشێن دەكات تا فێنكی 
ببێتەوە و سەگیش لە ڕێی زمانییەوە گەرمایی لەشی دەردەكاتە دەرەوە. مرۆڤ كە 
هیچ شتێكی لەوانە نییە و پێستەكەشی، زۆر باش، توانای خۆڕاگرتنی گۆڕانكارییە 
ژینگەیی و سروشتییەكانی دەوروبەری نییە، ناچار بووە، بیر لە داهێنانی شتێك 
بكاتەوە بۆ پاراستنی جەستەی و خۆ ڕاگرتنی لە وەرزە سەخت و ناخۆشەكاندا. 

كەواتە پۆشاك بۆ پاراستنی جەستەیە، ئەمەش بەم شێوەیەی خوارەوە:

- ڕاهاتن لەگەڵ كەش و هەوا:

   بە پۆشینی جلوبەرگی گەرم و گوڕ، وەك قاپووت و گۆرەویی و پووزەوانە و 
دەستكێش و كلێتە و كڵاو وكەلانگوچك )فەقێیانە( خۆمان لە سەرماو سۆڵەی 
زستان دەپارێزین. لە هاوینانیش پۆشاكی سووك و تەنك و سپیی لە گەرما و 

وڕە و هاڵاو دەمانپارێزی.

- پاراستنی جەسـتە لە كاتی ئیش وكاردا:

دەوێ،  تایبەتی  جلوبەرگێكی  جۆرە  هەریەكەیان  فرمان،  و  ئەرك  و  پیشە    
بۆ پاراستنی جەستە، وەك ئاسنگەری و نانەوایی و قوڕكاری و كرێكاری و 

سەپانی....تاد.

- دورخسـتنەوەی ئازار و مەترسی:

   جلوبەرگ، جەستە لە ئازار و زامی دڕك و داڵ و گەزتن و پێوەدانی مێشوولە و 
مێش و مەگەز و گیانداری زیانبەخش و شتە ژەهردارەكانی دەوروەبەر لە ڕووەك و 

كەرەستەی خاوی سروشتی دیكە، دەپارێزێ.

- خۆپاراستن لە نەخۆشـییەكانی پێست و سووتانەوە: 

  پێستی مرۆڤ، كە وەك كیسەیەك لە جەستەیدا هەڵكێشراوە، زۆر ناسك و 
نەرم و تەنكە، خۆی لەبەر زۆر نەخۆشیی پێست و سووتانەوە بە تیشكی خۆر، 

 )UV Radiation( وەنەوشەیی بەتایبەتی تیشكەكانی سەرووی سوور و ژێر 
ناگرێت، ڕووتیی دەبێتە هۆی زۆر نەخۆشی، بەتایبەتی، شێرپەنجەی پێست.

هۆكاری دیكەش زۆرن كە بوونەتە هاندەر بۆ پۆشینی جلوبەرگ)دواتر دێینەوە 
سەری(.

لە كەیەوە مرۆڤ جلوبەرگی داهێناوە؟

   چونكە، ئەو كەرەستانەی جلوبەرگیان لی دروستدەكرێ، هەر لۆكە و كەتان و 
ئاوریشم و موو وخوری و كوڵك و پێستە و فەرووی گیانداران، تەمەنیان كورتە و 
خۆڕاگر نین، بە بەراورد لەگەڵ دار و بەرد و ئێسقان و كانزاكان، زانینی مێژووی 
سەرەتای داهێنان و دروستكردنی پۆشاك، نەختێ زەحمەتە. هێندێك سەرچاوە 
ئەو مێژووە بە   )83000( تا 170000( ساڵ دەخەمڵێنن، هەندێكی دیكەش 
دەڵێن هەر لە نێوان )65000 تا 149000( ساڵ پێش ئێستایە. پسپۆڕانی ئەم 
پشكنینە، لەم زانیارییانەدا، پشت بە تەمەنی ئەسپێ دەبەستن، ئەوان پێیان وایە، 
كە ژینگەی سروشتی ئەسپێ نێو جلوبەرگە، هەر لەوێوە پەلی هاویشتووە بۆ 

ناو قژ و پرچی سەری مرۆڤ. 
  شوێنەوارناسەكان، لە ساڵی )1988(، دەرزییەكیان دۆزیوەتەوە كە لە ئێسقان 
 )Kostyonki )كۆستیۆنیكی  ناوچەی  لە  دروستكراوە،  فیل  كەلبەی  لە  یان 
لە   . دەگەڕێتەوە  زایین  پێش  ساڵ   )30000( بۆ  مێژووەكەی  كە  ڕوسیا، 
كۆماری جورجیاش پارچە كەتانێكی ڕەنگكراویان دۆزیوەتەوە كە بۆ )36000( 

ساڵ بەر لە ئێستا دەگەڕێتەوە. 
   بەهەر حاڵ، دوای تێپەر بوونی، ڕۆژگارێكی دوورودرێژ لە بەكار هێنانی 
پێستەی خۆشكراوی ئاژەڵ و كوڵك و پووش و پەڵاش و گەڵای دارودرەخت، 
مرۆڤ توانی بە دەست و پەنجەی خۆی كاڵا بچنێت و بیكات بە پۆشاك. 
داپۆشینی  بۆ  یەكیان  بووە،  كاڵا  پارچە  دوو  هەر  پۆشاكە  ئەو  سەرەتادا،  لە 

بەشی سەرەوەی جەستە و ئەوی دیكەش بۆ داپۆشینی بەشی خوارەوە، بەبێ 
ڕەچاوكردنی قەبارە و شێواز و ڕەنگ و ڕەگەزی پۆشاكپۆشەكە، لە نێر و مێ. 
بە گوێرەی  هەم  لێهات  وایان  كاڵایە،  پارچە  دوو  ئەم  زۆر،  ماوەیەكی  دوای 
قەبارەی جەستەكە ببڕدرێن و هەم بە داو یان پشتێن یان بە لێكبەستن و گرێدان 

جەستەی پێ دا بپۆشن. 
   بێگومان، پێشكەوتنی مرۆڤ، بە گوێرەی سەردەم و قۆناغەكانی ژیانی، 
و  داب  بەرە  بەرە  كە  تایبەتی  بە  كردووە،  جلوبەرگی خۆیدا  لە  گۆڕانكاریی 
نەریت و ئایین و بارودۆخی ئابووری و ڕۆشنبیری گۆڕانكارییان بەسەر داهات. 
كاتێكیش شۆڕشی پیشەسازی، لە ڕۆژئاوادا، لە سەدەی )17( و )18( ڕووی 
دا، جلوبەرگ گەورەترین عەمبازیی هاویشت و گۆڕانكارییەكی دیاری بەسەر 
دا هات و بوو بە بەشێكی بایەخداری كۆمەڵگای تازە. ئەمەیش نەك هەر لە 
داهێنان و گۆڕینی كەرەستەی خاوی كاڵایەكانی جلوبەرگ، بەڵكو لە داهێنان 

لە ئامانج و مەبەست لە بەكارهێنان و پۆشینیشیاندا. 
   پۆشاك و جلوبەرگ، لەم سەردەمەدا، بۆتە پیشەسازیی مەزن و پێشكەوتوو، 
ئەوە  زۆر وڵات، مسۆگەردەكات،  بۆ  دەسكەوت  و  داهات  دۆلار  ملیارەها  بە 
ئایین و  بیروباوەر و  و  پیشە  لەسەر جۆری  لە ڕەنگدانەوەی جلوبەرگ  جگە 
دەكەین(.  باس  بەدرێژی  خاڵانە  ئەم  مەعریفەدا.)دواتر  و  زانست  و  سیاسەت 
ئێستا پۆلێنكردنی جلوبەرگ هێندە چڵ و لقی لێ بۆتەوە، كە لە ناو یەك 
جۆردا، چەندەها شێواز داهێنراوە، هەر بۆ نموونە، جلوبەرگی یاریزانانی فوتبۆڵ 
لە جیهاندا، كە نرخی یەك )تی شێرت(ی تیپێك لە بازاڕدا لە سەروی )100( 
ئاسمان و جەنگاوەر  بۆشایی  تایبەتمەندی گەمییەوانەكانی  دۆلارە. پۆشاكی 
كرێكاری  و  وە  پاككەرە  و مین  و ماتۆرسكیل سوار  و هەنگەوان  و مەلەوان 
دكتۆر  یان  كیمیاوییەكان  كارگە  و  ئەتۆمی  ناوكیی  تەندوورەكانی  و  كانەكان 
جلوبەرگ  و  ئاگركوژێنەرەوەكان  و  تایبەتمەندەكان  نەخۆشخانە  پەرستاری  و 
بریقەدارە پۆشەكان)فسفۆڕییەكان(، نرخیان زۆر بەرزە و ئەوپەڕی وەستاكاریی 
و زانستییان تێدا بەكار هاتووە. زرێپۆش و گوللەنەبڕ و دژە كیمیاوی چەندەها 



13 پۆشاکی کۆییان

جۆریان هەیە. جلوبەرگی تایبەتیش هەیە كە گەرمكەرە و ساردكەرەوەی تێدایە، 
پۆشاك  دەیپۆشن.  زستاندا  لە  بەفرخاوێنكەرەوە  شۆفێرەكانی  كە  ئەوەی  وەك 

وپێخەفی تەندروستیش هەیە كە ئامێری تایبەتییان تێدا ئاخنراوە...تاد.

جلوبەرگ و ڕەگـەز:

لێك  مێ  و  نێر  جلوبەرگی  نەتەوەكاندا،  زۆربەی  نێو  لە  مێژە،  لە  زۆر     
جلوبەرگی  هەمیشە  كچیش.  و  كوڕ  منداڵانی  بۆ  تەنانەت  جوداكراوەتەوە، 
مێینەكان، كراوە و واڵا و ڕەنگاو ڕەنگ و سەرنجڕاكێش و جوانن. زۆربەی 
پۆشاكی پیاوانیش دوو پارچەیە، سەرەوە و خوارەوی هەیە. زۆر ئاساییە كە ژنان 
بەرگی پیاوان بپۆشن، بەڵام زۆر بە دەگمەن پیاوان پۆشاكی ژنان لەبەر دەكەن. 
لە سكۆتلەندا، بۆ نموونە، پیاوەكان )تەنوورە Kilt( دەپۆشن. لە نێو كۆمەڵگای 
)سـمپەتۆری( جلوبەرگی ژن و پیاو بە یاسا دیاری كراوە و بۆتە نەریتێك كە 

هەمووان ڕێزی لێ دەگرن.
   لە سەرەتای سەدەی بیستەمەوە، ژنان پتر مەیلیان بۆ پۆشینی ئەو جلوبەرگانە 
وڵاتانی  لە  تایبەتی  بە  پیاوان،  پۆشاكی  لەگەڵ  جیاوازنین  زۆر  كە  چووە 

ڕۆژئاوادا.

جلوبەرگ و پێگەی كۆمەڵایەتی:

بەرزیی،  ڕەوشت  فەلسەفییەكانی  گوتارە  و  ئایینییەكان  پەیامە  هەرچەندە    
ڕەسەنایەتیی  وگەوهەری  ڕاستەقینە  بەهای  كە  دەكەنەوە  ئەوە  لەسەر  جەخت 
مرۆڤ لە ناخی پاك و كرداری جواندایە، بەڵام لە دێرەزەمانەوە، ڕوخسار و سیما 
و دیمەنی دەرەوەی جەستە، جیگەی بایەخ پێدان و سەرنج ڕاكێشان بووە. تا ئەو 
ڕادەیەیی كە لە نێو زۆر تاقم و چین و كۆمەڵگەدا، پۆشاك لە دیاری كردنی 

مەقام و پێگەی كۆمەڵایەتیدا پشكی شێری بەبەر دەكەوێ. 

  لەسەردەمی ڕۆمانییە كۆنەكاندا، تەنیا ئەندامانی ئەنجوومەنی پیران، بۆیان 
هەبوو كراسی خۆڵەمێشی لەبەر بكەن. لە كۆمەڵكەی )هاوای(، بە گوێرەی 
كۆڵكی  بە  كراو  ئارایشت  عەبای  خواپێداوەكانیان،  تەنیا  كلتوور،  و  عورف 
 ،)Kerlla پەلەوەر و ددانی نەهەنگی نەخشێنراویان دەپۆشی. لە هەرێمی )كێرلا
تا  بدەن  بوو  و  باج  دەبوایا  خوارەوە،  چینی  تیرەكانی  ژنانی  هیندستاندا،  لە 
مۆڵەتی پۆشینی سوخمە و سەرسینگیان بدرێتێ. تا ڕژێمی كۆماریی لە چین 
بوو  تابۆ  بوو،  ئیمپراتۆر  بنەماڵەكانی  زەرد هەر هی  ڕەنگی  ئەوا  دانەمەزرا، 

كەسانی دیكە كاڵای زەرد بپۆشن. 
یاسا  بە  پۆشاك  ڕەنگی  و  جۆر  و  شێواز  كۆمەڵگەدا،  هێندێ  لە  جاران    
دیاری دەكرا، كێ دەبێ چ بۆشێ و لە چ بۆنەیەكدا ئەو پۆشاكە ڕێ پێدراوە، 

سەرپێچیكەر سزای دەدرا. 
سامانی  و  سەروەت  خاوەن  دەسەڵاتدارەكان،  و  دەوڵەمەند  هەمیشە  چونكە    
زۆر بوون، ڕاستەوخۆ ئەمە، لە جۆر و شێوازی پۆشاكیاندا، ڕەنگی داوەتەوە. 
واتا هەمیشە جلوبەرگی تایبەت بەخۆیان هەبووە و بەبەراورد لە گەڵ خەڵكی 
ڕەش و ڕووت) عەوام( و خەڵكی دیكە، پۆشتەوپەرداغتر بوون. ئەمەیش لە 

جلوبەرگی هەردوو ڕەگەزەكانیاندا، بە ژن و پیاوەوە، دیار بوو. 
   لە كۆنەوە، لە نێو هۆز و خێڵ و تیرەكانی كوردا، ئاغا و شێخ و بەگ و سەید و 
لە چاو كەسەكانی  باشتر و گرانبەهاتریان  و جلوبەرگی  بوون  پۆشتەتر  مەلا 
دیكەدا، پۆشیووە. ئەمەیش ناڕاستەۆخۆ بۆتە ئامرازێك بۆ ناسینەوە و دەست 

نیشانكردنی پێگەی ئەو كەسانە لە ناو كۆمەڵدا. 

ئایین و پۆشـاك: 

ڕێبەرانی  و  پیاوان  ڕۆژگارێكدا،  هەموو  لە  و  كۆمەڵگایەك  هەموو  لە     
جا  هەبووە.  كلتوورەوە  بە  بایەخدان  و  ڕێزگرتن  لەسەر  كاریگەرییان  ئایینی، 
بەحوكمی ئەوەی كە ئەوان هەمیشە لەبەرچاو بووین و جێگەی سەرنجی خەڵك 
بوون، بە پۆشاك و جلوبەرگی تایبەتەوە ناسراونەتەوە. دەكرێ )2( جۆرە پۆشاك 

كە تایبەت بن بە باوەڕداران، لێك جیا بكەینەوە:
ئینجیل و قورئان،  تەورات و  وەكو  ئایینیدا،  لە مەتنی هێندێك كتێبی  یەك: 

ئاماژە بەو جۆرە پۆشاكەكراوە، كە شەرع بۆ باوەڕدارەكانی دەست نیشانكردووە. 
پەیوەست بوون بە جێبەجێكردنی ئەو ڕینماییانە بەشێكە لە سرووتی ئەنجامدانی 

خواپەرستییەكاندا.
دوو: ئەو جۆرە پۆشاكەی، كە پیاوانی ئایینی بۆ خۆیان دایانهێناوە و لە باب و 

باپیرانەوە بۆیان بەجێماوە و ڕێز لە پیرۆزیی ئەو هەڵبژاردەیە دەگرن، كە پێش 
ئەوان پەیڕەوكراوە و زۆر بە زەحمەت گۆڕانكاریی بەسەر دادێ. ئەمە بە زەقی 
لە پۆشاكی پیاوانی زۆربەی هەرە زۆری ئایین و ئایینزاكانی دونیادا بەرچاو 

دەكەوێ.

   هەر لە دەوروبەری خۆماندا، دەتوانین )3( شێوازی جیاواز لە پۆشاك، پۆلێن بكەین 

بەگوێرەی كەسەكان:

1- پۆشاكی پیاوان و)ژنانی( ئایینی لە شـێخ و سـەید ومەلا و فەقی و سـوختە و 
قەشـە و مالم... تاد. 

2- پۆشاكی ئاسایی باوەڕدار و مورید و هەوادارەكانی ئایینەكان. وەكو كڵاوی 
سپی پیاوانی مووسڵمان لە كاتی نوێژكردن و پۆشینی چارۆگە و لەچكە و 

جبەی ژنانی مووسڵمان.

3- پۆشاكی تایبەت بە هێندێ بۆنەی ئایینی. وەكو پۆشاكی حەجكردن بۆ 
یان پۆشاكی )یانی(ییەكان  ، كە لە سرووتەكانیاندا  مووسڵمانان) مەحرەم(. 
نابێ كاڵایەك بپۆشن دەرزی و دوورمانی تێدا بەكار هاتبێ، وەك ڕەمزێك بۆ 
لە  تایبەت  جەمەدانی  پێچانی  بەبێ  )سیخ(ەكانیش  یەكتاپەرستی.  و  پاكی 
سەرسەریان، هێچ سرووتێكی ئایینی خۆیان ئەنجام نادەن. لە ڕێبازی )ئەبرەها(
كانیش دا نابێ پۆشاكەكانیان، لای پارچەیەكی، بكەوێتە سەر لای پارچەیەكی 

دیكە، )وەكو سووخمە(ی كوردەواری. 
ئایینە ئاسمانییەكانی )جوولەكە و مەسیحی و ئیسلام( و لە     لە هەموو 
ئایینەكانی هێندۆس و سیخ و بۆدا و زەردەشتیشدا، پاكیی پۆشاك، ڕوكنێكی 
بنەڕەتی جێبەجێكردنی سرووتەكانە، كە پێیدەگوترێت پاگڕاگریی )الطهارة(. 

   لە ئینجیلدا، لەچەندان شوێن ئاماژە بە پۆشاك كراوە. هەر كە ئادەم و حەوا 
لە بەهەشت وەدەرنران، بە گەڵای هەنجیر عەورەتی خۆیان داپۆشی.

  لە ئایینی جوولەكەشد، دەبێ مالم كراسێكی تایبەت لە ڕۆژی پرسـەدا بپۆشێ.
   بۆشاكی ئیسلام بۆ پێاوان، لاسایی كردنەوەی پۆشاكی عەرەبەكانی مەكە و 
مەدینەیە، لە كڵاوی سپی و دیشداشە و نەعل بەسەر پێوەكردن. بەڵام لەگەڵ 
ڕۆژگاردا پۆشاكی نەتەوەیی جێگەی ئەو پۆشاكەی وردە وردە گرتۆتەوە، بەڵام 

هێندێك سێبەری كۆنی هەر لەسەر ماوە.
   بۆ ژنانی مووسڵمانیش، پەچەو عەبا و چارۆگە و كراس درێژ وجبە و 
دووركەوتنەوە لە ڕەنگی ئاڵاو واڵاو و ئارایشتكردن و خۆڕازاندنەوە بە خشڵ و 
زێڕ و زیو، خەسڵەتی دیار و بەرچاوەی پۆشاكەكانیانە."دەبی پۆشاكەكە هەموو 
جەستە بگرێتەوە و پان و پۆڕ و ئەستور بێ وتەسك وتروسك نەبێ، بۆ پاراستنی 

كەڕامەتی ئافرەت." 
   مەرج نییە، ئەو پۆشاكانەی پەیوەستن بە بیروباوڕە ئایینیەكان، هەر بە جەستەوە 
دیار بن. هێندێك پۆشاكی ژێرەوەش هەن، بەها و پیرۆزیی ئایینیی خۆیان هەیە. 
كەتان  لە  كە  بكات  لەبەر  كاڵایەك  دەبێ  ژێركراس  لە  جوولەكە،  نموونە،  بۆ 

چنراوە و پێی دەڵێن )تالیت(، جا ئەم كەتانە دەكەنە ملپێچیش. )مۆڕمۆنەكان(   
ژێركراسێك لەبەر دەكەن، كە گۆیا دەقی مەتنە ئایینییەكانیان بەبیر دێنێتەوە. 
ژن و پیاوی )سیخ(ەكان )5( ڕوكنی سەرەكییان هەیە لە كاتی ئەنجامدانی 
یەكێكیان  جا   ،)Panj Kakaar( كەكار(  )پانج  دەڵێن  پێیان  سرووتانەی  ئەو 
تایبەتە بە جۆرە دەرپێیەكی خۆیان. زەردەشتییەكانیش ژێركراسێك دەپۆشن پێی 
دەلێن  پێ  چنراولێكدەبەسترێ،  نەخشێنراو  پشتێنێكی  بە  كە  دەڵێن)سەدری( 
)كوشتی(. لە ئینجیلدا، بە دەق، پۆشینی جلوبەرگی پیاوان، لە لایەن ژنانەوە 
حەرام كراوە و هەمان شت لە هێندێك ڕێبازی ئایینیی هێندۆسی و ئەرتەدۆكسی 

و ...تاد، لەپێكردنی پانتۆڵ حەرامە بۆ ژنان. 
  ) لە بڕگەی تایبەت بە پێڵاو، دێینەوە سەر ئەم باسە(.

كێ دیزاینی پۆشـاكی كومەڵگایەك دادەهێنێت؟ 

    بە چاوخشاندنێك بە نەخشەی جیهانی پۆشاكدا، بەتایبەتی سەردەمە كۆنەكانی، 

هەموو  لە  جلوبەرگ  خاوی  كەرەستەی  و  شێواز  جۆری  داهێنانی  كە  دەبینین 

كۆمەڵگایەكاندا، پەیوەستە بەچەند مەرجێكی سروشتی و مرۆییەوە، لەوانە:

• ژینگە و پێگەی جوگرافی:

  ئەمەیش لە دوو سەرەوە بایەخی خۆی هەیە:

1- ئەو كەرەستە خاوەی لەو ژینگەیە دەست دەكەوێ بۆ بەرهەم هێنانی پۆشاك، بۆ 
نموونە، لە ناوچە بەستەڵەكەكانی مەكسیكدا، ئەسكیمۆیەكان نە كشتوكاڵیان هەیە و 
نە دارستان و جەنگەڵ و ئاژەڵداری، ئەو ژینكە ساردو سڕەی ئەوێندەرێ، ناچاریان 
دەكات كە سوود لە پێستەی ئەو گیاندارانە وەرگرن، وەكو ورچ و ڕێوی بەفر و 
سەگی ئاویی، كە ڕاویان دەكەن. خۆ بۆ خێڵە كۆچەرەكانی عەرەبیش، كە بیابانی 
دەبێ هەموو كەرەستەكانی  برینگ، ژینگەی گوزەرانكردنیانە،  و  قاقر و وشك 
پۆشاكیان بەرهەمەكانی ئاژەڵداری بێت، لە وشتر و مەڕ و ماڵات و بەرزە وڵاغ. 

بەڵام هۆز و خێڵەكانی وڵاتی هیندستانی پان و بەرین، كەمتر دەستیان بۆ پێستە و 
كوڵك و فەروو بردووە، چونكە بەرهەمی بە خێروبێری لۆكە و كەتان و ئاوریشمیان 
تا بڵێی زۆر و بە بەرەكەت بووە، جا پتر سوودیان لەوان وەرگرتووە و بۆ ناچاری و 
كاری پێویست نەبێ پێستە و موو و خورییان بەكار نەهێناوە. بە هەمان شێوە، لە 
دارستانە چڕ و شێدار و گەرمەكانی كەمەرەی ئیستوائی، خێڵ و تیرە هەیە، هەر 
ڕووت و قووتن، چونكە ژینگەكە، پۆشاكی ناوێ نە بۆ سەرما و نە بۆ گەرما. 
هەرچی ئەوان بیپۆشن، لەبەر ئاو وهەوا شێدارەكە، دەبێتە ئاو و بەلەشیانەوە دەنووسێ.

2- هەر لەو ژینگەوە، مرۆڤ، فێر بووە، لە هەر وەرزێكی ساڵ چ بپۆشێت. 
ئەمەیش بۆتە هاندەرێك بۆ بیركردنەوە لە جۆری پۆشاكی پێویست. هەر بۆنموونە، 
بیابانەكان، دەبێ دیشداشەی تەنگ و سووك و سپی  عەرەبە كرچەرییەكانی 
بپۆشن و جەتفییەی سپی لەسەر نێن بۆ خۆ پاراستن لە گەرمای سووتێنەری 
و  نەیبات  با  تا  دەئاڵێنن  جەتفییەكەی سەریان  دەوری  لە  بیابان، جا عەگاڵ 
)عەجاج(،  لە  خۆیان  تا  دەكەن  دەمامك  و  دەئاڵێنن  لەخۆیان  سپیش  عەبای 
ڕەشەبای تۆز و خۆڵاوی، بپارێزن. لە كاتێكدا، دەبینین، كە پۆشاكی كوردی 
چەندە گونجاو و شیاوە لەگەڵ ژینگەی كوێستان و گەرمیان و شاخ و داخ و 

جەنگەڵ و هەرد و زنوێر. 

• كلتوور و نەرێت:

  شان بەشانی هۆكارەكانی ژینگە و پێگەی جوگرافیایی، كلتوور، ڕاستەوخۆ 
مرۆڤ  هەمیشە  هەیە.  پۆشاك  شێوازی  جۆری  داهێنانی  لە  كاریگەری 
نەریتەكان  و  داب  و  ئایینی  بیروباوەڕی  و  ئەفسانە  وابەستەی  و  ملكەچ 
پۆشاك،  جۆرێ  ئەوانەدا،  سرووتی  و  پێكهاتە  و  بڕگە  زۆر  لە  جا  بووە. 
دەستنیشانكراوە و زۆر بە حورمەتیش پیرۆزیی ئەو نەریتە پارێزتراوە. دەكرێ 
سەرنجی باوەڕداران و پیاوانی ئایینی بدەیت كە چۆن پابەندی ئەو سوونەت و 
و  ئایین  هەموو  ئەمە  لانادەن.  لێیان  و  بەجێماوە  بۆیان  پێشتر  كە  ڕێبازانەن 

دەگرێتەوە. ئایینزایەكان 

• بازرگانی و شـەڕوشۆڕ و سـەفەركردن:

   بە هەر هۆكارێك بوو بێ، تێكەڵ بوون و نزیك بوونەوە لە نێوان كۆمەڵگاكاندا 
چێ پەنجەی لە گۆڕینی شێوازی پۆشاكدا هەیە.، جا چ لەسەر ئاستی تاكە 
كەسی، وەكو سەفەر كردن و سەردان، یان لەسەر ئاستی كۆمەڵ وەكو بازرگانی 

كردن و دیل و یەخسیر كردن لە كاتی شەڕ و جەنگدا. 

• گۆڕانكارییەكانی سـەردەم:

  بۆ نموونە شۆڕشی پیشەسازیی لە سەدەی حەڤدە و هەژدەدا، لە ڕۆژئاوا، 
گەورەترین گۆڕانكاریی لە هەموو بوارەكانی ژیاندا كرد، ئەمەیش ڕاستەوخۆ، 
و  یەكەم  شێوە شەڕی  هەمان  بە  دایەوە.  ڕەنگی  پیاو  و  ژن  پۆشاكی  لەسەر 
دووەمی جیهانی و جەنگە مەزنەكانی وەكو جەنگی نێوان عیراق و ئێران )1980 
- 1988(و سەرهەڵدانی )داعش( دوای ساڵی )2013( ئەگەر بۆ ماوەیەكی 
كورتیش و بۆ ناوچەیەكی لۆكاڵیش بوو بێت، زۆر كاریگەری لەسەر گۆڕینی 

پۆشاك هەبووە.

كلتوور و پۆشـاك: 

   د. هێمن عەبدولحەمید شەمس بۆ پێناسەی كلتوور دەنووسێ:" چەمكی كلتور 
هەموو بەرهەمە مرۆییەكان دەگرێتەوە، لە ئامرازە بەراییەكانی بەرهەمهێنانەوە، 
تا دەگاتە ئەدەب و هونەر و میتۆلۆژیا و ئایین و ئاكار و تەواوی دیاردە و 
ڕواڵەتەكانی ژیانی كۆمەڵایەتی: لە پۆشاك و خواردن و خواردنەوە و نەریت و 
ئادابی سروشت و شێوازەكانی دەربڕین و پەیوەندی و پێكەوە ژیانی مرۆڤەكان."  
جا ئەوەی ڕۆڵێكی باڵای هەیە لە داهێنان و هەڵبژاردنی شێوازی پۆشاكەكەدا، 
كلتووری پەیرەوكراوی ئەو دەڤەرەیە كە لەژێر كاریگەریی ڕێنماییەكان و داب 
و دەستووری ئەو كلتوورەدایە، تەنانەت كاریگەریی لەسەر كەسانی غەوارە و 
وڵاتی  سەردانی  كە  ڕۆژئاواییەكان  سفورە  ژنە  نموونە،  وەك  هەیە،  بێگانەش 

شێخ  مەزارگەی  زیارەتكردنی  بپۆشن،  چارشێو  و  لە چك  دەبێ  دەكەن  ئێران 
عەبدولقادری گەیلانیش لە بەغدا، بەبێ پۆشینی عەبا نابێ بۆ ژنان، بۆیە 
ئەو ژنانەی بێ  بۆ  دەدەن  بەكرێ  لەبەر دەرگا عەبابەدەست، ڕاوەستاون عەبا 

عەبان.
   لە زۆربەی كۆمەڵگاكاندا، لاساییكردنەوەی پۆشاك، میراتێكی بەجێماوی 
باوباپیرانە و زۆرجار لە بەر پیرۆزیی ئەوان ڕێزی لێ دەگیریت. دەتوانین بڵێین 
بە قەد ژمارەی كلتوورەكان، لە جیهاندا شێوازی پۆشاك هەیە، لە جۆری كاڵا و 
ڕەنگ و دووروین و پۆشینیدا. گۆڕانكارییەكانی سەر كلتوور، یەكڕێ، شێوازی 
پۆشاك لە ڕووی ڕەگەز و تەمەن و چینایەتی و بەكارهێنانیەوە دەگۆڕێ. ئەمە 

جگە لە كاریگەریی ئابووری و سیاسی و ڕۆشنبیریی سەردەمەكە. 
لەسەر  بۆ قسەكردن  دەكات  پەلكێشمان  كلتوور،  و  پۆشاك  لەسەر    قسەكردن 
سەر  دەخەنە  ڕۆشنایی  هەمیشە  پۆشاك،  دیزاینی  پسپۆڕانی  ژن.  جیهانی 
كاریگەریی ژنان، لە گۆڕین و داهێنان و زیندوو كردنەوە و لەبار بردنی شێوازی 
لە  حەز  پتر  ئەوان  لایەك  لە  ڕەهەندەوە،  زۆر  ڕوانگەی  لە  ئەمەیش  پۆشاك. 
لاتایەكی  دیكەشەوە  لەلایەكی  و  دەكەن  نوێ  و  تازەباو  بابەتی  و  جوانكاری 
ئابووریی بازاڕ بەوانەوە بەستراوەتەوە، جا ئەو گۆڕانكارییە جووت سەرەیە ـ لە 
لایەك نەخشەساز و دیزاینەر و بەرگدرووەكان دایدەهێنن، لە لایەكی دیكەشەوە 
ژنان بۆخۆیان جۆرە ستایلێكی تازەباو دادەهێنن و دەبێتە مۆدە. ئەوە جگە لە 
لاسایی كردنەوەی شاجوان و شائەكتەر و ئەستێرە و كەسە دیارەكانی خۆیان یان 

جیهانی.  
   مەرج نییە هەموو نەتەوەكانی وڵاتێك لە ژێر چەتری یەك كلتووردابن، بۆ 
نموونە، بووك لە باكووری هیندستان كراسی مەیلەو سوور دەپۆشێت و دەرپێی درێژ 
لە پێدەكات و پەچە دەگرێتەوە، كەچی لە هەرێمەكانی باشووردا، كراس و پەچەی 
سپی دەپۆشێ لە ڕۆژئاوا، هەموو جەستەی بووك، بە دەست و قاچیشیەوە بە 
كاڵای نەخشێنراو دەڕازێندرێتەوە، لە ڕۆژهەڵاتیشدا كڵاوێكی قووچ و سەرپۆش 
لەسەر دەنێ. بۆ بێوەژنیش، جاران پۆشاكی ڕەنگاو ڕەنگ و گوڵدار حەرام بوو، 

دەبوایە هەر جلوبەرگی سپی بپۆشێت و هیچ خشڵ و زێر و زیوێك بەخۆیەوە 
و  دەتاشن  قژیشیان  و  پرچ  ڕۆژهەڵات،  وەكو  هەرێمدا،  هێندێك  لە  نەكات، 

سینگ و مەمكی خۆیان بە پۆشاكی سپی داپۆشن.
   هەڵبژاردنی ڕەنگی پۆشاك، جاران زۆر پەیوەست بوو بە كلتوور. ژنانی كورد 
هەمیشە لە بەهاردا جلوبەرگیان پڕ بوو لە ڕەنگی بەهاری، ئەمەیش بەهۆی 
ڕەنگدانەوەی جوانیی سروشتی بەهاری كوردەواری و پاكیی ناخی مرۆڤەكانی، 
ئێزیدییەكان هەمیشە ڕەنگی سپییان پێ پەسندە وەك هێمای پاكیی و  بەڵام 
پیرۆزیی و دڵسافی. كەچی پۆشاكی قەشەی دیانان ڕەشە و پشتێنی سەیدان 

كەسكە و پشتێنی حاجییان ڕەنگی زەرد لەسەر سپیی تێدا زاڵە. 
 

پۆشـاك و ناسـنامە:

و  دەكات  نەتەوەیی  ناسنامەی  لە  ڕاستەوخۆ گوزارشت  و  یەكڕێ  پۆشاك،     
ڕێی  لە  دەكرێ  نیشاندەداتەوە.  نەتەوەیە  ئەو  كەسایەتیی  سیمای  ئاوێنەیەكە 
توێژینەوەی ئەنترپۆلۆژیی پۆشاكەوە ئاست و ئاراستەی گۆڕانكارییە مێژووییەكانی 
ئەوانیش دەرهاویشتەی گۆڕانكارییە هزری و ڕۆشنبیریی و  بزانرێت. كە  ئەو 
كۆمەڵایەتیەكانی ئەو نەتەوەیە نمایش دەكەن. قسەكردن لەسەر ئەم بڕگەیە، سێ 

پرسیار دەورووژێنێ:

1- توێژەرانی ئەنترۆپۆلۆژیی چۆن لە پەیوەندییەكانی نێوان پۆشاك و ناسنامە 
دەگەن؟

2- چۆن ئەم تێگەیشتنانە لە سیسیۆلۆژیی و ئەنترۆپۆلوژیی و توێژینەوەی 
پۆشاك، بیردۆز و بەرجەستەكراون؟

و  پێگە  بە  پەیوەندیان هەبووە و هەیە  تێگەیشتن و شیكارییە چەندە  3- ئەم 
هەڵویستی نەتەوەیی، لە ڕابردوو و ئێستادا؟

   بۆ گەیشتن بەو مەبەستانەی سەرەوە، ئەوا دەبێ پۆشاك لە خانەی كلتووری 
مەترالی نەتەوەوە پۆلێن بكرێت، كە ڕاستەوخۆ پەیوەستە بە جووڵە و حەرەكە و 
بزووتنی ئۆرگانەكانی جەستە )وەك سەپان و سەرباز و فەرمانبەر ....تاد(، 
هەروەها بەشێكیشە لە ئەزموونی ژیانی ڕۆژانەی خەڵك لە گەڵ وەرزەكانی 
ساڵ و بۆنەكان و سرووتەكانی ئایین و داب و نەریتی كۆمەڵایەتیی نەتەوەكان.
جێگەی ئاماژەیە كە ئیمڕۆ لە نێو هەموو نەتەوەكاندا پیرەمێرد و بەساڵاچووەكان، 
بە پەرۆشترین و جەرگسۆزترین، توێژی كۆمەڵگەن، لە بایەخ دان و بەرزڕاگرتنی 
ئەو  ترسی  لە  ئەمەیش  كەلوپەلەوە.  و  پۆشاك  ساییەی  لە  نەتەوە  ناسنامەی 
شاڵاوە بێ ئامانەی )ستایل و فاشنی مۆدێرن( ی پۆشاك هێناویەتی بۆ سەر 
پۆشاكی كلتووری كە وای كردووە كۆنەكان بەرە بەرە بەرەو كاڵ بوونەوە و مەحف 

بوونەوە بچن.
   كە باس لە ناسنامەی پۆشاك دەكەین، دەبێ ئەوە بۆ خوێنەر ڕوونبكرێتەوە، 
دەسەڵاتی  زۆرجار  و  كاریگەرە  و  مەزن  ئیرادەیەكی  و  هێز  خاوەن  پۆشاك  كە 
بە  دەسەپێنێ،  كۆمەڵگەدا  دیكەی  دەسەڵاتدارەكانی  جومگە  بەسەر  خۆی 
تایبەتی لە دۆخی یاخی بوون و شۆڕش و ڕاپەڕینی نەتەوایەتیدا. هێندێ جار 
بەربەرەكانییەكان، هێندە زەق دەبنەوە، كە هێزی داپلۆسێنەری چەوسێنەر، هانا بۆ 
ئاگر و ئاسن دەبات بۆ دامركاندنەوەی هێزی پۆشاك. با لەم بوارەوە بە )چوار( 

نموونە، شكۆداریی ناسنامەی پۆشاك روونتر بكەینەوە:
هیندستان  ئازادیخۆازی  بزوتنەوەی  و سەرۆكی ڕۆحی  قارەمان  ئەوكاتەی    
دژی  ڕاپەڕینی  و  بوون  یاخی  ئاڵای   )1948  -  1869 غاندی  )مهاتما 
كۆلۆنیالیزمی داگیركەری ئینگلیزی، لە وڵاتەكەی ڕاگەیاند، كە سەدان ساڵ 
بوو نەتەوە هەژار و ستەمدیدە و بەستەزمانەكانی هێندستانی دەچەوساندەوە و 
بریاری  مەزنە،  قارەمانە  ئەم  دەكرد،  فەرهۆد  و  تاڵان  وڵاتەكەشی  خێروبێری 
كاڵای  )بایكۆتكردنی(  دیشكەمكردنی  بە  ئاشتیخوازەكەی  ڕاپەڕینە  كە  دا، 
ئینگلیزیی دەست پێبكات، كە هیچ كەسێكی هیندی نە كاڵای ئەوان بكرێت 
كلتووریی خۆیان كە  بەڵكو دەبێ بگەڕێنەوە سەر پۆشاكی  بیانپۆشێت.  نە  و 

ئامادەكراوە.  خۆیان  پەنجەی  و  دەست  بە  هەم  و  خۆیانە  بەرهەمی  لە  هەم 
دەستی  بە  پێشی،  تەنانەت، سۆلەكەی  بەری خۆی،  پۆشاكەكەی  )غاندی( 
خۆی دروستكردبوو. ئەم دروشمە شۆڕشگێڕییە تازەباوەی )غاندی( هەڵگری 
دوو پەیام بوو: لە لایەك گورزی كوشندەی لە بازاڕ و دەستیكاری ئینگلیز دا، 
چونكە حەشاماتە هەزار ملیۆنییەكەی هیندستان پێشتر هەموو كاڵایەكانیان لە 
ئینگلتەراوە هاوردە دەكرد. لەلایەكی دیكەشەوە، پۆشینی جلوبەرگی نەتەوەیی 
لە  ئەوا  بیپۆشیبایە،  ئەوكەسەی  واتا،  بزوتنەوەكە،  سونبلی  و  ڕەمز  بە  بوو 
جۆرە  ئەویش  دادەنا،  خۆی  دوژمنی  بە  ئینگلیز  و  غاندییە  لایەنگرەكانی 
مەترسییەكی بۆ ئینگلیزەكان دروستكردبوو، كە ڕووبەڕووبوونەوەی هاسان نەبوو.
لە باشووری كوردستاندا، تا شۆڕشی گەلاوێژی )1958( پۆشینی ڕانكوچۆغەڵ 
قەدەغەبوو، ئەوەی بیپۆشیبوایە، سزایەكی قورس و غەرامەیەكی زۆری بەسەردا 
دەبڕایەوە. چونكە ڕوناكبیر و خەباتگێرانی سەردەمی پاشایەتی ڕانكوچۆغەڵیان 
كردبووە سونبلی چالاكییەكانیان و ڕۆحێكی نەتەوەییان پێ بەخشی بوو، ئەمەیش 
لە سۆنگەی كەوتنە ژێركاریگەریی ڕاپەڕینەكەی غاندی و زیندوو كردنەوەی 
ناسنامەی نەتەویی كوردیی، كە هەم بەرهەمی خۆمان و هەم وەستا و كاركەری 
هاندانی  بە  ئەمەیش  بكەن.  سەروبەری  و  بیچنن  دەتوانن  كە  هەیە  خۆمان 
پاشایەتی و  ئەو سەردەمەبوو كە دژی ڕژیمی  نەتەوەیی و چەپەكانی  پارتە 

سەرمایەداریی بوون.)1(
   بۆ دیاریكردنی بایەخی ناسنامەی پۆشاك، با بەیەكەوە بچینە فەرەنسا. 
 ،)1789( ساڵی  لە  پاریس  شاری  خەڵكی  مەزنەكەی  ڕاپەڕینە  لەسەردەمی 

https://en.wikipedia.org/wiki/Kurdish clothing )1(
زبێدەی حاجی عەبدوڵڵای كەبابچی )86 ساڵ( وا دەگێڕێتەوە:" لە چلەكانی سەدەی ڕابردوو، پیاوانی 
ڕژێمی پاشایەتی هەڵیان دەكوتایە سەر ماڵان و بەدوای پۆشاكی ڕانك وچۆغەڵدا دەگەڕان. من دەستە 
جلكەكی فاتیح ڕەسووڵی تێكۆشەرم لە لابوو، ئەو كوڕی برام بوو، لە ترسی دۆزینەوە، ناچار كردبوومە 
دۆشەگۆرە و لە ناو لانك ڕامخستبوو، وەك شوێنێكی تەقەت، تا پۆلیس و جاسووسەكان نەیدۆزنەوە." 
ئەمە ئەوەدەگەێنێ كە نەك هەر پۆشینی ڕانك وچۆغەڵ قەدەغەبووە، بەڵكو هەڵگرتن و پاراستنیشی لە 

ماڵەوە، یاساغ بوو.

بەناوبانگەكەی فەرەنسا، خەڵكی ڕەشو ڕووتی  بە چراوگی شۆڕشە  بوو  كە 
خەباتگێڕ، كە ڕژانە سەر شەقام و كوچەوكۆڵانەكان، جۆرە پۆشاكێكی نەتەوەیی 
فەرەنسا،  ئەودەمی  داپلوسێنەری  پاشایەتی  ڕژێمی  پۆشیبوو.  خۆیان  كۆنی 
كەوتە ڕاوەدوونانی ئەو كەسانەی ئەو پۆشاكەیان دەپۆشی. دواتر ئەم پۆشاكە 
دایە،  لەوە  سەیرەكە  جا  فەرەنسییەكان.  نەتەویی  شۆڕشی  سونبلی  بە  بوو 
دوای تێپەڕبوونی پتر لە سەد ساڵ، پاریسییەكان لە خۆپێشاندانێكدا، هەمان 
ئازاردانی  و  گرتن  كەوتە  دەسەڵات  دیسان  و  پۆشییەوە  نەتەوەییان  پۆشاكی 
نیشاندەدات  پۆشاك  نەتەوەیی  ناسنامەی  ڕۆڵی  ئەمەیش  پۆشاكپۆشانە.  ئەو 
كە هەمیشە دەسەڵاتدارەكانی ناوەوە و دەرەوە پێیان قەڵس دەبن و بە هێمایەكی 

مەترسیدار وخەتەرناكی دەزانن.
   نموونەی چوارەم، پۆشاكی كەسێكی یاخی بوو و خەباتگێرە، كە تاكو ئێستا، 
لەسەر ئاستی جیهانیدا بۆتە سونبلی یاخی بوون و خەبات. كاتێ خەباتگێری 
دژە  چەپی  قارەمانێكی  وەك  ناوبانگی   )1967  -  1928 نەتەویی)گیڤارا 
نەتەوایەتیی  ناسنامەی  بە  بوو  پۆشاكەكەی  دەكرد،  ڕۆژئاوا  و  سەرمایەدار 
ئەرژەنتینی، دواتر سنووری وڵاتەكەی بەزاندو، بە هەرچوار ئیقلیمی دونیادا 
بڵابۆوە و بوو بە مۆدێل، ئێستا كوڕان و كچانی گەنج، وێنەكەی ئەو، لەسەر 
كراس و تیشێرت و بلوز و فانیلە و كڵاو و شەبقە دادەنین، تەنانەت لە هێندێك 

وڵاتدا )وەكو ئێران و سودان و سعودییە( پۆشینیان قەدەغەیە.
  بۆ ماوەی )35( ساڵ ڕژێمی حیزبی بەعس، پۆشینی جلی ڕەشی لە شیعەكانی 
عیراق مەنع كرد و زۆر بێڕەحمانە ئەشكەنجەی سەرپێچیكەرانی دەدا، چونكە 
ئەوان، ڕەمزی  بیروباوەڕی  بە گوێرەی  پۆشاكی ڕەش،  ئایینییەكاندا،  بۆنە  لە 
خەمناكیی و جەرگسۆزی ئەوانە بۆ ڕابەرە شەهیدكراوەكەیان كە )ئیمام حوسێن(ە. 
  دوای سەرهەڵدانی بزووتنەوەی ئیسلامەتوندڕەوەكان لە ئەفغانستان و دواتر 
پەیدا بوونی بزووتنەوی )داعش( لە ساڵی )2013(، ستایلێكی تایبەتی پۆشاك 
داهێنرا، گۆیا هەڵگری ناسنامەی ئیسلامە، بەڵام هەموو گروپ و كۆمەڵ و 
ئەم  كە  ساغنەكراوەتەوە  ئێستا  تا  نییە.  بۆچوونیان  هەمان  سیاسییەكان  حزبە 

كلتووری  ناسنامەی  بە  پەیوەندییان  چەندە  داعش  چەكدارانی  پۆشاكانەی 
ئیسلامەوە هەیە!)1(

   بەچاوخشانێكی خێرا، بە پۆشاكی ناسنامەیی نەتەوەكان، دەبینین كە پێكهاتە و 
شێواز و ستایلی تایبەتمەندی ئەوان پەیوەستە بە سێ شتەوە:

- ڕەنگی پۆشاك.
- شێوازی بڕین و دیزاین و دوورین.

- كەرەستەی خاوی پۆشاك.
   ئەوەی كە ئەم سێ خاڵەی سەرەوەی كردۆتە دەستوری ئەو پۆشاكە، تا ببێتە 
هەڵگری سیمای ناسنامەی نەتەویی، بریتییە لە كلتوور و ئایین و داب و نەریتی 

كۆمەڵایەتیی و ئابووریی و ڕۆشنبیریی ئەو نەتەوەیە.

پۆشـاك و كەسـێتی:

پۆشینی  بەردین،  دوای  و  بەردین  زەمانی  دێرە  خاچەكانی  لە  ئەگەر     
و  هەوا  و  كەش  گەڵ  لە  بووبێ  خۆگونجاندن  و  خۆپاراستن  بۆ  جلوبەرگ 
ژینگەی ئەشكەوت و دارستان و كەژ و كێو و سارا و كوێستان و بیابانەكان، ئەوا 
لەگەڵ پێشكەوتنی شارستانییەت و گەشەكردنی ئەقڵ و ڕۆشنبیریی مرۆڤ، 

)1( لە سەرەتا و گەرمەی شەڕی ناوخۆی باشووری كوردستان لە ساڵەكانی ) 1994 - 1997(، ڕەنگی 
زەرد و سەوز بوونە سونبولی هەوادارانی پارتی دیموكراتی كوردستان و یەكێتیی نیشتمانی كوردستان. تا 
شەڕە سەرەتاییەكان ناویان لێندرا، شەڕە پەڕۆ، چونكە قوماشی زەرد و سەوز لە دژی یەكتر بەرزدەكرانەوە 
و نیشاندەدران. لە شارۆچكەی قەڵادزێ چەند گەنجێك لەسەر ئەو قوماشانە زامدار كران و لە هەولێر لە 
كاتی نمایشكردنی ڕەنگێك، كە هەوادارانی ڕەنگەكەی تری نارەحەتكردووە، لە كاتی شایی و هەڵپەڕكێ، 
هاوسەرگیرییەكە هەڵوەشاوەتەوە و جارێكیش خوێندكارانی پەیمانگەی ناوەندیی مامۆستایان لە هەولێر، 
لە سەر ڕەنگی گوڵینگەی تەزبیح بەشەڕهاتن و چەكیان لێك ڕالكێشا )1994(. لەبەر كۆمەڵێك هۆ، 
بۆنەكان  و  بچووكن  نەتەوەییەوە، چونكە گرووپەكان  ناسنامەی  ڕیزبەندی  ناچنە  پۆشاكانە  و  ئەو كاڵا 

كورتخایەنن و گوزارشت لە بیروباوەڕی هەموو ئەندامانی ئەو حزبە یان كۆمەڵە ناكەن.

و  ستایل  گۆڕانكارییەكانی  لەگەڵ  تازەی  پەیامی  چەندین  پۆشاكپۆشین، 
مۆدێل و شێواز و ڕەنگ و كەرەستەكان هێنایەكایەوە. ڕشتەكانی دەروونناسی و 
كۆمەڵناسی، پۆشاك بە ئامرازێك دادەنێن كە دیووی ناوەوەی مرۆڤەكان نمایش 
دەكات. واتا ئەو پۆشاكەی دەیپۆشین تەعبیر لەوە دەكات كە )ئێمە چین( یان)ئێمە 
حەز دەكەین چی بین(. كەواتە ئەو تەنیا هەڵگری ناسنامەی نەتەوەیی نییە، 
بەڵكو ناسنامەی تاكەكانی كۆمەڵیشی لە گیرفاندایە. بە خوێندنەوەی ئەو ناسنامە 
)دیار و نادیارە(، كەسێتی جلپۆشەكە وەكو تاك، یان توێژ، یان چین، یان گرووپ، 
یان كۆمەڵ بەدیار دەكەوێ. ئەمە بە زاراوەی جوانپۆشی پێیدەگوترێت )خۆنواندن 
Self-image( كە كەسەكەی سەروبەر تێدا نیشاندراوە. لێرەدا جوانپۆشییەكە تەنیا 
و  زیو  و  زێر  و  بۆ خشڵ  دەبێ  فراوانتر  بازنەكە  بەڵكو  ناگرێتەوە،  جلوبەرگ 
سەعات و چەخماخ و دارجگەرە و گۆچان و چاوێلكە و جیزدان و جانتای دەست 
و دەسماڵ و خەنجەر و تەزبیح و ئەنگوستیلە و متووموور و خۆ ئارایشتكردن......
هتد تەنانەت شێوازی شانەكردن و ڕێكخستنی قژ و پرچ و جۆری بۆن و عەتر و 

گوڵاو و بنێشت جوینیش دەگرێتەوە.
نهێنییەكانی  تا  ئەوەن  هیلاكی  و  سەرقاڵ  زۆر  دەروونناسی  پسپۆڕانی     
)ڕەفتاری مرۆڤ كەشف بكەن( وپەردەی لەسەر لادەن و بتوانن بگەنە وەڵامی 
پرسیاری )چۆن / بۆچی تاكەكان وا بیردەكەنە و ڕەفتاردەكەن و هەست دەكەن؟( 
لە زانا دەروونناسەكانی وەكو )سیگمۆند فرۆید و یونگ(ەوە بگرە تا )سكینەر و 
هەموو  دانی  لەقالب  كە  ئەوەی  لەسەر  كۆكن  هەموویان  دەبینین  ڕۆجەر(، 
ڕەفتارەكان بەیەك پێوەر، كارێكی نازانستییانەیە، هەر تاكێك خاوەنی جیهان و 
جیهانبینیی تایبەتیی خۆیەتی و شتەكانی هەمووی لەژێر كاریگەری هێزێكی 

 )1(.)Mood نادیاردان كە پێیدەگوترێت )هەوەس

   ڕەنگدانەوەی كەسێتی لە پۆشاكدا، لە دوو جەمسەرەوە كاری خۆی دەكات:

یەك: لە قەلب و قالبی خودی كەسەكە:

دوو: لە هەڵسەنگاندن و تێگەیشتنی چاوی بەرانبەرەكەی.

/http://www.styleflair.com/what-is-the-relationship-between-clothes-and-personality )1(

   لە حاڵەتی یەكەمدا، پۆشاك یا ئەوەتا هێز و دەسەڵات و ئیرادەیەكی بەهێز یان 
خاوخلیچكی و سارد و سوڕی و لاوازی و بێدەسەڵاتی بە كەسەكە دەبەخشێت. 
ئەوكەسەی پۆشاكێكی جوان و پۆشتەوپەرداغ و موریحی لەبەر بێ، واهەست 
دەكات لەشی سووكە و لە ئیش وكاركردن و چالاكی نوواندا چوست وجەسوور 
خۆی نیشاندەدات، پێچەوانەكەشی ڕاستە، كە ناپۆشتەوپەرداغ و شڕودڕ دیار 
وڵاتاندا،  زۆر  لە  بۆیە  ڕادەپەڕێنێ،  كارەكانی  ساردیی  و  نابەدڵی  بە  بێت، 
دەكاتە  كاردا،  لە شوێنی  یەكپۆشی  و جۆری  شێواز  دامودەزگا،  و  كۆمپانیا 
مەرج لەسەر فەرمانبەر و كاركەرەكانیان. دەكرێ بە نموونەیەكی سادە ڕۆڵی 

پۆشاك لە كەسێتی تاكدا بخەینە ڕوو:
  )بەڕێوەبەرێكی خوێندنگە، لە نووسینگەكەی خۆیدا، كە پۆشاكی فەرمی 
پۆشیووە، ئاموژگاری و گوتارەكەی جێگیرتر و هەستیارتر و كاریگەرترە، لە 
ڕووی خوێندكارێكدا، بەبەراورد، لەگەڵ دووبارە كردنەوەی هەمان ئامۆژگاری و 

گوتار، لە ماڵی خۆیدا و بە پۆشینی پێجامە لەگەڵ هەمان خوێندكاردا.(
و  ورەبەرزكردنەوە  و  هاندان  جۆرە  كە  خەڵكەكەیە  ئەوە  دووەمدا،  لەحاڵەتی    
بوێرییەك، بە كەسەكە دەدەن، بە شێوەیەكی دیاریكراو كەسێتیی خۆی نمایش 
بكات و هەوڵی سەركەوتن )یان ساردبونەوە لە سەركەوتن( بدات. دەكرێ بەم 

نموونەیە ئەمە باشتر ڕوونبكەینەوە:
   )خوێندكارێكی لاسار و شەڕانكێز و سەرسەخت و بێ مشووری پۆلی پێنجەمی 
بنەڕەتی بێنە و پۆشاكێكی پۆشتەوپەرداغ وجوان و ڕێكوپێكی فەرمی لەبەر 
خوێندكارانی گۆڕەپانەكەی  هەموو  بەبەرچاوی  كە  بكە،  لێ  داوای  و،  بكە 
خوێندنگە، ئاڵا بەرز بكاتەوە، دەبینین، بەو پەڕیی ڕێز و شكۆدارییەوە، كارەكەی 
كارەی  ئەم  گەر  پۆشاكەوە  هەمان  بە  خوێندكار،  هەمان  هەر  بەڵام  دەكات، 
پێ ڕاپسپێردرێت، بەبێ ئامادەبوونی خۆێندكارەكان لە گۆڕەپانەكەدا، دوورنییە 

بیكاتە گاڵتەجاڕی و شەرمەزاریی...(.

   ڕەنگ بێ، بەلای هێندێك خوێنەرەوە سەیر بێت، كە بڵێین، پۆشاك هێز و وزەیەكی 
نەبیراوی شاردراوەی تێدایە، كە هەم كاردەكاتە سەر جلپۆشەكە و هەم كاردەكاتە سەر 
كەسی بەرانبەر. ئەم هێزە موگناتیزییە، زۆر لێكۆڵینەوەی تاقیگەیی لەسەركراوە و 
زۆر ئاكامی سەرنجڕاكێشی ئاشكراكردووە. جا زۆرجار كەسی جلپۆش بۆخۆی نازانێ، 
كە پۆشاكەكەی چەندە كاریگەری لەسەر دەوروبەرەكەی هەیە. پۆشاك ئارامكەرەوە و 
هێمنیبەخش و خاوكەرەوەی كرژییەكانە، لە هەمان كاتیشدا، تارمایی خەمۆكی و بێ 

زەوقی و ناڕەحەتی لەگەڵدایە ئەمەیش بە گوێرەی جۆری پۆشاكەكە.
  دەگوتریت، ئەوە جەستەی مرۆڤە كە كەسێتی بە پۆشاك دەدات، بەڵام لە زانستی 
ئەم  پۆشاك  بپرسین،  جێی خۆیەتی  كەواتە  ڕاستە.  پێچەوانەكەی  جوانپۆشیدا، 

)كەسێتی(یە لەچیەوە هەڵدەهێنجێ ؟ 
وەڵام: لە سێ پێكهاتە سەرەكییەكەی پۆشاكدا: )جۆری كەرەستە، ڕەنگ، ستایل(.
ڕەنگەكانی  توونی  ژمارەی  و  سەربەخۆیە  زانستێكی  )ڕەنگ(  ئیمڕۆ،   
گەردوون، كە تا ئێستا تۆماركراوە، لە سەرووی )30( ملیۆن ڕەنگە. ڕەنگ 
چاوەوە،  لەڕێی  بینراو  ڕوناكییەكی  جۆرە  نمایشكردنی  لە  نییە  بریتیی  تەنیا 
بەڵكو هەر ڕەنگێك هەڵگری هێز و وزە و سرووش و سروشتی خۆیەتی، جا 
ورووژێنەری  هێزی  گوژمەیەك  بەڵكو  نییە  ڕەنگ  هەر  دەیبینی  تۆ  ئەوەی 
تێكەڵ و ئاڵۆزە. وەك چۆن ڕەنگی پەڕەمووچ و پۆپیتەی هێندێك باڵندە، لە 
جووتبوون و هاوسەرپەیداكردندا، كاریگەریی هەیە، ڕەنگی پۆشاكیش، لەسەر 

مێشك و دڵی مرۆڤ كاریگەریی زۆری هەیە.
   ڕەنگ توانایەكی سیحراویی هەیە لە بەخشینی هەستی شاراوە بە مرۆڤ، 
وات لێدەكات هەست بە زەمەن بكەیت لە شەو و ڕۆژ، هەست بە وەرزەكانی ساڵ 
بكەیت، هەست بە تەمەن و ژینگە بكەیت، هەست بە بوونی خۆت و دەوروبەر 
بۆ  ڕەنگەكانتان  كەسێتی  قەڵەمێكدا  سەرە  لەچەند  كورتی  بە  ئێستا  بكەیت. 

تۆماردەكەین:)1( 

http://www.elephantjournal.com/2015/09/what-the-color-of-our-clothes-say-about-  )1(

و  دێ  بەكار  هەڵخەڵتاندن  بۆ  ئامرازێك  وەكو  تاڕادەێك  پۆشاك،  چونكە    
بۆنەو  هێندێك  لە  دادەهێنێ،  پۆشاكپۆشەكە  كەسێتی  بەسەر  گۆڕانكاری 
ڕووداوی مێژووییدا ڕۆڵی بینیووە. بۆنممونە، كە كۆدەتای )14ی تەمووزی 
1958( لە بەغدا كرا، سەرۆك وەزیران )نوری سەعید پاشا 1888 - 1958( 
هەوڵیدا بە عەبای ژنان خۆی دەرباز بكات، بەڵام دەستگیركرا. چەندین جار 
مەلیك حوسێنی پاشای ئوردن )1935 - 1999 ( بۆ ئاگادار بوون لە حاڵ و 
گوزەرانی خەڵكەكە بە جلكی سواڵكەران، دەگەڕا. لە ساڵی )1970 - 1974( 
یش لە شاری كۆیە، عەلی سلێمان بەهاری، كە قائیمقام بوو، زۆر جاری جلكی 

كرێكاری لەبەر دەكرد و بە شەو بە ناو شاردا دەسووڕایەوە. 

ڕەنگی ڕەش:

   باوترین ڕەنگی پۆشاكی هەردوو ڕەگەزەكەیە كە لە هەموو سات وەرزەكاندا 
دەپۆشرێت. ڕەنگی ڕەش ماكی هێز و وزە و كارامەیی و جوانپۆشی و سەربەخۆیی 
كتێبی  لە  تانیوس(  )ریتا  پێوەندییە.  سازدانی  ڕێخۆشكەری  زۆرجار  تێدایە. 
)ئەمەیە ڕەنگ( دا دەنووسی:"ڕەنگی ڕەش پەیوەست بووە بە زەوییەوە و سیمبولی 
پیت و بەرەكەت بووە. ڕەش لە لای هیبییەكان بۆ ڕووبەڕووبوونەوەی یاسا و 
بۆ ڕەنگەكە  تایبەتمەندییە  لە لای مۆزیكژەنەكان  بەكارهاتووە.  باوەكان  ڕێسا 
ڕوخساری  بە  زەردەشتییەكان  ڕیتمەكان.  چڕینی  لە  گۆڕانكاریی  خێرایی  و 
سیاوە وێنەیان لەسەر دیوارەكان كێشراوە. شیعەكان لە مەڕاسیمی عاشوردا ڕەش 
دەپۆشن. هەرچەند لە جلوبەرگدا ڕەنگی ڕەش سیمبولی تازیەباری و خەمە 
ورووژانی سێكسی  و  لایەنی شەهوەتبازی  ژناندا  پۆشاكی  و  لە مۆدە  بەڵام 

تێدایە، بۆیە پڕ فرۆشترین كوتاڵ لە دنیادا، ڕەنگی ڕەشە.")1( 

/our-personality

)1( هەفتەنامەی باس، ژمارە 262، 17 / 11/ 2015

ڕەنگی شـین:

   هێمای بڕوابەخۆ بوون و هێمنی و دڵسۆزییە. پۆشەرانی ئەم ڕەنگە ڕێ 
نادەن كەسانی تر لە بیروباوەڕ و ڕێبازی خۆیاندا وەریانگێڕن. لە گفتوگۆ و 
ئاخاوتندا نەرم ونیان و زمان شیرینن. هەمیشە ڕاشكاو و شەفافن و زیرەكییان 
پێوە دیارە و زوو لە تێبینی و سەرنجان دەگەن." ئەم ڕەنگە ڕەنگی گەردوون و 
دەریایە، ڕەنگی نەمریی و تەندروستییە. فیرعەونەكان بۆ وەدەستهێنانی شانس 
بەكاریانهێناوە. كڵێسای مەسیحی بە ڕەنگی بەهەشتی دەزانێ. شین زمانی 
جەستەیە و سادەترین ڕەنگی نێو ڕەنگەكانە. شینپۆشەكان و هەوادارانی ئەو، 
خەماوین، دەستڕەنگینن، بێدەنگ و هێمنن، دادپەروەرن، خەون و خەیاڵیان زۆرە. 

زۆریش ڕاڕان لە بریارداندا.")1(

ڕەنگی قاوەیی:

  گوزارشت لە ڕەسەنایەتی و لێهاتوویی و متمانە بەخۆ بوون دەكات. گیانی 
سادەیی بە خاوەنەكەی دەبەخشێ. ئەوانەی حەز لەم ڕەنگە دەكەن هاوسەنگ و 

ژیر و ڕوناكبیر و یەكڕێنە لە ژیاندا.

ڕەنگی خۆڵەمێشی:

  جوانپۆشیی تێدایە، بەڵام خۆڵەمێشیی تۆخ، تارمایی خامۆشی و دڵتەنگی 
تێدا دەبینرێ. كە ئاوێتە دەكرێت بە ڕەنگە كراوە و ئاچووغەكان، جۆرە هێورییەك و 

دڵنەواییەك دەبەخشێ.

ڕەنگی سـەوز:

   دەگوترێت خوێنی سروشت و گەردوونی كراوەیە. نەرمونیانی و خۆشبوونەوە و 
و  مێشك  بە  نوێبوونەوە  وزەی  دەبەخشێ.  خاوەنەكەی  بە  دەروونی  ئارامیی 

)1( سەرچاوەی پێشوو.

هزر دەدات. پۆشەرانی ئەم ڕەنگە هەستیار و بایەخدەرن بە شتەكان و توانای 
جوولاندنی هەستی كەسانی بەرانبەریان هەیە." سەوز هێمایە بۆ بەهار و لقی 
یەكەمین  سەوز  هەنجیری  گەڵای  ژینگە.  و  ئیسلام  و  ڤینۆس  و  زەیتوون 
و  دەستگرە  هاتووچودا  لە  سەوز  ڕەنگی  مێژوودا.  لە  بووە  مرۆڤ  پۆشاكی 
هەوادارانی ئەم ڕەنگە ژیانیان خۆش دەوێ هۆشمەند و ڕۆشنبیرن، هەرچەندە 
و  هێز  بە  ئاماژە  زانستییەكان  لێكۆڵینەوە  دەكەن.")1(  ئاژاوەگێری  لە  حەزیش 
میكرۆب،  و  بەكتریا  لەناوبردنی  و  كوشتن  لە  دەكەن  سەوز  ڕەنگی  توانای 
ئەنجامدانی  كاتی  لە  پەرستارەكانە  و  دكتۆر  یەكپۆشیی  سەوزپۆشی،  بۆیە 
نەشتەرگەریدا. دارودرەخت و كژ و گیاش بۆیە سەوزە تا هەوا خاك پاك بكاتەوە.

ڕەنگی بنەوشەیی:

    بنەوشەیی )وەنەوشەی( ڕەنگی ڕۆحانییە، نیشانەی ڕەسەنایەتی و دەوڵەمەندی و 
پێشبینی و متمانە و بڵندییە. مانای یەكتایی و جیاكردنەوە دەبەخشێت و پاڵنەری 

بڵندكرنی ڕۆحە. هاندەرە بۆ بیركردنەوەی قوول و خۆزگەبەخشین.)2( 

ڕەنگی پرتەقاڵی:

   ئەرێنی بەخشە، پۆشەرانی حەز بە تێكەڵاوی و هاوڕێیەتی دەكەن و زوو دێنە 
بەردڵان و هاورێ بە ئاسانی پەیدا دەكەن و قسەخۆشن.

ڕەنگی پەمەیی:

  خۆشەویستی و ئەڤین و سۆز بەهەرچوار دەوری خۆیدا دەپژێنێ. هێندێك 
نێرینە دەیپۆشن تا هاوسەنگیی دڵسۆزیی و خۆشەویستیی خۆیان بۆ ڕەگەزەكەی 

تر نمایش بكەن.

)1( سەرچاوەی پێشوو.
)2( عەبدولوەهاب شێخانی، فەرهەنگی ڕەنگ، چاپخانەی موكریان، هەولێر، 2013، ل. 182

ڕەنگی ئەرخەوانی:

   ڕەنگی كەشخەیی و سەروەرییە. ڕەمزی تەندروستیی و شكۆداری و ڕۆمانسییەتە. 
ڕەنگی  تێدایە.  هونەردۆستیی  و  گیانپەرستیی  و  كەسەكانە  ناخی  نیشاندەری 

هونەرمەند و داهێنەر و كەسە هەستیارەكانە.

ڕەنگی سـوور:

باوەربەخۆیە، چڕ وپڕ و تۆخ و زاڵە. ڕەمزی شاڵاو و هاندان و    ڕەنگێكە 
سۆزداریی و ئارەزووبازییە. وزە و هێزێكی بێ سنووری تێدایە و كەسێتییەكی 
ورووژێنەری سۆز و ڕۆمانسییەتێكی  دەبەخشێ.  بەخاوەنەكەی  بوێری  لە  پڕ 
ئاگرینە كە دامركاندنەوەی ئاسان نییە. "كاتێ ڕەنگی سوور دێتە پێشەوە هەموو 
ڕەنگەكانی تر پاشەكشێ دەكەن. مرۆڤ لە خۆڵی سوور خەلقكراوە. )چینییە 
هەیە  ڕۆحدا  و  جەستە  لە  ژەهر  هەرچی  ڕەنگە  ئەو  وابوو  پێیان  كۆنەكان( 
دەیهاوێژێتە دەرەوە. بۆیە سێ سونبولی سەرەكیی بەم ڕەنگە بەخشراوە: خوێن و وزە و 
گەرموگوڕیی. خۆشەویستی لەلای هەوادارانی ئەو ڕەنگە، تێركردنی جەستەیە و 

كەمتر بەلای خۆشەویستی ڕۆمانسیدا دەچێ.")1(  

ڕەنگی سـپی: 

  هێمای پاكیی و چاكیی و سادەیی و ڕووخۆشییە. كاریگەری ئەرێنی لەسەر 
چاو هەیە. سپیی پۆشەكان، هەمیشە دڵسۆز و بوێر و كراوە و ڕاستگۆن . سپی 

سونبولی متمانەبەخۆنە.

ڕەنگی زەرد:

  ڕەنگێكە ژیریی و سرووشی تێدا دەدرەوشێتەوە. هەڵگری هێزی برەوپێدانە لە كار و 
چالاكیدا. ئاراستەگێڕی هزر و هۆشە بەرەو ڕێی ڕاست و ڕاستگۆیی.  

)1( سەرچاوەی پێشوو.

  زەردپۆشەكان، توانستیی سەرنجدان و تێڕامانیان باشتر و بەهێزترە.)1( "ڕەنگی 
ڕەمزی  بووە.  كۆنەكان  خواكانی میسرییە  زۆربەی  ڕەنگی  ڕۆناكییە،  و  ئاگر 
ئیمپراتۆریەتی چین بووە لە سەردەمی )هوانگ دی( دا. زەردپۆشەكان حەزدەكەن 
بە  ناپاكیش  بە  ئاماژەكردن  بۆ  بەڵام  هەبێ.  تردا  كەسانی  بەسەر  دەسەڵاتیان 
بە سومبولی  كراوە  ئەوەشدا  لەگەڵ  زەرد.  زەرد، ڕوو  وەك ڕۆژنامەی  كاردێ، 
ڕێكخراوی تەندروستی جیهانی بۆ خۆ پاراستن لە نەخۆشییە تەشەنەكەرەكان")2(  
لە ڕووی زانستییەوە، نەزانراوە كە بۆ ڕەنگێك لە ڕەنگێكی دیكە بەلای تاكەكانەوە 
پەسندتر و جوانترە، هەر ئەوە دووبارە دەكەنەوە كە ژینگە و دەوروبەر و كلتوور و 
ئاستی ڕۆشنبیری و كۆمەڵایەتیی پشكێكیان لە هەڵبژاردنی ڕەنگەكاندا هەیە.

  ڕەنگناس )فابیر برێن Faber Birren( دەڵێ: " هەموو ڕەنگێك كایەیەكی 
بازنەیی موگناتیزیی نەبینراوی تایبەت بەخۆی هەیە، كە وزە و هێز بە پۆشەرەكانی 
بە  دەبەخشێت. هەر ڕەنگێكیش هەڵگری پەیامی خۆیەتی، تاقیكراوەتەوە، كە 
زۆر پۆشاكێك لەبەر كەسێك بكرێت كە ڕقی لە ڕەنگەكانی ببێتەوە، یەكڕێ، 
هەڵسوكەوتی ئەوكەسە نەرێنی خۆی دەنوێنێ و كەسێتییەكی لاواز و شەڕانكێز و 
نابەدڵ دروست دەكات. لە )65%(ی پەیامەكانی ڕەنگەكان شاراوەن و هەموو 
لە چارەسەری  مۆزیك،  و  دەنگ  وەكو  ڕەنگیش،  نین.")3(  ئاشنا  پێیان  كەس 
نەخۆشییە دەروونییەكاندا، وەك داودەرمان، بە ڕێنمایی دكتۆرانی پسپۆڕ، بەكار 

دێن.
   پووختەی ئەم بڕگەیە ئەمەیە، كە چوست و چالاكی و ئارەزوو و هەڵسوكەوتی 
ڕۆژانەی مرۆڤ، بە شێوەیەك لە شێوەكان، كەم تا زۆر، لە ژێركاریگەری پۆشاك و 
ڕەنگی پۆشاكدایە و كەسێتیی ئێمە خاڵی نییە لە كەسێتیی پۆشاكەكەی بەرمان. 
هەر ئەم تێگەیشتنەش، لە دێرزەمانەوە، وایكردووە، پیاوانی ئایینی و قازی و 

)1( سەرچاوەی پێشوو.

)2( سەرچاوەی پێشوو.
http://www.elephantjournal.com/2015/09/what-the-color-of-our-clothes-say-about-  )3(

/our-personality

پۆلیس و سەرباز و دكتۆر و پەرستار و گەمییەوان و فڕۆكەوان و ..... هتد 
پۆشاكی تایبەت بەخۆیان هەبێ. تەنانەت بۆ مردووش، لە هەموو كلتوورەكاندا، 

پۆشاك و ڕەنگی تایبەتمەند دیاری كراوە.

پۆشـاك و جیهانبینیی سـەردەم:

   لە گۆشەنیگای )كارۆل هیل Carol Hill(ەوە، چەمكی جیهانبینی ئەم 
ڕاڤەیەی بۆكراوە" جیهانبینی ڕێگەیەكی یان ئامرازێكی سەرەكییە بۆ لێكدانەوە 
و شیكردنەوەی هەرچی شتێك كە لەم جیهانە دەكەوێتە بەر دید و هەستەوەرەكانی 
تاك و دواتر دەبنە هۆكاری بڵاوبونەوەی كلتوورەكان بە شێوەیەكی پەرش و بڵاو، 
هێندە بایەخیان پێ دەدرێت، تا دەبن بە چەمكی واقیعی ئەم كلتوورە. چ باشە؟ 
چ بەهادارە؟ چ پیرۆزە؟ چ واقیعە؟ چ خەیاڵە؟ چ ڕاستییە؟ چ گومانە...؟ 
زەمەن و مەودای  ڕادەیەی كە  ئەو  دەگەنە  تا  دەبنەوە  فراوان  هێندە  بازنەكان 
بەختەوەری و خۆشگوزەرانیی تاكەكان لە خۆ دەگرن. جا هەرچی بیروباوەڕ و 
و چەمكی  هەڵدەقوڵیتەوە  جیهانبینییەوە  لەم  دیكە  جارێكی  هەیە  موعتەقەد 
تازەتر بەدوای خۆیدا دێنێ. ئاشی جیهانبینی بەم شێوەیە دەگەڕێ و وەستانی 
بۆ نییە...")1( جا پێش ئەوەی وردەكاریی ئەم جیهانبینییە لە ڕەهەندە جیاكانی 
بارەیەوە  لەم  حەوێزیش  جەمال  دەریا  د.  بۆچونێكی  با  خوردكەینەو  پۆشاكەو 
بخەینە ڕوو كە دەڵێ: "جیهانبینی پەیوەندییەكی ڕاستەوانەیە لە نێوان بینین و 
جیهاندا. مرۆڤ چەند بینینی فراوانتر بێت ئەوەندە جیهانی ئەو كەسە فراوانترە. 
واتا جیهانی مرۆڤەكان تەنیا یەك جیهان نییە، ئێمە هەر لەسەر یەك زەوی ناژین 
هەر  چونكە  فراوانە،  مرۆڤەكان  ژمارەی  هێندەی  زەوییەكان  ژمارەی  بەڵكو 
یەكێكیان بە جۆرێك ئەم جیهانە دەبینێ. ئەمەیش ئەوە دەگەێنێ كە پێشینەی 
هەركامێكیان جیاوازە لەگەڵ پێشینەی ئەوی دیكە.")2( جیاوازی ئەم پێشینەیە 

http://www.gla.ac.uk/schools/interdisciplinary/staff/carolhill )1(
)2( د. دەریا جەمال حەوێزی، جیهانبینی شیعری هاوچەرخی كوردی. چ1، 2014، چاپخانەی حاجی 

پەندێكی عەرەبیمان وەبیر دێنێتەوە كە دەڵێ: " لولا الاذواق لكسدت الاسواق." 
)1( واتا ئەگەر چیژەكان جیاوازنەبونایە، بازاڕ دەوەستا و بەسەر كاڵاكانیدا بۆگەن 

دەبوو. كەواتە با لە گۆشەنیگای بینینەوە )چاوەوە(، دوای شیكردنەوەی ئەم 
خاڵانەی خوارەوە، سەرنجێك لە جیهانبینیی پۆشاكی ئەم سەردەمە بدەین:

و  دەژی  زەوییە  ئەم  لەسەر  بەنیادەم  ملیار  حەوت  سەرووی  لە  ئێمڕۆ   -
هەمووشیان، بەجۆرێك لە جۆرەكان، پۆشاك، )جوان یان ناشیرین(، دەپۆشن و 

خۆیانی پێدەڕازێننەوە.
- ئەگەر بەڕێژەیەكی سەرپێیی وادابنێین، هەر تاكێك )لە منداڵی ساواوە تا 
گۆرەوی(  تا  پۆشاكی)لەسەركڵاوەوە  پارچە  پانزدە(  تا  )دە  بەساڵاچووەكان(، 
ملیار  تا )105(  ملیار  كەم )70(  بەلانی  ئێستا  ئەوا  كاتدا هەبێ،  یەك  لە 
پارچە پۆشاك هەن، كە ئەگەر لە باڵای زەویی وەرپێچین، بەشێكی گەورەی 

دادەپۆشێ.
- ئەو حەوت ملیار كەسە بە دوو چاو، ڕۆژانە چەندین شێواز و جۆر و ڕەنگی 
جیا جیادەبینن، كەواتە ڕۆژانە )14( ملیار چاو سەرنج لە پۆشاكی خۆیان و خەڵك 

ئەدەن، ئەمەیش، كەم تا زۆر، گاریگەریی لەسەر بینەر و تەماشاوان هەیە.
- ئەگەر گوزەرێك بەناو بازاڕە ناودارەكانی شارە بەناوبانگەكانی جیهاندا بكەین، 
دەبینین كە)50%( ی دوكانەكان تایبەتمەندن بە پۆشاك و )50%(یەكەی دیكە 
بۆ پێداویستییەكانی ژیانی ڕۆژانە، كەرەستە و كەلوپەلەكانیان نمایش دەكەن، 
لە خواردن و خواردنەوە، كولەپەلی ناوماڵ و فەرمانگە، كەرەستەی بیناسازی و 

كشتوكاڵ و ئامێرە هەمەڕەنگەكان و پیشە جیا جیاكان و ...تاد.
  كەواتە، پۆشاك، سەنگ و بایەخێكی زۆر لەوە گەورەتر و مەزنتری هەیە و 
پشكێكی  ئێمڕۆ  بكرێت.  سەیر  ڕەنگاوڕەنگ  قوماشێكی  پارچە  وەك  ئەگەر 

هاشم، هەولێر. ل.25.
http://proverbs.roro44.net/appearance.html )1(

گەورەی ژیان و داهاتی زۆر وڵاتان، وەك، ئینگلتەرا و ئەڵمانیا و هیندستان و 
ئەمەریكا و ....تاد، بەندە بە پیشەسازیی پۆشاكەوە، لە بوارەكانی كشتوكاڵ و 
ئاژەڵداری و پیشەسازییەوە بگرە تا دەگەیتە بواری داهێنان و هونەر و میدیا و 

بازاڕەوە. دەكرێ لەم جیهانبیینییە ئەم خاڵانە هەڵێنجین:
- بازاڕی پۆشاكی ئەم سەردەمە، وەك شێتخانەی لێهاتووە، بەڵام شێتخانەیەكی 
بەرنامە بۆداڕێژراو پرۆگرامداری كار و خشتەی بەڕێوەبردن. كە هەموویان بە 
سیستەم كار دەكەن بۆ وەدەستهێنانی زۆرترین قازانج لەسەر حیسابی جەستەی 
مرۆڤ. )ستایل و مۆدێل و فاشن(ی پۆشاك بەڕەلایانە، بەڵام بە ئەنقەست، 
دەستكاریی تێدادەكرێ، تا ئەو ڕادەیەی دێ پۆشاك ناسنامەی ڕەسەنی خۆی 
لەدەست بدا. ڕەگەز و ڕەسەنایەتی و پەیامەكانی شێواو و ئاڵۆز بوون. نێرینە 
لە  جاران  نموونە،  بۆ  هەر  پێچەوانەشەوە....  بە  و  دەپۆشێ  مێینە  پۆشاكی 
هەشت  حەوت  سەرچۆك،  و  ئەنیشك  بێداری،  و  هەژاری  لەبەر  كوردەواریدا، 
پینەی پێوەبوو ئێستا لە شەقامەكانی لەندن و پاریس و ئەستەنبۆل و هەولێر....
و  پێنەدار  ئەنقەست  بە  كە  دەپۆشن  جلوبەرگانە  ئەو  گەنجەكان  دەبینین  تاد، 

هەڵقڵیشاو و داتلیشاو و داو داو و كونكراون.... . 
- ئەوەی كۆمپانیەكان دەستیان پێ ڕابگات، وەك كەرەستەی پۆشاك بەكاری 
دێنن. ئەگەر دوێنی هەر لۆكە و كەتان و ئاوریشم و خوری وموو ماددەی خاوی 
جلوبەرگ بن، ئەوا ئێمرۆ تووك و پەڕەمووچ وپووش و پەڵاش و گەڵای دار و 
درەخت و قەوزەی دەریا و پێكهاتەی نەوت و تەنانەت كەوڵی ورچ و پڵینگ و 
كیفی)كاژ( مار و تەلی تاووس و سیخی ژیژگ و سیخوڕ و پێستی بزنمژك 

و مارمیلۆكیش دەكرێنە كاڵای پۆشاك و جانتا و پێڵاو...)1( 

)1( لە ساڵی )2006( من خۆم بینیم، كۆمەڵێك لە ژینگەپارێزان، هەڵیان كوتایە سەر چەند دوكانێكی 
پۆشاكفرۆش لە شاری )دبلن(ی پایتەختی كۆماری ئایرلەندای خواروو، چونكە زۆربەی پۆشاكەكانیان 
لە پێست و كوڵك و پەڕی گیاندار و باڵندە دروستكرابوون. ئەمە وەك كاردانەوەیەك بۆ وەستان لە دژی 

ڕاوكردن و بە بازرگانی كردنی ئەو گیاندارانە.

- فەرهەنگی جۆرەكانی پۆشاك لەچاو جاران، زۆر دەوڵەمەندتر بووە، چونكە 
پۆشاك بۆتە زانست. هەر تەمەن و هەر پیشە و هەر هیوایەتێك، هەر كار و 
هەر چالاكی و هەر بوارێك، خاوەنی پۆشاكی تایبەتی خۆیەتی. با هەر دوو 
نموونە باس بكەین، چەندین جۆرە چالاكیی وەرزشی هەیە، هێندە جۆرە پۆشاكی 
وەرزشی تایبەتەش هەیە، پایسكلسوار، جلوبەگی مەلەوان ناپۆشێت.. چەندین 
یەكەی ئاسمانی و دەریایی و وشكانیی سەربازی هەن، دە هێندە جۆرە پۆشاكی 
و  جووتیار  و  كریكار  هەموو  پۆشاكی  سەیری  وەرە  تۆ  جا  هەیە...  تایبەتی 

پیشەوەر و فەرمانبەر و ژن و منداڵی دونیا بكە...
- لەبارەی نرخ و قیمەتی پۆشاكیشەوە، هەیە هەرزان و مەلاخۆرەیە، هەشە بە 
چەند ملیۆن دۆلارێكە، وەك كراس و پۆشاكی شاهانەی پولەكەداری بە ئەڵماس 

و مرواری و یاقووت و مەرجانی گرانبەها. 
نێوان كۆمپانییەكانی جیهانی  بازاڕی كێبڕكێی  تازەباو،  - ستایل و مۆدێلی 
كە  باشوور،  ئایرلەندای  كۆماری  لە  )2008(دا،  ساڵی  لە  كردووە.  گەرم 
كارگەیەكی پۆشاك دوورین، دزینی دیزاینی كارگەیەكی تری لەسەر ساغبۆوە، 
 )Patent( بە دەیان ملیۆن یۆڕۆ غەرامەكرا چونكە ڕێزی لە مافی داهێنانە

هاوپیشەكەی خۆی نەگرت.
جیهانی  سەردەمدا،  تەكنەلوژیای  ڕێی  لە  كە  عەولەمە،  دیاردەی  ئێمڕۆ   -
جۆری  و  دیزاین  گۆڕانكارییەكانی  بەخێرایی  زۆر  كردۆتەوە،  بچووكتر  زۆر 
دەخرێتە  پاریسدا  نمایشگەیەكی  لە  ئەمشەو  ئەوەی  دەگوێزێتەوە،  پۆشاكەكان، 
ڕوو، بەیانییەكەی لەبازاڕەكانی سەنگافورا و لەندەن و بەیروت و دوبەی هەڕاج 
دەكرێت. هەرچەندە ئەو چاولێكەرییە دیاردەیەكی كۆمەڵایەتییە لە دێرەزەمانەوە 
هەر هەبووە. مەسعوود محەمەد لە كتێبی )كۆمەڵگای مروڤایەتی؟ بۆچی 
لە شێتخانە دەچێ؟( دا دەنووسی: "یەكێ لە كارە سەر سورهێنەكانی دوای 
هاتنی ئینگلیز و دامەزراندنی دەسەڵاتێكی نوێ )لە عیراق( ئەوە بوو: خەڵك 
دەستی كرد بە پۆشینی جلی ئەرووپایی و لە دەستەی فەرمانبەرانەوە دەست 



پۆشاکی کۆییان 38

بە  لەسەرەتادا  كردو  پێ  دەستیان  نافەرمانبەریش  ئەوان خەڵكی  دوای  پێكرا. 
كوفر دەزاندرا.")1( 

- ئێمڕۆ لە بازاڕی پۆشاكدا، كاڵاكان وا پۆلینكراون كە هەر پارچە پۆشاكێك 
لە دوكانی یان كۆگای تایبەت بە خۆی نمایش دەكرێت و دەفرۆشرێت. وەك، 
بۆینباغ، گۆرەوی، كڵاو و جامەدانی، دەرپێ، جلكی كۆرپەڵە و ساوا، سەرپۆش و 
جلوبەرگی  یان  چاوێلكە...تاد.  پشتێن،  دەستكێ،  و  ملپێچ  و  كلێتە  لەچك، 

سەربازی یان كرێكاری یان گەمییەوانی یان وەرزشەوانی...تاد .
- لە دیزاینی سەردەمدا، پۆشاكبڕ هەیە كە لە پۆشاك و دێمەن و كەرەستەی 
كلتووری نەتەوەی خۆی یان بیانی سوود وەردەگرێ و بە ستایل و مۆدێلی 

تازەباو كڕیارانی خۆی ڕازی دەكات.
- تەكنەلۆژیای سەردەم، دەستی گەیشتۆتە جیهانی پۆشاك و لە زۆر تاقیگە و 
كۆمپانیای تایبەتمەند بیرۆكە و داهێنانی نوێ تاقیدەكرێنەوە، بەو هیوایەی جۆرە 
پۆشاكی جیاواز و سوودبەخش پێشكەش بە حەوت ملیار كڕیارەكانی جیهان بكەن. 

بۆ نموونە:
زستاندا  لە  و  بكاتەوە  فێنكت  هاوێن  لە  وەرزی،  یەك  پۆشاكی  داهێنانی   -

گەرمت بكاتەوە.
- داهێنانی پۆشاكی خۆ خاوێنكەرەوە، بە بێ ئاو و پاودەری شتن و سابوون 

خۆی خۆی پاكبكاتەوە لە ڕێی هەوا و با و تیشكی خۆرەوە.... تاد.
- داهێنانی پۆشاكی وزەبەخش، بای ئەوەندە وەزەی ئیلكتریكی بەرهەمبێنێ كە 

)Charge(.مۆبایل و لاپتۆپ و سەعات ...تاد دابگرێتەوە
- گۆڕینی دوگمە و قۆپچە و قەیتان و پشتین و سەعات بۆ ئامێری وەك 

.)Receiver( كامێرا و تۆماركەر و پێوەر و وەرگر

)1( مەسعوود محەمەد، و. حەكیم كاكەویس، كۆمەڵگای مروڤایەتی؟ بۆچی لە شێتخانە دەچێ؟ چ1، 
چاپخانەی شەهاب، 2012. ل. 100

و  بەكتریا  هێندێك  ناوبردنی  لە  توانای  نەخۆشی،  دژە  پۆشاكی  داهێنانی   -
میكرۆبی هەبێ تا باشتر تەندروستی مرۆڤ بپارێزێت.

- داهێنانی پۆشاكی دژە تیشك، لە ساڵی )2014( زانایانی ئینگلیز جۆرە كاڵایەكیان 
لە كاربۆنی نانەلوولەیی )Nonotube( دروستكرد ناویان لێ نا )Blackest(، كە 

توانای هەڵمژینی )99.95%(ی ئەو تیشكانەی هەیە كە بەری دەكەوێ.
- داهێنانی پۆشاكی گوللەبڕی چیڕتر، ئەمەیش بە بەرهەمێنانی جۆرە پۆشاكێكی 

گوللەبەندە كە هەم سووكتر بێت و هەم باشتر و هەرزانتربێ.
جۆرێك  دەیانەوێ  بەڵام  هەیە  دەمێكە  ئەمە  دژەگاز،  پۆشاكی  داهێنانی   -

دابهێنن نرخەكەی بۆ گیرفانی هەموو كڕیارەكان گونجاو بێت.
    هەر لە جیهانبینیی پۆشاكەوە، سەیروسەمەرەی تر هەیە، وەكو پێكهێنانی 
)ڕێكخراوی یان گرووپی ئازادیی ئاژەڵان(، كە ڕێگرن لەوەی هیچ ئەندامێكی 
جەستەی گیانداران لە دروستكردنی پۆشاك و جانتا و پێڵاو و پشتێن و...تاد. 
بەكاربێت. بۆیە هە میشە چالاكن و دروشمی دژی كوشتن و ڕاوكردنی ئاژەڵ و 
و  كوڵك  و  پێست  یان  كەوڵەكەی  لە  وەرگرتن  بە مەبەستی سوود  گیاندارانن 
پەڕەمووچەكەی. ئەوان لە وڵاتانی ڕۆژئاوا، هەر دەرفەتیان هەبێ هێڕش دەكەنە 

سەر ئەو دوكان و بازاڕانەی مامەڵە بەم جۆرە كاڵا و پۆشاكانە دەكەن.
   جاروبار لە شانۆ و سینەمە و كاری ئەدەبیشدا دەبینین كە دەرهێنەر یان نووسەر 
پەیامێك،  بە مەبەستی گەیاندنی  بۆ كارەكتەرەكانی،  پۆشاكی سەیرو سەمەرە 
دادەهێنێ. وەك كورتان بۆ سەر پشتی مرۆڤ و بۆیانباغ و شەپقە بۆ سەگ و 
مەیمون و گوێدرێژ، خۆڕوتكردنەوە و ڕووتەمەنیش دیزاینێكە داماڵدراو لە پۆشاك.
   زانستی وەبەرهەمهێنانەوە )Recycling(، زۆر لە هەوڵی داهێنانی نوێ دایە 
لە سوود وەرگرتن لەو كۆنە جلوبەرگ و شاتار و پاتارە بێكەلكەی كە ساڵانە 
بە هەزاران تەنی دەبێتە خاشاك. ئەمەیش بە بەكارهێنانەوەیان لە دروستكردنی 

كەرەستەی دیكە.

     بەشـی
     دووەم                  پۆشـاكی كوردی

ئێستا، كتومت  پێش  كوردیی چاخەكانی  پۆشاكی كۆنی  لەسەر    قسەكردن 
هەزاران  بەستەڵەكی  پێش  زەمانی  دەیناسۆرەكانی  لەسەر  قسە  ئەوەوایە  وەك 
ساڵ بكەین، چونكە وەك پێشتر گوتمان، ئەو كەرەستانەی پۆشاكیان لێدروست 
دەكرێ،، وەك بەرد و ئێسقان بەرگەی گۆڕانكارییە جیۆلۆجییەكان و كەش و 
هەوا ناگرن، زوو تێكدەچن و لەناو دەچن. هیچ سەرچاوەیەكی تۆماركراویشمان 
كوردیی  پۆشاكی  دەربارەی  دیكە،  زمانی  بە  نە  و  كوردی  زمانی  بە  نە 
بە میرات بۆ بەجێنەماوە. كە ئامێری كامێراش داهێنرا، جگەلەوەی درەنگ 
لە  ئەرشیڤێك  ئامادەكردنی  بۆ  نەبووە،  خەمخۆرێك  خۆمان،  لای  گەیشتە 
و  وێنە  لە  دەوڵەمەندی  گەنجینەیەكی  و  هێنابێ  بەكاری  كوردی  كلتووری 

فۆتۆگراف بۆ بەجێهێشتبین.
   دیارە تاكی كوردیش، وەك هەموو مرۆڤێك، لە پێناوی ژیانیدا، وەك چۆن 
خەریكی پەیدا كردنی خۆراك بووە و هەوڵی داوە جێگەیەك بۆ حەوانەوەی خۆی و 
خێزانی دەستەبەر بكات، ئاواش هەوڵیداو بۆخۆی شتێك دروستبكات خۆی پێدا 

بپۆشی، تا بە ڕووت وقووتی دانەنیشێت و جەستەی خۆی بپارێزێ.
ئەوەیە: )كورد  یاخەمان دەگرێ  لێرەدا،  پرسیارە مەتەڵئامێزەكەی،     كەواتە 
چی پۆشیووە؟( ئەقڵ پێمان دەڵێ: ئەو جلوبەرگ و پۆشاكەیان پۆشیوە كە هەم 

كەرەستەكانی لە ژینگەی دەوروبەردا چەنگ كەوتوون و هەم لە گەڵ كەش و 
هەوا وكلتوور و سرووتە ئایینییەكان و مەترسییەكانی ژینگەی ئەودا گونجاون.

 ئێستا لەڕوانگەی ئەو بۆچوونەی سەرەوە، هەوڵدەدەین، سكیچێك یان دیزاینێك 
بۆ پۆشاكی كوردەواریی زەمانی زوو ساز بكەین. بۆ ئەم مەبەستەش دەبێ ئەم 

زانیارییانەی خوارەوە بە هەند وەرگرین و ڕەچاویان بكەین.

یـەك: پێـگەی جوگرافیایی كوردسـتان: 

   ڕووبەری كوردستان نزیكەی )409.650(كم چوارگۆشەیە و دەكەوێتە باشووری 
و  ئازربایجان  لەگەڵ  باكوورەوە،  لە  سنوورەكەی  ئاسیاو.  كیشوەری  ڕۆژئاوای 
ئەرمینیا و توركیا دایە. لە باشوورەوە، ئێران و كەنداوی عەرەبی. لە ڕۆژهەڵاتەوە، 
ئێرانە و لە ڕۆژئاواەشەوە، عیراق و سوریایە. واتاهەڵكەوتەی وڵات بە گوێرەی هێلەكانی 
درێژی و پانی، كوردستان لە نێوان هێڵی پانی)40.39(ی باكوور و )30.61(ی 
باكوور و لە نێوان هێڵی درێژی )52.21(ی ڕۆژهەڵات و )36.00(ی ڕۆژهەڵاتدا 
ڕاكشاوە. درێژایی خاكی كوردستان لە باكوورە وە تاكو باشوور )1300( كم و 

پانتاییەكەشی لە ڕۆژهەڵاتەوە بۆ ڕۆژئاوا )550( كیلۆمەترە. 
سازگارەوە  ناوچەی  باشووری  بەشی  كەوتۆتە  وڵاتە  ئەم  فەلەكییەوە،  لەڕووی     
)فێنكەوە(، واتا ئاوهەوای كوردستان لە نێوان بیابانی گەرم و دەریایی ناوەڕاست دایە.)1( 

    لەم زانیارییە ئەوە هەڵدەهێنجین كە:

و  ئاژەڵداریی،  و  كشتوكاڵ  بۆ  گونجاوە  و  لەبار  زۆر  كوردستان  ئاوهەوای   -
ژینگەكەی پڕە لە گیانداری كێوی. ئەمەش وادەكات كەرەستەكانی پۆشاك، وەك 
لۆكە و كەتان و ئاوریشم و خوری و موو و پێستە و كەوڵ و تووك و پەرەمووچ 

بە ئاسانی چەنگ بكەون.
- زستانی ساردی كوێستان وچیا و شاخ وداخە بەفرینەكان و وڕە و تیشكی 
گەرمی خۆری گەرمیان و پێدەشتەكان، پێویستی بە پۆشاگی گەرم و گوڕە 

بۆ زستان و تەنك و خۆشە بۆ هاوێن. 

)1( عەبدوڵڵا غەفوور. جوگرافیای كوردستان. چاپی 4، 2005، چاپخانەی وەزارەتی پەروەردە، هەولێر . ل. 15

لە گیانداری كێوی و دەعبای جەنگەڵ و دارستان و شاخە  پاراستن  - خۆ 
سەختەكان، پێویستی بە جۆرە پۆشاكی تایبەتییە وەك پێڵاو و گۆرەوی و كلێتە و 
كەلانگوچك )فەقێیانی، سۆڕانی( و چەك و تفاقی ڕاوكردن و خۆ پاراستن. 

دوو: پێـكهاتەی دانیشـتوان: 

كورد،  بەشانی  شان  هەمیشە  سەرچاوەكان،  بەگوێرەی  مێژوو،  بەدرێژایی    
چەندین نەتەوەی دیكە وەكو كەمینە لە كوردستاندا ژیاوەن، وەك: تورك، عەرەب، 

عەجەم، فارس، ئەرمەن، ئاسوری، توركمان.. تاد.
  ئەم تێكەڵییە، كەم تا زۆر، كاریگەریی لەسەر جۆر و شێوازی پۆشاكی هەردوو 

لادا هەیە و لە هێندێك ڕووە و دەكەونە ژێر كاریگەریی یەكتر.

سێ: پێـكهاتەی ئایین و ئایینزاكان: 

   چونكە شارستانەتی كوردستان زۆر دێرینە و هەمیشە ژیانی تێدابووە، چەندین 
ئایین و ئایینزای جیاوازی بە گوێرەی قۆناغەكانی مێژوو تێدا هەبووە. وەكو ئایینی: 
زەردەشتی، ئێزیدی، جوو، مەسیحی)بە كاسۆلیك و ئەرسەدۆكس و پڕۆتستانەوە(، 
هەرەها ئایینی ئیسلام بە )سوننە و شیعەوە بە هەموو ئایینزاكانیانەوە وەك : علی 
ئیلاهی، كاكەیی، شەبەك، عەلەوی، ڕێبازی قادری و نەقشبەندی و بەكتاشی و 

ڕفاعی ...تاد(.
پۆشاك  لە سەر جۆری  ئایینمان  بایەخی  كتێبەدا،  ئەم  یەكەمی  لەبەشی     
لە  هەبووە  ڕۆڵیان  زۆر  ئایینزایانە،  و  ئایین  هەموو  ئەم  كەواتە،  كرد.  باس 
كاریگەریی  نموونەش  جوانترین  كوردی،  پۆشاكی  دیزاینی  و  نەخشەسازیی 
پۆشاكی زەردەشتییەكان و ئیسلامەكانە لە سەر جلوبەرگی كوردی، كە تاكو 
ئێستا بە چاوی خۆمان دەیبینین )لە بڕگەكانی داهاتوودا وردتر قسە لەسەر 

ئەم بابەتە دەكەین(.

چـوار: شـێوازی حوكم و ئیدارەی وڵات: 

نوێی،  و  كۆن  مێژووی  درێژایی  بە  كوردستان،  مانەوەی  كە  داخە،  جێی    
دەرۆ  داگیركەرەكانی  حوكومڕانە  دەسەڵاتە  و  هێز  ژێردەستەی  وڵاتێكی  وەك 
دراوسێ و بێگانە و نەقۆستنەوەی هەلە مێژووییەكان بۆ بونیاتنانی كیانێكی 
ئازاد و سەربەخۆ، زەرەری گەورە و گورزی كوشندەی لە ڕۆحی نەتەوایەتیی 
نەهامەتی  مایەی  بۆتە  ژێردەستییە  ئەو  بوارێكدا،  لەهەموو  كە  داوە.  كورد 
وپاشكەوتەیی و خێرلەخۆ نەدیتن. تەنانەت ئەو ماوە كورتانەی ئەمارەتەكانی 
نەدی  لەخۆیان  ئەوتۆیان  خێروخۆشییەكی  بەبەرداهاتەوە،  هەناسەیەكیان  كورد، 
كە پاشخانێكی جوان و بەبەرەكەتمان بۆ بەجێبهێڵن، چونكە زوو پووكاونەتەوە و 

سەری یەكتریان خواردووە.
   بەچاوخشاندنێكی خێرا، بە لاپەڕەكانی مێژوودا، تێدەگەین، كە چۆن ئەو هێز و 
كردووە.  كوردستانەدا  لەم  تەراتێنیان  خۆیان  ئارەزووی  بە  بیانییانە  دەسەڵاتە 
لێ  دەستیان  و  داوە  كوردییان  پەلاماری  و عەشیرەت  خێڵ  و  نەتەوە  چەندین 

وەشاندووە. وەك:
- هەخامەنشییەكان ) 330 ـ 559 پ. ز.(.

- ئەشكانییەكان ) 226 پ. ز. ـ 250 ز.( .
- ساسانییەكان ) 226 ـ 652 ز.(. 
- عەرەبەكان ) 637 ـ 1258 ز.( .

- سەلجوقییەكان )1141 ـ 1187 ز.(
- مەغۆلەكان ) 1258 ـ 1304 ز.( 
- سەفەوییەكان )1508 ـ 1533 ز.(

- عوسمانلییەكان )1840 ـ 1914ز.( 

سەدەی  شەستەكانی  دەوروبەری  تا   1921( فەڕەنگ  و  ڕووس  ئینگلیزو   -
ڕابردوو()1(  

   ئەوە جگە لەو لەشكر و سوپا و جندرمە و چەتانەی كە ناوە ناوە پەلاماری 
حەشارگەی  و  پەناگە  كردوویانەتە  یان  ڕەتبوون،  پێیدا  یان  داوە  كوردستانیان 

خۆیان لە كاتی شەڕو شۆڕدا.
   لەم زانیارییە، ئەوە تێدەگەین كە ئەو داگیركەرە بێگانانە حەتمەن زۆربەیان 
خاوەن كلتوور و شارستانەتی خۆیان بوون، كە بەچەندین شێوە، بە خۆشی بێت 
یان بە ترشیی، كاریگەریان لەسەر كلتووری كورد هەبووە، لە هەموو بوارێكەوە و 
كەواتە پۆشاكی كوردیش، كەم تا زۆر، پشكێكی لەم گۆڕانكارییانە بەركەوتووە.
مەسعوود محەمەد دەڵێ:" سروشتی شارستانەتی ئەوەیە لە هەموو سەردەمێكدا، 
بەهەموو لایەكدا پەل دەهاوێ، مەگەر بەربەستێك پێشی پێ بگرێ یان قالبچییەك 
بە زۆرە ملێ دایڕێژێتە ناو قاڵبی ترەوە. بەدرێژایی مێژوو، شارستانەتی لەگەڵ 
هێزی دەسەڵاتدا ناتەبا بووە، هەروەها لەگەڵ پەراوێزی كۆمەڵایەتی و بۆچوونە 
تەماوییەكان، چونكە ئازادییەكەی لەگەڵ چوارچێوە شاردنەوەدا یەك ناگرێتەوە. 
ئەگەر شارستانەتیی مرۆڤی سەرەتایی لە شارستانەتیی سەردەمی كشتوكاڵ و 
پیشەسازی ساكارتر بووبێ، جێی سەرسوڕمان نییە، چونكە لەگەڵ ڕۆژگاردا 

گەشە دەكا و لەگەڵ خۆیدا گەشە بە بارودۆخ و گوزەران دەكا.")2( 

پێنج: بازاڕ و كاروانسەرا و بازرگانی: 

ڕێگەی  ناوەندی  مەڵبەندێكی  وەك  كوردستان  جوگرافیی  هەڵكەوتەی    
هاتووچۆكەرانی نێوان ئاسیا و ئەورووپا وابووە، هێندێ لەو هاتووچۆكەرانە لەبەر 
بوون.)3( چونكە  نیشتەجێ  و  جێگیر  تێیدا  كۆمەڵایەتی  و  ئابووریی  هۆكاری 

)1( عەبدوڵڵا غەفوور. جوگرافیای كوردستان. چاپی 4، 2005، چاپخانەی وەزارەتی پەروەردە، هەولێر . ل. 269
)2( مەسعوود محەمەد. و. حەكیم كاكە وەیس، بۆچوونێك لەسەر لێكدانەوەی مرەیی مێژوو. 2012، 

چاپخانەی شەهاب، هەولێر. ل. 110.
)3( عەبدوڵڵا غەفوور. جوگرافیای كوردستان. چاپی 4، 2005، چاپخانەی وەزارەتی پەروەردە، هەولێر . ل. 185.

كوردستان بە وڵاتی فرە نەتەوەی جیاواز و بەرهەمی ئابووری جیاوازەوە دەورەدراوە، 
هەم بازاڕی ئاڵوگۆڕكردنی كاڵا و بەرهەمەكان وهەم كاروانسەرای ئەو بازرگانانە 

بووە كە پێیدا تێپەڕ بوون.
   كەواتە، زۆر ئاساییە شوناس و كلتوور و داب و نەریتی ئەو بازرگانانە، جێ 
پەنجەیان لەسەر كلتووری كوردیدا بەجێمابێ، چونكە مرۆڤ هەمیشە حەزی 
لە چاولێكەری و گۆڕانكارییە، ئەمەیش لە پۆشاكی كوردیدا ڕەنگی داوەتەوە.

شـەش: جیاوازییەكانی نێوان گوندنشینەكان و شـارنشیینەكان :

نزیكی  لە كوردستاندا زۆر كۆنە، "گردی چەرمۆی  ئاوەدانیی     مێژووی 
هەزار  چەند  كە  ئاوەدانییانەی  لەو  بووە  یەكێك  كەركووك،  لە  چەمچەماڵ 
ئاوەدانیی  كونترین  بە  ئەمڕۆ  كە  كردووە،  دروستی  مرۆڤ  ئێستا  پێش  ساڵ 
ناوچەی ڕۆژهەڵاتی ناوەڕاست دادەنرێت... . سەرەتای پەیدابوونی شاریش، لە 
كوردستاندا، بۆ سەدەی پێنجەمی و سەدەی چوارەمی پێش زایین دەگەڕێتەوە، 
)كەركووك(ی  ئەرابخا  شاری  و  هەولێر(  ـ  ئەربیل   ( ئەربائیلۆ  شاری  وەكو 
ئێستا.")1( كەواتە دابەشبوونی دانیشتوانی كوردستان، وەكو هەر گۆمەڵگایەكی 
بە  تایبەتمەندییەك  جۆرە  شارنشیندا،  و  كۆچەر  و  گوندنشین  بەسەر  دیكە، 
پۆشاكی ئەو ناوچەیە دەدات، چونكە شێوازی ئیش وكار و چالاكیی ڕۆژانەیان 
شوان  نە  چونكە  بێت،  جیاواز  پۆشاكیكشیان  جۆری  و  شێواز  دەبێ  جیاوازە، 
جلوبەرگی ئاسنگەر دەپۆشێ و نە مەلاش بە جلوبەرگی سەپان ڕازی دەبێ. 
دەبێ ئەوەش لەبەر چاو بگرین كە گوندنشینەكانی كوردستان بەشێكی گەورەی 
دانیشتوانی پێكدێنن. ڕێژەی گوندنشیننەكان بە گوێرەی ئاماری ساڵی )1985(، 
)54%(ی كۆی دانیشتوانی كوردستان بووە. ئەم ڕێژەیەش لە ڕێژەی وڵاتەكانی 

وەكو ئێران و توركیا و سوریا زیاترە.)2( 

)1( سەرچاوەی پێشوو. ل. 234.

)2( سەرچاوەی پێشوو. ل. 234.

حـەوت: ژینگەی باری دەروونیی و كاریگەریی سـروشـت:

  بە شیكردنەوەی دەروونزانیی ئەو گەنجینە دەوڵەمەندەی فۆلكلۆری زارەكی 
كوردی بە هەموو ڕشتەكانییەوە لە بەیت و باڵۆرە و حەیران و لاوك و گۆرانی و 
لایلایە وشین و سەردولكە و لاواندنەوە و پەند و مەتەڵ و حیكایەت و ئەفسانە.. 
تاد، تێدەگەین كە تاكی كورد، بە هەردوو ڕەگەزەكەیەوە، كەسێكی ڕۆح شیرین 
و دەروون پاك و جوانپەرستە، بە حوكمی جوانیی خەیاڵاویی سروشتی هەزار 
ڕەنگی كوردستان لە هەموو وەرزەكاندا، تاكی كورد حەز لە ڕەنگی ئاڵاواڵا و 
سەرنجڕاكێش دەكات. لە سەیرانی بەهاراندا، ڕەنگی جلوبەرگی ژنان و كچانی 
كورد هێندە تێكەڵە بە ڕەنگە جوانەكانی گوڵ و گوڵزار و گیا و گۆڵ، بە 
زەحمەت لێكیان جیادەكەیتەوە، خۆ ئەگەر كەسەكە نەجوولێتەوە، هەر وا دەزانی 
بەشێكە لە سروشتەكە. لەكاتێكدا هەمیشە ڕەنگی ڕەش بەسەر پۆشاكی ژنان و 
كچانی عەرەبەكانی بیابان و بادییەكاندا زاڵ بووە. كەواتە سروشتە جوانەكەی 
كوردستان گردەبڕ كاریكردۆتە سەر باری دەروونیی پۆشاك پۆشەكانی كورد و 

جۆرە هێمنیی و ئارامیی و جوانییەكی خۆرسكی پێ بەخشیوون.
   ئێستا لە دیدی ئەو زانیارییانەی لەسەرەوە ئاماژەمان پێ دان، كە كورد 
نەتەوەیەكی دێرینە و لە پێگەیەكی جوگرافیایی دیاریكراودا لەگەڵ زۆر نەتەوە و 
خوارەوە  خاڵانەی  ئەم  بەسەرهاتووە،  ڕووداوی  زۆر  و  ژیاوە  ئایینزادا  و  ئایین 

دەكەینە بەرچنەی خوێندنەوەكەمان بۆ پۆشاكی كوردی و دەڵێن:
- كورد وەك نەتەوە خاوەن پۆشاكی تایبەت بەخۆی بووە.

- پۆشاكی كوردیش، وەكو پۆشاكی هەر نەتەوەیەكی دیكە، لەبەر ئەو هۆكارانەی 
نەتەوایەتیی  ناسنامەی  بەڵام  بووە،  گۆڕانكاریدا  لە  كردن،  باسمان  لەسەرەوە 

خۆی لەدەست نەداوە.
- زۆر زەحمەتە، هیچ توێژەرێك، بتوانێ مێژووی داهێنانی پارچەكانی پۆشاك 
بۆ خاوەنە ڕەسەنەكانی بگەڕێنێتەوە، چونكە تاڕادەیەكی زۆر پۆشاكی نەتەوە 

لێك نزیكەكان پێكدەچن و كاریگەرییان لەسەر یەكتری هەبووە.

- زۆریی نەتەوە و ئایین و ئایینزاكانی كوردستان و هاتنی ئەو هەموو دەسەڵاتە 
حوكمڕانانە بۆ سەر كوردستان، پۆشاكی كوردییان دەوڵەمەند كردووە لە جۆر و 
دیانە  پۆشاكی  و  كوردەكان  ئیزیدییە  پۆشاكی  مەبەستدا،  و  ڕەنگ  و  شێواز 

كوردەكان دوو نموونەی جوانن لە پۆشاكی كوردیدا.
   دیسان، بادەدەینەوە سەر ئەو پرسیارە زەقەی كە پێشتر كردمان: )كورد چی 
پۆشیوە؟( و دەڵێین: چونكە هیچ دەستە جلوبەرگ و تاقم و تەدارەكی كوردەواریی 
سەردەمانی دێرینمان لەبەر دەستدا نییە، هەوڵدەدەین هێندێك زانیاریتان لێرە و 

لەوێ بۆ هەڵكڕێنین، ئەمەش لە ڕێی:
- خوێندنەوەی رەسم و نیگارەكانی سەر دار و دیواری ئەشكەوت و شاخەكانی 

زەمانی زوو.
- پشكنینی پاشماوە شوێنەوارییە دۆزراوەكانی كوردستان.

لە  ڕۆژهەڵاتناسان  كتێبانەی  ئەو  نێو  رەسمانەی  و  وێنە  ئەو  سەرنجدانی   -
گەشتەكانیاندا بۆ كوردستان گرتوویانە یان هێڵكارییان بۆ كردووە.

- كۆكردنەوەی زانیاری لە بەرهەمە چاپكراوەكاندا، تەنانەت ئەگەر ناراستەوخۆش 
ئاماژەیان بە جلوبەرگی كۆنی كوردی كردبێ.

   بەگشتی، كوردەكان بۆ داپۆشینی خۆیان، پێنج جۆرە پارچە پۆشاكیان هەبووە:

1- سەرپۆش: چونكە ئاوهەوای كوردستان سارد و سەختە، ژن و پیاو و منداڵی 

وەرزەكە،  گوێرەی  بە  تایبەت،  كاڵای  پارچە  دوو  یان  پارچەیەك  بە  كورد، 
سەروكوێچكە و گەردن و ملی خۆیان پێچاوە و داپۆشیوە.

2- سەر سینگ: مەبەستمان لەو پۆشاكانەیە كە بەسەر شاندا هاتوونەتەخوار یان لە 

قۆڵكراون و تا كەمەر و خوار كەمەریان داپۆشیوە. ئەمەیش بۆ هەردوو ڕەگەز 
بووە و ژمارەی پارچەكانی لە یەك تا پێنج پارچە بوون. بە گوێرەی وەرز و كار 

و پیشە و شوێن.

3- خواركەمەر: ئەمەیش ئەو پۆشاكانە دەگرێتەوە كە لەپێ دەكرێن وەك دەرپێ و 

پارچەیەك  لە  پتر  پیاو  و  ژن  نیوكراس.  وەك  دەپێچرێن  لەش  لە  یان  شەرواڵ 
كاڵایان پۆشیوە.

4- كاڵای قاچ و قول: سەختیی سروشتی زەوی و خاكی شاخ و داخ و بەفر و بەستەڵەك و 

ترسی دەعبا و جانەوەر، بۆ پێخواست، مایەی ئازار و برین و پەككەوتنە، بۆیە ژن و 
پیاوی كورد پێویستیان بە پیڵاو و گۆرەی و پووزەوانەی باش بووە.

5- باڵاپۆش: ئەو پۆشاك و كاڵایانەیە كە ژن و پیاو تەواوی لەشی خۆیانیان پێ 

دادەپۆشن جا بخرێتە سەر سەر وەكو چارشێوكەمبەری وعەبا یان سەرشان وەك 
كورەبار و عەبای شاڵی پیاوانە.

  هەرچەند فارس و تورك و ئەرمەنیش، كە لە ژینگەیەكی سەختدا ژیاون، 
لە  نییە  خاڵی  كوردی،  پۆشاكی  بەڵام  داپۆشیوە،  خۆیان  شێوە،  بەهەمان 
خەسڵەتەكانی خۆی، لە ڕووی چونیەتیی چنین و ڕەنگ كردن و بەكارهێنانی. 
بۆ نموونە: "پەیكەرێكی پاشای ساسانی، بە بەرزایی كەمتر لە )19( سەنتیمەترە 
ژووری  ناو  لە  دەگەڕێتەوە،  زایین  لە  بەر  چوارەمی  سەدەی  بۆ  مێژووەكەی 
)52(ی مۆزەخانەی بەریتانیا دەپارێزرێ. تا ئێستا دیار نییە ئەم پەیكەرە كام 
بە شێوەیەكی  بوونی ملوانكەیەكی شاهانە كە  بەڵام  پاشاكانی ساسانییە،  لە 
زۆر هونەرمەندانە نەخشێنراوە، ئەوە پشتڕاست دەكاتەوە كە پەیكەرەكە یەكێكە 
لە پاشا ناسراوەكانی سەردەمی ساسانی. ئەم پاشایە كڵاو و دەسماڵی كوردی 
و تاجی شاهانەی لەسەرە. شمشێریكی بە دەستەوە بووە كە شكاوە، بەڵام دیارە 
كە  كوردەكانی سەردەمی ساسانی  پاشا  بووە.  لەسەر شمشێرەكە  دەستی  پاشا 
ڕۆژهەڵاتی ناوەڕاست و ئاسیای ناوەندیان بە دەستەوە بووە، ڕكابەری سەرەكیی 
ڕۆما و بێزانس بوون لە بواری ئابووری و سەربازیدا. لەگەڵ چین و ژاپۆن 

مامەڵەی بازرگانییان كردووە.")1( 

)1( هەفتەنامەی باس، ژمارە )261( لە 10/ 11/ 2015. ع. باوەجانی.

یان  كوردستان  دۆزراوەكانی  شوێنەوارە  پاشماوە  لە  هێندێك  گرانم،  داخی     
نازانستییانە كۆدەكرێنەوە یان دەدزرێن و دەشاردرێنەوە، كە ڕەنگ بێ سوودی 
سنە،  ئاوای  حەسەن  شارۆچكەی  ڕێگای  لە  هەبێ."  ئێمەمانان  بۆ  زۆریان 
پێشینەی  بە  بوو،  تێدا  پێنج كەسیان  تەرمی  كە  پێنج گۆڕستانی مێژوویی، 
سێ هەزار ساڵ، بە هەڵكەوت دەدۆزرێنەوە. یەك لە تەرمەكان، هی پاشایەك 
بووە كە بە شێوەیەكی ڕازاوە و ڕێكوپێك وەك خۆی ماوەتەوە و تەرمەكەی بە 
دەكەن  لەوە  باس  سەرچاوە  هێندێك  بووە.  مۆمیاكراو  زوو  سەردەمانی  شێوەی 
لەگەڵ  شایەتحاڵان،  كوردە.  )دیاكۆ(ی  تەرمی  مۆمیاكراوە،  پاشایە  ئەو  كە 
تەرمەكاندا، كەلوپەلی وەك خەنجەر و نەزیرەی شەڕ و كەلەپچەی قورقوشم و 
كاسەی گڵێنەییان بینیوە و دەڵێن ئەو پاشا مۆمیاكراوەی لە جلوبەرگی ڕازاوەدا 
بۆ  سنەوە  شوێنەوارناسیی  و  ئاسەوار  ناوەندی  لایەن  لە  نهێنی  بە  خێرا  بووە، 
شوێنێكی نادیار ڕاگوێزراوە و لە هیچ میدیا و ڕاگەیاندنیكیشدا باسی لێوە 
نەكراوە و كەس پێ و شوێنی نازانێ. تەرمی ئەو پاشایە بە ڕێكوپێكی لەناو 
تابووتێك داندراوە كە دیوی دەرەوەی بە سرب و سارووج و دیوی ناوەوەشی بە زێڕ 
داپۆشراوە. لە لای سەری تەرمەكەی یەك یان دوو سندووقی بچووكی زێڕین كە 
پڕبوون لە زێڕ و زیو و كەلوپەلی بەنرخ. لە پەنای تابووتەكە نەیزەك و شمشێر 
و خەنجەر داندراون و لەسەر سینگی دوو شتی دیكە كە یەكیان لە ماسی دەچێت 
و ئەوی دیكەشیان چەشنی هەڵۆ كە چەند وشەیەكیان بە ئەلفوبێی بزماری 
تەپۆلكەی  مەتری   )500( مەودای  لە  گۆڕستانە  ئەم  هەڵكۆڵراوە.  لەسەر 
میللییەكانی  ئاسەوارە  ڕیزی  لە  و  هەڵكەوتووە  سنە  یی)زاگرۆس(ی  كەونار 

ئێراندا تۆمار كراوە.")1( 
   چونكە ڕژیمە داگیركەرەكانی كوردستان، هێندە دژایەتیی كوردیان كردووە، 
ناسنامەی  هەوڵیانداوە  هەمیشە  و  هەڵنەهاتووە  ئاسارەكانیشی  بە  چاویان 
غەیرەكوردیان پێوەنێن، نەكۆ ببنە بەڵگە كە كورد خاوەن مێژووی خۆیەتی."لە 
كوردستانی كەوناردا، جلوبەرگی پیاوان بە ملوانكە و قۆڵبەند )بازووبەند( و 

)1( هەفتەنامەی باس، شەریف فەلاح، ژمارە )267( لە 23/ 12/ 2015 .

خەنجەر دەڕازێنرایەوە. نەخشی دەستەبەندەكان نەخشی شێر یان كەڵەكێوی بوون. 
هێندێ جاریش دوو باڵندەی ڕاوكەر دەبوونە دەستەبەندی پیاوان. بە گوێرەی 
زاییندا  لە  بەر  دووەمی  هەزارەی  و  مادەكان  لە سەردەمی  مێژووییەكان  دەقە 

دروست كردنی خشڵ لە لای كوردان باو بووە.")1( 
   ڕۆحی جواندۆستیی و گەشبینی لە ناخی تاكی كوردا، هەمیشە پاڵنەر بووە 
بۆ نمایشكردنی بەژن و باڵای خۆی بە جوانترین و دڵگیرترین ڕوخسار، جاران 
هەردوو ڕەگەز خشڵیان بۆ ئەم مەبەستە بەكار هێناوە، بەڵام وەك نەریت، هەمیشە 
ژنان و كچان پتر. "ئەو جلوبەرگەی ئێستا ژنانی كورد لەبەری دەكەن، زۆر 
نزیكە لەو جلوبەرگانەی باپیرانمان لەسەردەمی مادەكان لەبەریان دەكرد و هەر 
كات باسی پۆشاكی گەلان دەكرێت، پۆشاكی مادەكان وەكو نموونە دەهێننەوە. 
كوردستان ئەو هونەرە مێژووییەی بەر لە ئیسلام تا ئێستا پاراستووە و جوانترین 
خشڵیان لە سنە و ورمێ و كرماشان، لە كۆتایی سەدەی سێزدە و سەرەتای سەدەی 
چواردە بە شێوەیەكی زۆر جوان دروست كردووە. یەكێك لە تایبەتمەندەكانیشی 
مەلیلەكاری بووە، كە بە شێوەیەكی شاز و دەگمەن بەردی فەیرۆزەیان زۆر تێدا 
پتر  نەخشەكانیش  بووە.  بەردە  ئەو  بوونی  بە سیحر  بڕوایان  دەبینرێ. چونكە 
بوون، گەردانە  باڵندە و ماسی و نەخشی هەندەسیی  هی گوڵ و گوڵاڵە و 
و ملوانەكەیان لە بەردی چوارگۆشە دروست دەكرد و بە پوولی عوسمانی و 
ئەورووپایی دەڕازێندرانەوە. ملوانەكەی سنە بۆ جەژن و بۆنەكان چوار گۆشە 
بووە، كە بە خشڵی بچووكی وەكو ماسی ڕازاوەتەوە. دەستبەندەكانیش بە پوولی 
ئینگلیزی و ئەستێرە و مانگ و دەڕازێنرانەوە. گوارەكانیش بە شێوەی مەلیلە 
یان مانگ یان مراوی و موورووی زێر بوون. پشتوێنی ژنانیش بە نەخشی 
زیاتر  ئێستا  دەنەخشێنران.  زێڕ  و  زیو  كانزای  بە  شێوازی عوسمانی  و  گوڵ 
لە )40( خشڵی كوردیی كە مێژووەكەیان بۆ هەزارەی دووەمی بەر لە زایین 
ئێران وەك  تا سەردەمی ساسانییەكان دەگەڕێتەوە، لە مۆزەخانەی نیشتمانیی 

كۆنترین خشڵ پارێزراون.")2(

)1( هەفتەنامەی باس، ع. باوەجانی، ژمارە )264( لە 15/ 9/ 2015 .
)2( سەرچاوەی پێشوو.

    بەشی 
    سـێیەم                   پۆشـاكی كۆییان

بۆ هەر )پۆشاكی كۆییان(؟

   پرسیارێكی ڕەوایە: بۆ هەر پۆشاكی كۆییان یان كۆییانە؟ بەئەرشیڤكردنی 
هەر هەموو پارچەكانی پۆشاكی كوردیی، بە كۆن و نوێیەوە و لە هەر چوار 
ئیقلیمی كوردستان، ئەستەمە بە تاكە كەسێك ئەنجام بدرێ، چونكە گەڕان و 
سۆراغی زۆری دەوێ و دەبێ زانیارییەكان لە سەرچاوە متمانەپێ كراوەكانەوە 
ناوچەدا  هێندێ  لە  كە  بگرین  بەرچاو  لە  ڕاستییەش  ئەو  دەبێ  وەربگیرێن، 
پۆشاكەكە جیاوازە، ئەوە جگە لەوەی، لەبەر زۆری زارەكان و بنزارەكانی زمانی 
كوردی، ناوی هاوتایی پارچەی پۆشاكەكان زۆرن و كورد لەم بوارەدا، لەچاوە 

خۆی، خاوەن فەرهەنگێكی دەوڵەمەندە.
   بائەوەشمان لە بیرنەچێ، چونكە هەموومان كوردین، بە گشتی، شێواز و 
دیزاین و جۆری پۆشاكەكەمان هەر یەكە، جیاوازییەكان لە وردەكاریی دوورمان 
و بەكارهێنان و ڕازاندنەوەكە دایە. كەواتە دەكرێ كوردێكی هەورامان یان ورمێ 
یان ئامەد یان حەسەكە بەچەندین شێوە سوود لەم كتێبە وەرگرێ، خۆ دەكرێ 
بشكرێتە بەردی بناغەی نووسینەوەی ئینسایكلۆپیدیای پۆشاكی كوردی بە 

)كۆن و نوێ( یەوە.

 ( ناوی  )كۆیە(،  شاری  ناوی  گەڵ  لە  هاوشان  سەردەمانێك،  خۆشبەختانە، 
زاران  لەسەر  كوردستاندا  لەهەموو  كۆیە(  )وڵاتی  مانای  بە  كۆیە(،  وراتی 
بووە، ئەمەیش ئەو حەقە بە ئێمە دەدات، كە بڵێین: سنووری جوكرافی شاری 
لە  پێویستە  بۆیە  كێشاویەتی.  شارەوانیی  سنوورەی  لەو  فراوانترە  زۆر  كۆیە 
تایبەتمەندییەكانی  هەموو  جاران،  كۆیە(ی  )وراتی  وەكو  توێژینەوەكەماندا 
بەهەند وەرگرین و گوند بە گوند سەریان پێدا بگرین و زانیارییەكان بە ئەرشیڤ 
بكەین. جا چونكە دەڤەرەكە پێگەیەكی بازرگانی و ئابووری و ڕۆشنبیری و 
ئەدەبی و سیاسیی دیار و بەرچاوی هەبوو، گەنجینەی كلتوور و فۆلكلۆر و 
كەلەپورەكەی زۆر دەوڵەمەندە. لە نێویشیاندا،  پۆشاكی خەڵكەكەشی خەسڵەت 
خەیاتێكی  لای  لە  شەرواڵێك  دوورینی  بۆ  ئێستاش  پێوەیە،  خۆی  مۆرو  و 
پشدەری یان هەولێری، لێت دەپرسێ: چۆنت بۆ بدرووم، پشدەریی، كۆییانە یان 

هەولێریانە؟
قۆناغەكانی  ڕێچكەی  بەباشزانی  وامان  زانیارییەكاندا،  تۆماركردنی  لە     
تەمەن بگرین، قۆناغ بە قۆناغ پۆشاكەكان لە ژێر چەند ناونیشانێكدا، بخەینە 
ڕوو، لە مەلۆتكەوە دەست پێ دەكەین تا كفن و ناو دارەمەیت، واتا )لە بێشكەوە 
تا ناو گۆڕ(. دواتریش سەر بەچەند هەوارێكی پەیوەست دادەگرین. چەند وردە 

ناونیشانێكی دیكەش لێرە و لەوەێ دەپەڕنە ناو باس و خواسەكانەوە. 
پتر دەچێتە خانەی كاری مەیدانییەوە نەك     بەڕاستی داڕشتنی ئەم كارە 
كەمی  یان  سەرچاوەیی  بێ  هۆكارەكەشی  پەتی،  زانستیی  و  ئەكادیمیی 
سەرچاوەیە. ئەمەیش توێژینەوەی مەیدانی زۆری دەوێ هەم لە كات و هەم لە 
گەڕان. كە بۆ تاكە كەسێك، بە تایبەتی گەر ئەو كەسە گیرفانی گەرم نەبێ، 

كارێكی پڕ زەحمەتییە. 
   هەوڵدەدەین چەند وێنەیەكی كۆنی ئەو پۆشاكانەی باسیان دەكەین لە كۆتایی 

كتێبەكەدا نمایش بكەین.

     بەشی 
     چوارەم        پۆشـاك بەگوێرەی تەمەن 

قۆناغی یەكەم : مەلۆتكە

   منداڵی تازە لەدایك بوو، بە شێوازێكی تایبەت لە شێوەی بابۆڵە بۆ ماوەیەك 
دەپێچرێتەوە تا لەش و لاری ڕێكوپێك و جوان دەق بگرێ و لە كەش و هەوای سارد و 
دەگوترێت  پێی  ئەمە  كوردەواریدا  لە  بپارێزێت،  جڕوجانەوەر  و  ومەگەز  مێش 
)مەلۆتكە یان مەلۆتك(، لە هێندێك تاوچوشدا پێ دەڵیچن )قومات( كە لە 

وشەی )قماط( عەرەبییەوە وەرگیراوە. 
   تا بابەتەكەمان تێروتەسەڵ بێت و هەموو جۆرە جلوبەرگ و داپێویستییەكانی 
پرۆسەی زانی دایكەكە و كۆرپە و خزمەتكردنی كۆرپەكە بە گوێرەی كلتووری 
ڕووبەری  بازنەی  ناچارین  ڕوو،  بخەینە  وردی  بە  ناوچەكە،  كوردەواری 

ڕوماڵەكەمان نەختێ فراوان كەین تا زۆربەی لایەنەكانی پێوەند بگرێتەوە.
   كە تەمەنی كۆرپەڵە لە سكی دایكیدا دەگاتە حەوت مانگی، ئەوا ئەركی 
ئامادەكردن و دەستەبەركردنی شتە پێویستەكانی ئەو منداڵە و زانی ئەو دایكە، 

دەبێتە خەمی ئەو خێزانە. 

   جاران ئەگەر منداڵەكە نۆبەرە بوایا، ئەوە دایكی بووك، ئامادەكردنی هەموو 
ئەرك و  ئەوا  دواتر،  بۆ منداڵەكانی  بەڵام  ئەستۆی خۆی،  شتەكانی دەگرتە 

خەمی ئامادەكارییەكان، ئیشی دایكی منداڵەكە بوو.
سەردەمێكدا،  هەموو  لە  خێزان،  گوزەرانی  و  ئابووری  باری  بێگومان،    
ڕەنگدانەوەی خۆی لە شێوازو ئاستی ژیانیدا هەبووە. بۆیە هەمیشە دەوڵەمەند 
و عەوامەكە،  و ڕووت  بەرزتری خەڵكە ڕەش  ئاستێكی  لە  پێداوەكان،  خوا  و 
بۆنە و جەژن و یادو و ئاهەنگەكانیان بەسەربردووە. واتا لێرەشدا، دەوڵەمەندەكان 
مەسرەف و هات وبات و تەدارەكی منداڵ بوونیان پر مەسرەفتر و جیاواز بووە.

 خێزانە هەژار و مام ناوەنجییەكان، پێنج تا شەش دەستە جلكیان بۆ منداڵەكە، 
پێش لە دایك بوونی، ئامادە دەكرد. هێ دەوڵەمەندەكانیش دوو هێندە دەبوو. ئەوا 

جگە لە پووشینە و بێشكە ) بەتایبەتی بۆ نۆبەرە(.
   چونكە جاران نەیاندەزانی، دایكە دووگیانەكە، زگەكەی كوڕە یان كچە، 
نیگاریان هەبوو كە بۆ هەردوو  بڕین و دیزاین و نەخش و  دەستەجلەكان یەك 

ڕەگەزەكە گونجاو بوو. یەك دەستەجلكی كۆرپە پێكهاتبوو لە:
- كــراس: درێژییەكەی نزیكەی )20( سم دەبوو، جووتێك كەلانگونجكی هەبوو، 

لە قوماشی پۆپلین، كشمیر، مەجیدییە، شێلە، كرێشە دروستدەكرا. دایك یان 
دایكی بووك یان خەیات دەیدووری.

- كـــەوا: كە بەقەدەر كراسەكە درێژ بوو، شێوازەكەی هەر وەك كەوای ئاسایی 

ژنان بوو.
- چاكەت: لە شێوەی سەڵتە بوو، تەنیا بۆ وەرزی زستانان بوو.

- دەرپێ: لە قوماشی سپیی و نەرم و نیان دروست دەكرا.

- كۆچك: كڵاوێكی دەستكردی تایبەتە، بە قەدەر سەری منداڵە و شێوەیەكی 

سێگۆشەیی هەیە، لە قوماشی نەرم و ئاڵاوواڵا بە داو وكشتەك دروست دەكرێ. 
كۆچكێك نیو مەتر قوماشی دەوێ، پێشوەخت دروست نەدەكرا، چونكە دەبێ 

بە قەبارەی سەری منداڵەكە بێ، لە ژێر چەناگە بە دوو داوە دەزووەی چنراو، 
كە دوو سێ تەقەڵی لێدرا بوو وەك قرتێنە، گیر دەكراو، ڕێشمەی دەزووەكان بۆ 
جوانی بە گەردنی منداڵەكەدا دەهاتنە خوارەوە. كۆچكی كوڕ و كچ جیاوازی 
پێنج دانە و هەژارەكان هەر دوو دانە كۆكچكیان  نەبوو. دەوڵەمەندەكان چوار 

دروست دەكرد.
- یـــازمــە: لە شێوەی دەستماڵە، وەك سركە وایە، عاردی ڕەش بوو گوڵی سپیی 

بوو. نەخش و نیگاری گەڵای دار و تەیر و تواری لەسەر بوو، لە بەغدا هاوردە 
لە كۆڵانان  بوون،  زۆربەیان جوو  دەستگێرەكان، كە  یان فرۆشیارە  ژنان  دەكرا، 
دەیان فرۆشت. یازمە تا )40( ڕۆژ لە نێوچەوانی منداڵ دەپێچرا، تا تەوێڵی 
تەخت و ڕێك و جوان بێ. تا ساڵەكانی )1940 ـ 1950( نرخی یازمەیەك )10 

تا 50( فلوس بوو. 
  یەكەم جار كوچك لە سەری منداڵ دەنێن، ئەوجا یازمەی لە دەوری دەپێچن.
- پـــــەڕۆ: چەند پارچە پەڕۆیەكی نەرم و قەبارە جیاوازیان ئامادە دەكرد بۆ 

بلول  پەڕوی  وەك  منداڵەكە.  كردنەوەی  خاوێن  و  كردنەوە  گەرم  و  داپۆشین 
پێچانەوە، پەڕۆی لینگ پێچانەوە، پەڕۆی ژێر لانك... تاد. 

  ئەم دەستە جلكانە دەبنە پۆشاكی منداڵ تا تەمەنی دەبێتە یەك ساڵ، جا 
دواتر دەستە جلكی دیكەی بۆ ئامادە دەكەن. 

  یەك دوو حەفتە، پێش زان، مامان یەك دووجار سەردانی دایكەكەی دەكرد 
و تەماشای زگەكەی دەكرد و ڕێنمایی و ئامۆژگاری دەكرد. جاران لە ماڵ، 
پیرێژنێك مامانی و سەرپەرشتی دایكەكەی دەكرد، ئەو زووتر دەیزانی، چونكە 
گەڕەكێكیش  هەر  بوو،  گەڕەكەكان  هەموو  خەبەرداری  و  بوو  بچووك  شاری 
مامانی خۆی هەبوو. لە سەرەتای پەنجاكانی سەدەی ڕابردوو، پەرستار، بۆ 
ڕۆڵی  رۆژگاردا  گەڵ  لە  بەرە  بەرە  و  مامانی  بە  كرد  دەستیان  جار  یەكەم 
مامانی پیرێژن كاڵ بۆوە. تا لە كۆتاییدا وای لێهات لە نەخۆشخانەكان بەش 

و قاوشی منداڵ بوون كرایەوە. 

   ئەو كاتەی ژنە هەست دەكات وا دێ ژانی زانی بێتێ، زوو بە دوای ماماندا 
دەنێرن، ئەگەر رۆژ بێت دایكی ژنە یان خۆشكی یان دراوسێیەكی یان منداڵێك 
دەنێرن، بەڵام لە شەودا پیاو بە دوای ماماندا دەچێت و فانۆسی بۆ هەڵدەگرێ. 
جاریش هەیە هەتا مامان دەگاتێ، منداڵەكە لە دایك دەبێ. پیاوان لە دەرەوەی 

ماڵەوە چاوەڕی دەكەن، بەڵام منداڵی سێ چوار ساڵی وەدەرەوە نانێن. 
   هەمیشە پڕۆسەی منداڵ بوون لە ناو ژووردا بووە و لە حەوشە و هەیواناندا 
نەكراوە. منداڵ بوونەكەش بەم شێوەیە بووە: لە پێشدا هێندێ نەرمە خۆڵ بە 
بەرزایی دوو سێ سانتیم )بە قەدەر سێ چوار كێلۆ( لەسەر زەویی ژوورەكە 
ڕادەخەن، تا خوێن وزوخاوەكە هەڵمژێت، ئەوجا پارچە پەڕۆیەكی، نە كۆن نە 
قەبارە مام  پەڕۆیە جامێكی  ئەم  ناوەندی  لە  ڕادەخەن.  لەسەر خۆڵەكە  نوێ، 
ناوەندی سەرەوژێر دادەنێن و بە پەڕۆیەكی نەرم و خاوێن دایدەپۆشن، بەم جامە 
دەڵێن )كۆتك(. لە وەرزی زستاندا زگی دایكەكە بە ئاگر دادەگرن و پشتی 
سوور دەكەنەوە و ڕۆنی ساغی كوردی لە زگ و پشتی هەڵدەسوون. دایكەكە 
لەسەر كۆتك و پەرۆ ڕاخراوەكە لەسەر چینچكان دادەنیشێت و مامان لە پشتەوە 
كاری خۆی دەكات، بەڵام لە بەردەمی دایكەكە، ژنێك، بە تایبەتی دایكی بووك 
یان دراوسێیەك دادەنیشێت تا دایكەكە خۆی بخاتە سەری، خۆ ئەگەر كەس 
نەبێ ئەوا كورسییەك لە شوێنێ ژنەكە دادەنێن، جار بووە چەندان ماڵیان كردووە 
تا كورسییەكیان پەیدا كردووە. هێندێ جار شووشەیەكی بە تاڵ دەدەنە دەستی 
دایكەكە فووی تێبكات تا باشتر تین بداتە خۆی و زوو نەجاتی ببێ. جا تا 
منداڵەكە دەبێ مامان و ژنەكە هەر قورئان و ئایەتولكورسی و دوعا دەخوێنن. 
جار هەیە منداڵەكە بە زەحمەت لە دایك دەبێ، مامان ناچار دەبێ )حەمامی 
منداڵی( بۆ بكات. حەمامی منداڵ چییە؟ یەك تەشت ئاوی گەرم گەرم، 
كە هێندێك ڕووەكی وەك كووزەڵە و بەندۆكەی تێدەكەن تا بۆنی خۆش بێت، لە 
ناوەندی ژوورەكە دادەنێن و دۆشەگێك كە پڕ كراوە لە كا، دەخرێتە سەر ئەو ئاوە 
گەرمە، دایكەكە بۆ ماوەی چەند دەقیقەیەك لەسەر ئەو دوشەگە دادەنیشێ تا 
هەناوی بە هەڵمی ئاوە گەرمەكە، گەرم بێت و باشتر بكرێتەوە. حاڵەتێكی تریش 

دەڵێن )منداڵەكە چەقیووە(،  دەبێ،  دایك  لە  زەحمەت  بە  هەیە، كە منداڵەكە 
منداڵەكە  تا  دەكات،  خۆی  پشتی  لە  دایكەكە  تەقێنە  پشت  وەك  مامانەكە 

بجولێ، ئەمە پێی دەلێن ) پشتەڕەقی(.
ئاسایی  پەشتەماڵێكی  یەكسەر  مامانەكە  دونیا،  هاتە  منداڵەكە  كە  هەر     
بە  ناو هەناوێكی گەرم هاتۆتە دەر، دواتر خێرا،  لە  وەردەپێچێ، چونكە  تێ 
پەشتەماڵێكی دیكە جوان جوان دەیسڕێتەوە و بە دەزووێكی سێچوار قەد بادراوە، 
ناوكی منداڵە گرێدەدات، بە مەرجێك پێنج سانتیمێك بمینێتەوە، ئەمەش )5( 
لەبەر دەكەن و  پێدەڵێن )ناوكبڕین(. ئەوجا جلكی  تا )8( ڕۆژ دەمینێتەوە و 
كۆچكی دەنێنە سەر و نێوچەوانی بە دەسرۆكە یان یازمە دەپێچنەوە، ئەگەر 
نۆبەرە بێ دەبێ دەسرۆكەكە ڕەنگی ئاڵ بێ، ئەوجا دەیكەنە مەلۆتكە و لەسەر 
خاوێنی  و  نەرم  دۆشەگۆرەیەكی  كە  دەنێن،  دای  سەرەونخونكراو  بێژێنگێكی 
لەسەر داندراوە و بالیفۆكە و لێفۆكەی بۆ ئامادە كراوە و لە تەنیشت دایكەكە 
بۆ ماوەی دوو سێ سەعات، دادەنێن. تا ساڵەكانی سییەكانی سەدەی ڕابردوو 
لێفۆكەی منداڵان  لۆكە  لە  لێفدروو،  لە لای  نەهاتبووە كۆیە،  بەتانی منداڵ 
بە ڕادان دەدراو دەدووروا، ماڵە هەژارەكان هەر یەك لێفۆكەیان هەبوو. لەگەڵ 
یەكەمین جلك لەبەر كردنی مناڵەكە مامانەكە فرچكی منداڵەكەی هەڵدەداتەوە. 
واتا مامان پەنجەی خۆی دەخستە ناو زاری منداڵەكەو لە ژوورڕا فرجكەكەی 
بۆ سەرەوە بەرز دەكردەوە. ئەگەر منداڵەكە كوڕ بوویایە، هێندێك هەنگوینی لە 
سەر گەڵای سەوزی تووتن دادەنا و بۆ ماوەی )7( ڕۆژ ئەو گەڵا تووتنەی 
دەخستە بەشی خوارەوەی بنزگی منداڵەكە واتا سەرەوەی زەكەری، تا تووشی 

نەخۆشی )بازەڕە( ـ بنزگ ئاوسان ـ نەبیت.
  هەمیشە قۆرئانێكیان لە لای سەری منداڵەكە دادەنا، هێندێ جاریش چەقۆ 

یان سووژن یان دەرزیان دەخستە ژێر بالیفی منداڵەكە لە ترسی )شەوە(. 
   بۆ ڕەواندنەوەی چاوەزار، هێندێك جار مامان لە نێوچەوانی زارۆی لەدایك 
بوو خەتێكی راست و چەپی لە شێوەی نیشانەی )x( بە تەنی ڕەشی مەنجەڵ 

لە نێوچەوانی منداڵەكە دەنەخشاند، دواتر دەیانسڕیەوە. 

   كە مامان ئەو كارانەی جێبەجێكرد، دێتەوە لای دایكەكە، لە پێشدا دایكەكە 
لە  سووڕ  دوو  كە  پشتێنێك  بە  ئەوجا  دەپەستێتەوە،  زاندانی  و  دەكات  درێژ 
كەمەر بسۆڕێتەوە، زگی دایكەكە دەبەستێتەوە تا گەورە و فشۆڵ نەبێت. كاتێ 
دایكەكە هێز و تین و تاقەتێكی دێتەوە بەر، تەشت و مەسینە دێنن و بە ئاوی 
شلەتێن و سابوون بە دوو كەسان لینگ و لەتەری دەشۆن و مامانیش یارمەتیان 
دەدات. ئەوجا دایكەكە دەچێتە سەر دۆشەگێكی تایبەتی كە بریتییە لە گونیە 
كاێك، پەڕۆیەكی خاوێنی خراوەتە سەر، ئەمەش بۆ ئەوەیە خوێنی ژنەكە بمژێ 

و دەبێ حەوت شەوان لەسەر ئەم دۆشەگە كایە، بخەوێت.
كەرەستەی  تاكە  و  لەبەرە  خۆی  ئاسایی  جلوبەرگی  هەمان  هەر  مامان    
مامان  جاران  زۆربەی  )چەقوولە(،  دەڵێن  پێی  كە  قەڵەمبڕێكە  مامانیشی 
خوێنی دەمی چەقولەكەی نەدەسڕیەوە، تا حەقدەستیان نەدابوایا، لە كوردەواریدا 
لەو خوێنەی سەر چەقۆیەكە دەترسن، چونكە دەڵێن لە ڕۆژی قیامەت، دەبێتە 
شایەتحاڵ كە حەقدەستی مامانت نەداوە. هەرچەندە هێندێك مامان خێرخوازانە 
پیشەی مامانییان دەكرد و چاویان لە بەخشیش و حەقدەست نەبووە. بە گشتی 

مامانەكانی كۆیە پارەیان لە خێزانە هەژارەكان وەرنەدەگرت.
   )وەڵاش(ی منداڵەكەیان لە حەوشی ماڵەكە لە ژێر خاك دەشاردەوە، جاری 
واش بووە، مامانەكە لە گەڵ خۆی دەبرد و لە شوێنێك دەیشاردەوە. بۆ ناوكە 
بڕاوەكەش هەمان شت. بەڵام "لە هێندێك شوێن لە كوردستان، ناوكە بڕاوەكە لە 
پەڕۆیەك دەپێچن و دەیخەنە ناو ماڵی ناودارێك یان زانایەك تا منداڵەكەیان وەك 

وان دەرچێ.")1(
   دوای ئەوەی كە دایكەكە بۆ حەفتەیەك لەسەر گونییە كایەكە دەخەوێ، وەك 
لە پیشەوە باسمان كرد، بە گەسك خۆڵ و خاشاكی ماڵەكە دەماڵن و هەمووی 
دەكەنە ناو كۆشی دایكەكە، ئەویش دەیكاتە ناو تەنەكەی زبڵ و خاشاك و لە 
واتایەی كە هەرچی پیسیی و  بەو  گەڵ گونییە كایەكە فڕێدەدەن. ئەمەش 

نرخ و بەهای لایلایەی دایك، پڕۆفیسۆر د. شوكریە ڕەسووڵ، چاپخانەی زانكۆی سەلاحەدین،   )1(
هەولێر، 2012، ل.17

خراپیی ئەو ژنە هەیە لەگەڵ ئەو زبڵ و خاشاكە لە ماڵ وەدوور بنرێت و هەموو 
شتەكان خاوین و پاكژ ببنەوە. ئەم نەریتە تا نیوەی یەكەمی سەدەی ڕابردوو باو 

بوو، دواتر وەلاوەنراو وەك خورافەیەكی پووچ سەیركراوە.
یەك  و  دەكوڵێنن  دوشاو  نەختێ  منداڵەكە،  بۆ  خواردنەوە،  و  خواردن  بۆ     
تا شەو و ڕۆژێك  دەڵێن )مێوژووك(،  پێی  ئەمە  تێدەكەن،  دڵۆپە ڕوونی  دوو 
بۆ دایكەكەش  ئەو منداڵە شیری مەمكی دایكی بخوات.  نابێ  تێنەپەڕێت، 

حەلوای شەكری ئامادە دەكرێت، بەڵام دەوڵەمەندەكان هەنگوینی دەدەنێ.
   یەكەم مەمكدان بە منداڵ، جاران لە كۆیە بەم شێوەیە بوو: دەیان گوت دەبێ 
منداڵەكە )7( بانگی مەلای گوێ لێ بێ، جا دوای هەشتەمین بانگی مەلا، 
مامان مەمكی دایكەكەی جوان جوان بە ئاو دەشوشت ئەوجا منداڵەكە دەخستە 

بەر مەمكی دایكی.
   لە دووەم ڕۆژدا، مامانەكە، بە ئاوی شلەتێن جوان جوان منداڵەكە دەشوات و 
دەستە جلێكی تازە و خاوینی دیكەی لەبەر دەكات. ناو لووت و گوێچكەكانی 
خاوین دەكاتەوە و بۆدرە بە لەشی دادەكات. تا چلەكانی سەدەی ڕابردوو لە كۆیە 
)بۆدرە( نەبوو. ژنان بۆ خۆیان بۆدرەیەكی خۆماڵیان دروست دەكرد: گڵەسەریان 
دەهێنا جوان جوان دەیان شوشتەوە و وشكیان دەكردەوە، دەبوو بە تۆز، ئەم تۆزەیان 
لە گەڵ گوڵە باغی وشككراوەی كوتراو تێكەڵ دەكردـ تا بۆنی خۆش بێت ـ بن 

باڵ و ناو گەلی منداڵیان پێ بۆدرە دەكرد.
سەدەی  چلەكانی  تا  منداڵ،  لینگولەتەری  و  گەل  ناو  چەوركردنی  بۆ     
ڕابردوو لە كۆیە )وانزەنین( نەبوو، دایكەكە یان مامانەكە )شەمێو ڕوونی( بەكار 
دەهێنا. شەمێو ڕوون چییە؟ بە قەد گوێزێك بەزی مەڕییان دەهێنا و یەك دوو 
دڵۆپە ڕوونیان دەڕژاندە سەری و جوان جوان لە پارچوكە پەڕۆیەكی خاوێنیان 
گڕێ دەدا. پێش بەكارهێنانی نەختێ بە ئاگر گەرمیان دەكرد تا چەوراییەكە 
دەگەیشتە دیوی دەرەوەی پەڕۆیەكە، ئەوجا بە ناو لینگ ولەتەری منداڵەكەیان 
دادەهێناو پێیان چەوردەكرد. كە وانزەنین پەیدا بوو، شەمێو ڕوون ڕەواجی نەما.

بۆ خواردنیش، منداڵەكە شیری مەمكی دایكی خۆی دەدرایە، ئەگەر دایكەكە 
شیری نەبوایە، ئەوا شیری چێڵ و مەڕ و بزنیان دەدایە. جاریش هەبوو ژنانی 
دراوسێ مەمكیان دەدایە. شیری قووتوو لە ساڵی )1935( هاتۆتە شاری كۆیە 

و پێشتر نەبووە.
    دایكەكە، خواردنی ئاسایی بۆ ئامادە دەكرا، بەڵام پتر خواردنەكان شلەمەنی 

بوون وەك شوربا، شیربرنج، نیسك و مجێورە وئاوگوشت و چەلاو....تاد. 
    لە ڕۆژی سێیەمدا، بەهەمان دەستووری ڕۆژی دووەم، مامان منداڵەكە 
دەكرد.  دایكەكەش  بۆ  شتی  هەمان  دەگۆڕی.  جلكەكەی  و  دەكاتەوە  خاوێن 
ئەگەر دایكەكە نۆ بووك بوایە و نۆبەرەی بوایە، ئەوا بە بەرچاوی ئەو، مامانەكە 
دادەنیشیت و لەسەر لینگی خۆی ئەو فێرە مەلۆتكە پێچانەوە دەكرد. مامان تا 
ڕۆژی سێیەم لە لای ژنی زەیستان دەمایەوە. هەر لە ڕۆژی سێیەمیشەوەو)جار 
دراوسێ  و  بۆنەیەوە، خزم و دوست  بەم  تا حەفتەی دەچوو،  زووتریش(  هەیە 

دەستیان دەكرد بە لەنگەری هێنانەوە. 
   لە كلتووری كوردەواریدا، بەشداری كردن و هاریكاری كردنی یەكتری لە 
بۆنە خۆش و ناخۆشەكاندا نەریتێكی باو و جوان بوو. بۆ نموونە بۆ منداڵ بوون و 

بووكهێنان لەنگەرییان دەبردەوە، )سفرە(ش بۆ پرسە بوو. 
   لەنگەری چییە؟ سینی بچووك یان گەورە پێی دەڵێن )لەنگەری(، بەڵام 
بۆخۆی ناوی جۆرە قاپێكی گەورە و پەلی نانخواردنە، پێش ئەوەی قاپی )بەلەم( 
پەیدا بێ لە كوردەواری بەكار دەهات. جا ئەو سینییە چێشتەی كە بۆ ماڵی 
بووك یان ماڵی تازە منداڵ بووی دەبەنەوە، لە كۆیە پێی دەڵێن )لەنگەری(، 
ئەویش دوو جۆرە: لەنگەری دەوڵەمەندان، نیوهۆقەیە و هی هەژارانیش )3( 
ڕبە، هەمیشە پڵاوبرنجی سەر بە كشمیش و باوییە لەگەڵ گۆشتی مەڕ و 
مریشك و نان، یەك قاپی لەنگەری شلەشی لەگەڵە كە بە سەرێكی ئاسنجاوی 
نەخشاوی خۆی دادەپۆشرێت. میوە و شیرینی لەگەڵدا نییە. جا ئەم سینییە 
لەنگەرییە بە دەسرۆكەی تایبەت یان دەسرۆكەی بووكێ دادەپۆشرێت و لەسەر 

سەری مێر منداڵێكی دادەنێن و دەیبەنە ماڵە دیاری كراوەكە. لەنگەری یەك 
قاپ برنج و یەك قاپ ترش )شلە( بوو، بەڵام كە قاپی بەلەمی فەخفووری 
پەیدا بوو، بوو بە دوو بەلەم برنج و یەك شلە. واڕێككەوتووە بە یەك ڕۆژ دوو 
سێ لەنگەری بۆ یەك ماڵ بێتەوە. ئەم نەریتە تا حەفتاكانی سەدەی ڕابردوو 
ڕیزی لێ دەگیرا، دواتر بەرە بەرە نەما. ئێستا بە دەگمەن لەنگەریی بردنەوە 
ماوە. جیاوازی لە گەڵ سفرە لەوە دابوو كە قوماشی سەرپۆشی سفرە هەمیشە 

سپییە و خاوەن سفرە دەچێ لەگەڵ پرسەداراكان نان دەخوات. 
   هەر لەم ماوەیەشدا، جاران كە كوڕیان دەبوو گۆزەبانەیان بۆ دەكرد. گۆزەبانە 
كە )گوێزوانە( شی پێدەڵێن، واتا "شیرانی دان بۆ زارۆ كە خودا لە بیستن و 
گوتن بێ بەشی نەكا.")1( زۆربەری جاران مەڕ و گاجووتیان سەر دەبڕی و 

گۆشتەكەیان دەكردە خێر.)2( 
   لە ڕۆژانی دواتر تا ڕۆژی حەفتییە حەمام، دایك و خوشك و دراوسێ ئاگاداری 

دایكەكە دەبن و یارمەتی دەدەن مامانیش ئەگەر پێویست بێ سەردانی دەكات. 
   ئێستا، شەش نەریتی منداڵ بوون ماوە كە پەیوەستە بەم حەوت ڕۆژە و 
ڕۆژانی دواتر، كە دەبێ لێرەدا هەڵوەستەیان لەسەر بكەین، ئەمانیش بریتین لە:

- ناو لێنان.
- سونەت كردن.

- منداڵ خستنە ناو لانك.
- حەفتیەحەمام.

- دیاریی و بەخشیش.
- نەخۆشكەوتن.

)1( هەژار، فەرهەنگی هەنبانە بۆرینە،ل. 709.
 )1948( ساڵی  لە  كوڕی  سەرداراغای  بۆ  گاجووتی  سەر  حەوت  غەفووری  حەوێزاغای  مەلا   )2(
سەربڕی و كردیە گۆزەبانە و حاجی ئیسماعیلی مەلا هەینی  بۆ محەمەدی كوڕە نۆبەرەی لە ساڵی 

)1951( حەوت سەر مەڕی وەك گۆزەبانە سەربڕی.



پۆشاکی کۆییان 62

- ناو لێنانی منداڵ: 

   جاران دوای لە دایك بوونی منداڵەكە ناوێكیان بۆ هەڵدەبژارد، كە زۆربەی 
باوكیش  و  دایك  هێندێك  دەكرا،  دەستنیشان  داپیرەوە  و  باپیرە  لایەن  لە  جاران 
بۆخۆیان ناوێكیان بۆ منداڵەكەی خۆیان هەڵدەبژارد. جۆری ناوەكە تا ڕادەیەك 
ڕەنگدانەوەی خێزان و بنەماڵە و ژینگە و ڕووداوی سەردەمی خۆی پێوە دیار 
بۆ  مەلا  ڕابردوو،  سەدەی  پەنجاكانی  تا  نییە.(.  ئێمە  باسی  لێرەدا  بووە.)كە 
ناولێنانی منداڵ )ئەگەركوڕ بوایا( بانگێهشتی ماڵەوە دەكرا. زۆربەر جار دوای 
بانگی عەسر ڕێو ڕەسمەكە بەڕێوە دەچوو. سەرەتا لە ماڵەكە مەڵا دەستنوێژی 
هەڵدەگرت و نوێژی دەكرد، دوای هێندێك قورئان دەخوێندن، ئەوجا )كەبار(ی لە 
بن گوێی منداڵەكە دەخوێند. كە ئەمانەی تەواو كرد، دەیگوت:" ئەوا ئەم ناوەم 
لەم منداڵەنا، خوایە ساڵحی بكەی و و پێو قدومی بە خێر بێت." پێشتر ناوەكەیان 
بە مەلاكە دەگوت. مەلاش دیاریی خۆی، كە زۆربەی جار كەلەقەندێك بوو، 
پێدەبەخشرا. دوای ڕوخانی ڕژێمی پاشایەتیی عیراق و هەڵگیرسانی شۆڕشی 
ئەیلول )1961( ناوی منداڵانی كورد زۆر گۆڕانكاری بەسەر داهات، چونكە 
بوونە هەڵگری پەیام و دروشم و ڕەمزی كوردایەتی و خەباتی نەتەوەیی، بە 
هەمان شێوەش دوای ڕاپەڕینی )1991( و ژیانەوەی بیری ئیسلامگەرایی، 
دیسان ناوەكان تا ڕادەیەك گۆڕانكارییان بەسەر داهات بە گەڕانەوە بۆ ناوەكانی 

سەردەمی سەرهەڵدانی خەلافەتی ئیسلامی.)1( 

- سـونەت كردن:

   دەوڵەمەند و هەبووەكان لە حەفتەی یەكەمدا كوڕە تازە بووەكەیان سوونەت دەكرد، 
بەڵام جار بووە لەبەر كەمدەرامەتی و نەبوونیی، كوڕە هەژارەكان دوای چەند مانگان 
سونەتدەكران. لە شاری كۆیە چەند دەلاقێك ئەم كارەیان دەكرد، بەڵام ساڵێ چەند 
جارێكیش )سونەتچی( بە خۆی و جانتای دەستی لە شارەكانی تر دەهاتن، ئەوان 

)1( لە قوتابخانەیەكی بنەڕەتی شاری هەولێر لە ساڵی)2015( نزیكەی )34( قوتابی لە یەك پۆلدا 
هەموویان ناویان )محەمەد( بوو.

بەسەر زۆربەی شارەكانی كوردستاندا دەگەڕان و پێیان دەگوتن )سەید(. پڕۆسەی 
سونەتكردنەكە لە ماڵەوە ئەنجامدەدرا و بۆ چەند ڕۆژێك بۆ تیماركردن )سەید( 
سەردانی دەكرد، ئەگەر ماڵەكە دەوڵەمەند و خێرەومەند بوایا، ئەوا چەند كوڕە 
هەژارێكی گەڕەكی لەگەڵ كوڕەكەی خۆی سونەت دەكرد. هەش بووە لە ماڵەوە 
ئاهەنگی دەگێرا، دەستەیەك دەفزەن دەفیان لێدەدا و گۆرانی دەگوتراو و سرووتی 
ئایینی دەخوێندرا و خەڵك كۆدەبوونەوە. بە گشتی ڕۆژی سونەتكردن خزم و خوێش 
كۆدەبوونەوە و خوان و سفرە دەڕازایەوە. كە منداڵەكە سونەتدەكرا، خوشك و براو خزم 
و دۆست نەختێ پارەیان دەخستە ناو باخەڵی منداڵەكە یان لە بۆیان دەخستە بن 
سەرین. بۆ ماڵە دەوڵەمەندەكان، لە كۆیە، بە تۆپ قوماشێكی تایبەتییان دەكردە 
دیاری، پێیان دەگوت )تاقە( كە لە بەغدا هاوردە دەكرا و ئاوریشمی تێدا بوو، 
بۆ جلكی ژنان و پیاوان دەبوو. حەقدەستی سونەتچی بە گوێرەی باروگوزەرانی 
خێزانەكە بووە. تا ساڵەكانی نیوەی دووەمی سەدەی ڕابردوو هەر لە دەوری )یەك 
دۆلار( بووە.)1( هەبوو لە ڕۆژی سونەتكردنی كوڕەكەی خێری دەكرد. لە چارەكی 
كۆتایی سەدەی ڕابردوو سونەتكردن لە نەخۆشخانە و لەلایەن برینپێچەوە بوو بە 

نەریتێكی تازەباو و سونەتكردن لە ماڵەوە بەرە بەرە باوی نەما.

- منداڵ خستنە ناو لانك: 

   دوای ئەوەی كە منداڵی تازە لەدایك بوو، بۆ ماوەی دوو ڕۆژ تا هەشت 
رۆژ، لەسەر بێژینگ دادەنرا یان دەخرایە ناو پووشینەی منداڵ، دواتر لە لانك 
دەنرا. جاران پووشینەی زۆر جوان و ڕازاوە هەبوو كە لە شێوەی بەلەمی بچووك 
لە پووش دروستدەكرا. ئەمەش سێ جۆری هەبوو كە هەموویان لە شارۆچكەی 
)پردێ( بە دەستی دروستدەكران: جۆرێكیان پووشی ئاسایی بوو لە هەموویان 
هەرزانتر بوو، جۆری دووەم پووشینەی ڕەنگاو ڕەنگ بوو، بەڵام جۆری سێیەم 
كە جوانترین و گرانترینیان بوو، قەفقەف پووشینەكە بە خەیاتەی ڕەنگاو ڕەنگ 
ـ وەكو چیغ ـ پێچرابۆوە و نەخش و نیگاری لەسەر كرابوو و گوڵینكە و ڕیشووە 

)1( لە بری دینار، دۆلارم بەكار هێناوە، چونكە نرخی دینار زۆر گوڕانكاری بەسەر داهاتووە. لە ساڵی 
)1970( سێ دینار یەك دۆلار بوو، بەڵام لە ساڵی )2015( )1300( دینار یەك دۆلار بوو.



پۆشاکی کۆییان 64

و جێ دەستی هەبوو بۆ هەڵگرتن. نرخیان تا نیوەی یەكەمی سەدەی ڕابردوو 
)50 سنت بۆ یەك دۆلار( بوو.

  چۆن منداڵ یەكەم جار دەخرایە ناو لانك؟

  دوای ئەوەی لانكەكە ئامادە دەكرا، ژنێكی ناسراو و خاوەن كەسێتی، یان 
خەسوو یان دایكی ژنەكە، لە ڕۆژێكی پیرۆزی وەك ڕۆژی هەینی یان ئەگەر 
ڕێككەوت لە ڕۆژانی جەژن، چاوەڕێان دەكرد تا مەلا بانگی نوێژی مەغریب 
پشتی  سەر  دەخرایە  منداڵەكە  جاران  سێ  بانگدانەكە،  لەگەڵ  ئەوجا  دەدا، 
لانكەكە و دەریان دەهێنا و قورئانیان دەخوێند و بسمیلایان دەكرد. لە سێیەم جاردا 
دەیانخستە سەر پشتی لانكەكە و بە دەسترازە دەیانبەستەوە. خۆ ئەگەر دایكەكە 
نۆ بووك بوایە و نۆبەرەی بوایە، ئەوا ژنە كارامەكان، فێریان دەكرد چۆن لانك 

بەكار بێنێ و چۆن مەمك بداتە منداڵی ناو بێشكە.
   خوێنەری ئازیز، ڕاستە بابەتەكەی ئێمە پەیوەستە بە پۆشاك، بەڵام چونكە 
و  ژیان  چونیەتی  لەگەڵ  پەیوەندی  هەیە،  كەرەستە  و  ئامراز  و  پارچە  زۆر 
بدەین،  باز  لەسەریان  ناكرێ  ڕوو.  بیانخەینە  باشترە  كە  هەیە،  گوزەرانییەوە 

چونكە پێناسەی پۆشاك فراوانترە لە جیهانی جلوبەرگ.

لانــك: 

   كە )لانكە و بێشك و بێشكە و لاندك و دەرگوش و دەیدیك( یشی پێدەڵێن)1(  
مێژووییەكی كۆنی هەیە و لە كلتووری زۆر میللەتاندا كەرەستەیەكی بایەخدار 
بووە كە چەندین شێوە و جۆری هەبووە و لە گەڵ ڕۆژگاردا گۆڕانكاریی بەسەر 
داهاتوو و تا لە ساڵی )1925( لە ئەمەریكا، بە گوێرەی یاسای مافی بەكاربەر، 
شێواز و چونیەتیی دروستكردنی بێشكە دیاری كرا، بۆ ئەوەی جوانترین خۆشیی 

و باشترین سەلامەتی بۆ منداڵ و دایكەكە مسۆگەر بكات.)2(  

)1( هەمبانە بۆرینە ل. 92
https://en.wikipedia.org/wiki/Infant_bed )2(

تاكو ئێستاش لە زۆر ماڵی كوردەواریدا لانك دەبینرێت. بە بەراوردكردنی لانكی 
كە لانكی خۆمان  دەبینین  دیكە،  میللەتی  هێندێك  لە گەڵ لانكی  كوردی 
لە دروستكردن و جۆری دارەكەی،  پێوەیە، هەم  شەقڵ و مۆری كوردەواریی 
هەم لە شێوازی كەرەستەی ناو لانكەكە و چونیەتیی بەستنەوە و بەكارهێنانی 

لانكەكە. 

   هۆكاری داهێنان و بەكارهێنانی لانك لە ناو كوردەواریدا، بە تایبەتی لە سەردەمەكانی 

پێشوودا بۆ ئەم خاڵانەی خوارەوە دەگەڕێتەوە:

- جاران خانووەكان لە خشت و قوڕ دروستدەكران و زەوییەكان خۆڵ و گڵ بوون، 
بۆ دورخستنەوەی منداڵ لە تەپوتوزی خۆڵ خۆڵەپۆتەی سەر عاردی، ناو لانك 

باشترین جێگە بوو.
كە  بووە،  دار  و سۆبەی  مقاڵە  و  ئاگردان  بە  شێوازی ماڵ گەرمكردنەوە   -
باش،  سەرپۆشی  بە  لانك  داپۆشینی  هەبووە،  زۆریان  دوكەڵی  چڕە  هەمیشە 

هەوای پاك دەپارێزێت و دوكەڵیش كەمتر دەچێتە نێو سییەكانی منداڵەكە.
- جاران جڕوجانەوەر و مار و دوپشك و مێش و مەگەز زۆر بوون، جا لانك لە 

زۆر مەترسی ئەو بوونەوەرە زیانبەخشانە منداڵ دەپارێزێ.
- ڕاژاندن و جولانەوەی بە ریتم و یەك شێوازی، یارمەتی مێشك دەدات، زووتر 
بچێتە قوناغی خەوتنەوە، وەك هەژاندن و هەڵبەزودابەزینی ئۆتۆمبیل، ڕاژاندنی 

لانك منداڵ بە ئاسانی دەخەوێنێ.
- لانكی پاك و خاوینی خاوەن دایكی بەمشوور، تەندروستی منداڵ دەپارێزێ بە 
تایبەتی لە میز بەخۆداكردن و دەستبردن بۆ خۆڵ و خاشاك و شتی ناتەندروست.
- ژنان لە كومەڵگەی كوردەواریی جاراندا، شەو و ڕۆژ ئیش و كار و فرمانێكی 
كردنی  لەباوەش  ئەركی  لانك  بكەن،  جێبەجێی  دەبوو  كە  بوو  لەسەر  زۆریان 
منداڵەكەی دەكەوتە ئەستۆ، تا دایكەكە باشتر ئیش و كارەكانی ڕاپەڕێنێ و 

هەمیشەش لێوەی نزیك بێت. 

شتێكی  بە  كوردەواری  لانكی  سەردەم،  تەندروستییەكانی  دەزگا  ئیمڕۆ    
تەندروست نازانن وپەسندی ناكەن، ژنانی بە مشوور و كارامەش دەزانن، خراپ 
بەكارهێنانی بێشكە هێندێ جار زیانی زۆری هەیە، بۆی هەیە ببێتە هۆكاری 
ئازار گەیاندن بە منداڵەكە و تەنانەت  لە هێندێ حاڵەتیشدا گیان لە دەستدانی 
منداڵەكە. وەك شوڕبوونەوی سەری منداڵەكە بە لایەكی لانكەكەدا، یان خزینی 
دەسترازەی سەر سینگ بۆ سەر ملی منداڵەكە وخنكاندنی، یان كەوتنی لانك 
بەسەر لایەكیدا، یان سووتانی لانك یان سەرپۆشی لانك ئەگەر لە ئاگر نزیك 
بێ، یان پیسیی و پند و ئەسپێی لانكەكە دەبێتە هۆكاری زۆر نەخۆشی.. تاد.

جاران لە شاری كۆیە، دارتاشەكان دوو جۆرە لانكیان دروست دەكرد:
- لانكی دۆمانە: وایان پێدەگوت چونكە، شێوەكەی سادە و ساكار و كەم مەسرەف 

بوو، وەكو لانكی دۆمان وابوو. زۆر جاریش شاگردە دارتاشەكان دروستیان دەكرد، 
نرخەكەشی هەرزان بوو.

- لانكی ڕادایی: كە دەستكردی وەستا بەناوبانگەكانی كۆیە بوون، ئەویش دوو 

جۆری هەبوو: لانكی ڕەنگاو ڕەنگ، كە بە بۆیەی ڕەنگ زیوینی و زێرینی 
بریسكەدار نەخش و نیگاری زۆر جوانیان لەسەر قووشەلانك و لاتەنیشتەكان و 
سەركەوانەكان دەكرد. بەڵام لانكی خولخولەدار، لە كەوانەی پشت سەر، چەند 
دارێكی  بازنە  چەند  تیرەیەك  هەر  تیرۆك،  قەبارەی  بە  هەبوو  تیرەیەك  ڕیزە 
تێهەڵكێشرابوو، لە كاتی ڕاژاندن دەنگ و ئاوازێكی خۆشی ساز دەكرد. نرخی 
لانكی ڕادایی لە ساڵی )1945( بە یەك دینار بووە )كە یەك مسقاڵ زێری 

پێدەهات.(. 
  لانكی كۆییانە، لە )17( پارچە دار پێك هاتووە، كە لە دار بی وئەسپیندارـ 
چونكە سووك و خۆڕاگرن ـ دروستدەكرێت، وەك لە وێنەكە دیاری كراوە، ئەمە 
ناوی پارچەكانە: ) یەك سەر لانك، )3( قووشەلانك، )2( كەمە یان كەوانە، 
)2( تەنیشت، )4( پێچك، )2( داوەرە، )1( سەرینە، )1( پێیینە، )1( ناولانك. 
وەستا سوورەی نەجار، وەستا حەمەدەمینی نەجار، وەستا عومەری نەجار، وەستا 

كەمالی حەمەد بەگی نەجار، وەستا سابیری نەجار، وەستا سەعیدی نەجار، 
وەستا حەمە شەلی نەجار، لە وەستا بەناوبانگەكانی لانك بوون لە دەرووبەری 

نیوەی سەدەی ڕابردوو لە كۆیە.)بڕوانە وێنەی لانك(.
   لانكی كۆییانە بەوە لە لانكی هەولێرییانە جیا دەكرێتەوە، كە ئاوزێڕ نەخش و 
دەدات،  نیشان  دارتاشەكان  زەوقی  و  هونەر  ئەمەیش  لەسەرە،  نیگاری جوانی 
داوە.  شێوەكاری  هونەری  بە  بایەخیان  شارە  ئەم  وەستایەكانی  كۆنەوە  لە  كە 
جیاوازیشی لە گەڵ لانكی دۆمانە ئەوەیە، دار سەرلانك بە قایش و كەوانە 
)لە جیاتی ئامێری تۆڕنەی ئیمڕۆ(، نەقش و خەت و دیزاین دەكرا، هەرچی 
سەرلانكی دۆمانەیە، دارێكی هاكەزایی لووسكراوە بێ هەڵكەندن و نەخش و 

نیگار. 
    لە ساڵی )2000(ەوە، دارتاشەكان شێوازی لانكیان گۆڕیوە بە بەكارهێنانی 
داری كەپسكراو و دیزاینی نوێ، بەڵام وەك لانكی قەدیمی پراكتیكانە نییە 
بۆ دایك و بۆ كۆرپە. نرخی بێشكەی باش دەگاتە )40 ـ 50( دۆلار. لانكی 

پلاستیكیی و خۆ هەژینەریش لە دەرەوە هاوردە دەكرێت. 

چۆن ناو لانك ئامادە دەكرێت؟ 

    بۆ نۆبووك و نۆبەرە، دایكی بووك، لانك دەكڕێ و و كەرەستەكانی بۆ ئامادە 
دەكات. لە كوردەواریدا، هێندێك دایك لانكی خۆی دەكاتە دیاری بۆ كچەكانی وەك 
شتێكی موتفەڕك. یان دوای ئەوەی كە ژنێك حەوت هەشت منداڵ بە لانكەكەی 
بەخێو دەكات و لە زگان دەوەستێ، لانكەكەی بەخێر دەبەخشێتە هەژاران. لانك 

خواستنەوەش هەبوو، كە زانیویانە خاوەنەكەی جارێ پێویستی پێ نییە.
ئەمانە كەرەستە پێویستەكانی لانكن:

- بنـلانــك: لانك نزیكەی )5( سانیم قوولە، جا پێش ئەوەی دۆشەگۆڵەی لەسەر 

دانێن، بنلانكێك دەخەنە ناو لانكەكە كە بریتییە لە كیسەیەكی دورواو بە قەد 
درێژیی و پانی لانكەكە، ئەو كیسەیە لەسەر باریی درێژییەكەی پڕ دەكرێت 

ناو  لە  بەكارنەهاتووی خاوێن، ئەوجا سەری كیسەكە دەدوورن و  لە گەسكی 
لانكەكەی ڕادەخەن. سوودەكانی ئەوەیە ناو لانكەكە بەرز دەكاتەوە و نەختێكیش 

لە تەختە ڕەقەكەی خۆشترە و ئاویش هەڵدەمژێ.
قەد  بە  قەبارەكەی  و  دەكرێ  دروست  لۆكە  لە  كە  لانك:  ناو  دۆشەگۆڵەی   -

لانكەكەیە و قەمامەی لێدراوە و دوو بەرگی تێ هەڵكێشراوە، بەرگی ناوەوە، 
نەگۆڕە و هەمیشەییە، بەڵام بەرگەكەی تر كە نەرم و جوانە لە كاتی پێویست 

لە دۆشەگۆڵەكەی دادەماڵن و دەیشۆن یان دەیگۆڕن.
- بــالیفــۆكە: ئەویش لە لۆكە دروست دەكرێ ناوەندەكەی قوماشێكی سپیی نەرمە و 

هەردوو لا تەنیشتەكانی كە سەری ناكەوێتە سەر، بە قوماشی ڕەنگاو ڕەنگ و 
گوڵدار و سادەی جوان دادەپۆشرێت. ئەمەش بەرگی هەیە بۆ گۆڕین و شتن.

شتێكیان  بۆخۆیان  ژنان  كوردەواریدا  لە  نەبوو،  نایلۆن  جاران  سەردۆشەگ:   -

دۆشەگۆڵەكە  كردنی  پاریزگاری  لە  دەبینی  نایلۆنی  ڕۆڵی  كە  دروستدەكرد 
لەوەی میزی برژێتە ناو. دوو پارچە خامی خاوێنیان دەهێنا كە هەر یەكێكیان 
نزیكەی )30 بە 45(سانتم دەبوو، لە مەقڵییەكدا هێندێ شەمێیان دەتوواندەوە و 
دەیانكردە سەر یەكێك لە پارچە خامەكان و جوان جوان بڵاویان دەكردەوە، ئەوجا 
پارچە خامەكەی تریان دەخستە سەر و لەسەر دۆشەگۆرڵكە ڕایان دەخست. ئەو 

شەمێیە ڕێگر بوو لەوەی میز و شتی تر بدزێتەوە.
- دەســرازە: هەر لانكێك جوتێك دەسرازەی هەیە بۆ پێچان و بەستنەوەی منداڵەكە 

لە نێو لانكەكە بەكار دێ. دەسراوە لە )4( بەش پێك هاتووە )بڕۆانە وێنەی دەسرازە(.
نزیكەی  و  پانە  سانتیم  دە  دروستدەكرێ،  ئاسایی  قوماشی  لە  كە  دامێن:   -

تێ  تایبەتی  پەتێكی  دۆخین،  وەك  خوارەوەی  بەشی  درێژە،  سانتیمش  بیست 
هەڵدەكێشرێت، كە پێی دەڵێن پەتۆكە.

- سەر سینگە: لەبەشی سەرەوەی دامێن دەدووروێت و نەخش و نیگار و چنینی 

جوانی تێدا دەكرێت، نەرمە چونكە یەكیان دێتە سەر سینگ و ئەوەكەی دیكە 
دێتە سەر كڵاوەی چۆكەكانی.

ڕەنگاوڕەنگ  دەزووی  لە  دەستی  بە  پانە،  گوریسی  شێوەی  لە  - دەسترزاە: 

دەچنرێت، پانییەكەی سێ سانتیم و درێژییەكەی نزیكەی سێ مەتر دەبێت، بە 
دوورمان لە خوارەوەی سەرسینگ دەبەسترێت. كۆتاییەكەی لە دەوری سەرلانك 

وەكو پشتێن، بە چەند پێچێك قایم دەكرێ.
سەری  لە  دەبێ،  هەرمێێك  قەد  بە  و  جوان  گوڵینگەێكی  چەند  گوڵینگە:   -

دەسترازەكە دەهوندرێتەوە و بە سەرلانكدا شۆڕدەبیتەوە.
دەسترازە  دامێنی  لە  كە  بادراوەیە  ئەستوورە  كشتەكە  یان  داوە  ئەو  پەتۆكە:   -

قایم  لانكەكە  لاتەنیشتێكی  پێچكەی  دار  بە  سەرێكی  وهەر  هەڵدەكێشرێت 
دەكرێت.

- لێفۆكە: كە بۆ داپۆشینی مناڵەكە بەكار دێ و قەبارەكەی لە گەڵ لانكەكە 

دەگونجێ. لیفدرۆ دروستی دەكا.
   جاران هێندێك دایك دەسترازەیان بۆ كچە بە شوودراوەكانیان دروست دەكرد، 

ژنی دەستڕەنگینیش هەبوو لە ماڵەوە دروستی دەكرد و دەیفڕۆشت. 
- سـەرپۆش: بەسەر هەردوو لای سەرلانكدا دێتە خوارەوە تا نزیك زەوی، هاوینان 

بە كاردێ. جار هەیە  قوماشی تەنك و زستانانیش جۆری گەرم و ئەستوور 
چارۆگە یان جاجمیش دەكرێتە سەرپۆشی لانك.

- بلوول: بۆ ئەوەیە میزی منداڵەكە لە قوتوولەیەك كۆكاتەوە. ئەویش دوو جۆرە، 

هەیە لە قامێشی ئەستوور بە درێژی )30( سانتمێك دروست دەكرێ، هەشە لە 
شێوەی دارقەنە، دارتاش دروستی دەكات. سەرێكی بلوول شەمێی لێ دەندرێ 
دەزانن  كارامەكان  ژنە  تەنیا  پێنەگا.  ئازاری  منداڵەكە  ئەندامی  ئەوەی  بۆ 
شەمێ بۆ منداڵی كوڕو كچ لە بلوول بنێن. سەرەكەی دیكەی بلوولەكە بۆ ناو 

قوتوولەی میز شۆڕدەبێتەوە. 
ولەتەری  لینگ  تا  دەپێچرێت  بلوولەكە  لە  قۆماشێكە  پارچە  پێچ:  بلوول   -

منداڵەكە ئازار نەدا.

- قوتوولەی میز: بە دوو قولابە وداوی دەزوو لە لای ڕاست و چەپی كەمەی 

خوارەوە جێگیر دەكرێت و سەری بلوولەكەی دێتە ناوی. ڕۆژانە لێ دەكرێتەوە 
و بە تاڵدەكرێ. قەبارەی قوتوولەكە بە قەد لەپی دەستێك پان و درێژ دەبێ و 
چوار سانتیمێك ئەستوور دەبێ، لیرە و لەوێ پەیدای دەكەن چونكە ناكڕدرێت.

و  شێوە  بە  ماسیی  گوێی  گۆشە  و  موور  و  مت  لە  ملەوكانەی سـەرلانك:   -

قەبارەی جیاواز و لەپكەی ڕەنگاو ڕەنگ و زەنگیانە هونراوەتەوە بە دارسەرلانك 
لەسەر سەری منداڵەكە شۆڕ بۆتەوە. لە گەڵ ڕاژاندنی لانكەكە دەجوولێتە و 
دەنگی خۆشیی لێوە دێ، كە دەستی منداڵیش لە دەسترازە دەهێنە دەرەوە، بۆ 
خۆی گەمەی پێدەكا. جار هەیە نوشتەش لەگەڵ ملەوكانەكە دەبەستن یان بە 

سنجاق لە گۆشەێكی سەرینەكەی دەدەن.
سپییە،  جار  زۆربەی  سێگۆشەییە  نەرمی  قوماشی  پارچە  سێ  پێچ:  لینگ   -

درێژی هەر لایەكی )30 تا 40( سانتیم دەبێت، بە شێوازی تایبەت و بە لێزانی 
لە دەوری لینگ ولەتەری منداڵەكەی دەپێچن تا بلوول ئازاری نەدا.

- دەسـماڵ: هێندێك دایك دەسماڵێكی پاك و خاوێن بە سنجاق لە نزیك سەرینەكە 

دەبەستێ بۆ پاكردنەوەی دەم و لووتی منداڵەكە.

چۆن منداڵ لە ناو لانك دەپێچرێت؟ 

   دوای ئەوەی، هەموو كەرەستەكانی ناو لانك بە پۆشتەو پەرداغی دادەنێن، 
هەردوو دەسترازەكە، سەر سینگ و سەر لینگ دادەماڵن تا جێگەی منداڵە 
ببێتەوە. دایكەكە بە هەردوو دەستی ناوقەدی منداڵەكە دەگرێ و لەسەر پشت 
درێژی دەكات و هەردوو قاچەكانی ڕێك ڕێكدەخات، دوای ئەوەی سێ لینگ 
پێچەكەیان تێدەئاڵێنی كە زووتر نەخێكی گەرم كردوون، بلوولەكە كە بە بلوول 
پێچ پێچراوە، لە شوێنی خۆی دادەنێ، یەكەم جار دەسترازەكە دەهێنێتە سەر 
كڵاوەی چۆكی و گرێی سەر لانكەكە نەختێ توند دەكات، ئەوجا سەرسینگەكە 
ڕادەكێشێتە سەر سینگی منداڵەكەو هەر دوو دەستی جوان بە ڕێكی لە تەنیشت 
خۆی جفت دەكا و ئەو دەسترازیەش توند دەكا، پێش ئەوەی لێفۆكە، یان بەتانی 

پێدا بدا، دەسترازەكان گورچتر دەكات و گرێیەكان یەكجاری توند دەكات. ئەم 
گرێدانەش شێوازی خۆی هەیە و دەبێ وا ئەنجامبدرێت شل نەبێتەوە و نەكرێتە. 
ئاسانی  بە  دەتوانێ  ئەو  و،  كراوەیە  دایكە  لە  ڕووی  كە  لانك  ئەوتەنیشتەی 
مەمك بداتە منداڵەكەی، كە منداڵەكە پێچرایەوە سەرپۆش بە سەر هەردوو لای 
لانكەكەدا دێتەخوارەوە تا لە مێش و مەگەز و تۆزو خۆڵ بیپارێزێت. منداڵ لە 

حەوت ڕۆژییەوە تا دوو ساڵی لە لانك دەندرێت.
ڕەنگدانەوەی لانك لە ناو فۆلكلۆری كۆیەدا:

   چونكە دەڤەری كۆیە دەوڵەمەندە بە فۆلكلۆر و كلتووری میللی، لانك لە 
بالۆرە و گۆرانی  و  بەیت  و  پێشینان ومەتەڵ و لایلایە و سەردولكە  پەندی 
ڕەنگیداوەتەوە. ئەم لایلایەیە كە هی دەڤەری كۆێیە، نموونەی خۆشەویستیی و 

دڵسۆزیی ژن بۆ هاوسەرەكەی نیشان دەدات:
لایــــلایـــە ڕۆڵــــە لایـــلایە

هاوارەكی دەبەمە بەر خودای

یــەكی بــەر پێغـــەمــبــەرێ

دەركەی لـــە بـــابی لانكـــێ

بكاتەوە لەوانــی چـــل كلیلێ

*  *  *

لایــــــلایــــــــە ڕۆڵــــە لایـــلایــــــە

لایلایـــەكی دەكەم بــــە توركومــــانی

بابی لانكێم سەر نەنێتەوە بەنەوجوانی.

*  *  *
لایـلایـــە ڕۆڵـــە لایـــلایـــە

لای لایەكی دەكەم بە دەلیلی

هانایەكی دەبەمە بەرخـودای

بــــە جـــبـرائیــل خــــەلیلی

لــــە بــابــی لانكێ بكـاتەوە

دەرگایەكی لەوانی چل كلیلی

*  *  *
لایلایـــــە ڕۆڵــــــە لایـــلایــــە

لایلایەكی دەكەم بە لایلاییكەران

هانایەكی دەبەم بەر خوا دووەمین بەر پێغەمبەران

بابی لانكێم لۆبێتەوە لە هەموو سەفەران
لایلایـــە ڕۆڵــــە لایــــلایـــــە)1(

*  *  *
- حەفتیە حەمام:

  چونكە جاران گەرماوی ماڵان نەبوو، خەڵك هەژار و دەوڵەمەند، ژن و پیاو، 
بە  هەبوو  گەرماوێك  چەند  كۆیە  لە  خۆشتن.  بۆ  گشتی  گەرماوی  دەچونە 
ناوەكانی: حەمامی پیسكان، حەمامی حەسەناغای، حەمامی ناوەندێ، حەمامی 
جەمهوری، حەمامی وەستا حوسێنی نەجار. لە ساڵی )2015( یەك حەمام لە 
كۆیە ماوە بەناوی )حەمامی زانكۆ(.)2( تا حەفتاكانی سەدەی ڕابردوو، لە كۆیە 
حەفتیە حەمام كە تایبەت بوو بە منداڵ بوون و )سێ ڕۆژان( كە تایبەت بوو 
بە بووكان، دوو بۆنەی كۆمەڵایەتی پڕ هات و بات و خۆشیی بوون. لەگەڵ 
ڕۆژگاردا و دروستكردنی حەمام لە خانوەتازەكاندا ئەم بۆنانە وەلاوە نران و بەرە بەرە 

لەبیر چوونەوە. مەراسیمی حەفتیە حەمام لە كۆیە بەم جۆرە بوو:
   ڕۆژێك پێش حەفتیانە، ماڵە منداڵ بووەكە هەموو ئەو كەسانە دەعوەت دەكەن 
بۆ هاتنە حەمام كە دەست و دیارییان بۆ هێنا بوون، ئەمە جگە لە هەموو خزم و 

)1( زبیدەی حاجی عەبدوڵڵای كەبابچی، تەمەن )86( ساڵ، كۆیە، 22 / 3/ 2016.
)2( لە ساڵی )1995( مامۆستا بەهرامی وەستا عەبدەی ئاسنگەر، بۆ خوێندكارانی زانكۆ و پەیمانگایەكانی 

كۆیە ئەم حەمامەی كردەوە.

زۆربەی دراوسێییەكان، جاران خەڵك هەژار بوون، نەیان بوو زوو زوو بچنە حەمام، 
بۆیە چاوەڕوانی بۆنەیەكی ئاوا بوون. هەر لەم ڕۆژەدا هەموو پێویستییەكانی 
حەمام لە سابوون و كەرەستەی تر دەبوایا ئامادە بكرێت. یەكێكیشیان دەنارد بۆ 
حەمام تا مامەڵە لە گەڵ حەمامچیدا بكات، ئەمە بۆ منداڵ بوون و بووكان 
نەریت بوو، نرخەكەشی لە نێوان یەك دینار تا دوو دینار بوو) یەك دینار یەك 
مسقاڵ زێری پێدەهات(. لەگەڵ نیو قەندە شەكر بۆ حەمامچی و نیوەكەكەی 
تدیكەشی بۆ ناتر. بەڵام مامان دەبوایا پارە و قەندەشەكر و جلكیشی بدرێتێ.)1( 
كەلوپەلی  و  بوغچە  هەڵگرتنی  بۆ  دەبێ  ئامادە  ناتر  حەفتیانە،  ڕۆژی    
حەمام، هەموو بانگهشتكراوەكان لە ماڵی ژنە ئامادە دەبنەوە بە یەكەوە لەگەڵ 
مامانەكە، بە پێیان بەرە و حەمام بەڕێدەكەون، منداڵە مەلۆتكەكە لە ماڵ بە 
كەسێك دەسپێرن. كە گەیشتنە حەمام، ماڵی منداڵ بوو قالبە سابوونێك دەداتە 

هەر ماڵێك كە لەگەڵیدا هاتوون.
و  خەنە  جامێك  یان  قاپێك  مامانەكە  زەیستانەكە،  دایكە  شوشتنی  پێش     
زەنجەفیل دەگرێتەوە و لە هەموو لەشی ژنەكەی هەڵدەسووی لە تەوقی سەری 
تا قاچەكانی، جا دوای خووسانەوە و شوشتنی، سەر و مل و دەست و قاچی 
ژنەكە لە شێوەی مەساژكردن، جوان جوان دەشێلێ، بەم شێوەیە دوای خزمەتكردنی 
دایكەكە بە مامان و ناترەوە بوغچە تێكدەنێن و هەموویان دەگەڕێنەوە ماڵی 
دایكەكە، بجگە لە ناترەكە كە دوایی بوغچەكە دەهێنێتەوە و نان دەخوا. لەماڵەوە 
سفرەی نانی نیوەڕۆ ئامادەكراوە. ماڵە هەژارەكان لەسەر تریانەی پەل )تەیكە( 
و  هەبوو  بەڵام  دەیخۆن،  بە چاوە  و  دەبەشنەوە  كۆییانە  بەڕوونی  كولێرە  نانی 
دەوڵەمەندەكان چێشت و خواردنی باشتر ئامادە دەكەن. هەیە لە حەفتییانە خێر 
دەكات، دوای حەفتییانەش مامان ناوە ناوە هەر سەردانی دایكەكە دەكات و جار 

هەیە لە چلەش لەگەڵیدا دەچێتەوە حەمام.

)1( كە ژنی شەهید دكتۆرخالیدی حەمە سەعیدی نۆبەرەی بوو، هەمینەخانی حەمە سەعیدی حاجی 
سابیری دەستە جڵكێكی بۆ مامانەكەی كرد كە یا ڕابیعەی سابیری حەلێ بوو، بایی دوو مسقاڵ زێر 

بوو. شەهید دكتۆر خالید كوڕی خوشكی هەمینەخان بوو.

 تا حەفتایەكانی سەدەی ڕابردوو، مامانانە لە نێوان یەك تا سێ دینار بوو، 
و  سابوون  و  قەندەشەكر  لە  پێدەدا. جگە  پتریان  دەوڵەمەندەكان  ماڵە  بێگومان 
جلك. سەرناوكانەشی وەردەگرت، واتا خزم و دۆستی دایكەكە بڕێك پارەیان وەك 

بەخشیش بە مامانەكە دەدا كە لە نێوان )100 تا 150( فلس بوو.)1( 
- دیاریی و بەخشیش:

  ئەو دیارییەی بۆ منداڵ و دایكەكە دەهات، بە پێی باروگوزەرانی دیاریی 
بەخشەكە دەگۆڕا، بەگشتی دیارییەكان بریتی بوون لە: نەقدینە پارە، جیناحی 
زێڕ و زیو، سێ پلپلەی زێڕ، ماشاللەی زێر، پاوانەی زێر، شەشگور، لەپكە، 
زەنگیانەی ڕەش و سپی بۆ بازنی دەست و پاوانە. پاوانەی زێڕ، پاوانەی زیو، 
)3( مەترە قوماشی سلك و روحلحەیات، ددانە ڕێویی لە زێڕگیراو و پلپلەدار.)2(  

هێندێك منداڵ دیاریی زۆری بۆ دەهات بۆیان هەڵدەگرت تا گەورە دەبوو.
- نەخۆشـكەوتن:

  لە جێ خۆیەتی ئاماژە بە هێندێك لە ئەرك و كارەكانی دیكەی مامانی جاران بكەین:

گیای  كە  دەكرد،  بۆ  قەنداوی  ئەوا  بكەوتایە،  نەخۆش  منداڵەكە  ئەگەر   -
گوڵاوی تایبەتی خۆی هەبوو.
- چاوی منداڵەكەی ڕەشدەكرد.

- مەرهەمی تایبەتیی خۆی هەبوو، بۆ تیماركردنی زام و برینی لەشی دایكەكە 
ـ گەر هەبوایە ـ. 

)1( تا حەفتاكانی سەدەی ڕابردوو، یەك مسقاڵ زێر بە )یەك دینار بوو،دینار 1000( فلس بوو.
)2( نرخەكانیان ساڵی )1947(: 3 جناح 1 دینار، 1 ماشاللە 2 دینار، 1 پاوانەی زێر 3 دینار، 1 
شەشگور 350 فلس، 1 لەپكەی شینی لەزێڕگیراو 1 دینار، 1 ددانە ڕێویی لەزێڕگیراو 1 دینار، 3 

مەتر قوماش 500 فلس( بوو.

  هێندێك لە نەخۆشییەكانی منداڵ و دایكەكە، جاران، بەم شێوەیە چارەسەر دەكران:

- بەبۆنكەوتن: شیری تەڕی دایكێكی تازە منداڵ بوویان سێ جاران دەدا بە 

منداڵە بەبۆنكەوتووەكە و چاك دەبۆوە.
لە  ترساوەكە  منداڵە  یەكێك  بوو،  هەراشتر  منداڵی  بۆ  ئەمە  - ترس دەركردن: 

ناوكۆشی خۆی دادەنێ، یەكێكی دیكە جامە ئاوێك لەسەر سەری منداڵەكە 
ڕادەگرێ، كەسی سێیەم )7( پشكوئاگر، هەر جارەی پشكۆیەك، دەخاتە ناو 
لەم  ئەوا ترس  بەدەستەكەش دەڵێ:"  ئەوە چ دەكەی؟" پشكۆ  دەڵێن:"  ئاوەكە، 

منداڵە دەردەكەم." 
- مانگكرتن: كە منداڵ چاوی بە منداڵی مانگكرتوو بكەوێ، ئەویش مانگ 

بۆ  ئەوەبوو:  دەڕشێتەوە. چارەسەرەكەی  ئەوەیە منداڵەكە  نیشانەكانی  دەگرێ، 
مێشكی  و  سەر  لە  و  پەڕۆێك  سەر  دەخستە  مەرهەمێكیان  ڕۆژێك  و  شەو 
منداڵەكەیان دەنا و كۆچكیان لەسەر دەبەست. ئەو مەرهەمە لە داندۆكی كوتراو 
دروستدەكرا. ئەمە دوو جار دوبارە دەكرایە و دواتر خەنە و زەنجەفیل و ڕوونیان 

لێدەدا و دەیان شووشت.
- گەشكەگرتن: دەست و پێی خواردەبێت و لەهۆش خۆی دەچێ، زۆر ترسناك 

بوو، هێندێ جار منداڵەكە پێی دەمرد، نووشتە و دوعایان بۆ دەنووسی لە لای 
شێخ و سەید.

بۆ  هەبوو  كوردەواری  گیراوەی  دەرمانی  چاوە،  و  دەم  زیپكەی  ئـــاگرۆكە:   -

چارەسەر كردنی یان دەچوونە لای شێخ و مشایەخان.
- خــەركانــە: نەخۆشییەكی منداڵانەیە لە شێوەی نەخۆشیی پێست بڵاودەبێتەوە 

ئەو  چارەسەر  بۆ  بێنێ.  بەكار  دایكەكە  و  منداڵەكە  جلوبەرگی  كەس  نابێ 
شوێنەیان داغدەكرد كە تووشی ئەو نەخۆشییە دەبوو.

- كەچەڵی: بە ڕەشی كەرەكێ، كە جۆرە گیاێكە لە شێوەی تاڵیشك، بە وشككراوەیی 

تێكەڵ بە ماست دەگیرێتەوە و لەسەری كەسەكەی دەدەن، یان تەپاڵتەی لە قیر و 
چەند دەرمانێك دەخەنە سەرسەری، دوای ماوەیەك لێی دەكەنەوە.

   داب و نەریتی ناشتنی منداڵی مردوو، ئەگەر تەمەنی یەك سەعاتیش بوایا، 
كتومت وەكو ناشتنی گەوران بوو، دەشوورا و كفن دەكرا، بەڵام تەلقین نەدەدرا. 
ئەگەر منداڵە لە دایك بووەكە )عاجباتی(، واتا نائاسایی و شێواو، بوایە، ئەوا 

دایان دەنا تا گیانی دەردەچوو ئەوجا دەیان ناشت..
   تا كۆتایی نیوەی یەكەمی سەدەی ڕابردوو، ئەو دایكەی سێیانەی ببوایا، 

ئەوە حكومەت مانگانە، مووچەی بۆ مناڵەكان و دایكەكە دەبڕییەوە.
منداڵ  ڕابردوو،  حەفتایەكانی سەدەی  دوای  لە  بڕگەیە،  ئەم  وتەی  دوا    
بوون و پۆشاك و كەرەستەی مەلۆتك گۆڕانكاریی زۆری بەسەر داهاتووە و 
دووگیانەكان هامۆشۆی  دایكە  دیارە،  پێوە  ڕووە شارستانییەكەی سەردەمی 
دكتۆران دەكەن و لە نەخۆشخانە منداڵیان دەبێت و بۆخۆیان زۆربەی كەرەستە 
داراییان  توانایی  و  بژێویی  باری  گوێرەی  بە  كۆرپە،  پێوستییەكانی  و 
جێبەجێدەكەن و داب و نەریتە كلتوورییەكان تا ڕادەیەكی زۆر كاڵ بوونەتەوە، 
شێوە  بە  نەك  ببێت  منداڵی  نەشتەرگەری  بە  دەكات  حەز  هەیە  تەنانەت 

ئاساییەكە. سروشتییە 

قۆناغی دووەم : لە یەك سـاڵییەوە تا پێنج سـاڵی

بۆ ڕاستگۆیی و ئەمانەتی زانیارییەكان، پێویستە ئەم دوو خاڵە لەبەر چاو بگیرێت:

كە  وكەرەستانەی  كەلوپەل  و  پۆشاك  ئەو  دەربارەی  پتر  كتێبە  ئەم  یـــەك: 

زۆرینەی خەڵك بەكاریان هێناون و لەسەردەمی خۆیاندا، بەسەر سیمای شار و 
هەیە،  تایبەتمەندیی  بابەتە  جۆرە  ئەم  هەمیشە  چونكە  بوون،  زاڵ  بازاڕدا 
بنەماڵە  لە  ئەوانەی  واتا  خێزان،  ئابووریی  و  بژێووی  ئاستی  گوێرەی  بە 



77 پۆشاکی کۆییان

جیاوازییان  ڕووێكەوە  هەموو  لە  هەمیشە  بوون  خواپێداوەكان  و  دەوڵەمەند 
هەبووە لە گەڵ چینی خوارخۆیان.

دوو: ئێمە هەوڵ دەدەین، بۆ بەئەرشیڤكردنی زانیارییەكان، پتر ڕۆشنایی بخەینە 

سەر، سەردەمانی پێش پەنجاكان و شەستەكان و حەفتاكانی سەدەی ڕابردوو. 
بۆچی؟ چونكە گۆڕانكارییەكانی دوای ئەو سەردەمانە تا ئێستا لەبەر چاون 
نەوەی  بكەینەوە كە  بابەتانەدا چڕ  لەو  زانیارییەكانمان  واباشترە  دەیانزانین.  و 
یان ئەوەتا شتەكان نەماون یان گۆڕانكارییان  نییە چونكە  ئیمڕۆ پێی ئاشنا 

بەسەرداهاتووە.
   لە باسی مەلۆتكەدا، ئاماژەمان بە جلوبەرگ و پێویستییەكانی كرد. تا 
دواتر چونكە  بەڵام  نەدەكرا،  بۆ  نوێی  جلوبەرگێكی  منداڵە هیچ  ئەو  ساڵێك 

هەراش دەبوو جلكی دیكەشی بۆ دەكرا.

جلكی كچان تا دەبوونە چوار ساڵان:

قۆماشی  لە  دەگوت)عەزیزییە(،  پێیان  ئاسایی  كراسێكی  لە  بوو  بریتی    
ئاسایی دروست دەكرا، بەشی خوارەوەی لینگیان بەدەرەوە بوو، هاوینان )تروانكە( 
یان لەبەر دەكرد، كە چاكەتێكی سووك و تەنك و فێنك و كراوە بوو ـ تا سەرەتای 
پاییزان دەپۆشرا. لە زستانانیش چاكەتی ئەستووریان، كە لە قەستۆر و قەدیفەی 
لە لای خەیات دەدروا، لەسەر كراسی زستانی دەپۆشی. پێش سییەكانی سەدەی 
ڕابردوو كە هێشتا فانیلەی ژێرەوە، نەگەیشتبووە كۆیە، دایكەكان بۆ خۆیان لە 
قوماشی نەرم و شلی وەك مەلمەل، فانیلەیان بۆ كچ و كوڕەكانیا دەدرووی، 
بەڵام كە فانیلەی هاوردە پەیدا بوو، ئەوە لەغوو بوو. بۆ دەرپێش، هەر دایكەكان 
دەرپێی  لە  شێوەكەی  دەدرووین،  بۆیان  خۆش  و  نەرم  قۆماشی  لە  خۆیان  بۆ 
كچانەی ئەم سەردەمە دەچوو. هەبوو لە شێوەی جلكی كوردی، كراس و كەوای 

بۆ منداڵەكەی دەكرد.

بۆ كوڕان تا چوار و پێنج ساڵی:

   هەر كراسی دیشداشەیان لەبەر بوو، زۆربەی قوماشەكەیان خەتدار یان سادەی 
یەك ڕەنگ بوو، بە پێچەوانەی كراسی كچان كە گوڵدار و ڕەنگاو ڕەنگ بوو. 
دەرپێی كوڕان درێژ بوو تا سەرقاچیان دەهات. خەیات بۆی دەدرووین، جلكی هاوین 

و زستانیان هەر ئەمە بوو تەنیا ئەستووریی و جۆری قوماشەكەی جیاواز بوو.
   بۆ منداڵان جۆرە كڵاوێكیان لە قوماشی گوڵباتمان دروست دەكرد پیێان دەگوت 

)كڵاوی گاوران(. بۆ كوڕانیش كڵاوی كلێتەیان دەچنی بۆ وەرزی زستان.
دەرەوەی  چووبانە  ئەگەر  زستاندا،  سەرماوسۆڵەی  وەرزی  لە  كچ  و  كوڕ    
ماڵەوە لەچەكیان بۆ دەكردن تا بناگوێ و سەر و ملیان سەرمای نەبێ. منداڵ 
دەسماڵ و دەستەسڕی هەڵنەدەگرت، بۆیە هەبوو بەسەر دەستی كراسەكەی یان 

چاكەتەكەی دەم ولوتی خۆی دەسڕی.
   لەم تەمەندا، كوڕو كچ بە هەمان ئەو جلكەوە دەخەوتن كە ڕۆژانە دەیانپۆشی. 

زۆربەی جاران حەمام و حەمام جلكیان دەگۆڕین.
 )تێبینی: پێڵاو و خشڵ، لە دوو تەوەری سەربەخۆدا باس دەكەین.( 

قۆناغی سـێیەم : لە پێنج سـاڵییەوە تا دوانزدە سـاڵی

نووسینەكە وادەخوازێ، ئەم قۆناغە بەسەر چوار هەواردا پۆلینبكەین:

   هەواری پێش كردنەوەی قوتابخانە.
   هەواری سەردەمی مەكتەب.

   هەواری منداڵانی دەرەوەی مەكتەب.
   هەواری سەردەمی نوێ.

یەك: هەواری پێش كردنەوەی قوتابخانە:

زۆربەی  بووە  گەڕەك  چوار  هەر  كۆیە  كە  بیستدا،  سەدەی  سەرەتای  لە    
دانیشتووەكانی بە موسوڵمان و مەسیحی و جوولەكەوە، پیشەوەر و ڕەزەوان بووین 
و كەمینەكەی لە بنەمالەكانی ئاغاكان و توجارەكان بوون)1(، بەڵام هەر وەك 
مەڵبەندێكی ئایینی و زانستیی ڕۆڵی ڕۆشنگەریی و ڕووناكبیریی گێڕاوە، 
بۆیە جگە لەوەی هێندێك لە مزگەوتەكان، مەدرەسەیی دینی بوون، جار بووە 
زۆر  سوختەخانە  كۆیە  "لە  هەبووە،)2(  سوختەیان  و  فەقێ   )500( نزیكەی 
بووە، مەلای منداڵان ـ كە مامۆستاشیان پێدەگوتن ـ هەبووە لە ماڵی خۆی 
ژێر  لە  حەوشە،  لە  هاوینانیش  و  ژوورێكدا  لە  زستانان  داناوە،  سوختەخانەی 
لە كۆیە )18(سوختەخانە  پێش ساڵی )1900(  دەرسیان وگوتۆتەوە،  ساباتدا 
هەبووە.)3( جا زۆر لە منداڵان، كوڕو كچ، چوونەتە ئەو سوختەخانانە، لە ڕاستیدا 
ژمارەی سوختەخانەكان، لەچاو دانیشتوانی كۆیەیی ئەودەم، زۆر بووە. منداڵەكان 
بۆیە  جلپۆشین.  بۆ  نەبووە  و هیچ مەرجێك  بوون  ئازاد  جلوبەگدا  پۆشینی  لە 
كوڕەكان هەم دیشداشەی ئاسایی و چاكەتییان پۆشیوە، هەم كورتەك و دەرپێی 
هەموویان  ناوە،  لەسەر  منداڵانی  كوردەواریی  كڵاوی  هەبوو  سپی،  ئاودامانی 

لەسەر دۆشەگۆرە دادەنیشتن، كە ڕۆژانە لە گەڵ خۆیان دەیان هێناو دەیانبرد.
   دەستوری جلكی كچەكانیش هەر عەزیزییە و چاكەت بووە، هەبوو سەڵتەی 
منداڵانی لەبەر دەكرد و لەچەكیان دەپۆشی. لەم تەمەنش جلكی كوردی كچانە 

هەر باو بووە.
  كەواتە جلكی منداڵی ئەم تەمەنە لە سوختەخانەوە و لە دەرەوەی سوختەخانەدا 
هەر یەك شێوە و دەستوور بووە. ئەو بۆ منداڵە ڕەزەوان و شاگردەكانی پیشەوەرەكانیش 

هەروا بووە .

)1( بڕوانە ژنە پیشەوەرەكانی كۆیە، فازیل شەوڕۆ، چاپخانەی شەهاب، هەولێر،، 2015 ل. 20 ـ 22
)2( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 177

)3( سەرچاوەی پێشوو. 175 ـ 176

دوو: هەواری سەردەمی مەكتەب )قوتابخانە(:

  مامۆستای مێژوونووس )تایەر ئەحمەد حەوێزی( مێژووی قوتابخانە لە كۆیە 
بۆ ساڵەكانی )1880(دەگەڕێنێتەوە،)1( بێگومان بە گوێرەی سەردەم و ڕۆژگار 
ئەو قوتابخانانە گۆڕانییان بەسەر داهاتووە، ساڵیش بووە، وەك سەردەمی گرانی 
ـ هەر داخراون. لە ساڵی )1923( وەش كچ لە كۆیە چۆتەبەر خوێندن)2(. بە 
گوێرەی سەرچاوەكان ـ تا ئینگلیز لە ساڵی )1922( نەهاتە كۆیە، سیستەمی 
خوێندن و جلوبەرگی قوتابییان گۆڕانكاریی زۆریان بەسەر دانەهات. كە دەكرێ 

بەم شێوەیە بیخەینە ڕوو:
جلوبەرگی قوتابییانی كوڕ: بە یاسا )3( جۆرە پۆشاكیان بۆ دیاری كرابوو:

ساڵی  لە  دواتر  پانتوڵ،  و  لە چاكەت  بوو  بریتی  كە  1- جلوبەرگی مەكتەب: 

هەرچەندە  بنێن.)3(  لەسەر  ڕەشیش  سیدارەی  دەبێ  كە  دەستووردرا   )1924(
هێندێك لە باوكان داوایان كرد، كە قوتابییەكان ئازاد بن لە پۆشیندا، چونكە 
بۆ  داواكراوە  پۆشاكە  ئەو  دەتوانی  نەیان  بوو  لاواز  هێندێكیان  دارایی  توانای 

منداڵەكانیان دەستەبەر بكەن.
2- جلوبەرگی دێدەوانی )كەشـافە(: دەبوایە هەموو قوتابییەكان پانتۆڵی كورتی 

خاكی و كراسی تایبەتی و شەپقە و بۆینباغی تایبەتی بە تیپی )فرقەی( 
دێدەوانی هەبێ، لە كاتی نمایشی دێدەوانیدا دەیانپۆشی.

3- جلوبەرگی وەرزشی: لە فانیلە و شۆرت و كالەی تایبەتی.

جلوبەرگی قوتابیانی كچ: ئەوانیش وەكو پۆشاكی قوتابییە كوڕەكان )3( جۆر بوو:

1- جلكی مەكتەب: كە بریتی بوو لە تەندوورەیەكی شینی سادە، تا چۆك دەهاتە 

)1( سەرچاوەی پێشوو.ل. 181
)2( نەجیبەخانی مەلای گەورە و ناجییە محەمەدی كەركوكی)1923(، لوتفییەخانی مەلا سدیقە فەندی 

و ناجیەخانی مەلا عەبدولڕەحمان شەڕەفی )1928(. سەرچاوەی پێشوو.ل. 189
)3( سەرچاوەی پێشوو. ل. 194

خوارەوە، كراسێكی سپی، چاكەتێك كە خەیات بە تایبەتی دەیدووری و ڕەنگەگەی 
بۆ  بوو،  پتر سپیی  پێلاو  نزیك چۆك،  تا  نەكرابوو، گۆرەوی سپی درێژ  دیاری 
بەستنی قژ قەنەوزی پەمەیی هەبوو بۆخۆیان دروستیان دەكرد، دواتر قردینەی 
پەیدا بوو، كە شرتێكی سپی بوو، ئەویش دوو جۆری هەبوو، پان و باریك بە گەز 
دەفروشرا. بۆ سەر شان و ملیش یاقە )یافتە(ی سپی هەبوو كە لە شێوەی دەمەداس 
بووـ تایبەت دروستكرا بوو لە دەوری مل، لەسەر چاكەت بە قرتێنە یان سنجاق 
دەبەسترا. خەیاتەكانی كۆیە یاقەیان دەدووروی و دوكاندارەكان دەیانفرۆشت، دەبوایە 
كچەكان پرچیان بكەنە دوو كەزی یان دوو كلكە ئەسپ بەلای ڕاست و چەپی 
سەریاندا بێتەخوارەوە. نە دەبوو بە ئارەزووی خۆیان پرچییان پەخشان و شانە بكەن.

   لە كۆتای سییەكان و سەرەتای چلەكانی سەدەی ڕابردوو، تەنورە و كراس 
نەبوو، بەڵكو كراسی ئاساییان لەبەر دەكرد، ئەوەی وەكو )فستان( وایە و كچانی 
هەڵچوو بە عەباو پێچەوە دەچوون بۆ قوتابخانە، كە زۆربەی مامۆستایەكانیان 

عەرەب بوون.)1( 
2- جلوبەرگی كەشـافەی كچان: وەكو هی كوڕەكان بوو بەڵام لە جیاتی پانتۆڵی 

دوای  زۆر  كچان  دێدەوانی  دەپۆشی.  كورتییان  تەندوورەی  كراسی  كورت، 
دەیانپۆشی كە  وەرزشی ساڵانەدا  نمایشی  لە  پتر  بوو،  پەیدا  دێدەوانی كوڕان 

پێیان دەگوت )استعراض(.
3- بۆ پۆشـاكی وەرزشـیش: پانتۆڵی درێژ و كالەیان هەبوو.

  نابێ ئەمە فەرامۆشكەین، كە مەسرەفی مەكتەب لەو سەردەمەدا قورس بووە، 
بۆیە حكومەت پارەیەكی بۆ خوێندكارە هەژارەكان بڕی بۆوە. ئەمە تا شۆڕشی 
گەلاوێژی )1958( بەردەوام بوو. دەبوایە لەلای موختاری گەڕەك یاداشتی )فقر 
الحال( بكەن. بە گوێرەی هێندێك سەرچاوە، هەبووە حاڵیشی باش بووە بەڵام بە 

دزییەوە )فقر الحال(ی بۆ منداڵەكەی كردووە تا ئەو بڕە پارەیە وەرگرن.)2( 

)1( كەریم شێخانی، سلێمانی، 22 / 10 / 2015، چاوپێكەوتن
)2( زبێدەی عەبدوڵڵای كەبابچی 2 / 6/ 2016 چاوپێكەوتن.)ببورن ناوەكان بڵاوناكەینەوە(.

  جاران قوتابخانەكان لە دوو سەرەوە كۆمەكیان بۆدەهات:

 یــەك: ڕێكخراوی جیهانی )یۆنیسكۆ لە نەتەوە یەكگرتووەكان( لە ڕێی حكومەتەوە 
ساڵێ یەك جار قوماش و ڕۆژانەش شیر و خورما و پیسكویت و حەبی لەش 

بەهێزكردنیان و...تاد. بەسەر قوتابییەكاندا دابەش دەكرد.
 دوو: جاران دەوڵەمەندەكان لە كۆیە و لە شارەكانی دیكە یارمەتی و كۆمەكیان 

بۆ قوتابییەكان دەنارد، كە پتر بریتی بوون لە قوماش و جانتا و پێڵاو.)1(  
بۆیان دروستدەكردن:    قوتابییەكچەكان جۆرە جانتایەكیان هەبوو كە دایكیان 
لە لای دارتاش جووتێك دەسكەجانتایان بە )50(فلس دەكڕێ، دەسكەجانتا لە 
تەختەی تەنگ دروستكرا بوو هەر پارچەیەكی )30( سانتیم درێژ و )12( 
سانتیم پان بوو لەسەرەوە شوێنی دەستی بوو هەڵكەندرابوو، پەنجەكانی دەچووە 
قوماشی  تا  كونكونكرابوو  لە خوارەوەش ڕۆخی  وەك دەسكی عەلاگە،  ناوی 
جانتایەكەی پێوە بدوورن. زۆربەی ڕەنگەكانیان گوڵدار و ڕەنگاو ڕەنگ بوو. 

)بڕوانە وێنەی جانتای كچان(.
   بەڵام جانتای كوڕان بە حازری لەبازاڕ دەكڕا. جاران جلوبەرگ و جانتایان بۆ 
چەند ساڵێك بەكار دەهێناوە. خوشك و برا جلكیان دەدا بە ئەوانەی لە خۆیان بچووكتر 

بوون. هەبوو دەستكورت بوو نەیدەتوانی ساڵانە پۆشاكی نوێیان بۆ بكڕێت.
ســێ: هەواری منداڵانی دەرەوەی مەكتەب:

  مەبەست ئەو منداڵانەیە كە لەماڵەوە و لەسەر دوكان و ڕەز و باغچەكاندا، 
بەردەستی دایك و باوكیان دەكرد و نەچووبوونەو بەر خوێندن. چ كوڕ چ كچ، 
بۆیان  گەورەتر  بەڵام  بوو،  خۆیان  پێش  تەمەنەكانی  هێ  وەكو  پۆشاكەكەیان 
بڕابوو. جگە لە دەوڵەمەندەكان، هەر یەك دوو دەستە جلكیان هەبوو، زۆربەی 

بۆ  پێڵاوی  و  جانتا  خۆی،  دیاریی  وەك  كەركووكەوە،  لە  سەقا  عارف  ڕەشید  ئەندازیار  ساڵانە   )1(
مەكتەبەكانی كۆیە دەنارد.) زبێدەی عەبدوڵڵای كەبابچی 23 / 1/ 2015 چاوپێكەوتن(

پینەدەكرانەوە و كە گەورەدەبوون دەیاندا بە خوشك و براكانی لەخۆیان بچووكتر. 
زۆر بایەخیان بە پاك وخاوێنی و سەروپرچ نەدەداو پتر خەریكی ئیش وكار بوون. 

چـــوار: هەواری سـەردەمی نوێ:

  دەكرێ ئەمەش بكەینە دوو قوناغ، لە دوای كۆمارییەوە تا ڕاپەڕین وە لە 
دوای ڕاپەڕین تا ساڵی )2016(.

  لە قۆناغی كۆمارییەوە تا ڕاپەرین )1958 ـ 1991(: 

  هەم باری گوزەرانی خەڵك باشتر بوو و هەم خەڵك چاوكراوەتر بوون و ڕێژەی 
خوێندەوار و بڕوانامە باشەكان بەرزتر بوونەوە، بە گشتی پۆشاكیان ئاسایی و تا 
ڕادەیەك خاوین و جوان بوو. هەمیشە پەكپۆشی لە قوتابخانەكانی كچان پەیڕەو كراوە 
و قوتابخانەكانی كوڕانیش ئازاد بوون لە پۆشینی جلوبەرگ. لە )98%(ی قوتابی 
كوڕ هەر كورتەك و شەرواڵی پۆشیوە و كچانیش زۆر بە دەگمەن لەچكەیان 

گرتۆتەوە.

   لە قۆناغی دوای ڕاپەڕین )1991ـ2016(:

  سێ گۆڕانكاریی بەرچاو بەسەر پۆشاكی قوتابییەكان داهات:

ئەو  شێوازی  و  ستایل  و  جۆر  بۆخۆیان  كچان،  قوتابخانەكانی  زۆربەی   -1
پۆشاكەیان هەڵدەبژارد كە دەیانكرد بە یەكپۆشیی قونابخانەكەیان، لاسایی ڕەنگ 
و شێوازی قوتابخانەكانی دیكەیان نەدەكردەوە. زۆرجاران لەگەڵ كۆمپانییایەكی 
یەك  لە لای  یان  داواكار،  پۆشاكی  كردنی  ئامادە  بۆ  ڕێكدەكەوتن  بەرگدروو 

پۆشاكفرۆش بەدەستدەكەت.
2- بۆ یەكەم جار، زۆر لە قوتابخانەكانی كوڕانیش ـ بەتایبەتی دوای قوناغی 
بنەڕەتی ـ پەیڕەوی یاسای یەكپۆشییان كردو جێبەجێیان دەكرد. لەم قۆناغەدا 
دیاردەی پۆشینی شەرواڵی كورتی )ئیسلامییەكان( لە ناو خوێندكارە كوڕەكاندا 
لە ناو خوێندنگەكاندا نەبینراوە بەڵام هەبوو لەماڵەوە بە دیشداشەی سپیی دەچوو 

بۆ نوێژی هەینی و كڵاوی دەزووی لەسەر دەنا.

لە  تا  سەند،  پەرەی  بەرە  بەرە  كچان  نێو  لە  پۆشین  لەچەك  دیاردەی   -3
نەبوون  كەمتر  نەبووبن  پتر  ئەگەر  لەچەكپۆشان  ڕێژەی  قوتابخانەدا  هێندێك 
لە بێ لەچكەدارەكان. تاكو )2016( عەبا و جبەی ڕەشی ئیسلامی لەلایەن 
تا  نزیكەی )5  كۆیە  زانكۆی  لە  بەڵام  نەپۆشراوە،  دواناوەندی  قوتابییەكانی 
10(، كچە قوتابی زانكۆیی، عەباپۆش بوون. تاق و لۆقەش كچان جبەیان لە 

دوائامادەییەكانی كۆیە پۆشیوە.

قۆناغی چوارەم: لە دوانزدە سـاڵییەوە
                     تا دوای بیست سـاڵی

و  خەسڵەت  قامتێك  هەرزەكاری  تەمەنی  قۆناغی  سەردەمێكدا،  هەموو  لە     
لەسەر  ڕەنگدانەوەی  یەكڕێ  كە  هەیە  خۆی  ی  )خصوصیة(  تایبەتایەتی 
ڕەوتی ژیان و بیركردنەوە و ڕەفتاركردنی هەرزەكار هەیە. سەرەتای قۆناغەكە 
ئۆرگانەكانی  و گەشەكردنی  لەش  كردنی  نشونما  لەگەڵ  دەستپێدەكا،  لەوەوە 

فیسۆلۆژیی هەر یەك لە كوڕان و كچان، دوو دیاردە بەیەكەوە سەر هەڵدەدەن:
خۆی  لە  پتر  بناسێت،  خۆی  دێ  كە  كچەكە،  یان  كورەكە  خودی  یـــەك: 

لە  بەشێك  و  دەدات  خۆی  ئارایشتكردنی  و  جوانكردن  بە  بایەخ  و  دەخەفتی 
كات و لە خەرجی گیرفان و جیزدانی بۆ ئەم مەبەستە تەرخان دەكات. لێرەدا 
بایەخدان بە پۆشاك و ئیكسسۆاراەكانی پۆشاك دەبنە خەمی هەرە لەپێشینەی 

ئەو كوڕ و كچە.
دوو: هەمیشە باوان و خێزانیش بە پەرۆشیی و خەم لەبەربوون، بایەخ بەم قۆناغەی 

پوشتەوپەرداغترین  بەرچاوترین و  بە  دەدەن و حەزدەكەن  تەمەنی منداڵەكانیان 
شێوە لە ناو كۆمەڵدا بەدیاربكەون. ئەوە جگە لە كاركردنیان لەسەر وەدەستهێنانی 
بە  بایەخدان  ئەوان. دیسان  بۆ  بەهرە  زامنكردنی جوانترین  باڵاترین ڕەوشت و 
پۆشاكی كوڕان و كچانی ئەم قوناغەی تەمەن دەبێتە ئەرك و خەمێكی باوان 

و خێزانەكان.
جیاوازی  تایبەتایەتی  تەمەن  دوو  كۆمەڵگاكاندا،  زۆربەی  لە  گشتی  بە    
خۆیان هەیە لە بایەخدان و بەهەندوەرگرتنی بەهای پۆشاك: یەك : قوناغی 
هەرزەكاری، دوو، قوناغی هاوسەرگیری. ئەوە مانای ئەوە نییە لە قۆناغەكانی 
دیكەی تەمەندا، پۆشاك دەبێتە كەرەستەیەكی بێقیمەت. نا، ئەو پێگە و مەقام 

و كەسێتی خۆی هەر دەمینێ، بەڵام بە پلەی یەكەم نا.
   دەكرێ سەدو ئەو چەند ساڵەی نێوان )1900 ـ 2016(، بۆ ئەم تەمەنە، بۆ سێ 

قوناغ دابەشبەكەین: 

1- قوناغی )1900 ـ 1958(.
2- قۆناغی )1958 ـ 1991(.
3- قۆناغی )1991 ـ 2016(.

1- لە قوناغی یەكەمدا )1900 ـ 1958(: 

تێدا  تاعونیان    كە هەردوو جەنگە جیهانییەكە و سەفەربەلگ و گرانی و 
ڕووداوە، زۆربەی گەنجەكان لە دەرەوی سوختەخانە و قوتابخانە دابوون. ئەو 
فەقێ و سوختانەش زۆربەیان لە دەرەوی شار دەهاتنە بەرخوێندنی مەلایەتی 
لە مزگەوتەكانی كۆیە و ژمارەیەكی كەم هی شاری بوون. ژمارەی قوتابییان 
كەم بووە، دەرچووەكانی پۆلی شەشەمی سەرەتایی لە ساڵی )1940 ـ 1943( 
هەر )61( كەس بوون. خۆ قوتابخانەی سەرەتایی كچانیش لە ساڵی )1933( 

بە )24( قوتابی كراوەتەوە.)1(  
   بۆ جلك و بەرگی فەقێ و موستەعیدەكان، ئەوان هەموویان سەروكڵاو و 
پشتێنی  و  دەپۆشی  درێژیان  سپی  دەرپێی  و  كورتەك  و  دەبەست  جەمەدانیان 
كوردییان دەبەست و گورەویی چنراوی كوردەوارییان هەبوو. هەبووە كراسی بە 
فەقێانەداری لەبەر دەكرد و لچكەكانی فەقێیانی لە سەردەست و باسكی خۆی 

)1( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 205 ـ 206

دەئاڵاند. بە گشتی چونكە ئەوان دەستكورت بوون جلوبەرگەكانیان ئاسایی و 
هەرزان بوو. قاتێكیان بۆ چەند ساڵان لەبەر دەكرد. كراسی فەقێیان بریتییە لە 
كراسێكی سپی سادە هەر دوو سەرقۆڵی پارچە قۆماشێكی سێگۆشەیی پێوە 
درواوە كە پانییەكەی )30( سم و درێژییەكەی )80(سم بووە بەڵام، ئەم قۆڵە 
درێژانە پێیان دەڵێن )فەقێیانی(، كە وەك پشتێن بە دەوری مەچەگ و باسك 
نەبنەوە.  نەكرێنەوە و شۆڕ  تا  دەخرێتەوە ژێر قەفەكان  دەپێچرێن و سەرەكەیان 
جگە لە جوانییەكەی و گەرم وگوڕییەكەی لە زستاناندا، وەك دەسماڵیش لە 
كاتی پێویست بەكار دێت، لە شایی و سەرچۆپیشدا ڕۆڵی دەسرۆكە و دەسماڵ 
دەگێرێ و لە كاتی ئیشكردندا بە توندی دەبەسترێ ماسولكەی دەست دەگوشێ 

و بەهێزی دەكات. پیاوە پیرەكان پتر حەزیان بە پۆشینی دەكرد.)1(  
   "پێش سەفەربەلگ لاوەكان كورتەكی مەخمەڵ و دەرپێی سپیی و پەستەكی 
سپییان لەبەر دەكرد.")2( مەخمەڵ جۆرە قوماشێكە لە شێوەی قەدیفەی گوڵدارە، 
پێیان دەگوت )مەخمەڵی ئەبو ڕیشە(. قوماشی )سەلیم بەگی(یش دەكرا كورتەك. 
سەلیم بەگی قوماشێكی ئاوریشمی زەردە، گوڵی ڕەنگاوڕەنگی تێدایە و خەتدارە. 
تازە  و  گەنج  پتر  گەڵگوڵییە،  خەتدارەو  ئەویش  زەردە  قوماشێكی  )بورسە(ش 

پێگەیشتوەكان كورتەكیان لێ دەكرد. ژنیش دەیانكردە كراس و كەوا.)3( 
   بۆ قوتابییە كچەكان، وەك پێشتر باسمان كرد، ئەوان یەكپۆش بوون و جۆری 
قوماش و ڕەنگ و شێوازی دوریینیان بۆ دیاری كرابوو، بەڵام لە چاكەت و 
پاڵتۆ ئازاد بوون هەر جۆرێك بپۆشن. لە زستانان چاكەتی ناو بەلۆكە زۆر باو 
بوو، كە بەرگدرووو دروستی دەكرد و لە شێوەی لێفۆكەیەكی تەنك. وەستایانە 
بە لۆكە ناوئاخن كرابوو و بە ڕێزە دورمانی پاقلاوەیی دەنەخشێندرا و لە هەموو 

جۆرە قوماش و ڕەنگێكی هەبوو.

)1( كەریم شێخانی، سلێمانی، 22 / 10 / 2015، چاوپێكەوتن
)2( سەرچاوەی پێشوو، ل. 190

)3( زبیدەی حاجی عەبدوڵڵای كەبابچی، تەمەن )86( ساڵ، كۆیە، 22 / 3/ 2016.

  پۆشاكی قوتابییە كوڕەكان هیچ گۆڕانكارییەكی بەسەر دانەهات، وەك هی 
قۆناغی سەرەتایی بوو. ئەوان بە گشتی یەك دەستە جلكی ڕۆژانەی مەكتەبیان 
هەبوو، بۆ شوشتن دەبوایە ڕۆژانی پێنجشەممە یان لە ڕۆژانی پشوودا بیشۆن 
تا وشك ببێتە. ئەو كات تەنیا ئۆتووی خەڵوز هەبوو. ئەویش لە ماڵان دەخوازرایەوە و 

هەموو ماڵێك نەیبوو. 
  كەواتە زۆرینەی هەرزەكارەكان و قوتابییە كوڕو كچەكان لە دوای دەوام، پۆشاكی 

ئاسایی ڕۆژانەی ئەو سەردەمەیان دەپۆشی كە بەم شێوەیە بوو:

پۆشـاكی كوڕانی هەرزەكار: 

   زۆربەی زۆری كڵاوی لەسەر دەنا بە بێ بەستنی مشكی و جامەدانی، 
كڵاوەكان خۆماڵی بوون. نەدەبوایە لە گوندی كەس بێ كڵاو بێت و سەرقۆتی 
نەریتێكی پەسند نەبوو. كڵاوی كوڕانی گوندی، كە لە شار دەیانكڕی، هەرزانتر 
كورتەكی   ( دەگەت  پێیان  بووە  باو  كورتەكێك  جۆرە  سەردەمەدا  لەو  بوون. 
شەرواڵی  جیاتی  لە  قەستۆر.  شێوەی  لە  بوو  قوماشێك  مەخمەڵ  مەخمەڵ(، 
دەگوت  پێیان  بوو  باو  پەستەكێكیش  دەپۆشی. جۆرە  دەرپێی سپییان  قوماش، 
)پەستەكی سپیی( هەر لە شاری كۆیە پەستەكدوورو دروستیان دەكرد. كوڕە 
دەوڵەمەند هەبوو كورتەك و شەرواڵ و پشتینی دەپۆشی. فانیلەی ژێرەوەش دواتر 
كەوتە بازاڕ. بۆ وەرزی زستان كورتەكی ناو بە لوكەیان دەپۆشی كە بەرگدرووی 
تایبەت دروستی دەكرد. كلێتەش هەبوو لە خوری دەچنرا. ڕەنك و چۆغەڵ زۆر 

زۆر كەم بووە لە كۆیە و پۆشینیشی بە فرمانی حكومەت قەدەغە بووە.

پۆشـاكی كچانی هەرزەكار:

   هەر هەموویان جلكی كوردییان لەبەردەكرد كە بریتی بووە لە: كراسی كوردی، 
و  ڕەنگاوڕەنگ  قوماشەكانیان  دەرپێ.  و  دەلینگ  سوخمە،  كوردی،  كەوای 
گوڵدار و جوان بوون. زۆربەی لەو قوماشانە بوون: نیو كوڵ، گوڵباتمان، گوڵ 
عەسر،  ئاوریشمی  جورجییەت،  كشمیر،  شاڵی  سەرچنار،  قومار،  گوڵ  لیرە، 

قەنەوز، سلك، كرێشە، چیناوی، گوڵ و نیو، شاڵ، كوێتی، قوتنی، تاقە. تا 
ساڵەكانی )1930 ـ 1940( ئەتگلغی )ئەتەكی( حازر نەبوو. كچی كۆیی، لەو 

سەردەمەدا مەمكبەندی )مەمكدانی( نەبەستووە، چونكە نەبووە.
   بۆ سەرپۆش، ئەمانەیان بەكار دەهێنا: چارۆگی گوڵداری ڕەنكاو ڕەنگ، 
سركەیی، شەدەی عارد ڕەشی خەتی سپی، هەوری، مشكی ئاوریشم و مشكی 
چییت، كۆڵوانەی جورجییەت، دەسماڵ، دەسرۆكە. زۆر كەم عەبایان دەگرتەوە، 
بۆ ئەو تەمەنە عەبای تایبەتی هەبوو لە بەغدا هاوردە دەكرا ڕەنگی كەسك 
وسۆر و شین بوو یان خەتدار بوو، پتر كچە دەوڵەمەندەكان دەیانپۆشی. كچی 
ئەم تەمەنە لە كۆیە، پێچەیی نەگردۆتەوە. یازمە كە قوماشێكی عارد ڕەشی 
گوڵ سپی و نەخشی گەڵای دار و تەیروتواری لەسەر بوو، لە بەغدا دەهات، 

وەك دەسماڵ لە دەوری سەر دەپێچرا.
 بۆ پشتێن: ئەو جۆرە پشتێنە باریكەی كە لە قوماش دروستدەكرێ و ئێستا 
باوە، جاران بەكار نەهاتووە. ئەوان سێ جۆر پشتێنی دیكەیان  لە كوردستاندا 

بەستووە:
- پشتێنی بە پوولەكان: لە جورجێتی پەمەیی و سوور و كەسك و زەرد و شین 

دروستدەكرا، پانییەكەی )15( سانیتمێك دەبوو، درێژییەكەشی بە گوێرەی كەمەر 
و نزیكەی )10( سانتیمیش لە هەر دوو سەرەكەی زیاد بوو، كە ڕیشووەی بە 
پوولەكەی زەرد و ڕەش و سپیی لێبەسترا، لەكاتی بەستنیدا، بەسەر لا كەمەرێكی 
كچەكەدا شۆڕدەبوونەوە. كچان بۆخۆیان ئامادەیان دەكرد و لە بازاڕیش دەفرۆشرا.
- پشتێنی هەمیانە: تایبەت بوو بە كچانی گەنج و نۆبووك، لە خوری دروستدەكرا 

ـ   50( دەوری  لە  ونرخەكەی  هەبوو  حازری  بە  بوون،  خەتدار  نەخشەكانی  و 
100( فلس بوو. پانی هەمیانە هەر )10(سم دەبوو، بەڵام درێژییەكەی نزیكەی 
سم   )60( درێژای  بە  لچكەكانی  گرێدانی،  دوای  دەبوو، چونكە  مەتر  دوو 
بەلا كەمەرێكدا شۆڕدەبوونەوە، شێوەی گرێدانەكە تایبەتی بوو. ژن هەمیانەی 

نەدەبەست، وەك بڵێی هی ئەو كەسانە بێ كە دڵتەڕن و بە زەوقن!

- پشتێنی قایش: كچ و ژن بەكاریان دەهێنا، لە نایلۆن دروستدەكرا، ئەویش كە 

بوو،  و هەرزانیش  دەكرا  هاوردە  بەغدا  لە  بوو  ڕەنگێكی هەبوو، سادە  هەموو 
كتومت وەكو پشتێنی قایشی پیاوان بوو، سەرێكی بە ئاغزوونە بوو و سەرەكەی 
دیكەی، كە كونكون بوو، تێیهەڵدەكێشرا، پانییەكەی هەر دوو سانتم دەبوو. لە 

جیاتی پشتینی كوردی، وەك مۆدیلێكی ئەو سەردەمە، بەكار دەهات.
  كچان زۆر بایەخیان بە سەڵتەداوە، باشترین قوماشی قەدیفە و قەستۆریان 
بۆ هەڵدەبژارد و سەڵتەدووریش بە جوانترین سیم و داو دەیڕازاندەوە، نەخش و 
نیگاری تایەتی لەسەر قۆڵ و سینگ و سەرشان و پشتیدا دەنەخشاند، هەموو 

كەسێك سەڵتەی پێنەدەكڕا.)بڕوانە وێنەی سەڵتەی كۆییانە(.
  )تاقە( كە پێشتریش ئاماژەمان پێدا، قوماشێكی ئاوریشمینی نەرم و جوان 
بوو، هاورد دەكرا، كوڕ و كچ لە پۆشاكەكانیان بەكاریان هێناوە، كوڕ بۆ كورتەك 
و كچیش بوو چاكەت. )تاقە( نرخی گران بوو وەك دیاریش لە هێندێ بوونەدا، 

زۆر باو بوو.
   لەو سەردەمەدا، كچان لە كاتی عوزرشۆریندا )بێ نوێژی ـ خوێن دیتنی 
سووری مانگانەدا(، ئەو )سانتی(یانەیان نەبوو كە ئیمڕۆ باوە، بەڵكو دایكەكان 
بۆ  شتێكیان  بچووك،  و  نەرم  بالیفۆكەیەكی  شێوەی  لە  خاوێن،  قوماشی  لە 
دەرپێ.  ناو  دەیانخستە  )نافەك(  دەگوت  پێیان  كۆیە  دەڤەری  لە  دەدرووین، 
دوای بەكارهێنانی دەشورا و بەكاردەهاتەوە، ئاسایی بوو خۆشكەكان، لە كاتی 

پێویستیدا )نافەك(ی یەكتری بەكار بێنن.

2- قۆناغی )1958 - 1991(: 

   سیماكانی ژیان و گوزەران لە نێوان شۆڕشی گەلاوێژی ساڵی)1958( و 
ڕاپەڕینی بەهاری )1991( زۆر جیاواز بوون لەچاو ڕۆژگارەكانی پێش خۆیان، 
دوای  بوون،  زۆر  و چالاكیی كۆمەڵایەتیی  سەیران  و  ئاهەنگ  لە سەرەتادا 
هەڵگیرسانی شۆڕشی ئەیلولی ساڵی )1961(یش سەرەڕای ئەو شەڕوشۆڕە 
سەختە و ئابڵووقەی ئابووری وستەم و زۆرداریی ڕژێمە داگیركەرەكان، خەڵك 



پۆشاکی کۆییان 90

هەر یادی بۆنە نەتەوایەتییەكانیان دەكردوە و پۆشاك ڕۆڵی جوانی خۆی تێدا 
بینیوون، بەڵام لە سەردەمی شەڕی هەشت ساڵەی عیراق ـ ئێران و دواتریش 
شەڕی كەنداوی دووەم و ئابڵووقە ئابوورییە زۆر جەمسەرەكانی سەر عیراق و 
كوردستان، خەڵكیان نیگەران وپەرێشان كرد، ئەمەیش ڕۆڵی لەسەر پۆشاك و 

ناوماڵی كوردەواری هەبوو.
وڵاتانی  و  كوردستان  نێوان  سنووری  كرانەوەی  بە  بوون  دڵخۆش  كچان     
دراوسێ، ئەگەر بە شێوەی قاچاغیش بێ، دەیان پارچەی تازەبابەتی ڕەنگاو 
ڕەنگی جوان و دڵفرێن كە پێشتر نەبینرا بوون كەوتنە بازار، بازاڕی دوو جۆرە 
قوماش برەوی سەند: ئەو پارچانەی كە بە سیمی تریسكەدار و خەتخەتی هەمە 
چەشن ئاڵاو واڵا كرابوون، و ئەو پارچانەی كە بە چەندین شێوە بە پولەكەی 
نوێتریش  تازەباوی  پارچەی  هەمیشە  داپۆشرابوون.  ڕەنگ  هەزار  بریقەداری 
بە ڕێوە بوون. جگە لەوە كوتاڵفرۆشەكان دوكانەكانیان لەو كاڵایانە پڕكردبوو، 
دەستگێڕ و چەرچییەكانیش ڕۆژانە بەناو كوڵانەكاندا بڵاودەبوونەوە بۆ خۆیان 
ڕێی  خیابان،  وەك)  دەنا،  پارچەكان  لە  وسەیروسەمەرەیان  سەرنجڕاكێش  ناوی 
خەسووشەقبەرە،  بووكدەرپەڕە،  گوڵشقارتە،  گوڵەبەڕۆژە،  پەڕیمێشێ،  تارانێ، 
بۆ  بەرگدوروەكانیش،  لەمە  جگە  جەلالی...تاد.(  مام  ڕیشی  خەسووتەقێنە، 
گەرمكردنی بازاڕی خۆیان و هەنگاونان لەگەڵ ڕەوتە تازەكانی سەردەم، زۆر 
ئاهەنگ و  لە شێواز و مۆدێلی جلكی كوردیدا كرد. چونكە  گوڕانكارییان 
شایی و سەیران زۆر بوون، جلكی كوردی بەهەموو پارچەكانییەوە زۆر گەشەی 
ئەم  دەتوانین  دەدووروی.  ساڵانیشیان  شەش  پێنج  منداڵی  بۆ  تەنانەت  سەند، 
شۆڕشی  كاتێكیش  كوردی.  پۆشاكی  ژیانەوەی  قوناغی  بنێین:  ناو  قوناغە 
ئەیلول بەرپا بوو و خەڵكەكە وەك بزووتنەوەیەكی نەتەوایەتیی پیرۆز، سەیرییان 
دەكرد، هەم كچەكان جلكی كوردییان، وەك ڕەمزی نەتەوەایەتی، لەلا خۆشەویست 
بوو، هەم پۆشینی جلكی پیاوان، كە پتر كورتەك و شەرواڵی خاكی بوو، لە 
ئەوان لاستیكیان  دەبینرا،  بۆنەكاندا  لە  پێشمەرگە،  دەستووری جلكی  شێوەی 
لە جیاتی دۆخین بەكار دەهێنا. دواتر كلێتە و كڵاوگۆرەوی چنراو لە خوری 

بوو بە مۆدێل، كوڕو كچ بۆ جوانی دەیان پۆشی. ئەم كلێتە پتر پێشمەرگەی 
گەنج لەسەری دەنا، لە شێوەی سێگۆشە بوو، لە تۆقەلەی سەری، گوڵینگەی 
بەقەد هەرمێیەكی هەبوو، بە هەردوو لای ڕاست و چەپیشیدا، دوو پارچەی 
سێگۆشەیی، گوێ و بناگوێیان دادەپۆشی، هەر سێگۆشەیەكیش پارچەێكی لە 
شێوەی دۆخینی پان پێدا شۆڕ ببۆوە، ئەوایش هەریەكەی دوو سێ گوڵینگەی 
بچووكیان پێوە بوو، ئەم كڵاوگۆرییانە لە مل وەردەپێچران و گوڵینگەكان بۆ 
گۆرەوی  و  پووزەوانە  لەپێكردنی  شێوەش  هەمان  بە  هەڵدەدرانەوە.)1(  پشتەوە 
ژێرچۆكانی خوری باو بوو. لەهەمان سەردەمدا كچان كڵاوی كوڕانیان لەسەر 

دەنا، بە تایبەتی )كڵاوی دزەییان( كە لە دەزووی ڕەش و سپیی دەچنرا.)2( 
   لە دەیەی حەفتاكان و هەشتاكاندا، لەبەر زۆریی پرسە، زۆری شەهیدەكانی 
شەری  بەرەكانی  لە  گەنجەكانمان  لە  زۆر  كوژرانی  و  كوردستان  شەڕەكانی 
عیراق و ئێران، ڕەنگی ڕەش، وەك سونبلی تازییەداری لەناو كورد، لە ماڵەوە 

دەرەوەی ماڵەوە زۆرباو بوو.
   دوای هەرەسهێنانی شۆڕشی ئەیلول و گەڕانەوەی بە دەیان هەزار كوردی 
بۆ چەند ساڵێك لاسایی  بوون،  لە ڕۆژهەڵاتی كوردستان  ئاوارە كە ماوەیەك 
و  شاڵ  بەكارهێنانی  بەتایبەتی  بەرچاو،  دەهاتە  ئەوان  پۆشاكی  كردنەوەی 
پشتینی چەند مەترەی سەركەمەر، بەڵام دواتر بەرە بەرە ئەو حەزە دامركایەوەو 

شێوازە خۆماڵییەكە هاتەوەوە مەیدان.
   پۆشاكی كوردی جۆرە چەقبەستن و بێ ڕەنگییەكی پێوەدیار بوو لە سەردەمی 
شەڕی كەنداوی دووەم، سەختی ژیان و قورسیی ئابڵووقە ئابوورییەكان، زۆریان 

خواروی  پۆشاكی  كۆمپانیایەكانی  لایەن  لە   )2013( ساڵی  دوای  لە  كوردییە،  كڵاوە  جۆرە  ئەم   )1(
ڕۆژهەڵاتی ئاسیا، وەك ستایلێكی سەردەمی عەولەمە، دروستكران و ئێستا لە سەرتاسەری بازاڕەكانی 
جیهان دەفڕۆشرێت، گەنجان و منداڵان بەكاری دەهێنن، گەورەكانیش دەیانكەنە دیاریی. بەداخەوە هیچ 
ئاماژەێكم لە میدیای كورد لەسەر دزینی ستایلی ئەم پۆشاكە دەستكردە كوردییە نەخوێندەتەوە. دەكرا لە 

كۆمپانیایەكان داوا بكرێت، كە ئەم كلێتە بەناوی )كلێتەی كوردی( ناوبنێن.
)2( وێنەكانی كچە فەلە پێشمەرگە ) مارگریت( بە جلكی پیاوان، كە لەبازار دەفرۆشرا، زۆر كاریگەری 

لەسەر كچە گەنجەكان هەبوو و حەزیان دەكرد لاسایی بكەنەوە.

پێویست  پۆشاكی  كۆنە،  وبەرگی  وجلك  قوماش  كۆنە  لە  كە  كرد،  لە خەڵك 
دروست بكەن. تەنانەت قوماشی پەردە و بەرگی دۆشەگ و كورسی و قەنەفەیان 
بۆ جلو بەرگ هەڵدەوەشاندەوە، بۆیە هیچ جۆرە مۆدێل و ستایلێكی تازە باو 
لەو ڕۆژگارەدا چاوی نەكردەوە. بێگومان ئێمە باسی زۆرینەی خەڵك دەكەین و 

هەمیشە دەوڵەمەند و خوا پێداوەكان، لەدەرەوەی ئەم هاوكێشەیەن.
نەپۆشینی  لە  چاوپۆشی  كچان،  هی  بەتایبەتی  قوتابخانەكانیشدا،  لە    
یەكپۆشی دەكرا، چونكە قوتابییەكان هەژاربوون و نەیاندەتوانی وەك سەردەمی 

پێشوو پۆشاك بكڕن.
   لەم قوناغەدا بوو كە بۆیەكەم جار جلكی خەوتن بوو بە مۆدیل، چ وەك كراسی 
عەزیزییە كە زۆربەی لە قوماشی كرێشە بوو، چ وەك پیجامەی دووراو و حازر، 

بۆ هەموو تەمەنێك.
قوماشی  و  ستایل  و  مۆدێل  دەرگاكانی  كرانەوەی  بە  كچان،  چۆن  وەك    
پۆشینی  جار  یەكەم  بۆ  شێوە.  هەمان  بە  كوڕەكانیش  بوون،  دڵخۆش  تازە 
ڕەنكوچوغەڵ بە ئازادیی و بێ ترس، بوو بە مۆدێل. دەیان گارگەی كر لە 
كوردستاندا، بە تایبەتی لە هەورامان و پشدەر و دەڤەری زاخۆ، ژیانەوە و چونكە 
خواستی زۆر بوو، نرخی باشی دەكرد، لەگەڵ سەرهەڵدانی شۆڕشیش جۆرە 
ڕەمزییەتێك بە پۆشاك درا، چۆغەڵی ڕەنگ سوور و خورمایی پتر پۆشاكی 
لاوە كۆمۆنیستەكان بوو، پارتییەكان ڕەنگەكانی تریان بەلاوە جوانتر بوو. بازاڕی 
سەریان  دیاردە  دوو  بینی،  بەخۆیەوە  وگوڕی  گەرم  زۆر  شەڕواڵ  و  كورتەك 
هەڵدا: بەرگدرووەكان ستایلی نوێیان داهێنا، بۆ نموونە كورتەكی )دیموقراط( 
كە لە گەڵ دامەزراندنی كۆماری كوردستان لە )مهاباد( لە ساڵی )1946(
پۆشینی  بوو.)1(  كورد  نۆبەرە  كۆمارە  ئەم  ناوی  بە  هەر  ناوەكەشی  داهێنراو 
پەستەك و بەستنی كەلانگوچك دیسان سەری هەڵداوە، گەنجەكانیش كڵاوی 
كوردییان بۆ جوانی لەسەردەناو بەلایەكدا لاریان دەكردەوە. پشتێنی برسیكەدار 
)1( عومەری حاجی مستەفای چەلەبی یەكەم كەس بوو كە لە نیوەی دووەمی چلەكانی سەدەی ڕابردوو ئەم 
ستایلەی پۆشاكی هێنایە كۆیە. )چاوپێكەوتن، عەزیزی عەوڵا دەرزی بەرگدروو، كۆیە، 24 / 7 / 2016(.

زۆر باو بوو، پێیان دەگوت )پشتێنی ئۆتۆماتیك( چونكە هەرجارەی لە بارێكدا 
بریسكەی دەدایەوە. پووزەوانە و گوڕەویی بە گوڵینگەی ژێرچۆك، كە ژنان 
لەمل  پتر  بوو. جامەدانی و مشكی  باو  دەیانچنی، زۆر  بە شیشە و شوول، 

دەئاڵاندرا نەك لەسەر.)1( 
  كوڕیش لەم تەمەنە بۆ ناو ماڵ و بۆ خەوتن پێجامەیان لەبەر دەكرد، هەبوو 
لەلای بەرگدروو بە ڕادانی دەدا، هەشبوو هی حازری دەكرێ، قوماشی خەتدار، 
بۆ پیجامە زۆر باو بوو. دەستەسری باخەڵ بە چەند ڕەنگێك، وەك شین و سۆر، 
لە بازار هەبوو، كەم كەس هەبوو دەستەسر هە ڵنەگرێ، هەبوو دەیخستە بەر 

پشتێنەكەی.
   دوخینی شەڕواڵ یان ئەوەتا چنراوبوو لە داو و دەزوو یان خوری، یان خەیات 
بە مەكینە دروستی دەكرد. كوڕەكانیش وەك نیشانەی پرسە، پشتێنی ڕەشیان 
موعاناتی  هەمان  ئەوانیش  بوو.  ڕەش  پشتێنەكەی  و  كراس  هەبوو  دەبەست، 
خۆشكەكانیان هەبوو لەسەردەمی گرانی و شەڕ و ئابڵووقەی ئابووەری، بۆیە 
پۆشاكی ئەوانیش بازاڕی كز بوو، زۆر ئاسایی بوو كە برا و باوك، جلوبەرگی 

یەكتر لەبەر بكەن، بچووك هی برا گەورەكەی.
  نابێ ئەوەش فەرامۆش بكەین كە پۆشینی پانتۆڵ چ بە تەنیا چ وەك قات و 

چاكەت بە تایبەتی لەلایەن خوێندكارانی زانكۆ و پەیمانگایەكان باو بوو.

3- قۆناغی )1991 - 2016(: 

   دەزانین كە ڕاپەڕینی )1991( قوناغی ئازادی و سەربەستی بوو، خەڵك 
حەزی دەكرد بە شێوازی جیا جیا گوزارشت لەو كەش و هەوا ئازادە بكات، بۆیە 

پۆشاك كەرەستەیەكی بەرچاوی ئەو دەربڕینە بوو:

دەكرد.  دروست  كلێتەیان  و  گۆرەوی  چنینی  شیشەی  چەتر،  تەلی  لە  ئاسنگەرەكان،  شاگردە   )1(
درێژییەكەی لە نێوان )15 ـ 20( سم دەبوو، سەرێكی تەلەكەیان لە شێوەی قولابەی ماسییگرتن، ددانێك 

بۆ دەكرد، بەڵام لیفكە و هێندێ شتی دیكە بە شوولی داربی دەچنران.

پارتە  ناوخۆی  ساڵەی  چوار  شەڕی  بە  قوناغە  ئەم  سەرەتای  ئەگەرجی    
قەیرانی  بە  كۆتاییەكەشی  1995(و   - كرد )1992  پێ  دەستی  سیاسییەكان 
ئابرووی و داڕمانی ژێرخانی دامودەزگا سەرەكییەكانی بەڕێوەبردنی كەرتەكانی 
ئابووری كۆتایی هات ) 2014 - ؟؟؟(، بەڵام چەند هۆكارێك ڕێخۆشكەر 
و هاندەری بەرپابوونی شۆڕشێكی مەزن بوون لە جیهانی پۆشاكی كوردیدا، 

هۆكارەكانیش ئەمانە بوون:
- گەڕانەوەی ژمارەیەكی بەرچاو لە ڕەوەندی كوردی لە سەرتاسەری جیهاندا، 
ئەوان هەگبەیەكی گەورەیان لەگەڵ خۆیاندا، لە كلتووری پۆشاكی وڵاتەكان 

هێنایە كوردستان.
- كرانەوەی دەروازەكانی گەشت و گوزار و سەفركردن بۆ دەرەوەی كوردستان، پتر 
چاوی خەڵكی كردەوە و ئاشنایەتییان بە كلتووری پۆشاكی بێگانە پەرەی سەند.

- كردنەوەی دەیان بازاڕ و )مۆڵ( و باڵەخانەی گەورە لەسەر نەخشە و دیزاینی 
سەردەمییانەی بازاڕە بەناوبانگەكانی دونیاو، قەڵاچنكردنیان بە كاڵا وكەرەستە 
و شتومەكەكانی كۆمپانیا مەزنەكانی جیهان، كوردستانیان كردە پێشانگایەكی 
گەورەی بەرهەمە پیشەسازییەكانی وڵاتانی بیانی، ئەمەیش وای كرد كڕیار بە 

ئاسانی دەستی بە كاڵای خواستی خۆی بگات.
- گەشەسەندنی داهاتی ساڵانەی تاك و بەرزبوونەوەی ئاستی خۆشگوزەرانی 
خەڵك، بە گشتی، كاردانەوەی لەسەر گەرموگوڕی بازار و گۆڕینی مۆدێل و 

ستایلەكانی پۆشاك و هەموو شتەكانی دیكەدا هەبوو.
   دیارترین خەسڵەت ئەم قۆناغە، سەرهەڵدانی دوو ڕەهەندی هاوتەریبی كلتووركوژ 

بوون:

یـــەك: لاسایی كردنەوەیەكی شێتانە، بۆ هەر بەرهەمێكی بیانی، بە چاك و 

خراپییەوە، تەنانەت ناو و ناونیشانی تابلۆی بازاڕ و مۆڵەكان گۆڕان بۆ زاراوە و 
وشە بیانی و نووسینیشیان )زۆریان( بوون بە لاتینی.

دوو: دووركەوتنەوە لە كلتووری كوردی و و وەلاوەنان و خەفەكردنی هەر ستایل و 

مۆدێلێك بۆن و بەرامەی پۆشاكی كۆنی كوردی پێوەبێ وبەسووك تەماشاكردنی 
گەنجینەی باوباپیرانمان، ئەم شاڵاوە هەر پۆشاكی نەگرتەوە، كلتوورە جوانەكەی 

مۆزیك و هونەر و ئەدەب و فۆلكلوری كوردیشی، تا ڕادەیەك، گرتەوە.
بازاڕ و بەكاربەرانی مۆدێل    چونكە كوڕان و كچانی هەرزەكار، داینەمۆی 
و ستایلە تازەكانن، كە هەمیشە لە هەڵپە و جموجۆڵی هێنانەكایەی نوێترین و 
تازەترین دیزاینی پۆشاكن، بەم شێوانەی خوارەوە كاریان لە گۆڕانكارییەكاندا كرد:

كچانی تەمەن )12( و تا سەرووی )20( ساڵی:

   وەكو خوێندكار، بەدوای قوماشی باش و بەرگدرووی دەستڕەنگیندا دەگەڕان 
بۆ ئەو یەكپۆشییەی كە لە خوێندنگەكەیاندا پەیرەودەكرا. لە دەرەوەی خوێندنگەش، 
وەك باقی هەرزەكارەەكانی دەرەوەی خوێندنگاكان، شێت و شەیدای دوو دیاردە بوون:
هەموو  كوردیدا.  جلوبەرگی  لە  گۆڕانكاری  ئەفراندنی  و  داهێنان  یـــەك: 

پارچەكانی جلكی كوردی ژنانە، لە كراس و كەوێ و سوخمە و دەلینگ و 
پشتێن، بە مەقەستی دیزاینی بەناو سەردەمییانە، نەك بە دەیان بەڵكو بەسەدان 
بوو، هەرزەكار  داهێنان  بەرگدروو هەر خەریكی  كایەوە،  لێهاتە  نوێی  ستایلی 
بۆخۆی هەر بە هەوەسی خۆی دیزاینی دەكێشا، ئەوە جگە لە هاوردەكردن و 
و  هیندی  پۆشاكی  وەك  دیكە،  نەتەوەكانی  پۆشاكی  كلتووری  تێكەڵكردنی 
توركی و یۆنانی و عەرەبی و ئەرمەنی و تەنانەت ئەرژەنتینی و بەرازیلیش، بە 
تایبەتی كە هێندێك خەیات بەناوی دیزاینەری مۆدەی نوێ كەوتنە كردنەوەی 
بە  ئەگەر  دەرەوەدا.  لە  چ  و  كوردستان  ناوەوەی  لە  چ  پۆشاك،  پێشانگای 
دیاركەوتنی گوێزینگی پێ)قولەپی( لە پۆشاكی كوردی كۆن، شتێكی نەشیاو 
بوو بێ، ئەوا ئێستا دیزاینی ئەوتۆ هەیە تا سەرڕانی هەر ڕووتە و بێ دەلێنگە، 
بەتیرێژی  داهێنراوە، كراسی  پارچە  پارچەو )7(  پارچە و )5(  كەوای )3( 
جاران بوون بە بێ تیرێژ و جۆری پان و جۆری سێگۆشە وجۆری تەسك. سوخمە 
بە قۆڵ و بێ قۆڵ و نیوقۆڵ بۆتە ستایل و دەرپێی كورت و قووتە و درێژ و 

پان و باریك پەیدا بووە. ئەتەك و دەلینگ بوون بەیەك ڕەنگ بە پێچەوانەی 
جاران كە ڕەنگیان لەگەڵ یەكدی جیاواز بوو. پشتێنیش بە دەیان جۆری باریك 
و مام ناوەندی و ڕۆژهەڵاتی هەبوو. لە جۆری قوماشیش، ئەوەی تۆ لەبازاڕ 
دەیبینی، ئەوا لەسەر جەستەی ئەو كچانە نمایش دەكرێ، تاقمە كراسی كوردیی 
باش و تازەباو نرخەكەی لە دەوری )2000( دۆلار دەبوو. )بڕوانە وێنەی كراسی 

كوردی(.
هی  چ  و  بۆنەكان  و  دەرەوە  هی  چ  كوردیش،  غەیری  پۆشاكی  بۆ  دوو: 

ماڵەو وخەوتن، ئەو پۆشاكانەن كە لە بازاڕەكانی ئەستەمبوڵ و سەنگافورا و 
بەیروت...تاد، نمایش دەكرێن، بە واتەیەكی دیكە كچی هەرزەكاری كورد، بە 
گشتی، هیچ جیاوازییەكی لە پۆشاكدا لەگەڵ كچێكی هەرزەكاری توركی یان 

ئەرمەنی یان هەنگاری نەبوو.
   لە دوای دەیەی یەكەمی ئەم سەدەیە، پۆشاكی ئیسلامی لە )جبە و سەرپۆش و 
لچكە و عەبا( بە زەقی لە هەرزەكارەكاندا، دەبینرا. لە پۆلێكدا نیوەیان بوون بە لەچكەدار، 
ئەوانیش لە جوانیی و ستایل و مۆدێلدا، كێبڕكێیان بوو ئەگەر بە تەوژمێكی نەختێ 

هیواشتریش بوو بێ.

كوڕانی تەمەن )12( و تا سەرووی )20( ساڵی:

قوناغە  ئەم  هەرزەكاراكانی  كچە  پۆشاكی  بۆ  سەرەوە  بڕگەی  لە  ئەوەی    
تۆمارمان كرد، كتومت، ڕێك بۆ پۆشاكی كوڕە هەرزەكارەكانی ئەم قوناغەش 

دەگونجێ: 
   جلكی كوردی لە كورتەك و شەرواڵ ) مرادخانی و مەحموودی كە لە 
سلێمانی پێی دەڵێن ستارخانی( و پشتێن و كڵاو و كەڵاشی كوردی، كەوتنە بەر 
مەكینەی عەولەمە و هەر خەیاتە و هەر هەرزەكارەی بە هەوەس و ئارەزووی 
جۆرە  چەندین  هەڵتلیشاندن.  و  بڕین  كەوتە  و  دەست  گرتە  مەقەستی  خۆی 
كورتەكی تازە كەوتە بازاڕ: بەیاخە و بێیاخەو و یاخەكراس و بە دوگمە و بە ڕێزە 

دوگمە و بێدوگمە، بە باخەڵ و یەك باخەڵ و دوو باخەڵ و بە سەر دەست و بێ 
سەردەست، تەنانەت كورتەكی )مرادخانی( نیوقۆڵیشیان داهێنا، بۆ شەرواڵیش 
و  هەولێریانی  و  كۆییانی  و  فراوان  و  پان  و  لوولەیی  و  شووشەیی  و  باریك 
تۆفانەی عەولەمە  و  لەم شاڵاو  كراسیش  و  پشتێن  داهێنرا.  پشدەری....تاد، 
لە گۆڕانكارییەكان دەرباز نەبوون. دیسان ئەمانەش لە جۆری كاڵا و قوماش 

گۆڕانكارییان بەسەر داهات.
   )داوای لێبوردن دەكەین كە ناتوانین، لێرەدا دیزاینی هەموو پۆشاكە نوێیەكانی 
ئەم هەرزەكارانە بكێشین، هەوڵ دەدەین چەند وێنەێكیان لە پاشكۆی كتێبەكەدا،  

بۆ بخەینە ڕوو.(
   بۆ خوێندكار و نەخوێندەوار، پۆشینی جلوبەرگی بیانی بوو بە مۆدێل و 
گەنجەكان لاسایی هەمان ئەو ستایل و مۆدێلانەیان دەكردەوە كە لە شەقامەكانی 
دوبەی و بەڕلین و لەندەن دەیان بینی. بە گوێرەی سەنگی گیرفانەكانیان. لە 
هەر وەرزێكدا گەنجان بە پۆشاكی شیاو خۆیان دڵخۆش كردووە و بێ دڵی خۆیان 

لە هەڵبژاردنیاندا نەكردووە.
  وەك چۆن هێندێك كچی هەرزەكار، پۆشاكی ئیسلامییان كردە كلتووری خۆیان، 
بە هەمان شێوە لە دوای دەیەی یەكەمی ئەم سەدەیە، هێندێك لە گەنجە كوڕەكانیش 
گۆڕانكارییان لە پۆشاكی خۆیاندا كرد و پێیان دەگوتن ) پۆشاكی سەلەفییەكان( 
كە مرادخانی و شەرواڵەكانیان بەم شێوەیە بوو: كورتەكەكە بێ یاخە و بێ باخەڵ 
و سادە بوو، سەردەستی نەبوو. شەرواڵیش چەند سانتیمێك لەسەروی گوێزینگی 
پێ بوو، تەسك و پانی ئاسایی بوو، هەبوو بە پشتێن هەبوو بێ پشتێن، پتر كڵاوی 
سپیی عەرەبییان لەسەر دەنا، یان كڵاوی دەزووی ئاسایی. پێلاویشیان سووك و 
ئاسایی یان سەندەڵ و نەعل بوو. هێندێكیان لە وەرزی هاوێندا، تەنیا كراسێكی 
نووسین و وزەخرەفە و شەرواڵێكی كورتیان دەپۆشی و و  ئاسایی بێ گوڵ و 

نەعلیان بەسەر پێیانەوە دەكرد. 
   بۆ یەكەم جار، لە ساڵی )2913( وەزارەتی پەروەردە، بە فەرمی ڕۆژی )10ی 
ئاداری( هەموو ساڵێكی كردە ڕۆژی جلكی كوردی كە خوێندكار و دەستەی 

مامۆستایان، ئارەزوومەندانە، دەتوانن لەو ڕۆژەدا جلكی كوردی بپۆشن. دواتر 
بازنەكە فراوانتر بوو، فەرمانگە و دامودەزگا حكومیی و ناحكومییەكانیشی 
گرتەوە و زۆر كەس لەم ڕۆژەدا بە پۆشاكی كوردی دەچووە فەرمانگەكەی 
یان ستافی كەناڵەكانی تیڤی بە پۆشاكی كوردییەوە لەسەر سكرینەكان بەدیار 

دەكەوتن.
   نابێ ئەمەش فەرامۆش بكرێت، كە هەیە هەوڵی زیندوو كردنەوەی كلتووری 
كوڕە  لە  هێندێ  لایەن  لە  كۆییانە  پەستەكی  پۆشینی  وەك  داوە،  كۆییانەی 
تاس وجەتفییە و  و  كردنەوەی سەڵتەی كوردی و كڵاو  زیندوو  و  گەنجەكان 
سركە و دەسماڵی قەدیمی. گەڕان بەدوای قوماشی كۆن وەك پارچەی ئاوریشم و 

كشمیریی و گورباتمان، تا لە نوێ پۆشاكیان لێ دروست بكەنەوە. 
   هەر لەو سەردەمەدا، كردنەوەی پێشانگای جلكی كوردی ساڵانە بوو بە 
زیندووی  نمایشی  خوێندنگە،  هێندێك  لە  كۆیە،  شاری  لە  تەنانەت  نەریت، 
جلوبەرگ بە ئامادەبوونی خەڵك بەڕێووە دەچوو. چەندان لە بەرگدرووی ژن 

لەماڵەوە هاتنە دەر و لە بازاڕ و گەڕەكەكان دوكانی خەیاتییان دانا.
   چونكە لە هێندێك لە باغ و شەقامەكاندا، هەرزەكاران ڕۆیشتنی وەرزشییان 
 Gyms and لەشڕێكی  و  )جیمكاریی  مەڵبەندێكی  چەند  و  ئەنجامدەدا 
Fittness( بۆ هەردوو ڕەگەز هەبوو، پۆشاكی وەرزشەوانی و ڕاهێنان هەڕمێنی 

هەبوو و چەند دوكانێكیش تایبەت بوون بە فرۆشتنی پۆشاكی وەرزشیی.
   )بۆ بابەتی پێڵاو و خشڵ، لە بڕگەێكی تایبەتدا، باسیان دەكەین(.

قۆناغی پێنجەم : بووك و زاوا 

لە  ژنهێنان  نەریتی  و  )داب  كتێبی  لە  عەزیز  ئیبراهیم  عومەر  د.     پ. 
داب  ئەم  بەجێهێنانی  لە  كوردستان  ناوچەیەكی  جێاوازیی چەند  كوردەواریدا( 
و  داب  دەڵێ:"  و  دەكات  كلتوور  بە ڕۆڵی  ئاماژەش  و  ڕوو  دەخاتە  نەریتە  و 
تایبەتیی  نەتەوەیی  ڕەسەنایەتی  و  مۆرك  كوردەواریمان  كۆمەڵی  نەریتەكانی 
خۆی هەیە و بارودۆخی هەزارەها ساڵی ئەم كۆمەڵگەیەیە. زۆر لەم نەریتانە وا 
خەریكە ڕۆژیان ئاوا دەبێ لە نێو كوردەوواریدا و دەچنە خانەی لەبیر چوونەوە 
لای نەوەی نوێمان. یەكێك لەوانە داب و دەستووری زەماوەندی كوردەوارییە.")1( 
لەم بڕگەیەدا هەوڵدەدەین ڕووناكی بخەینە سەر پۆشاكی پێوەست بە زەماوەند و 
لە شوێنی پێویستیش هەڵوەستە لەسەر چەند ڕوخسارێكی دەستووری كۆییانەی 

ئەم نەریتە دەكەین.
   چونكە شێواز و كەرەستەكانی زەماوەند، وەك هەموو شتەكانی دیكە، بە 
گوێرەی سەردەم و ڕۆژگار گۆڕانكارییان بەسەر داهاتووە، وای بەباش دەزانین، 

باسەكە بەم شێوەیە بخەینە روو:
1- قۆناغی )1900 - 1958(.
2-  قۆناغی )1958 - 1991(.
3-  قۆناغی )1991 - 2016(.

یەك: قوناغی )1900 - 1958(:

    دوای دەستنیشان كردنی كچ )بووك( لە لایەن كەسوكاری كوڕەكەوە )زاوا( 
یان لە لایەن خودی كوڕەكەوە، یان جار بووە پەیوەندی خۆشەویستیش لە نێوان 
ئەو كوڕ و كچەدا بە دزییەوە بووە، ئەوا چەند ژنێك دەچنە خوازبێنی ودوایی 

)1( د. عومەر ئیبراهیم عەزیز لە كتێبی ) داب و نەریتی ژنهێنان لە كوردەواریدا(، بەڕێوەبەرایەتی 
چاپخانەی ڕوشنتبری، هەولێر، 2004، ل. 10

لەسەر بڕی زێڕ  باوكی كچە، چەند ژنێك دەچن  نیشاندانی ڕەزایی دایك و 
زاوا دەچنە )شەكراو  و  لەگەڵ مەلا  پیاو  تاقمێك  ئەوجا  و جلك ڕێكدەكەون، 
خواردنەوە(، لەسەرەتادا بەمەنجەڵان شەكراویان دەگرتەوە و بە پەرداغان دابەشیان 
دەكرد، لە گەڵ پەیدا بوونی چا لەكۆیە، لە ناوەڕاستی سییەكان، شەكراوەكە 
بوو بە چا جارێ شەربەت نەبوو بوو بە عادەت. بۆ هەڵبژاردن و كڕینی زێڕ و 
جلكەكە خوشك و پلكی بووك و زاوا بەیەكەوە دەچوونە بازاڕ. هەموو جلكەكان 
بە گەز بووە نەك بە ئامادەكراوی،)1( هەر لەوێ لەناو بۆخچانیان دەپێچاوە و بۆ 
ماڵی بووكیان بردۆتەوە تا دایكی بووك بیانبینی، ئەوجا بە سەبەتان گوێزراوەتەوە 
بۆ ماڵی زاوا تا لە ڕۆژی جلكبڕین دیسان بیبەنەوە بۆ ماڵی بووك. شێوەی 
گواستەنەوەكەی بۆ ماڵی بووكێ بەم جۆرە بووە، قوماش و كاڵایەكانیان دەخستە 
ناو چەند پووشینەیەكی جلكان كە لە تەقتەق دروستدەكراون، بە داوەبەن نەخشی 
گوڵگوڵیان لەسەر كرابوو. سەری ئەو پوشینانەیان بە دەسرۆكەی زەرد و ئاڵ 
یان دەسرۆكەی پەلكە قەنەوز دادەپۆشی، منداڵ دەیانخستە سەر سەریان و بەرەو 
ماڵی بووكێ بەڕێدەكەوتن. لە بۆ جلكبڕینەكە كە لە ماڵی بووكێ بەڕێوەدەچوو، 
خەیات لە گەڵ چەند خزمێكی زاوا دەهات، هەموو قوماشەكانیان لەسەر زەوی 
ڕادەخست، و خەیاتەكە قەندە شەكرێكی لەسەر پارچە قوماشێك بە شەكرشكێنی 
دەشكاند و دەیگوت:" پیرۆزە و پێ و قودومی بە خێر بێ." هەلهەلە لێدەدرا. 
ئەوجا یەك كەوای بە مەقەست دەبڕی و شەكرە قەندەكەی خڕدەكردەوە و لەگەڵ 
قوماشەكە  لەسەر  شەكرێكیان  دنكە  چەند  وكاڵ  كچ  هێندێ  دەبرد.  خۆی 
دەدزییەوە دەیان گوت مرازیان حاسڵ بێ. جلكی بووك بە دەستە دیاری دەكرا، 
عادەتەن، هی دەوڵەمەندان )7( دەست و هی مامناوەندی )5( دەست و هی 
هەژارانیش )3( دەست بوو. هەر دەستەجلكێك پێكهاتبوو لە: یەك كراس كە لە 
شاڵی عەسر و گولباتمان و چیناوی و گوڵونیو و شاڵ و ئاوریشم و سلك و 
كتانچین و چارۆگە بوو . یەك كەوا كە لە گوڵونیو و گوڵباتمان و خامەكی 
بوو،  كراسەكان  قوماشی  پاشماوەی  لە  كە  سوخمە  یەك  بوو.  مۆر  و  كەسك 
)1( ئەو سەردەمە كوتاڵ بە گەز دەفرۆشرا، تا دەوروبەری ناوەڕاستی چلەكان، كە یاردە پەیدا بوو، دوای 

ئەوە ئینجا بوو بە مەتر.)كەریم شێخانی، چاوپێكەوتن(

یەك دەرپێ كە لە گوڵونیو و گوڵباتمان و سەر پزییەكەشی لە بەشی سەرەوە 
بەلووری بوو. دوو یان سێ دەسرۆكەی حازری، دوو مشكی یەكی سەران و 
یەكی ملان كە گوڵینگەدار بوو، یەك پشتێنی هەمیانە كە ئاوریشم بوو، یەك 
جووت قوندەرە كە لە جۆری قوندەرەی بیلادی و حەوتپارچە بوو، یەك جووت 
جلكەكانیش  هەموو  لەگەڵ  بوو.  كتانچیی  كە  چارۆگە  سیێ  دوو  پاپووچ. 
دەبوایا ئەمانەی دابنێن بە جیا: یەك فێس، قەنەوز) نیومەتر پەمەیی، چارێگێك 
كەسك، چارێگیك شین(، یەك ئاوێنەی بە قەد دەفرێك، یەك مەقەست، یەك 
تاقمە پەشتەماڵی حەمامێ و چەند بوخچەیەكی حازر، یەك دووگردی نوێژ 
)بەرماڵ(، چەند دنكە مێخەكێك بۆ بۆنخۆشیی و چەند پووشینەیەك لەقەدەر 
جلكەكان. لەگەڵ هەر دەستە جلكێكیش یەك كیسە خەنەیان دادەنا، هەشە بۆ 

هەمووی دوو سێ كیسەیان دادنا. 
   تاقمی هەژارەكان یەك لینگە پەشتەماڵی تێدا بوو، جار هەبوو زێڕ و جلك و 

لیف و دۆشەگیان دەخواستەوە. 
    دایكی بووكێ ئەو جلكانە بە درووین دەدا و زاوا حەقدەستەكەی دەدا. زۆربەی 
خەیاتەكان پیاو بوون.)1( دەوڵەمەندەكان بارگەشیان پێ بوو، هەر بارگەیەك كە 
ماڵی زاوا لە سەر پشتی ماینان بۆ ماڵی بووكێیان دەنارد، بریتی بوو لە: یەك: 
دۆشەك، یەك لێف، یەك جاجم، یەك بالیف. لە گەڵ هەموو بارگەكەش ئەم 
كەلوپەلانە ئامادەدەكران: یەك مەسینە و دەستشۆر، یەك گومگومە، تیرۆگ و 
پێتەرازو و پووشینە، لۆكس و فانۆس، سێ  ناوبرێشك، قیمەكێش و كەوگیر، 

سینی ئاسنجاو و دەستەباشی،  چەند تریانەیەك فەفخوری.
   دوو سێ رۆژ پێش وادەی بووكگواستنەوە، دەموچاوكەر دێت و دەموچاو و 
مل و گەردن و دەست و باسك وقاچی بووك دەكات. ڕۆژێك پێشگواستنەوە 
دەچوونە حەمام و ئەوانەی دەچوون خزم وكەس بووك و زاوا و دەرودراوسێنە. 
زاوا  دایكی  زووتریش  بوو.  بەربووكە  ئەركی  كەسانە  ئەم  بانگیهیشتكردنی 
بوو.  دینار  دوو سێ  پارەكەی  بڕی  كە  دەكرد  حەمامچی  لەگەڵ  مامەڵەی 

)1( عەوڵای مەلا ساڵحی و وەستا غەفوور خەیاتیی جلكی ژنانیان دەكرد.

دەستوور وابوو لە حەمام قالبە سابوون بەسەر بانگێشتكراوەكان دابەشد بكرێ. 
)حەماملەمیش(یان  و  دەبوون  بووك  خزمەتكردنی  خەریكی  بەربووك  و  ناتر 
چەیڵەڕێزان  بە  و  دادا  بووك  چاوی  بە  ئاڵیان  دەسرۆگەی  واتا  دەكرد،  بۆ 
بزانن  خەڵك  ئەوەبوو  دەسرۆگە  لەم  مەبەشتیش  ژوورەوە،  دەیانبردە  هەلهەلە  و 
كامیان بووكەكەیە، كە خۆشتنیش تەواو دەبوو بەهامان بەزم و ڕەزمە بووكیان 
دەهێنا دەرەوە و بەربووك گۆرانی بەسەر جوانی و خاتوونیی ئەودا هەڵ دەدا. 
داوای  و  لێدەگرتن  حەمامی  دەرگای  حەمام  كوورەچی  دەرچوون،  كاتی  لە 
بەخشیشی بووكانە دەكرد كە هەر )250 - 500( فلسێك دەبوو. خۆ ئەگەر 
نەیاندابوایە ئەوا دەرگای لەسەر قوفڵ دەدان. كە دەشگەڕانەوە، لە ماڵی بووك، 
سفرە ئامادەكراو بوو كە وەك دەستوورەكەی حەفتیانە حەمامی منداڵبوون، پتر 
ئەستووكە بە ڕوون و چایی بوو كە لەخەرجی زاوا دەكڕا یان ماڵی زاوا دەیان 
نارد. شایی و هەڵپەڕكێ هەر بەردەوام بوو، ئاهەنگی خەنەبەندان، شەوی پێش 
گواستنەوە دەبێ. هەر ئەو خەنەیە دەگرنەوە كە كە لە گەڵجلكەكاندایە. خوشك 
و ژنانی لێزان خەنە لە دەست و قاچی بووك دەگرن، كەس و كاریش بە هەمان 
شێوە، لە ژێر پیاڵەی چا هێندێك خەنەی گیراوە بەسەر دراوسێیاندا دەبەشیەوە، 
دواتر مۆدی بەشینەوەی خەنەی گیراوە نەما، خەنەكەیان وەك تۆز لە پیاڵان 

دەبەشیەوە تا بە ئارەزووی خۆیان لە كاتی پێویست بەكاری بێنن.
   ئێوارەی بووك گواستنەوە برازاوا و چەند دەستەبرا و خزمێك زاوایان دەبردە 

حەمام، دوای خزمەتكردن بە چەپڵە و گۆرانی دەیانهێنایەوە ماڵەوە.
   جلوبەرگی زاواش هەموو نوێ بوو، باشترین قوماشی هاوردەیان بەكاردەهێنا كە 
زۆری ئینگلیزی و ئەڵمانی بوون، )فاسۆنی جەرمەنی( بە ناوبانگەكەیان بوو. بە 
گشتی دەستە جلكی زاوا بریتی بوو لە كراس و ژێركراس، كورتەك و شەرواڵ، دواتر 
كورتەك باوی نەما بوو بە مرادخانی و مەحموودی، پشتێن كە لە شاڵی عەسری ڕەش 
و سپی و شێن و مۆر بوو یان لە كرێشەی گوڵگوڵی و چیت بوو. كڵاو وجامەدانی 
یان مشكی، گۆرەوی و پێڵاو، كە هەم خۆماڵی هەبوو هەم بیانی. جلكی خەوتنیش 

لە جیاتی پێجامە كراسێكی سپی و دەرپێیەكی بەلووری سپی سادە بوو.

   چۆن بووكیان دەگواستەوە؟ نیوەڕۆیەكەی هەر كەس لە ماڵی خۆی، بووك 
لە ماڵی خۆی و زاوا لە ماڵی خۆی، نانیان دەخوارد، بەڵام ماڵی زاوا پێشتر 
كەرەستەی پێویستی چێشت لێنان بۆ ماڵی بووك دەنارد. چەند ژنێكی لێزان و 
شارەزا جلكیان لەبەر بووك دەكرد و دەیانڕازاندەوە و بە سۆراو و سپیاو ئارایشتیان 
دەكرد، بەدلەی سپی بووكێنی نەبوو، ئەو هەر جلكی كوردی دەپۆشی، تا كاتی 
گواستنەوە چاوەڕوانیان دەكرد، بێگومان شایی و چەپڵەڕێزان و هەلهەلە لێدان 
بەر دەوام بوون. هێندێك قەسپیان دەكردە ناو كۆشی بووك و مناڵ دەهاتن دەیان 
جار چونكە شاری  زۆربەی  بووك(.  )ناو گەلانەی  دەگوترا  پێی  ئەمە  برد، 
كۆیە بچووك بوو بە پێ دەڕۆیشتن، نە دایكی بووك، نە دایكی زاوا لەگەڵی 
نەدەچوون، )دەیانگوت خەسوو بچێ سەری بووكێ دەخوا(. ماڵە دەوڵەمەند و 
و چەپ  كەللە  دەگواستەوە. سەرو  بووكیان  ماینی سۆر)شێ(  بە  ئاغایەكان 
و ڕاستی ماینی بووكێیان بە دەسرۆكەی ئاڵ و سەوز و زەرد دەڕازاندەوە، ئەو 

دەسرۆكانە دوایی دەبوونە دیاریی بۆ خاوەن ماینەكە.
بوو  دەسرۆكە  چوار  دەووروا،  دەستی  بە  تارا  دادەدرا،  بووك  بەسەر  تارا     
تێككرابوونەوە، ناوەندەكەی زەرد بوو، دەورەكەی سێ لچكی هەبوو: پەمەیی و 
كەسك و شین و تا دامێن دەهاتە خوارێ، تارا زۆربەی، قوماشەكەی قەنەوزە 
بوو. كە بووك لەماڵ دەهاتە دەرەوە دەفرێك ئاویان بە دوادا دەڕشت تا ڕێگای 
ڕووناك و خۆش بێ. لەپیش بووك ئاوێنەی باڵانوێنی لە سەر پشتی مێرمنداڵێك 
هیواش هیواش دەڕویشت، واتا بووك خۆی لە ناو ئاوێنەكەدا دەبینی. ئاوێنە 
سونبولی ئایندەی خۆشیی و بەختەوەری ئەم زەماوەندەیە. خزمی زاوا، چ ژن 
چ پیاو پیلی بووكیان دەگروت و بە نەرمی لەگەڵیدا ڕێدەكەوتن. كە بە دەهۆڵ 
و زۆڕنا و گۆرانی، دەگەیشتنە بەر دەرگای ماڵی زاوا، لەسەر بانەوە قەسپ و 
مێوژ وشەكرۆكە و چۆكلێت و گەنم و پارە بەسەر سەری بووك دا دەكرا.)1( منداڵ 
و گەورە هەڵیان دەگرتنەوە، جار هەبوو بە تفەنگ چەند پاكەتێك فیشەكیان 

)1( شیرینییەكان بۆ ئەوە بوو ژیانیان خۆشیی و شیرینی بێ و گەنمەكەش بۆ ئەوە بوو سەری بەرزق و 
خێر و بەرەكەت بی.

وەك نیشانەی خۆشی دەتەقاند. هەر بەدەم چەپڵەڕێزان و گورانییەوە بووكیان 
لەسەر كورسییەك یان سەكۆیەك یان بالیفێك دادنا و دوای ماوەیەك پێش تارایان 
لەسەر چاوی لادەدا. جاران عادەت بوو كوڕێكی ساوا بخەنە كۆشی بووك تا 
نۆبەری كوڕ بێت و كچانی شوونەكردووش دەچوونە لای تا مستەكۆڵەێكیان 
بە دەستی خۆی لێ بدا، بەڵكو خوایە و نسیبیان هەڵسێت و شوو بكەن. لەم 
سەین و بەینە بەربووك هەر چرپ و جۆپیەتی و ماندووە. زاوا لە گەڵ برازاو 
و هاوڕێیەكانیەتی تا كاتێ نان خواردنی ئێوارە، لە گەڵ هاوڕییەكانی دەبێت. 
ئێوارە خەڵكی دەعوەتكراو دێنە ماڵی زاوا. تا كاتی چوونە پەردە هەر شایی 
و هەڵپەڕكی و چەپڵە ڕێزانە. دواتر وردە وردە خەڵكە زیافەتكراوەكە دەڕۆنەوە 
بەربووك بووك دەباتە پەردە و تەدارەكی  برازاوا و چەند كەسێك دەمێننەوە.  و 
ڕادەگەێنێ.  زاوا  و  بووك  بە  ئامۆژگارییەكانی  ڕێكدەخات  بۆ  )چارە(ی)1( 
جاران زاوا لە پێشدا، نوێژی شەوی پەردەی دەكرد. هێندێك جار كە زاوا لە 
پەردە دەهاتە دەرەوە، چەند تەقەیەكیان دەكرد وەك نیشانەی بەزاوابوون. بەربووك 
دوو سێ رۆژ لەگەڵ بووك دەمایەوە و بۆ هەموو شوێنێك هاوەڵی دەبوو. دوایی 
سێ ڕۆژان، خەسوو و دش و خزم و بەربووك، بووكیان دەبردەوە حەمام و ماڵی 
زاوا بۆ نانخواردنی نیوەڕۆ لە ماڵی بووك زەحفەت دەكران، ئەمە پێی دەگوترێت 
)سێ ڕۆژە(. عادەتەن خزم و ئەوانەی لەم زەماوەندە زەحفەتكراون دیارییان بۆ 
ماڵی  بۆ  بووك  سەردانی  یەكەم  )سەرمشقانە(.  دەگوت  پێیان  كە  دینا  بووك 
دایكی پێیدەگوترێت )باوەخوند(، چونكە جاران بووك پێی شەرم بوو زوو بچێتەوە 
بەرچاوی باوك و براكانی، تا بیست ڕۆژ یان مانگێگ بەسەر گواستنەوەی 
تێپەڕ دەبوو ئەوجا باوەخوندیان دەكرد. چەند ژنێكی سەر سپیی بووكییان دەبردەوە 
نانخواردنی  بۆ  دەكران  زیافەت  و دۆستیش  و خزم  زاوا  دایكی، ماڵی  ماڵی 
نیوەڕۆ. ئەوكات پتر پڵاو برنج و پڵاوساوار و مزەورە بووە، گۆشتی مریشك باو 
نەبووە. حەقدەستی بەربووك دەستەجلكێك و دوو سێ دینار بوو، بەربووكانەشی 
وەردەگرت، كاتێ )چارە(ی بووكی نیشانی خزمانی زاواو بووك دەدا، بڕی پارە 
)1( چارە، پارچە مەلمەلێكی سپییە، شەوی پەردە، خوێنی بووكی دەكەوتە سەر، بۆ نیشاندانی پاكیزەیی و 

ڕووسووری بووك، بەربووك لەماڵان دەیگێڕێ.

)100 ـ 250(فلسیان دەدایە پێیان دەگوت )بەربووكانە(. دوای ماوەیەكی كورت 
ماڵی زاوا، وەك نیشانەی تێكەڵ بوون، ماڵی بووك زیافەتت دەكەنەوە.

   لەو سەردەمەدا دەبوایە بووك جیازی خۆی پێ بێ. 
   جیازی بووك چی بوو؟ ئەمە بە گوێرەی باری گوزەرانی ماڵی بووك بوو، 
لەسەرەتادا سندووق و پێخەف و كەلوپەلی ماڵی لەگەڵ نەبوو، چونكە بووك 
دەچووە سەرماڵی خەسوو هەموو شتێكی، بە گوێرەی هەبوون و نەبوونی، بۆ 

ئامادە دەكرا، بە گشتی جیازی بووك بریتی بوو لە:
   )10 تا 50( كلدان، بووك بۆخۆی لە قوماشی ڕەنگا و ڕەنگ دروستی 
دەكرد، كیسەیەكی لاكێشەیی بوو بەقەد ناولەپ، سەرێكی سێگۆشەی هەبوو 
بە داو تێی وەردەپێچرا، بەڵام كلچووكەكە، كە لە قۆچ دروستدەكرا، بەحازری 
و  سەرەقۆریە  و  سەرەویلك  و  پارە  كیسەی   )50 تا   10( دەكڕدرا.  لەبازاڕ 
دەستگرە و پەشتەماڵی چاوان و كڵاوی پیاوان و دەستەسڕ و لیفكە و دۆخین 
بوو. ئەمە جگە لە چەند پارچە قوماشی جوان جوان. )سەرەقۆریە لە شێوەی 
دەفرێكی گەورە بوو تیرەكەی )30( سانیتم دەبوو، لە پارچە قوماشی ڕەنگاو 
ڕەنگ دروست دەكراو و ڕۆخەكەی بە نووشتەی سێگۆشەیی دەنەخشێنرا، بەڵام 
سەرەویلك چوارگۆشە بوو درێژی لایەكی )60( سانتیم دەبوو، ئەویش پارچە 
قوماشی ڕەنگاو ڕەنگ بوو لە شێوەی زەخرەفە تێك دەكرانەوە، بەڵام كەناری بە 
نەقشی وەكو سەرەقۆرییەی نەبوو. دەستگرە، وەكو هێ ئەم سەردەمە بوو، دوو 
پارچە قۆماشی بە زەخرەفە دوورواوی چوارگۆشەیە، كە درێژی هەر لایەكی 
)10( سانتیم دەبێ و لە گوشەیەكەوە هەر پارچەیەكیان بە سەرێكی پەتێك كە لە 
شێوەی دوخینە و درێژییەكەی )50( سانتیم دەبێ، درواون. ماڵی زاوای دوای 
چەند ڕۆژێك ئەو جیازە، بەسەر كەس و كاری خۆیاندا دەبەشنەوە، خەسووش 
بەشەكەواێكی خۆی لێ دەبرد. جیازی دەوڵەمەند لەگەڵ بارگە بوو)1(،  بەڵام 
هی هەژارەكان ڕۆژێك دواتر لە پوشینە و تریانان دەیان برد بۆ ماڵی زاوا. ئەگەر 

)1( عیسمەتخانی حەماغای قەنەفە و كورسی، وەك جیاز، پێ بوو.

جیازی بووك كەمبوایە، ئەوا خوشكەكانی بووك جیازی خۆیان پێشكەش دەكرد. 
زۆر جاران خێزانی هەژار دەستە جلەكانی دەفرۆشتەوە، یان ماڵی زاوای هەژار، 

دەستە جلكی كۆنیان دەكڕییەوە. )بڕوانە وێنەی كلدان(.
   دوست و برادەرانی زاواش دیارییان پێشكەش بەو دەكرد.

   جاران لە كۆیە بە كەمی ژن بە ژنێ هەبووە، بەڵام دوو ژنە و سێژنە و چوار 
ژنەش هەبوو، دەتوانین بڵێن ژن ڕەدوكەوتن و ژنهەڵگرتن تاق ولۆقە هەبووە. 

   ئەمەی باسمان كرد، زەمازەندی ئەو سەردەمە بوو بە گشتی، بەڵام حاڵەتی 
تایبەتی هەبووە وەك ئەوەی هەر لە حەمامەوە یەكسەر بەسەری بووكیان بردووە 
بۆ ماڵی زاوا. یان وەك شایی و هەڵپەڕكێ و دەهۆڵ و زۆڕنای حەوت شەو 
و حەوت ڕۆژە و ئەسپسواری و ئاهەنگ و زیافەتی گەورە بۆ خواپێداوەكان . 

دوو: قۆناغی )1958 ـ 1991(:

  لەم قۆناغەدا هەم كەرەستە و كەلوپەلەكان و هەم ڕێوڕەسمی زەماوەندكردنەكە لە 
كۆیە گۆڕانكاری بەرچاو وزۆری بەسەرداهات. تەنیا ئاماژە بە گۆڕانكارییەكان 

دەكەین.
دەرگای  زۆر   ،)1958( گەلاوێژی  شۆڕشی  پێدا،  ئاماژەمان  پێشتر  وەك   -
و  بازاڕ  كاڵا،  و  قوماش  جۆری  بارەی  لە  كردەوە،  بەرچاوی  گۆڕانكاریی 
كوڵانەكان سیخناخ بوون بە جوانترین و نازدارترین كاڵای ئێرانی و فەرەنگی، 
كە ڕاستەوخۆ ستایل و جلوبەرگی بووك و زاوایان گۆڕی. دەستە جلكەكانیان 
كە لە بازاڕی كۆیە و شارەكانی دیكە دەكڕی، هەموو تازەباو بوون لە قوماشی 
سیمدار و بە پوولەكە و گوڵداری جۆری نایاب كە هەر بە دەستوری كوردی لە 
لایەن بەرووگدووروی ژن، بە دەرزی و دوورمان و مەكینە، دەدووران. جلوبەرگی 
و  كورتەك  كە  كوردی  جلكی  پاڵ  لە  داهات،  بەسەر  گۆڕانكاریی  زاواش 
شەرواڵی دیموكرات و تازە باو بوو، ڕەنكوچۆغەڵ و كەڵاشی هەورامان هاتنەوە 
پێیان دەگوت )سەترە و  پانتۆڵ كە  و  بەرەش پۆشینی چاكەت  بەرە  مەیدان. 

پانتوڵ(، لە لایەن مامۆستا و فەرمانبەران بوو بە مۆدێل. كە بریتی بوو لە 
چاكەت و پانتۆڵ و سوخمە و كراس و بۆینباغ و پێڵاوی بیلادی، پتر لە هەولێر 

و سلێمانی دەدووران.
- جیازی بووك، لە سەرەقۆریە و سەرەویلك و دۆخێن....تاد، گۆڕا بۆ كراسی 
پیاوان و پارچەی جوانی ژنانە و گۆرەوی و دەسماڵ و سركەیی و چارۆگ و 

پشتین...تاد، شتەكۆنەكان باویان نەما. 
- لە ڕێی مامۆستا و فەرمانبەری غەیری كۆیی، كە لە كۆیە دامەزارا بوون، 
هێندێك شتی تازە هاتە ئارا. بۆ نموونە جاران مەمكبەند )مەمەكدان( لە كۆیە 
نەبوو، كە لە حەمام چاویان بە ژنە بێگانەكان دەكەوێ مەمكبەند دەبەستن، لاسایان 
دەكردنەوە. ژنە خەیاتەكان لە ماڵەوە بە گوێرەی سینگ ومەمكی كەسەكە بۆیان 

دەبڕین و دەدوورین. دواتر مەمكبەندی حازری هاوردە گەوتە بازاڕ.)1(  
- گۆڕینەوەی ئەلقەی دەستگیرانی، بوو بە مۆدە، پێشتر لە كۆیە ئەو دەستۆرە 

نەبوو.)2( 
- پۆشینی )بەدلەی سپیی بووكێنی(، بەرە بەرە شوێنی تارای گرتەوە، سەرەتا 
بووك دەخواسترایەوە. دواتر  بەدلە بۆ چەندین  بۆخۆیان دروستیان دەكرد. یەك 
دەچوون لە هەولێر و سلێمانی لە دوكانی بەدلەفرۆشان بە كرێ دەیانخواستەوە. 
بوو،  جیاواز  ستایلیان  و  شێواز  بەڵام  هەبوو،  سپییان  ڕەنگی  هەر  بەدلەكان 

بووكیش دەچوو بۆ هەڵبژاردن.)3( 

)1( عیفەتی كاكە مەلای، خەیات لە ساڵی )1953(لە قوماشی بەلووری لەماڵەوە، بە مەكینە مەمكبەندی 
دروست دەكرد. لە ساڵی )1960( مەمكبەند هاتە بازاڕ. )زبیدەی حاجی عەبدوڵڵای كەبابچی، تەمەن )86( 

ساڵ، كۆیە، 22 / 3/ 2016.
گەڵ  لە  هاوسەرگیریی  كە  ئیمەندروو  حەمەدی  حاجی  عومەری  مامۆستا   )1950( ساڵی  لە   )2(
خاتوو )سوعاد(دا كرد، كە خەڵكی سلێمانی بوو، بۆ یەكەم جار نەریتی ئەلقەی پەنجەی هێنایە كۆیە. 

)سەرچاوەی پێشوو(.
)3( یەكەم بووك كە لە كۆیە بەدلەی سپیی پۆشیووە سیستەر )مریەم یوسف قاقوز(ی مەسیحی بوو لە 
ساڵی )1962(، )ئەغافەنی( كچە ئەرمەنییەكی مامۆستا بوو لە گەڵ خوشكەكەی كە ناوی )زنوود( 
لە ماڵی باوكی سیستەر مریەم ژوورێك بە كرێ دەگرن، كە سیستەر مریەم شوو دەكا، ئەوان بریار دەدەن 



پۆشاکی کۆییان 108

- بووك گواستنەوە، بە ئۆتۆمبیل، بوو بە عادەت، لە شێوەی كاروان، ئۆتۆموبیلەكان 
لە دوای ئۆتۆمبیلی بووك، كە هەرە و باشەكەیان بوو، بە ناو شەقامە سەرەكییەكانی 
شاردا دەسووڕانەوە و كچان لە پەنجەرەدا دەسرۆكەی كەسك و سۆریان بادەدا و 
بەچەپڵەڕێزان گۆڕانییان دەگوتەوە.)1( ئۆتۆمبیلی بووكیش بە گولی نایلۆن و 

شەریت و لۆكەی ڕەنگا و ڕەنگ دەڕازاندرایەوە.
- پووشینە و تریانە و بوخچە باویان نەما، باولی تەنەكە بە قەبارەی جیا شوێنی 

ئەوانی گرتەوە، دواتر باولی قایشیش پەیدا بوو.
- چونكە گەرماو لە خانووی نوێدا دروستدەكرا، بەرە بەرە چوونە حەمام بوو بە 
نەریتێكی بەسەرچوو، بۆیە داب و دەستووری خەنەبەندان و تەدارەگی چوونە 

حەمامیش ڕۆژی ئاوا بوو.
- چوون بۆ ئارایشتگای و ڕازاندنەوەی بووك لەوێ بە دەستی كەسانی شارەزا و 

لێزان، جێگەی بە ژنە دەموچاوكەری ماڵان لەقكرد.
- بووك بەشداری لە ماڵداناندا دەكرد، چونكە زۆربەیان سەربەخۆ، دوور لە ماڵی 
خەسوو دەژیان. بە یەك دوو پارچە لە كەلو پەلی پێویست، وەك تەباخ و سەلاجە و 

تەلەفزیۆن و پانكە و ڕایەخ ...تاد، ماڵیان پۆشتەدەكرد.
- كڕینی تاقمی نووستن و ناوماڵ، كە زۆربەیان لە شارە گەورەكان دەكڕان. 
هەشبوو دارتاشی خۆمان بۆی دروست دەكردن، شوێنی سندووق و ئیغدانی جلك و 

كەنتۆری كۆنی گرتەوە. 
- گەشتی مانگی هەنگوینی بوو بە عادەت، بەڵام چەند خزمێكی زاوا دەبوون 
بە یاوەری بووك و زاوا. پتر مانگی هەنگوینان لە هوتیلەكانی هاوینەهەوارەكانی 
كوردستان )بەتایبەتی لە شەقڵاە و پیرمام( و هوتیلەكانی هەولێر و سلێمانی و 

بەدلەی بۆ بدوورن، قوماش دەكڕن و لە ماڵەوەە بۆی ئامادە دەكەن. ) گۆڤاری شارەوان، ژمارە 5، 2015، 
ل. 54.(

)1( خێریەخانی كچی پلكی )فەتاح حەكیمی( لە دایكیەوە، یەكەم بووك بوو بە ئۆتۆمبیل لە كۆیەوە 
بگوازترێتەوە بۆ كەركووك لە دەیەكانی )1930( .

بەغدا بەسەر دەبرد، بەڵام هەر چەند ڕۆژێك دەمانەوە. 
- وێنە گرتنی بووك و زاوا لە ستودیۆی وێنەگر، بوو بە عادەت. لە گەڵ 
پەیدابوونی كامیرای ڤیدیۆ، ڤیدیۆگرتنی مەڕاسیمی بووك گواستنەوە بەرە بەرە 

پەرەی سەند.
- دەست و دیاریی خزم و و دۆستان بۆ بووك و زاوا، لە نەقدینە پارە و شتی بێ 
كەلك، بوو بە پارچە زێڕ و كەلو پەلی پێویستی ناو ماڵ، وەك فەرش و ڕایەخ 
وبەتانی، ئوتوو، مێزی ئوتوو، مەكینەی دوورمان، مەكینەی قیمەی گۆشت، 
پانكە، تاقمی بەردەستی موتبەخ، قۆریە و سەماوار، سێر و پرێمز، فەفخۆری، 

پەردە ...تاد. 
- شایی و هەڵپەركێی حەوت شەو و حەوت ڕۆژە، بووە شتێكی دەگمەن، دەهۆڵ و 
زۆڕنا كەمتر دەبیستران و شایی و ئاهەنگەكان هەر ئەو چەند سەعاتەی بووك 

گواستنەوەكە بوو. )DG(ی جێگەی ئەوانی گرتەوە.
- باوی ئەوە نەما خەیاتی پیاو بێتە ماڵەوە و قەندە شەكر لەسەر قوماش بڕینی 

بووك بشكێندرێ. دەستە جلكەكان لە لای خەیاتی ژن بە درووین دەدران.
ئەوا  نەبووایە،  خۆشەویستیشیان  پەیوەندی  پێشتر  دەستگیرانەكان،  ئەگەر   -

بەیەكەوە دادەنیشتن و لە نزیكەوە یەكترییان دەدی.)1( 
بایەخی  خراو  پشتگێ  بەربووك  وردە  وردە  كرایەوە،  پتر  چاویان  خەڵكەكە   -

پێنەدرا، تا بوو بە بەشێك لە كلتووری كۆن.)2(

)1( جاران بووك هەبووە هەر لە ساتەوەختی چوونە پەردە، زاوای بینیوە، ڕوویداوە بە بینبنی زاوا لە هۆش 
خۆی چووە و نەخۆش كەوتووە. )زبیدەی حاجی عەبدوڵڵای كەبابچی، تەمەن )86( ساڵ، كۆیە، 12 

)2016 /2 /
بوو، كە  )2( مامۆستا شەفیقە فەندی حاجی سابیری لە شەستەكانی سەدەی ڕابردوو، یەكەم كەس 
بەربووكی ناردەوە ماڵەوە و پێی گوت:" دایە فەرموو ئەوە حەقدەستی خۆت، زەحمەت مەكێشە،بڕۆە ماڵ، 

ئێمە پێویستیمان بە هیچ كەس نییە(. دوای ئەم ڕووداوە، بازاڕی بەربووك شكا.

سێ: قۆناغی )1991 - 2016(:

   پێشتر ئاماژەمان بەو گۆڕانكارییانە كرد كە ڕاپەڕینی ساڵی )1991( لە 
سەر كایە جیاوازەكانی ژیان و گوزەرانی خەڵكی باشووری كوردستان ڕەنگیان 
دایەوە. بەرچاوترین ئەو گۆڕانكارییانەی لە ڕیوڕەسمی زەماوەند لە كۆیە بینرا 

ئەمانە بوون:
دوو  لە  بەڵام  مایەوە،  بەشكومەندی  هەر  كچ  خوازبێنێكردنی  دەستووری   -
هەڵبژاردنی  و  كردن  دەستنیشان  زۆربەی  یەكەم  بوو،  تێدا  جیاوازی  نەریتدا 
كیژەكە، پێشتر لە نێوان كوڕو كچەكە بڕابۆوە و كەمتر باوانی زاوا دەستیان لەم 
هەڵبژاردنەدا هەبوو. دووەم، زۆربەی شەكراوخواردنەوەكان لە هۆڵی تایبەت بە 
بۆنەكان بە ئامادەبوونی كەس وكاری بووك و زاوا ئەنجامدەدرا. لە ڕێی كارتی 
خواردنەوە  و  خواردن  و  دەكرێن  بانگێشت  دۆست  و  خزم  گرانبەها  چاپكراوی 
لە میوە و شیرینی و نۆشەمەنی دەبەشرێتەوە. مەلایەكیش لە پێش دەستكردن 
فاتیحەی  شاهید  دوو  و  كچە  باوكی  حزووری  بە  و  خواردنەوە  و  خواردن  بە 
مارەبڕین دەخوێنێ. مەرج نییە هەموو مارەبڕێنێك بەم دەستوورە بێ، هەیە تەنیا 

كۆبوونەوەكە لە ماڵەوە دەكات بۆ شەكراوخواردنەوە.
ئاهەنگی  بەدلەی  دەپۆشێ:  بەدلە  جۆرە  دوو  بووك  بووك:  جلوبەرگی  بۆ   -
نیشانكردن، كە ڕەنگەكەی پەمەیی یان سەوزە بەڵام نابێ ڕەنگی سپیی بێ، 
ئەوەكەی دیكە بەدلەی ئاهەنگی گواستنەوە، كە ڕەنكی سپییە. ئەو بەدلانە بە 

كرێ دەخواسترێنەوە، هەشە ئەگەر دەوڵەمەند بێ بۆ خۆی دەیكرێ.
جلكی  كەم  زۆر  ڕەشە.  پانتۆڵی  و  چاكەت  هەر  زۆرینەی  زاوا،  پۆشاكی   -
شێواز  چەند  بە  دا  مەراسیمەكە  ڕۆژەی  چەند  لەم  بەڵام  دەپۆشن.  كوردی 
ستایلێك خۆیان نمایش دەكەن و جلكی كوردیش دەپۆشن، كە بریتییە لە شێوازە 
كەڵاشی  و  چۆغەڵ  و  ڕەنگ  ستایلی  بەڵام  شەرۆاڵ.  و  كورتەك  تازەكانی 
لە  گۆڕانكاریی  پتر  دانەهات،  بەسەر  گوڕانكاری  بڵێن،  دەتوانین،  كوردی، 

جۆری كراس و پشتێنەكە بوو.

)1(پاشكۆی ئەم بڕگەیە:

   لە چاوپێكەوتنێكدا لەگەڵ بووك وزاوایەك كە هەردووكیان مامۆستا بوون و 
دەستووری  گێڕا،  زەماوەندیان  ئاهەنگی   )2015 ئایاری  )1ی  ڕۆژی  لە 

هاوسەرگیرییەكەیان بەم شێوەیە بوو: 
بووك  لە ماڵی  برد،  بەڕێوەیان  پیاو  دانیشتنی خوازبێنێ، كە هەر     یەكەم 
بوو، خوازبێنی ژنان نەكرا، چونكە پێشتر كوڕ و كچەكە دایك و باوكی خۆیان 
ئاگاداركردبوو. بووك دوو دەستە جلكی كوردی بە هەموو پارچەكانییەوە و دوو 
دەستە جلكی مۆدە، كە بریتییە لە پانتۆڵ و كراس و بلوز، بۆ كراو، لە بازاڕەكانی 
هەولێر و سڵیمانی بە ئامادە بوونی بووك و بە دڵی خۆێ هەڵبژاردران. دواتر 
لە كۆیە بەرگدروو بۆی درووین، بە نرخی) 40( دولار بۆ هەر دەستە جلكێك. 
ئەو جوتێك پێڵاو و دوو جانتای ژنانەشی هەڵبژارد بوو. دوو پارچە زێڕی بۆ 
كرا بوو: پشتێنێكی زێڕی )37( مسقاڵی و تاقمێكی زێڕی )23( مسقاڵی 
)كە بریتییە لە ملوانكەیەك و بازن و گوارە و ئەنگوستیلە(. بووك بۆخۆشی 
بەكرێ  لە شاری ڕانیە،  بەدلەكان، كە  نرخی  بوو.  )35( مسقاڵ زێڕی پێ 
گیرابوون، )270( دۆلار بۆ بەدلەی ئاهەنگی نیشانەكردن و )300( دۆلار بۆ 
وێنەگریان كردووە، هەر  ئاهەنگی گواستنەوە. دوو جاریش سەردانی  بەدلەی 
جارەی بە نرخی ) 80 و 150( دۆلار بۆ وێنەگرتن و تۆماركردنی گرتەی 
 )300 و   280( نرخی  بە  ئارایشتگا  سالۆنی  چوونە  جاریش  دوو  ڤیدیۆیی. 
بۆ  بوو  دۆلار  سلێمانی))180(  لە  لەند(  )چاڤی  لە  هوتێلیش  كرێی  دۆلار. 
)24( سەعات. ئەوان ئاهەنگی خەنەبەندان و ئاهەنگی زەماوەندیان لە هۆڵەكانی 
ئاهەنگێڕان نەكرد. حەفتانەكە هەر دەمە و عەسر، لە ماڵی بووك بەڕێوە چوو، 
بۆ بەیانی باوەخوند كرا و ماڵێ زاوا بۆ خوانێكی نانخواردن بۆ ماڵی باوكی 
بووك بانگێشكران. دوای چەند حەفتەیەك ماڵی بووكیش بۆ ماڵی باوكی زاوا 

بانگێشكت كرانەوە .

)1( چاوپێكەوتن لە گەڵ مامۆستایان) د. خالید، ك. حەوێز(، كۆیە، 18/ 7/ 2016.

   ئەو دیارییانەی كە پێشكەش بە بووك كرا بریتی بوون لە یەك تەلەڤزیۆنی 
ڕەنگاوڕەنگ و یەك تەباخی گاز و یەك سەلاجە و یەك موفەریغەی هەواو و 
نزیكەی )900( دۆلار. ئەو دیارییانەی كە بووك وەكو جیاز بەسەر ماڵی زاوادا 
بەخشییەوە بریتی بوو لە : یەك كراس و كەوا بۆ خەسوو ودشەكانی. ئەوە جگە 

لە كراس و شتوومەكی دیكە بۆ پیاوە خزمەكانەی زاوا.
نەریتێكی  دادوەر،  یان  قازی  لای  لە  مارەبڕین  قوناغەكەدا،  هەرسێ  لە    
پەیڕەوكراو بووە، هەم بۆ زامنكردن و هەم بۆ كردنەوەی لاپەڕە لە دۆسییەی 

تۆماركردنی باری شارستانی بۆ ئەم خێزانە نوێیە.
   )بووك گواستنەوەی مەسیحییەكان لە بڕگەیەكی تردا باس كراوە(.

قۆناغی شـەشـەم : ژن و پیـاو 

لەدوای  پیاو  و  ژن  كە  پۆشاكانەی  ئەو  بۆ  دەكەین  تەرخان  بڕگەیە  ئەم    
قەیرەبوونیشەوە.  قۆناغی  بە  دەیپۆشن،  بەساڵاچوونیان  تا  و  هاوسەرگیرییەوە 
تەمەن )35(  كوردێكی  ژنە  پۆشاكەی كە  ئەو  نێوان  لە  لەڕاستیدا جیاوازی 
ساڵی و ژنێكی تەمەن )45( ساڵ دەبینرێت، لە شێوازی بڕین و ستایلدا نییە 
ساڵاندا  نێو  بە  پتر  تا  بەوەی  ڕەنگەكەدایە،  و  قوماش  جۆری  لە  پتر  بەڵكو 
هەڵدەكشێن، پتر مەیلیان بۆ قوماش و ڕەنگی كاڵتر و هێمنتر دەچێت و خۆیان 
لەو شتانە بە دوور دەگرن كە ورووژینەر و سەرنجڕاكیشن. زۆر حەزیش دەكەن لە 
جیاتی نیشاندانی جوانی جەستە، جوانی و شكوداریی كەسێتی خۆیان نمایش 

بكەن. ئەمە ڕێك بۆ پۆشاكی پیاوانیش هەر وایە.

پۆشاكی ژنان :

  دەتوانین بڵێین تا نیوەی یەكەمی سەدەی ڕابردوو، دەستووری پۆشاكی ژنان 
بووە: واتا سەراپا جلكی  بەگشتی لە كۆیە هەر دەستوورە كۆنە تەقلیدییەكە 
كوردییان بە ستایلە ڕەسەنەكەی جاران پۆشیوە. بە حوكمی كلتوورەكەی سەردەم، 

ئەوا نۆبووك، تا دوای سێ ساڵیش نەدەبوایا داوای دەستە جلكی نوێ بكات. 
بە گشتی پۆشاكەكەیان بریتی بووە لەو پارچانە:

هەر  نەك  نەبوون،  سەرپۆش  بێ  جاران  ژنی  شێویەك  هیچ  بە    بۆ سەرپۆش: 

لەدەرەوەی ماڵ بەڵكو لە ناو ماڵ و لەكاتی كابانی و ئیش وكاریشدا. بە گشتی 
سركەیی،  ڕەنگ،  ڕەنكاو  گوڵداری  چارۆگی  هەبووە:  سەرپۆشانەیان  ئەم 
شەدەی عارد ڕەشی خەتی سپی، هەوری، مشكیی ئاوریشم و مشكیی چیت، 

كۆڵوانەی جورجییەت، دەسماڵ، دەسرۆكە.
   كڵاوی كوردی بە تاسی زێڕ و تاسی زیو و تاسی مەعدەن زۆر باو بووە 
دەگوت  پێیان  كە  تەپڵەكە  لە  هاتبوو  پێك  كوردی  دەرەوەی ماڵ، كڵاوی  بۆ 
بەو  تاسیان  بوو،  سوور  ڕەنگی  و  دەكرا  دروست  خوری  و  دەزوو  لە  )فێس( 
فێسەوە دەدووری، تاسی تەپلەكە زێڕ و تاسی تەپلەكە زیو و تاسی بە ڕیشووە 
هەبوو، قەتارەیان لە ڕۆخەكەی دەدووروی، قەتارە ڕیزێك پوولەكە بوو ژمارەی 
دەگەیشتە )50( پوولەكە، قەتارە دوو جۆر بوو، قەتارەی زێڕ و قەتارەی پوول. 
ئەوجا مشكی دواتر دەسرۆكەیان دوو چین لێدەبەست، لە عاردەكەشی سركەییان 
لێ دەبەست بە حازری دەیانكڕی. چوار ڕێ گوڵوانكەی ئارویشم و سیم و 
ئەمە  دەئاڵاند.  جەتفەكەیان  لە  وداو  دەرزی  بە  دوایی  دروستدەكرد  خەیاتەیان 
پیشەیان  ئەم  ماڵەوە  لە  كە  بكرێ  ئامادە  تایبەت  وەستاژنی  لەلای  دەبووایە 

دەكردو حەقدەستەكەی )150 ـ 250( فلس بوو. 
   یازمەشیان دەپۆشی كە قوماشێكی عارد ڕەشی گوڵ سپی و نەخشی پەلكە 
دار و تەیروتواری لەسەر بوو، لە بەغدا دەهات، وەك دەسماڵ لە دەوری سەر دەپێچرا.
 بۆ پشــتێن: بۆ نەوبووك هەمیانە باو بوو، بەڵام بۆ تەمەنی هەڵكشاوتر پشتێنی 

بە پوولەكان و پشتێنی قایش دەبەسترا.
و  و هاوەڵكراس  دەرپێ  و    جلكی كوردیشیان هەر كراس و كەوا و سوخمە 
دەلێنگ بووە كە بەیەك شێواز و دەستوور، خەیاتی دەستیی كە زۆربەیان پیاو 

بوون، دەیاندووری. 

   لەو سەردەمەدا چاكەتی ژنانە بە دەست دەدووروا، دوو جۆری هەبوو چاكەتی 
بە لۆكە و چاكەتی بێ لۆكە، بە گوێرەی وەرزی ساڵ. ستایلەكەی كتومت 
وەكو چاكەتی)سەترە و پانتۆڵی پیاوان بوو(، یاخەی هاتبۆوە سەر سینگ و 
قۆڵی درێژ و دوو باخەڵ و چەند دوگمەیەكی هەبوو، پتر قوماشەكانی گوڵدار 

بوون. قوماشەكەی زۆربەی جار )تاقە( بوو. 
   سەڵتەی ژنانە كە سەڵتەدوروو دروستی دەكرد، زۆر باو بووە، بەڵام بە هەموو 
سیمیی  و  قەستۆر  و  قەدیفە  لە  جوانیان  و  باش  قۆماشی  نەدەكڕدرا.  كەس 
بریسكەداری هەمە ڕەنگ بۆ هەڵدەبژارد. نەخشی سەڵتەیی كۆییانە جیاواز 

بوو لەگەڵ ئەوانی شارەكانی دیكە.
    ژنی شاری عەباو پێچەی گرتۆتەوە. دوو جۆرە عەبا هەبوو: عەبای ڕەشی 
قوماشێكی  دەكرا،  هاوردە  بەغداوە  لە  بوو  مەتر  بە  قوماشەكەی  كە  ئاسایی 
و  دەیانپۆشی  ژنان  زۆرینەی  هەبوو،  دیوی  دوو  بوو  قورس  لووسی  سادەی 
نرخەكەی ئاسایی بوو. عەبادروو كە ژن بوون، بە گوێرەی بەژن و باڵای ژنەكە 
دەیان بڕی و بە داودەرزیی بە دەستی دەیاندووری. جۆری دووەم، پێیان دەگوت 
)چارشێو كەمبەری( كە تایبەت بوو بە ژنە ئاغا و تاجیر و بەگ و شێخە 
ئەستەمبوڵ  توركەكانی  كلتووری  لە  عەبایە  ئەم  پێدەچێ  وا  دەوڵەمەندەكان. 
خواسترابێتەوە، چونكە جۆری كوتاڵ و شێوازەكەی زۆر شاژنانەیە. هەمیانە لە 
قوماشێكی تایبەتی دروستدەكرێ كە ئاوریشمە یان لە شێوەی ئاوریشمە، هەموو 
ڕەنگێكی هەیە و پتر زەخرەفەی هەمە چەشنی یەكجار دڵگیری لەسەرە. ئەم 
قوماشەش بە مەتر وگەزە و عەبادرووی تایبەت كە پیاون دەیدوورێت، نرخەكەی 
زۆر گرانە. دەتوانم بڵیم دیزاینی چارشێوكەمبەری وەك عەبای ئاساییە بەڵام 
وەكو كراس لە دامێنی تا ناوقەدی دوورواوە و لە سەر سینگ بە سنجاقێكی 
تایبەت، كە جاران لیرەی زێری پێدا شۆڕدەبۆوە چەسپ دەكرێ و لە هەردوو 
لاجانگەوە دوو داوەكشتەكی تایەتی بە دڕێژایی )30( پێدا دێتەخوارەوە، ئەویش 
بە شێوەیەكی تایبەتی لێك گرێدەدرێن. پشتێنێكی تایبەتیشی لەگەڵە. كەمبەری 
لە شارەكانی تریش پۆشراوە، كەمبەری هەولێرییان هەر ڕەشی هەبووە، بەڵام 

كەمبەری كۆییانەی هەموو ڕەنگێكی هەبووە، ئەمەیش تێروانینی هونەرمەندانە و 
دڵ و دەروونكراوەی ژنانی كۆیە نیشاندەدات، كە حەزیان لە ڕەنگی ئاڵاو واڵا و 

جوان بووە.)1( )بڕوانە وێنە چارشێوكەمبەری(.
  پێش ئەوەی عەبا بەم شێوەیەی ئێستا بڵاوبێتەوە، ژنان جۆرە عەبایەكیان بە 
خۆیان دادەدا، كە قوماشەكەی ڕەش بوو و لە لۆكە دروست دەكرا، ژنان دەیاندوری 

پێیان دەگوت )چارشەو(ن قوماشی چارشەو پێیدەگوترا )قەمەندۆر()2(.  

پێچـــــە: كە پتر بۆ ژنە جاحێلچەكان بووە، سێ جۆری هەبوو: پێچەی هەژارانە، 

بە  بوو،  سم(   40 بە  سم   30( نزیكەی  بوو،  لاكێشەیی  دەسماڵێكی  وەك  كە 
لاستیك لەدەوری سەر دەبەسترا و بە درێژی بەسەر دەمووچاودا دەهاتە خوارەوە. 
هەمیشە لە قوماشی سلكی ڕەش، لە شیوەی قوماشی ئەتلەس، دروستدەكرا، 
بەحازری هەبوو. جوری دووەم، كە تایبەت بوو بە ژنە دەوڵەمەندەكان، پێچەی 
دەستكرد بوو لە داوەموسكەی كلكی بارگیر و هێستر دروستدەكرا و لە شێوەی 
)دەڕابەی هەولێرییان( بەسەر چاودا دەهاتە خوارەوە. جۆری سێیەم، لە راستیدا 

پێچە نەبوو، بەلكو لچكێكی چارۆگەیان بەسەر چاودا دەهێنایە خوارەوە.
گورجە )كوڵەجە(: چاكەتێكی ناودار بوو تەریب دەدوورا بە مەكینە كە نێوانی 

تەریبەكان دەوری پەنجەیەك پان دەبوو بۆ ئەوەی لۆكەی تێدا جێگیر بێت. 
نیوقۆڵ بوو ژن لەبەری دەكرد، لیفدورووەكانی كۆیە دروستیان دەكرد، تایبەت 
دهاتنە  جار  دوو  ساڵێ  كە  بڵباس،  عێلاتی  پۆشاكی  دەستووری  بە  بوو 

كۆیە.)3( 

)1( مامۆستا گولیزاری شەفیقاغای حەوێزی، یەك دانە چارشێوكەمبەری لەلای خۆی پاراستووە لە 
كۆیە، كە لە داپیرە گەور ی بۆی بەجێماوە و زۆری خۆش دەوێ و پارێزگاری لێدەكا. خۆزگە تا ئەم 
دانە كەمبەرییە نەفۆتاوە، چەند دانەیەكییان لەسەر دەدووروی تا وەك كەرستەیەكی كلتووری بۆ نەیوەكانی 

داهاتوو بمینێت.) چاوپێكەوتن. گولیزاری شەفیق ئاغا، كۆیە، 25 / 6/ 2016(
)كوڵەجەی(  شێخانی  كەریم  )دایكی  / 2015چاوپێكەوتن   10  /  11 سلێمانی،  شێخانی،  كەریم   )2(

دەدووری لە شاری كۆیە و، ژماترەی ئەو تەرزە بەرگدروانە زۆر كەم بوو.
)3( چاوپێكەوتن وەستا مامەی خەیات

خوری  و  دەزوو  لە  نەخشینراویان  گۆرەوی  زستانیشدا  وەرزی  لە  گــۆرەوی: 

بۆخۆیان دەچنی و لەپێیان دەكرد. گۆرەووی ئاسایی كە پتر سپیی باو بوو لە 
وڵاتان هاوردە دەكراو لە بازاڕ یان دەستگێڕەكانی كۆڵانەكان دەیانفرۆشت.

  خاڵێكی گرنگ هەیە نابێ لەبیرمان بچێ، تا چلەكانی سەدەی ڕابردوو، 
نەدەبوایا ژن بۆخۆیان بچنە بازاڕ و قوماش و كاڵا بە دڵی خۆیان هەڵبژێرن 
و بكڕن. هاوسەرەكانیان )یان كوڕ و براكانیان(، نموونەیان بۆ دەهێنانە ماڵەو. 
نموونە بریتیی بوو لە پانزدە بیست پارچە قوماشی جیاواز، لە شێوەی دەفتەر 
)كەتەلۆك( بەیەكەوە بەسترابوون، ژنەكان لە ماڵەوە ئەو پارچانەیان هەڵدەبژارد 
نموونە  خاوەن  كوتاڵفرۆشی  لە لای  دواتر  بوو،  دڵیان  بە  كە  دەكرد  نیشانە  و 
هاوسەرەكانیان بۆیان دەكڕین. ئەو كات هەر قەیسەری كۆن و قەیسەری نوێ لە 
شاری كۆیە هەبوو كە ژن سەردانیان نەدەكردن. بەڵام سەرلادانی ئەو ماڵانەیان 

دەكرد كە ژنان بۆخۆیان كوتاڵیان دانابوو بۆ فرۆشتن.
   لەم سەردەمەدا ژنان هەر بەو پۆشاكە دەخەوتن كە ڕۆژانە دەیانپۆشی و جلكی 

تایبەت بە خەوتنیان نەبووە. 
گۆڕانكاری  ژنان  پۆشاكی  شێوازی  بەرەبەرە  دووەمدا،  سەدەی  نیوەی  لە    
بەسەر داهات، قوماشی تازە كەوتە بازاڕ و دیزاینیشی نەختێ گۆڕا. مامۆستا 
و پەرستاری ژن عەبایان كەمتر دەپۆشی و سفوور بوون و دەتوانین بڵێین هەر 
ژنی بنەماڵە موحافیزكان بەردەوام بوون لە پێچە گرتنەوە. پارتە سیاسییەكان 
و ڕۆشنیرەكان هەمیشەخەریكی بانگەشەی ئازادیی و سەربەستیی ژنان بوون، 
شاعیرەكان داوای سفووریی و سەربەخۆی ئافرەتانیان دەكرد. لە كۆتایی سەدەكە 
تا ڕادەیەكی زۆر پێچە گرتنەوە باوی نەما. پێچامە و كراسی عەزیزییە بۆ ناو 

ماڵ و خەوتن بووە پۆشاكی سەردەم.
   دوای ڕاپەڕین، لەپێكردنی پانتوڵ بە شێوە و ڕەنگی جیاواز بوو بە پۆشاكی 
مامۆستا و فەرمانبەرانی ژن. لە فەرمانگە و قوتابخانە و نەخۆشخانەكاندا 
 . دەبینران  بازاڕدا  و  شەقام  لە  كەمتر  پێچە  و  عەبا  نەریت.  بووە  سفووری 

پۆشاكی ماڵ و خەوتن و كار و سەفەر و بۆنەو ئاهەنگان بوو بە مۆدێل. بۆ 
كڕینی پۆشاكی مەبەست سەردانی شارەكانی دیكەیان دەكرد. خۆ ئارایشتكردن 
و میكیاژكردن و چاویلكە و جانتای دەست بوو بە بەشێك لە كەسێتی ژن. زۆر 
ئاساییە كە ژنی تەمەن )50( ساڵی لە بازاردا بە دەستوورە نوێیەكەدا ببینی. 

بەڵام عەبا گرتنەوە هەر باو بوو.
لە ساڵی  بۆنموونە  بە خێرایی خۆیان دەگۆڕی،  پۆشاك زۆر    مۆدێلەكانی 

)2014 - 2016( پانتۆڵی سترێژ و كابۆیی زۆر باوبوو.
باوەڕدارەكان،  موسلمانە  ژنە  لایەن  لە  عەبا  و  سەرپۆش  و  جبە  پۆشینی    
نەریتێكی نەگۆڕ بوو، بەڵام ئەوان بە دەگمەن پێچە دەگرنەوە، عەبایەكانیان بە 
شێوەیەكی تایبەت دوورواوە كە تا سەر لووتیان دێ و هەر چاویان بە دەرەوەیە، 
تایەت دەگرێتەوە و دەستكێشی ڕەش یان  پێی دەڵێن )نیقاب( هەشە پێچەی 
پەنجەوانەی ڕەش لە دەست دەكات و گۆرەوی ڕەش لە پێدەكات، بەڵام ڕێژەكەیان 
پتر ژنە فەرمانبەرەكان  كەنداو(،  )بەناوی  بەدلەی خەلیجی  زۆر زۆر كەمە. 
لەبەری دەكەن، لە ساڵی )2016( ڕۆژانە یەك دوو جبەپۆشت دەكەوێتە بەرچاو. 
 دەتوانین هاتنی ئەو )800( خێزانە ئاوارە عەرەبانە بۆ شاری كۆیە، كە لە 
ئاكامی شەڕی داعشدا دەربەدەر بوون، كاریگەرییان لەسەر زۆربوونی پۆشاكی 

ئیسلامی ژنان لە شارەكەدا هەبووە. 

پۆشاكی پیاوان : 

  ئەو پۆشاكە پیاوانەی كە تا نیوەی سەدەی ڕابردوو بەسەر بازاڕدا زاڵ بوو 
بریتی بوو لە كورتەك و شەرواڵ.

دەگوترێ  پۆشاكە  بەو  هیندییە،  وشەیەكی  ریشەدا  لە  )كورتەك(  وشەی    
كە دوو قۆڵی هەیە و تا خوار كەمەر دادەپۆشێ و جۆرەكانی زۆرن. وشەی 
شەرواڵیش هەر لە زمانەكانی هیندی لە وشەی )سەرواڵ( كە عەرەبیش بەكاری 
پێ  لە  دریژ  دەرپێی  وەك  كە  پۆشاك  بەشەی  لەو  بریتییە  وەرگیراوە،  دێنن، 
دەكرێت، ئەویش جۆری هەیە. جگە لەوەی كە لە دێرزەمانەوە پۆشاكی هیندی، 

پانتاییەكی فراوانی لە جوگرافیایی پۆشاكی نەتەوەكانی دنیا داگیر كردووە، 
هیندوستان  نەتەوەكانی  لەگەڵ  كورد  ئێمەی  خزمایەتی  ڕەچەڵەكیش  بە  ئەوا 
ڕووی  لە  خۆ  دەبێتەوە.  نزیك  زمانەوە،  پۆلینكردنی  نەخشەی  لە  تایبەتی  بە 
پەیوەندیشدا، بە بەراورد لەگەڵ كیشوەرە دوورەكان، ئێمە لە هیندستان زۆر دوور 
نین. كەواتە ئاساییە ئێمە لە كلتووری پۆشاك و جلوبەگیشەوە خزمایەتیمان هەبێ.
پیاوانی  زۆرینەی  پۆشاكی  ڕابردوو  یەكەمی سەدەی  نیوەی  نزیكەی  تا     
دەڤەری شاری كۆیە بریتی بوو لە كورتەك وشەڕواڵ. كورتەكی كۆییانە كە 
باخەڵی  یان دوو  لە سەر سینگ و یەك  باخەڵی  بەسەر دەست و  دوو قۆڵی 
لە دیوی ناوەوە هەبوو و چوار پێنج قۆپچەی هەبوو و لایەكی دەهاتەوە سەر 
لایەكەی دیكە، تا نزیك چۆك درێژ بوو. مەرج نەبوو هەر شەرواڵی لەگەڵ بێت. 
ئەویش بە گوێرەی قوماشەكەی هاوینی و زستانی هەبوو. جۆرێكی تریشی 
پێیان دەگوت )كورتەكی ناو بە لۆكە( كە لە شێوەی لیفە، لۆكەی تێدابوو بۆ 
وەرزی زستان دەیان پۆشی. هەردوو پارچەی) كورتەك و شەڕواڵ( پێیدەگوترا 
چاكەتی  شێوەی  لە  كتومت  بوو  كورتەكێك  )مەحموودی(  بەڵام  مرادخانی. 
ئەوروپی، هەم درێژ بوو هەم كراوەبوو ــ واتا لای چەپ و ڕاستی نە دەهاتە 
سەر یەكتری ـ. ڕانكوچوغەڵ باو بوو بەڵام لە دەیەكانی پەنجاكاندا پۆشینی 
نایاسایی. پەستەك كە ڕەنگی سپی و سۆر و خاكی هەیە،  بە شتێكی  بوو 

لبادچییەكانی كۆیە دروستیان دەكرد. ئەویش زۆر باو بوو لەو سەردەمەدا.
    دوو جۆرە كراس هەبوو، كراسی بەلووری سپیی و كراسی كتانی عەسر ـ 

پتر هی دەوڵەمەندەكان بوو ـ هێندەكیان كەلانگوچكی گەورەیان هەبوو. 
   جاران لە شار و دێ سەرقۆتی عەیب بوو. پتر كڵاو وجامەدانییان لە سەر 
دەنا. "پتر لە دە دوانزدە جۆرە كڵاوی پیاوان هەبوو، كە بە ئاوریشم و سانتیم 
و خەیاتە و دەزوو دەنەخشێنران، ژنان لە ماڵەوە كڵاویان دەدووری. جۆرێك لە 
كڵاوەكانی كۆیە پێیان دەگوت )كڵاوی بەغدایی( كە لەشاری بەغدا ڕەواجی 
زۆر بوو كڵاوفرۆشەكان، بە باران هەناردەیان دەكرد.لە جۆرەكانی تری كڵاوی 
كڵاوی  دروستدەكرا،  نایلۆن  داوی  بە  كە  بوو،  قرمە  تێل  كڵاوی  كۆییانە: 

بەدارگوڵان، كڵاوی پێكۆترۆكە، كڵاوی ڕادایی، كڵاوی دزەیی، كڵاوی بە 
پوولەكان.")1( ژنە لبادچییەكانیش لە ماڵەوە جۆرە كڵاوێكی تایبەتیان لە )لباد( 
و  شەدە  و  جامەدانی  لەگەڵ  كڵاو  )لبادەكڵاو(.  دەوت  پێیان  دەكرد  دروست 
مشكی چەند سەرپێچێكی دیكە لەسەردەنرا. لە كۆیە هەر جامەدانی ڕەشی 
گوڵ وردی ڕەنگ كاڵ باو بوو، لە بەغداوە هاوردە دەكرا. بەڵام مشكی كە 
بایاندەداوە،  بۆ كوتاڵ فرۆشەكان  تۆپەقوماش  بە  لە ماڵەوە ژنان  بوو  قوماش 
لە  كە  ڕایەڵ سپی،  ڕایەڵ كەسك و مشكی  بوو: مشكی  دوو جۆر  ئەویش 
شێوەی خەت، مشكییەكەیان دەنەخشاند. مشكی مۆریش هەبوو كە ڕەنگەكەی 
باینجانی بوو.)2( هەرچی )چییت( بوو دوو پارچە قوماشی بەیەكەوە دووروا 
بوو بە داوەگووش ڕیشوەی بۆ دەكرا، هەر چییتەی، چوار تەختە داوە گوشی 
دەوبست، ئەویش كاری دەستی ژنان بوو لە لەماڵەوە ئەنجامیان دەدا.                             
جێی  قوماش  شەرواڵی  دواتر  بەڵام  بووە،  باوە  سپیی،  بەلووری  شەرواڵی    
پێ لەقكرد. كوتاڵەكان لە جۆری فەتاح پاشا، كە كارگەكەی لە بەغدا بوو، 

هەروەها قوماشی كارگەكانی دیكەی بەغدا و موسل و لەندەن بوو.
   دوخینی شەرواڵ، كە ژن لە ماڵەوە لەسەر دەزگای بچووك، بە دەستووری 
چنینی مافور، دەیانچنی، لە دەزووی ڕەنگاو ڕەنگ دروست دەكراوە، هەبوو بە 
نەخش و گوڵینگە و ڕیشووەی بە خەیاتە و ئاوریشم. جۆرە دۆخینێكی تریش هەبوو 
لە بەلەووری دروستدەكرا، بە دەرزی و داو دەیاندووری و بە خەیاتە و سانتیم نەخشیان 

لەسەر دەكرد. ئەم جۆرەیان پتر جیازی بووكان بوو. )بڕوانە وێنەی دۆخین(.
   پشتێن، بە گوێرەی جۆری قوماش و ڕەنگەكەی دەگۆڕا، پتر لە جورجییەت و 
چیت و كرێشە و شاڵ و شاڵی عەسر دروستدەكران، دواتر قوماشی كەشمیر پەیدا 
بوو. پشتینی جاران پێنج شەش مەتر بوو، لە شێوەی كیفی مار دەدووروا، هەژارەكان، 

)1( ژنە پیشەوەورەكانی كۆیە، فازیل شەوڕۆ، چاپخانەی شەهاب، 2015، ل. 56
)2( تان و پۆی قەراغی مشكییەكەیان لێك جیادەكردەوە، تا چەند پونجەیەك تانەكەیان دەردەینا، پۆیەكە 
شۆڕ دەبۆوە، هەر سێ چوارێك لەو تاڵانەیان بادەدایەوە و سەرەكەیان گرێ دەدا دەبوو بە ڕیشووە )كەریم 

شێخانی، چاوپێكەوتن(

لەبەر نەبوونی، كۆنە پشتێنیان تێدەئاخنێ تا قەبەتر و گەورەتر بێت. سێ جۆر و 
شێوە بەستنی پشتێن هەبوو:

  لوولدانی ئاسایی: كە ساف و لووس خۆی دەنوواند و چەند قەفێك بوو.
  بەستنی یەك قوڵفەیی )فەقێیانی(: دوای بەستنی هەموو پشتێنەكە، بە قەد نیو 
مەتر لە لای دەستە ڕاست دەهێلنەوە و قوڵفەیەكی لێ دروست دەكەن و سەری 

پشتێنەكە لە ناوو قەفەكان دەشارنەوە. )بڕوانە وێنەی پشتینی فەقێیانی(
   هەرچی جۆری سێیەم بوو، پشتێنی ئەلقە ئەلقە بوو، ڕێك لەگەڵ دوگمەی 
كورتەكەكە چەندین چین قوڵفە قوڵفە لەسەر یەك دەبەستران كە بەلای ڕاست و 

چەپ نەخشیان دروست دەكرد. )بڕوانە وێنەی. پشتێن(. 
   پشتێنی قایشیش هەبوو، بەڵام زۆر بەكەمی لەسەر كورتەك بەكار دەهات.

نیو گۆرەوی و گۆرەوی درێژ  بوو،  وەرزەكە  بە گوێرەی    جۆری گۆرەوی 
هەبوو كە لە ڕیسی خوری دەچنرا. زۆر ژن لە كۆیە گۆرەوی خورییان دەچنی 
دواتر گۆرەوی دەزوو پیدابوو. گۆرەووی كاروانچییان جیاواز بوو، سەرپەنجە و 
پێوە دەدوروا تا زوو نەدڕیچت و  پاژنەكەی اەلای پینەدۆو قایشێكی نەرمی 

بەرگەبگرێ، ئەمە پپی دەگوترا ) مەحس()1(.
   پۆشاكی خەوتنی ئەو سەردەمە، تەنیا ئەوە بوو پشتێنەكەیان دەكردەوە و بەو 

دەرپێ سپییە درێژە دەخەوتن كە لە ژێر شەرواڵەكە هەمیشە لە پێیان بوو.
   ژمارەیەكی كەم كەوا و سەڵتەیان، لە شێوەی پۆشاكی مەلایەكان، لەبەر 
دەكرد. دوای هاتنی ئینگلیزیش جگە لە مامۆستا و فەرمانبەرەكان، هێندێك 
خەڵكی دیكەش لاسایی ئەوانیان دەكردەوە و چاكەت و پانتۆڵیان لەبەر دەكرد.

   لەم سەردەمەدا، زۆر ئاسایی بوو كە كورتەك و شەرواڵی هەژار و نەدارەكان 
چەندین پینە و پەڕۆی بە ئەنیشك و سەر چۆكییەوە بێ. یان ڕەنگیان چوو 

بێتەوە و ڕەنگڕێژ كرابنەوە.

)1( كەریم شێخانی، سلێمانی، 11 / 10 / 2015، چاوپێكەوتن.

لە نیوەی دووەمی سەدەی ڕابردوو، كاتێ بارودۆخی وڵات گۆڕا و ڕژێمی پاشایەتی 
نەما و بوو بە كۆماری، پۆشاكی پیاوان ئەم گۆڕانكارییانەی بەسەر داهات:

- پۆشینی ڕانكوچۆغەڵ، كە پێشتر قەدەغەبوو، زۆر بە گەرم و گوڕی هاتەوە 
مەیدان و بازاڕی گەرم بوو، بە تایبەتی بۆ ئەو كەسانەی كە وەك ڕۆشنبیر و 

تێكۆشەر خۆیان نیشاندەدا.
- ستایلی تازە هاتە كایەوە، بۆ نموونە كورتەك و شەرۆاڵی دیموكرات، كە دوو 
باخەڵی و پێنج دوگمەی هەبوو بەڵام یاخەكەی لەسەر شێوەی یاخەی كراس 
بوو. نازناوی لەو پۆشاكە وەرگرتبوو كە لە گەڵ دامەزراندنی كۆماری مەهاباد 

و حیزبی دیموكرات، لە كوردستانی ڕۆژهەڵات پەیدا بوو.
- ژمارەی ئەوانەی چاكەت و پانتوڵیان دەپۆشی هەڵكشا، بەتایبەتی دوای زیاد 

بوونی دەرچووانی زانكۆ و پەیمانگاییەكان. 
- پۆشینی پێجامە بوو بە مۆدێل و زۆر بەدەگمەن دەرپێی بەلووری سپی دەبینرا.)1( 

- قوماشی باش و جوان بۆ كورتەك و شەرواڵ و پشتێن كەوتە بازاڕ.
- پاڵتۆ و قەمسەڵە)بە تایبەتی ئێرانی( شوێنی كورتەكی ناو بەلۆكەی گرتەوە 

و چەندین مۆدێل لەبەردەم دوكانەكان نمایش دەكران.
- گۆرەوی بیانی، هاوینی و زستانی، لە پاڵ گۆرەویی كوردی بوو بە مۆدێل.
- پۆشینی پەستە ك و بەستنی كەلانگوچی سەر دەست، بە تایبەتی لە بۆنە و 

ئاهەنگەكان، زیندوو ببۆوە، بەڵام زۆرنا.

ئەوانەی  تایبەتی  بە  وەزارەت،  هێندێك   ،)1975  -  1970( ساڵەكانی  لە     
ڕاستەوخۆ پێوەندییان هەبوو بە خزمەتگوزارییەكانی وەكو تەندروستی و شارەوانی و 

)1( تا ناوەڕاستی نەوەتەكانی سەدەی ڕابردوو، هێندێك كەس بەیانی زوو بۆ نان و شتووموك كڕین بە 
پێجامە و نەعلی سەرپێ، دەهاتە بازاڕ، ئەم دیمەنە لە بەردەم نانەواخانەكان و ماستفرۆشەكان دا بە زەقی 

دەبیندرا. لە سەرەتای پاییزانیشدا ڕۆبیان لەسەر ئەو پێجامەیە لەبەر دەكرد كە .

دابەشكردنی ئاو وكارەبا، بە نووسراوی فەرمی چاكەت و پانتوڵیان كردە پۆشاكی 
ئەم  بەسەر كارگوزارەكانی  ڕەسمی فەرمانبەرەكانیان، دواتر هەمان فەرمانیان 
و  چاكەت  پۆشینی  كۆیە  كارگوزارەكانی  لە  زۆر  بەڵام  سەپاند،  وەزارەتانەدا 
پانتۆڵیان پێ خۆش نەبوو و زۆر بیانو وپەڵپیان دەهێنایەوە، حكومەت ناچار بوو 
پۆشاكی حازرییان بەسەردا دابەش بكات، بەڵام زۆر لە كارمەندەكان هەر ئامادە 
نەبوون كە كڵاو وجامادانییەكانییان وەلاوەنێن. بۆیە بەستنی كڵاو وجامەدانی 
لەگەڵ چاكەت و پانتوڵی ئەوروپایی، لەو تافەدا، دیمەنێكی ئاسایی بوو لە 
شەقامەكانی كۆیە. دواتر بەرە بەرە كارگوزارەكان خۆیان لە چاكەت و پانتوڵ 

دزییەوە و گەڕانەوە سەر پۆشاكی كوردی)1(. 
   دوای ڕاپەڕین، پۆشینی كورتەك و شەرواڵ پتر لە بازاڕ و بۆنەكاندا دەبینرا. 
ئەویش چەند دەستوورێكی تازەی بۆ داهێنرا، ئەوجۆرەی كە زۆر باو بوو پێیان 
دەگوت )كراس( واتا یاخەكەی لە شێوەی كراس بوو، جا بە باخەڵ و بێ باخەڵ 
هەبوو. پشێن لە قوماشی تازەباو دروستدەكرا و هەر دوو سێ مەترێك دەبوو. 
پۆشینی پانتۆڵ بە هەموو جۆرەكانیەوە پەرەیسەند.چاكەت و پانتوڵیش بوو بە 
پۆشاكی ئاسایی خەڵك بەبێ لەبەر چاو گرتنی جۆری پیشە و تەمەن و ڕەگەز.
 چونكە لە كۆگا و مۆڵ و بازاڕەكاندا چاكەت و پانتوڵ، تەنانەت كورتەك 
و شەرواڵی هاوردەش،، بە جۆرەها مۆدێلەوە بە ئامادەكراوی هەبوون، بازاڕی 
پۆشاكی  بە  حەزیان  ئەوانەی  و  دەوڵەمەند  تەنیا  دا،  كزی  لە  زۆر  خەیاتیی 
بەرگدروو بوو دەچوونە لای خەیات. ئەمە بازاڕی ڕەنكوچۆغەڵی نەشكاند، 
ڕەنگ  و  جۆر  چەندەها  بە  توركی  و  ئێرانی  و  چینیی  قوماشی  هەرچەندە 

لاسایی كری كوردەوارییان دەكردەوە.
   بلووز و فانیلە و كراس و قاپووت )ساقۆ( و قەمسەڵە و تڕاكسووت و كڵاو و 
ملپێچ و دەستكێش و گۆرەویی بیانی بە هەموو مۆدێل و ستایلەكانەوە بازاڕەكانی 
و  دۆلاری  پەنجا  چل  هەرزانی  پانتۆڵی  و  چاكەت  داپۆشیبوو،  كوردستانیان 

گرانبەهای نزیك هەزار دۆلاری لە بازاڕەكاندا نمایش دەكران.

)1( فوئاد محەمەد عەلێ، خانەنشین، كۆیە، 3 / 8 / 2016، چاوپێكەوتن.

)سەلەفییەكان(  دەگوتن  پێیان  كە  باوەڕدارەكان،  مووسڵمانە  لە  تاقمێك     
كڵاوی سپیی مەكە و مەدینەیان لەسەر دەنا و شەرواڵەكانیان تەواو كورت و 
كورتەكیان سادە بێ یاخە و باخەڵ و سەردەست بوو، قوماشی ڕەنگ هێمن 
و كاڵ و ئاساییان هەڵدەبژارد. هاوینانیش هەر كراسێكی سادەی مەیلەو ڕەش 
لە  پتر مەیلیان  دەپۆشی. زستانان  لە گەڵ شەرواڵی كورتكراوە  یان خاكییان 
قوماش و قەمسەڵە و قاپووەتی ڕەش بوو. خۆیان بە دوور دەگرن لە هەر جۆرە 
پۆشاكێك نووسینی لەسەر بێ یان لاسایكەرەوەی پۆشاكی بیانی بێ. زۆر كەم 
هەبوو لەماڵەوە دیشداشەی سپیی لەبەر دەكرد. هێندێكیان بۆ نوێژی هەینی 
و لە مانگی ڕەمەزاندا، دەرپێی سپی و كراس لەبەر دەكەن. تاق و لۆقە بە 
پۆشاكی  مووسڵمانەكان،  لاوە  لە  دوو  یان  یەك  بازاڕ.  دێنە  سپی  دیشداشەی 
وەكو  كتومت  پۆشاكە  ئەم  هەینی،  ڕۆژانی  تایبەتی  بە  دەپۆشن،  ئەفغانی 
پێجامە وایە، بەڵام كراسی سەرەوەی یاخەكەی سادەیە و دامێنی كە لە لای 
ڕاست و چەپ تلیشێكی )20( سانتیمی بۆ كراوە، تا نزیك سەرچۆك درێژە و، 
ڕەنگی ئاڵاوواڵای نییە و پتر بەلای ڕەنگی سپیی و كاڵدا دەڕوات.) بڕوانە 

وێنەی پۆشاكی ئیسلامی كوردی لە 2016(.
   لە نیوەی دووەمی سەدەی ڕابردوو، سێ چوار كەسی كۆیی، بۆینباغیان 
لەگەڵ كورتەك شەرواڵ دەبەست لەڕاستیدا، ئەم چەند كەسە هەموویان ئەدیب 
وڕۆشنبیری سەردەمی خۆیان بوون، دیارە ویستوویانە بە هێنانی بۆینباغ بۆ 
نێو كلتووری پۆشاكی كۆییانە، دەستوورێكی یان مۆدێلێكی تازەباوە دابهێنن، 
بەڵام چونكە ئەمە هەر بۆ ماوەیەكی كورت بوو، پەرەی نەسەند و نەبوو بە 

دەستوور.)1(  
   هەش بوو ـ بە تایبەتی كرێكار و گۆڕهەڵكەن ـ پشتینی نیتاقی سەربازی 
لە سەر كورتەك و شەرواڵ دەبەست. كەس لە كۆییە نەبینراوە پۆشاكی عەرەبی، 
لە دیشداشە و عەگال و جەفییە و عەبا بپۆشێ. بەڵام میوانی كۆیی هەبوینە 

)1( مامۆستا محێدین حەوێز نەجمەدین، كۆیە، 8/1/ 2016، وە د. كەمال غەمبار، كۆیە، 2016/8/5، 
)چاوپێكەوتن(.

لە وڵاتی عەرەبی سعودی ژیاون و كە بەسەردان هاتوونەتەوە پۆشاكی عەرەبییان 
لەبەر دابووە. یەك دوو كەسیش لە كۆیە، زستانان قاپووتی یان عەبای دروستكراو 

لە پێستی وشترـ كە فەروو بوو، بەسەر شانی خۆی دادەدا.
   ئەو كەسانەی لە ساڵەكانی )1940 - 1955( لە كۆیە بۆیانباغیان لەگەڵ 
كورتەك و شەرواڵ دەبەست بەرێزان: یونس ڕەئوف )دڵداری شاعیر(، مامۆستای 
جەلال  هونەری  مامۆستای چالاكەوانی  حەوێزی،  ئەحمەد  تایەر  مێژوونووس 
و  مامۆستا  بەهائەدین.  بیلال  هونەرمەند  مامۆستای  حەوێزی،  حەبیباغای 

ئەدیب كەمال غەمبار.)1( 

پووختەیەك دەربارەی پشتێنی كوردی: 

  پشتێن) پشتێند( لە درێژی و كورتی قوماشەكە یان تەنكی و ئەستوری یان 
گوڵدار و سادەیی بەپێی وەرزەكان و بە پێی ناوچەكان دەگۆڕێت. هی زستان 
ئەستورترە لە هی هاوین. ژنە ڕەوەندەكانیش بەگشتی پیشێنی ئەستوری پیاوانە 

دەبەستن.
جـــــۆرەكانــی:

سـادە: هەر قوماشێكی سادەی دوورواو و یان نە دوورواو بە ڕەنگ و گوڵی 

جیاواز، وەك چۆن ملپێچ لە مل دەپێچرێت، ئەم پشتێنە لە كەمەر دەپێچرێت.
یەك  دەبردرێتەوە،  لاییەك  بۆ  و  هەڵدەكێشرێ  تێ  تەنیشت  لای  لە  فەقێیانی: 

وێنەی  )بڕوانە  زەوی.  سەر  بەرنەبێتەوە  هەمووی  كراوە  كە  تا  هەیە  قوڵفەی 
پشتێنی فەقێیانی(

بە  لەناوەندی  بكرێنەوە.  یەك  یەك  قەفەكانی  دەبێ  جۆرە:  دوو  قوڵفەبەند: 

دووقافی دەبەسترێ.

پێستەی  عەبای  ڕابردوو،  سەدەی  دووەمی  نیوەی  لە  پەنیرفرۆش،  خدری  مام  و  عەرەب  سمایل   )1(
وشتریان لە زستانان لەسەر شان بوو.

   پیاوی حاجی كەشیدە و سەید شاڵی سەوز بە سادەیی لە پشت دەبەستن. زۆر 
كەس جامەدانی و كەشیدە تێكەڵ دەكەن.)1(

بەر پشتێن : خەنجەر، دارجگەرە، تەزبیح، دەسماڵ و دەستەسڕ، كیسەی تووتن، 

كیسەی پارە، پەشتەماڵی سووری چایەچی و بەروانەكەی تەباخان، دەمانجە، 
لكە ڕەیحان و نێرگز و كلیلی دەرگا. جار بووە وەستا چەكوش و ئیسپانە و 
پلایس و فووتەی لەبەر پشتێن ناوە. )مۆبایل و سویجی ئۆتۆمبیل ـ 2016()2(. 

قۆناغی حـەوتـەم : تـەمـەنی پیـریی

 وەك چۆن تەمەنی هەرزەكاریی كۆمەڵێك خەسڵەتی تایبەتی خۆی هەیە، لە 
هەموو ئان و زەمانێكیشدا، پیریی كۆشەك گۆڕانكاری بەسەر جەستە و دید و 
هزر و جیهانبینی مرۆڤ دادهێنی. دوو جۆرە گۆڕانكاریی بەرچاو بەسەر پیر 

دادێت: گۆڕانكاریی فیسیۆلۆژی و گۆڕانكاری سایكۆلۆژی.)3( 
لە  كە  دەگرتەوە  ئەو گۆڕانكارییانە  هەموو  فیسیۆلۆچییەكان  گۆڕانكارییە   
دوو  ئاكامی  لە  ئەمەش  دادێت،  جەستە  بەسەر  پێ  بنی  تا  سەرەوە  تەوقی 
هۆكارە، یەكیان مردن و لەناوچوونی سروشتیی شانەكانی لەشە، چونكە هەر 
شانەیەك پرۆگرامێكی زەمەنیی خۆی هەیە كە كاتی پرۆسەكانی خۆی تەواو 
كرد دەبێ بمرێ، ئەوی دیكەیان تێكچوون و لەكاركەوتنی هێندێ ئۆرگان و 
)Collagen and Elastin(  ئەندامی لەشە، بۆ نموونە پێست، كەمتر ماددەی
دروستدەكات، بۆیە چورچ و تەنكتر دەبێت و ئاسانتر زامدار دەبێت. شانەكەكانی 
مێشك، ئەگەرچی توانای خۆنوێكردنەوەیان هەیە، بە گوێرەی جینی كەسەكە، 

)1( گۆڤاری كاروان، ژمارە 1، 1990 حسیب مام قالە ـ قازی ل. 150 ـ 153
)2( كلیلی دەرگای جاران، دوو جۆر بوو، كلیلی دار كە دەسك و چەند پشكێكی هەبوو، لە تەختە دروستدەكرا 
و نزیكەی )20( سم درێژ بوو، وە كلیلی ئلسن كە ئەویش نزیكەی )20( سم درێژ بوو، سەرەكەی هێلكەیی 

بوو، پشكەكەشی كە بەسەرەكەی دیكەوەبوو قەبارەكەی بەقەد دوو پوولی دۆمینە دەبوو.
http://www.britannica.com/science/human-aging )3(

نامەكان  و  دەكەن  چك  ناوی  كیمیاوییەكانی  شلە  و  دەبێ  لاواز  وردە  وردە 
سییەكان  دەبنەوە.  تەسك  خوێن  لوولەكانی  و  خاودەبێتەوە  دڵ  ناگەێنن.  باش 
بەرغ دەگرن وزەحەمتتر كاری ئاسایی خۆیان پێ ئەنجامدەدرێ. گەدە خواردن 
ناكات. گورجیلكەكان خڵت وخار دەگرن وشپرزە و  ڕاناگرێت و باش هەرسی 
ماندوو دەبن. كۆ ئەندامەكانی چاو و گوێ و زمان كز و لاواز و ناكارامە دەبن و 
تین و هێزی پێشانیان نامێنێ. ماسوولكە و ئێسك وجومگەكان تەواو تێك دەچن 
و تووشی كۆمەڵێك گرفت دەبن. ڕژێنەكان وەك پێویست لەش تێرناكەن و هەیە 
پەكی دەكەوێ. جا چونكە كۆئەندامی بەرگریگرتنیش لاواز و بێ تاقەت دەبێ، 
ئەوا زۆر نەخۆشی بە ئاسانی بە سەر پیردا زاڵ دەبێ و كاری خۆی دەكات.)1( 
جیاوازەوە  ڕوخساری  و  سیما  بە  ئەوا  سایكۆلۆژییەكانیشە،  گۆڕانكارییە  هەرچی    

خۆیان دەنوێنن، دەكرێ لەم خاڵانەدا چڕبكرێنەوە: )2(

دیموكراتی  جوانترین  بە  پیریی  بۆیە  پیردەبین،  هەموومان  مەرگ:  تارمایی   -

ئەژماردەكرێت. تا پتر بە ناخی ساڵەكاندا شۆڕبینەوە ترسی مەرگ گەورەتر و 
كاریگەرتر دەبێ ـ هەرچەندە ئەو ترسە ڕێژەییە ـ. دوو شت ئەو ترسە تا ڕادەیەك 
سووك دەكەن یان دەڕەوێننەوە: یەك: بەردەوام بوونی ژیان لە ڕێی نەوەكانەوە، 
ئومێد و هیوایەك بە نەكوژانەوەی مۆمی )ناو و وچاغ(ی ئەو كەسە دەبەخشێ. 
باوەڕدارەكان، كەمتر موعاناتی ترسی  ئاینیی و خواپەرستی،  دوو: دڵنەوایی 
مەرگییان هەیە، چونكە باوەڕیان بە فەلسەفەی بازنەیی ژیان هەیەوە، هەمیشە 

خۆیان بە میوانی ئەم دونیایە دەزانن.
- لەدەستدانی سەربەستی: گەنج هەمیشە خاوەن هێز و توانایە و لە ڕاپەڕاندنی 

كارەكانی بەدەست و بردە. پیریی ئەو هێز و توانایە لە مرۆڤ دەسێنێتەوە، بۆیە 
پیرەكان ترسی خۆ بەڕێوەبردنیان هەیە، ئەمەش پەیوەستە بە دوو خاڵ: تارمایی 

http://www.merckmanuals.com/home/older-people%E2%80%99s-health-issues/  )1(
the-aging-body/changes-in-the-body-with-aging

https://www.psychologytoday.com/blog/face-it/201202/aging-universal-person-)2(
al-experience

ئەم ترسە تەنكترە لە نێو ئەو خێزانانەی كە پێوەندیی ئەندامەكانیان پتەو و تۆكمە 
و خۆڕاگرە، پیر هەست دەكا كەسێك لە ژوور سەریەوە هەیە. خاڵی دووەم: زۆری 
دۆست و برادەر و هاوڕێ، زۆر كاریگەرییان هەیە لە پڕكردنەوەی ئەم كەلێنە.

هەر  تەمەنیدا  هەموو  لە  كە  پیرەی  ئەو  بۆنموونە،  - چەرمەسەرییەكانی ژیان: 

نەخۆش و شكست و داماو بووە، زۆرتر لە تەمەنی پیریدا دەتلێتەوە. یان ئەوانەی 
زۆر تووشی ئازار و ئەشكەنجە و بارگرانی هاتوون، ئاسانتر دەكەونە ژێر ڕكێفی 
خەم و خەفەت، خۆ ئەوانەی كارەساتی مەرگ و كۆستی گەورەیان هەبووە، 

هەمیشە لە جیهانی یادەوەری تفت وتاڵدا، خەیاڵەكانیان خەست دەكەنەوە.
- پێگەی پیریی: لە هێندێك كۆمەڵگەدا، پیر وەك مردووێك سەیر دەكرێت بە سەر 

پێوە بێت. تەنانەت دكتۆرەكانیش هێندە بایەخیان پێ نادەن، وەك بڵێیت، كاتیان 
لەو  پێچەوانەوە،  بە  بكەن.  خەریك  پێوە  خۆیانی  ناهێنن  هێندە  و  بەسەرچووە 
كۆمەڵگایانەی پیر هەموو ماف و سەرپەرشتیی و چاودێرییەكی بێ جیاوازی 

بۆ دەستەبەركراوە، پتر هەست بە ئارامی و دڵنەوایی دەكات.
   ئەم گۆڕانكارییانەی لەسەرەوە ئاماژەمان پێدان، ڕاستەوخۆ، ڕەنگدانەوەیان 
و  ڕێژەییە  ئەمە  هەرچەندە  هەیە،  پۆشاك  بۆ  پیر  مرۆڤی  تێروانینی  لەسەر 
كلتووری  و  و ڕۆشنبیری  و كۆمەڵایەتی  ئابووری  باری  بە  هەیە  پەیوەندی 

كۆمەڵگا. دەكرێ ئەم سیمایانە لە پۆشاكی پیرەكاندا زەقتر بێنە بەرچاو:
- دوور كەوتنەوە لە ڕەنگ و ستایل و مۆدێلی پۆشاكی تایبەت بە گەنجەكان، 

یان ئەوانەی ورووژێنەری هەستەكانن.
- پتربایەخدان بە تەمیزیی و پاك و خاوێنی و بە پۆشتەو پەراغیی خۆیان.
- كەمتر مەیلیان لە نوێكردنەوەی پۆشاكە و پتر هۆگری شتە كۆنەكانیانن.

- هەمیشە بیر لە ڕاگرتنی پارسەنگی نێوان جوانیی دونیا و پیرۆزیی پەیام و 
پەیرەوەكانی خوداوەندی دەكەنەوە.

پۆشاكی پیرێژنان :

  بە گشتی، پیرێژنەكانی دەڤەری كۆیە، حەزیان بە پۆشینی پۆشاكی ئاڵاو 
كە  چووە  قوماشە  ئەو  بۆ  مەیلیان  هەمیشە  نەكردووە.  ڕەنگ  ڕەنگاو  واڵاو 
ڕەنگەكەی كاڵە و پتر خۆی بەلای ڕەنگی ڕەش و شین و مۆر و خاكی دا 

نواندووە. 
ماڵەوە  لە  نەبوون،  سەرپۆش  بێ  ماڵەوەشدا،  لە  هەرگیز،  پۆش،  سەر  بۆ   
چارۆگیان بە سەری خۆیان دادەدا و سەروكڵاو یان لچەكیان دەگرتەوە. كۆییەكان 
چارشێویان  دەرەوەش  بۆ  بووە.  ڕەش  هەمیشە  نەپۆشیوە،  سپییان  چارۆگەی 
بۆخۆیان  پێوەبوو، ژنان  كەنارەكەی ڕیشوەی  و  بوو  لە قەمەندۆر  پۆشیوە، كە 
هەبوو،  جۆری  دوو  چارشێو  دەكرد.  دروست  گوش  داوی  لە  ڕیشووەیان  ئەو 
چارشێوی كورت و چارشێوی درێژ، بە گوێرەی باڵای كەسەكە. زۆر بەدەگمەن 
بووە.  پەسندتر  بەلاوە  هەر چارشێویان  ئەوان  پۆشیوە،  عەبای  كۆیی  پیرێژنی 
چارشێو كەمبەریشیان پێ پەسند نەبووە. ژنە دەوڵەمەندەكان لە ماڵەوەەو لە دەرەوە 

سەروكڵاو جەتفیەیان دەبەست كە لە هێندێك شوێن پیچی دەلێن )چەفتە(.
   بۆ پۆشاكی ڕۆژانە، لە زستانان سەركەوایان هەبوو، كە یەك كیلۆ لۆكەی 
لە  بوو،  لە جیاتی چاكەت  ئەمە  دەیدووری.  بە دەست  بەرگدروو  و  تێدەئاخنرا 
چەشنی سووكە پاڵتۆیەكی پیاوان بوو. بۆ هاوینانیش، نە سەركەوا و نە كەوای 
ئاساییان، لەبەر نەدەكرد. كراسەكانیان بە دەستووری كۆییانە دەدووروی، دەرپێی 
درێژیان )هاوەڵكراسی( یان لە پێ دەكرد كە لە خام و بەلووری و مەجیدیی بوو 
) بە گوێرەی باخەڵیان(، دەلینگی دەرپێ لە قوماشی گوڵ و نیو و گوڵباتمان و 
روحالحەیات و سلك و كتانچین و كرێشە بوو. بۆ گۆرەوی تەنیا زستانان گۆرەوی 

خورییان لە پێدەكرد.- برشوانە وێنەی سەركەوا(.
   سەڵتەی پیرێژنان هەر قەستۆری ڕەش بوو. قەستۆری شین و سۆر و كەسك و 

سپی هی گەنجەكان بوو. سوخمە بۆ پیرێژنان نەبووە و حەزیان لێنەكردووە.

  )چەورە( جۆرە قوماشێكی ڕەنگ سوور و ڕەش بوو گوڵی سپی تێدا بوو، 
لە شێوەی دەسماڵ چوارگۆشە بوو، چوار چین لەسەر یەكدی قەتدەكراو، وەك 

پشتێن لە كەمەریان دەبەست، بە )50 - 100( فلس بووبە حازری دەفرۆشرا.
   لەجیاتی ئەتەگلغ كراسێكی تەنكییان دەدووری و لە ژێر كراس لەبەریان 
دەكرد. ئەگەر هەژار بوونایە و ئەو كراسە تەنكەیان نەبووبا، ئەوە كۆنە كراسێكی 

تریان لە ژێرەوە لەبەر دەكرد.
  جلكی نووستنیان هەر ئەو پۆشاكە بووە كە ڕۆژانە پۆشیوویانە.

لەم  داهاتبێ  پیرێژنان  پۆشاكی  دەستوورەی  ئەم  بەسەر  گۆڕانكاری  تاكە    
سەردەمەدا )2016(، ئەوەیە كە چارشێو و سەركەوا نەماوە و فانیلەی زستانی 
دەپۆشن و گۆرەوی و ئەتەگلغی سەردەم بەكار دەهێنن. سەڵتەش وەك جاران باوی 
نەماوە. زۆربەی كراسەكانیان عاردی ڕەشە و گوڵی بچووك بچووكی تێدایە بەڵام 

بە ڕەنگی كاڵ و ناتۆخ، بە بێ زەرد و سوور و پەمەیی.. .

پۆشـاكی پیرەمێردان :

  كڵاو و جامەدانی و مشكی و چییتان لەسەر دەنا، پتر حەزیان لە كڵاوی 
بەلووری سپی و كڵاوی گوشی سپی بوو، كە ژنەكۆییەكان لەماڵەوە دروستیان 

دەكرد. كڵاوی ئاسایی كۆییانەشیان لەسەر دەنا.
  كورتەكی بەلۆكە، لە جیاتی پاڵتۆ و قەمسەڵە بوو. كورتەك و شەڕواڵ یان 
دەرپێی سپییان بۆ دەرەوە دەپۆشی، پشتێنیان زۆر گەورە و قەفقەف بوو، گۆرەوی 
بە كەلانگوچكیان دەپۆشی  پێدەكرد. زۆربەیان كراسی  لە  بۆ زستانان  خورییان 
و پەستەكی ڕەنگ گورگی و قاوەی و ڕەش و بۆزیان حەز لێ بوو، كەمتر 

پەستەكی سپی و سۆریان دەپۆشی.
   ژمارەی ئەوانەی كەواو سەڵتەی مەلایانیان دەپۆشی لە پەنجەی دوو دەست 

تێنەدەپەڕی.

   لە دوای نیوەی سەدەی دووەمدا، هەبوو ڕانكوچۆغە و چاكەتو پانتۆڵی 
باش جێگەی  و  پاڵتۆی جوان  و  دواوە و قەمسەڵە  پەستەك كشاوە  دەپۆشی. 

گرتەوە.
   ئێستا پیرەمێردەكانیش پێجامەو جلكی خەوتن و ڕۆبی زستان و پایزییان 
هەیە و كە لە ماڵەوە بن بە ڕۆژیش دەیان پۆشن. بەگشتی نەوەی ئێمرۆ باشتر 
خزمەتی باپیرانی خۆیان دەگەن و حەز دەكەن پۆشتە وپەرداغ و پاك وخاوێن بن 
لە ماڵەوە و لە دەورەوە. ئەمە ڕێژەییە، ئێستاش ئەو پیرەمێردە كەم دەراماتانە 
زۆرن كە ناتوانن جوانپۆش و خاوێن بن وەكو ئەوانەی باروگوزەرانیان باشترە و 

كەس وكاریان لە دەورە.

پاشـكۆی ئەم بڕگەیە:)1( 

خەیاتی دەرزی و دورمان: 

  وەستا عەبدەی خەیات، مام عەباسی مام یەحیای، حاجی محەمەدی ئەسعەدی 
خەیات، وەستا فەتحوڵڵای خەیات، كاكەی وەستا فەتحەڵڵای خەیات، قادری 
ڕەواندوزی خەیات، عەزیزی مەلا واحێدی، سەید سەعیدی خەیات، وەستا تەهای 

حاجی محەمەدی ڕۆمی، شوانەی جوولەكە، حاجی مەحموود دەرزی.
ئەو خەیاتانەی مەكینەیان هەبوو:

ڕەفیقی  برایمی،  فەقێ  عەلی  حەمە  خەیات،  ئەسعەدی  مامەی  وەستا    
مەلا ئەحمەدی، عەزیزی قادری ڕەواندوزی، عەبدول عەزیزی عەوڵا دەرزی، 
وەستا ڕەزا خدر، سابیری تایەری حەمەلاری، ئەكرەمی وەستا عومەری دەباغ، 
تایەری وەستا محێدینی، مامەی وەستا عەبدەی خەیات، دلێری وەستا مامەی 
خەیات، معصومی وەستا عەبدەی خەیات، حەمە ساڵحی مەلایان، سدیقی وەستا 
محێدینی خەیات، مستەفا قادری عەلی، شێخ سەڵاحی سەید كاكی، وەستا 
جەلالی حەمەد بەگی، حەمە سەعید مستەفا، وەستا سابیری یا عاسمەی، 

)1( وەستا مامەی ئەسعەدی خەیات. موالید 1938. 67 ساڵ خەیات، كۆیە، 24 / 7/ 2016، چاوپێكەوتن.

مام عەبدوڵڕەحمانی مەلایان، بەكری مەلایان، عومەری حاجی حەسەنێ، وەستا 
جۆری  دورمانی  مەكینەی  نرخی  قۆزە(.  )سەڵاحە  حوسێنی  مام  سەباحی 

)سونگەر( لە ساڵی )1950(، )60( دینار بوو.
كوتاڵ فڕۆشـەكانی كۆیـە:

حاجی  سلێمانی  سمایلی،  حاجی  كەیفی  مەنجەڵی،  حاجی  بەكری    
حاجی  محەمەدی  سكتانی،  حەسەن  حاجی  دەرزی،  حەمە  عەبدوڵڕەحمانی، 
ئەحمەد  بوغازەی،  فەتاحی  محەمەدی،  حاجی  عومەری  حاجی  حەسەنی، 
بەگ، میرزا حەمەدەمین، سدیقی وەستا محێدینی خەیات، مام عەبدوڕەحمانی 
مەلایان، سەید برایمی سەید سەعیدی خەیات، حاجی واحێد حاجی مستەفا، 
چەلەبی،  تایەر  نەجیبی  خالقی  عەبدول  جەلەبی،  مستەفا  عومەری  حاجی 
مەلا.  حەمە  ئەحمەدی  چەلەبی،  تایەر  نەجدەتی  چەلەبی،  تایەر  ڕەفعەتی 
كارگەی  قوماشی  بەغدا،  كارگەی  فەتاحپاشا  پتر:  قوماشەكانیان  جۆری 
بەغدا، كارگەی مووسڵ، كارگەی لەندەن بوون. دوای نیوەی دووەمی سەدەی 
ڕابردوو، قوماش و كاڵای ئێرانی و توركی و ئەروپای ڕۆژهەڵات و خواروی 

كیشوەری ئاسیا ووڵاتی چین و كۆریا كەوتنە بازاڕەكان.
خەیاتی چاكەت و پانتۆڵ:

  ئارتین ئەرمەنی مەسیحی، وەستا سابیری یا عاسمەی، وەستا عەلی خەیات 
خەڵكی سلێمانی بوو، وەستا فیزوڵڵا عەجەم، وەستا عەبدوڵڵا عەجەم، وەستا 

عیزەتی عەجەم)3 برا عەجەمی ئێران بوون(.
سـەڵتەدروو:

   حەمە عەلی فەقێ برایمی، كاكەی وەستا فەتحوڵڵای خەیات. حەبیبی سۆفی 
سكتانی، حەبیبی مەلا ئەوڕەحمانی، خەجیجی حاجی سمایلی، فاتمەخانی مەلا 
برایمی، عەیشێ ئاوڕەحمانی، سەبیحەی عەبدە خەوەی، عەیشێ سۆفی عەلی. 

خەیاتی كەوا و چاكەت: وەستا تەهای حاجی محەمەدی ڕۆمی.

ئـوتووچییەكان: )1(

   لەسەرەتا تەنیا ئوتووی خەڵوز بەكار دەهات. ئوتووچییەكانی ئەم ناوانەی خوارەوە 

بوون:

تایەر  )بۆ ماوەیەكی زۆر كەمیش  و عەبدولڕحمان هەناری،  زاهیر هەناری   -
تۆفیقی هونەرمەند(، لە سەرەتا چلەكانی سەدەی ڕابردوو، دوكانیان لە گوزەری 

نەجاران بوو.
ڕابردوو،  سەدەی  پەنجاكانی  لە  ڕۆمی،  محەمەدی  تەها  سمكۆی  وەستا   -
ئوتووچییە تا ئێستا. یەكەم كەس بوو لە شەستەكان ئوتووی كارەبایی هێنایە كۆیە.
لە  بوو  كەس  یەكەم  زۆراب،  بە  ناسراو  عەبدولكەریم،  مەلا  عەبدولڕەزاق   -

حەفتایەكانی سەدەی ڕابردوو، ئوتووی هەڵمی هێنایە ئەم شارە.        
لێفدرووەكانی كۆیە:

  جگە لەو ژنانەی لە ماڵەوە لێفەیان دەدووری، چەند لیفدورووێكی پیاو، تا 
شەستەكانی سەدەی ڕابردوو لێفیان دەدووری. ئێستا تەنیا یەك دۆشەگدوورو 
هەیە و هیچ لێفدرووێك نییە. لیف لەدەرەوەی كۆیە هاوردە دەكرێ و بازاڕیشی 

كز بووە، بەتانی بیانی جێگەی گرتۆتەوە.
و  پیاو  و  ژن  پۆشاكی  جۆرە  چەندین  بەرگدروو،  وەكو  لێفدروو،  جاران     
منداڵانی دەدووری، وەكو: كەوای بە لۆكە بۆ مەلایان، كورتەكی بە لۆكە بۆ 
منداڵان، كورتەكی بە لۆكە بۆ پیران، سەركەوای بە لۆكە بۆ ژنان، چاكەتی 
بە لۆكە بۆ ژنان، چاكەتی بە لۆكە بۆ كچان و بۆ منداڵان. سوخمەی بە 

لۆكە بۆ پیاوان.

)1( ژنە پیشەوەورەكانی كۆیە، فازیل شەوڕۆ، چاپخانەی شەهاب، 2015، لأ 54

ئەوانەی كەواو چاكەت یان كەوا و سـەڵتەیان دەپۆشـی لە كۆیە:)1( 

  وەستا تەهای حاجی حەمە ڕۆمیی خەیات، عەبدولكەریمی حەمە مەلای، 
مەلا  دیان،  خڕەی  حەنیلە  گۆڕهەڵكەن،  محێدینی  چەلەبی،  تایەر  نەجیبی 
عەبدول ڕەحمانی سێگرتكانی، كەمالی وەهابەكەڕ، جەمالی وەهابەكەڕ، حاجی 
سەعیدی حاجی ئەحمەد، باوكی ئەبو سەنای دیان، مەلا ڕەشیدی برای مەلا 
كەریمی، مستەفاغای حەوێزی )باوكی مامۆستا كەریم شارەزا(، جەمیل اغای 
حەوێزی، وەهاب اغای حەوێزی، عەبد جاسمی تكریتی، حەوێزی حەبیباغا، 
عومەری  حاجی  چەلەبی،  مستەفا  حاجی  مستەفا،  حاجی  واحێدی  حاجی 
صدیقی  حاجی  ئۆتووچی،  زۆرابی  باوكی  كەریمی  مەلا  ئەحمەدی،  حاجی 
باوكی حاجی جەمال، حاجی كەریمی باوكی ڕەفیقی مودیرمال، حەمە تایەری 
حاجی نووری، مام مەربێنی دیان، حاجی عەزیز باوكی تایەر)عەیز(، سەید وەلی 
سەید قادری، حاجی عەبدوڵڵای كەبابچی )باپیری فاتیح ڕەسووڵی تێكۆشەر(. 

عوسمان عەونی شاعیر )لەتافی لاویدا(، مالمی جوولەكەكانی كۆیە. 
   ئەم دوو زاتەش، جگە لە مەلایەكان، جبەیان دەپۆشی: حاجی عەبدوڵڵای 

كەبابچی، كەریمی حەمەمەلای.
ئەو كۆییانەی چاكەت و پانتۆڵیان دەپۆشی و فەرمانبەر نەبوون: )2(

   تایەر عەزیز، محەمەدی مەلا سابیری، كاكاغای حاجیم مەلا حەمەداغای، 
حەوێزاغای غەفووری، مستەفای  مەلا  حەماغای غەفووری،  زیادی  كاكە 
حاجی كەریمی، عەبدول ڕەحمانی حاجی ئەسعەدی، عەزیزی عەبدول ڕەحمانی 
حاجی ئەسعەدی، بەكر بەنا، مەجیدی حاجی كاكە مینی ساڵحی، زاهیری 
حاجی ئەمینی سالحی، كەیفی حاجی ئیسماعیلی، ئەكرەمی مەجیدی حاجی 

)1( چاو پێكەوتن، وەستا سمكۆ تەهای ئۆتووچی، هاوار عەبدولكەریم حەمە مەلا، هیمداد عەبدوڵڵا 
تەها، كۆیە، 13/ 7 / 2016(

)2( چاو پێكەوتن، وەستا سمكۆ تەهای ئۆتووچی، هاوار عەبدولكەریم حەمە مەلا، هیمداد عەبدوڵڵا 
تەها، كۆیە، 13/ 7 / 2016( ئەو زاتانە ناویان اە بڕكەكەداهاتووە لە نیوەی سەدەی ڕابردوو ژیاون.

مام  حەوێزی  شاعیر،  عەونی  عوسمان  تۆفیقی،  مەلا  حەمیدی  كاكەمینی، 
یەحیای، حەمە سەعیدی مەلا ئەحمەدی.)وەستا حەمەدی عەوڵا جەیدی بۆ 

ماوەیەكی كەم كە بووە سەرپەرشتیاری پڕۆژەی ئاوی كۆیە(.

قۆناغی هەشـتەم : كفـن

   وشەی كفن، كە لە زمانی عەرەبی خواستراوەتەوە ) لە هێندێك ناوچە پێی 
دەڵێن خەڵات(، بەو قوماشە دەگوترێت كە تەرمی مردووی پێدەپێچرێتەوە لە 
كاتی جێبەجێكردنی ڕێوڕەسمی مردوو ناشتندا. مێژووی كفن زۆر كۆنە و هەر 
نەتەوەیەك بە گوێرەی كلتووری خۆی مردووی كفنپۆش كردووە. لە زۆربەی 
پێچانەوەی  شێوازی  كفن.  دەكەنە  خاوین  و  نەرم  سپیی  قۆماشی  كلتوورەكان 
تەرمی مردوو بە كفن، پەیوەندیی ڕاستەوخۆی بە ئایین وباوەڕدارییەوە هەیە.)1(  
لە كلتووریی ئیسلامدا، شەهید هەروەها حاجی و عومرەكەری كۆچكردوو لە 
كاتی بەجێهێنانی سرووتەكانی حەج و عومرە، بە پۆشاكی خۆیان دەنێژرێن و 

كفن ناكرێن. 
دەستووری  مەزهەبن،  سوننە  مووسڵمانی  كۆیە  خەڵكی  زۆربەی  چونكە     
كفنكردنی مردوویان، كتومت ئەو دەستۆرەیە كە لە ناوچەكانی دیكەی سوننە 
ساڵەكانی  و  سەفەربەلگ  سەردەمی  لە  پەیڕەودەكرێ.  كوردستان  مەزهەیی 
گرانی، چونكە خەڵكەكە یەكجار هەژار و بێ دەرەتان بوون، كفنیان پێ نەكڕاوە، 
مردووەكانیان بە جلكی خۆیان ناشتووە. لە سەردەمە سەخت و دژوارەكانیشدا، 
لە جیاتی قوماشی كفن كە مەلمەلی سپییە، قوماشی جاو و خامی سپییان 
بەكارهێناوە.)2( جاران چەند كوتاڵفرۆشێك كفنیان دەفرۆشت، هەبوو لە ماڵەوەش 

https://ar.wikipedia.org/wiki/%D9%83%D9%81%D9%86 )1(
ساڵەكانی  لە  كە  ئەوەدەكات،  باسی  تەمەنم(دا،  كاروانی  )هەورازەكانی  كتێبی  لە  كاكە،  حەسەن   )2(
چلەكانی سەدەی ڕابردوودا، لە گوندێكی بیتوێن، لەبەر هەژاریی و نەبوونی كفن، باوكی دوو كەلانگوجكی 
هەورازەكانی  كاكە،  )حەسەن  كفن.  دەكاتە  مردووەكەی  ساوە  منداڵە  بۆ  خۆی  كراسی  فەقێیانییەكەی 

دایاندەنا تا لە كاتی پێویست بەردەست بێ. لەشاری كۆیە هەمیشە خێرخوازان 
كفن وكێل و بەردی قەبریان بۆ هەژاران دابینكردووە و تا ئێستاش ئەم نەریتە 
جوانە ڕێزی لێ دەگیرێت وكاری پێدەكرێ.)1( هێندێ كەسیش پێش مردنیان، 
كفن و تاقمی پێویستی جەنازە، لە لیفكە و سابوون و بۆن و گوڵاو و پەشتەماڵ، 

بۆخۆی پێشوەخت ئامادەدەكات و دادەنێ.)2( 

پارچەكانی كفن و چونیەتی كفنكردنی مردوو:)3(  

  هێندێك جار پارچەكان بە بڕاوی ئامادەكراون، هێندێك جاریش لە لای كفنفرۆش 

دەكڕدرێت. پارچەكان بەم شێوەیەن:

1- )3( پارچە بە درێژی دوو تا دوو مەتر و نیو )بە گوێرەی باڵا( و بە پانیی 
)120( سانتیم، بۆ ژن و پیاو. 

سەری  ساتنیم،   )50X50( و  سانتیم   )60X50( نزیكەی  پارچە،   )2(  -2
پێدەپێچرێت و پێی دەگوترێت )لەچەك(.

3- )1( پارچە، نزیكەی )X 240 60( سانتیم، لە ناەوند بە بازنەییەكی تیرە 
)30( سانتیمی بڕاوە، سەری مردووەكەی تێهەڵدەكێشرێت و، دوو لایەكەی بەسەر 
پشت و سینگدا دێنە خوارەوە، هیچ قۆڵی نییە، بەم پارچەیە دەگوترێت )كراس(. 
شێوەی  لە  سانتیم،   )60  X  70( قەبارەی  بە  دووقەدی،  پارچەی   )1(  -4
كیسەیەكی لاكێشەیی دوورواوە، لە سەرەوە بۆ دۆخین پزیی بۆ كراوە و دۆخینەكەش 

كاروانی تەمەنم، چاپخانەی شەهاب، هەولێر، 2013، ل. 44(
كفنی  هەمیشە  خێرخوازبووە،  و  كە گۆڕهەڵكەن  جەیدی، )كۆچكردووی ساڵی 1948(،  )1( عەوڵڵا 
و  خێرخواز  هەبووە.  شاردنەوە،  جەنازە  دیكەی  پێویستەكانی  كەرەستە  لەپاڵ  لەماڵەوە،  حازری  بڕاوی 

دەوڵەمەندەكانی شار بۆیان دەنارد.) زبیدەی حاجی عەبدوڵڵای كەبابچی،12 /4/ 2016(.
ئامادەكراو،  كفنی  كۆیە،  شاری  لە  خێرخوازان  نووسینگەی  لە  و  مزگەوتەكان  هەموو  لە  ئێستا   )2(
بەردەستە. مامۆستا ئیبراهیم عەلی وەك خێرخوازێك سەرپەرشتی كاروباری ناشتنی مردوو و و پرسەكانیان 

دەكات.
)3( چاوپێكەوتن، حاجی نەعمان كاویس مردووشۆر، كۆیە، 22: 7: 2016(

هەر لە قۆماشی كفنەكەیە، لە دامێنیشدا لە راست و چەپ بە قەد )15( سانتیم 
دوو كونی بۆ كراوە وەكو دەرپێ قاچی تێ هەڵدەكێشن و هەر پێشی دەڵێن )دەرپێ(.
5- )1( پارچە بە قەد )X 120 170( سانتیم، بۆ ڕاخستن، پێی دەڵێن )دووگرد(.
6- )3( پارچە وەك پشتێن بە قەبارەی )X 10 80(سانتیم، بۆ بەستنی قاچ و 

كەمەر و سەرومل.
لەسەر  بەكراوەی  پارچەكەی   )3( ئەوجا  ڕادەخەن  دووگردەگە  پێشدا،  لە     
ڕادەخەن. جاران لە نێوانیاندا نەختێك مێخەكی هاردراویان، بۆ بۆنخۆشی، پێوە 
دەكرد، ئێستا لە جیاتی مێخەك گوڵاو پژێنی دەكەن. دوای شوردن، دەرپێیەكە 
لە پێی مردووەكە دەكەن، دوای وشككردنەوەی بە پەشتەماڵێك، كراسەكەی لەبەر 
دەكەن. كە جەنازەكەیان خستە سەر پارچەكان، هەر دوو قاچەكانی جووت دەكەن و 
دەستی ڕاستەی لەسەر دەستی چەپەی، وەك دەستگرتن بۆ نوێژكردن، دەخەنە سەر 
سینگی. ئەوجا دەست دەكەن بە پێچانی هەر پارچەیەك لە دەوری جەستەكە بە 
جیا، هەمیشە لە لای دەستە ڕاستەوە دەستپێدەكەن، چونكە لە ئاینیی ئیسلامدا، 
هەموو شتەكان بە دەستی ڕاستە ئەنجامدەدرێن. كە هەموو پارچەكانیان پێچایەوە، 
دووگردەكەی ژێریشی تێ وەردەپێچن و لای قاچ و لای سەر و كەمەری، بە )3( 
پارچە پشتێنەكە، دەبەستن، بە مەرجێ گرێیەكانیان بكەونە لای تەنیشتی چەپە، 
چونكە لە ناو گۆڕەكەدا جەنازەكە دەخرێتە سەر لای ڕاستە، بەمەش گرێییەكانیان 

لە كاتی ناشتندا بە ئاسانی بۆ دەكرێتەوە.
    لە كلتووری دەڤەری كۆیە، جاران پۆشاك و جلكوبەرگی كەسە مردووەكەیان 
فڕێ نەدەدا، بەڵكو دەپێچراێەوە و هەڵدەگیرا و ژنێكی خێرەومەند، جوان جوان 
دەیشت و بە خێری مردوو، ئەگەر مردووەكە نەخۆشییەكی پیسی نەبوایە. ئەوا بە 

هەژارانی دەبەخشی، بەڵام ئێستا هەمووی دەخرێتە كیسەیەك و فڕێ دەدرێت.
   هەرچەندە بە گوێرەی سوننەت، دەبێ جەنازەی مردوو، ئەگەر ژن بێ، بە )5( 
پارچەی گەورە بپێچرێتەوە، بەڵام لە كۆیە، هی ژنیش وەك هی پیاو، هەر )3( 

پارچەیە.

   لە كاتی گواستنەوەی جەنازە، بۆ گۆڕستان، هیچ شتێك لەناو دارەمەیتەكە 
ڕاناخەن، چونكە جەنازەكە لەناو بەتانییەك جوان وەردەپێچرێت و بەتانییەكیشی 
پێدا دەدەن، بەڵام جاران تا شەستەكانی سەدەی ڕابردوو كە جەنازە بەسەر شان و 
كەژاوەی پیادە ڕێ و بە بەرزكردنەوەی سەلەوات و تەكبیر، بەڕێدەكرا، پەشمەیەكی 
گەورەیان بەسەر چواردەورەی دارەمەیتەكەدا شۆڕدەكردەوە، كە هەرچوار كەناری بە 
سورەتی ئایەتولكورسی نەخشێنرابوو و لە ناوەندەكەی نیگاری كەعبە و مزگەوت 
و مانگ و ئەستێرەی لەسەر بوو، بە بۆن و عەتری خۆش گوڵاوپژین دەكرا، یان 

بە جاجمێكی جوان و خاوێن دایان دەپۆشی. 

     بەشی 
     پێنجـەم                پیـڵاوی كـۆییان

پۆختەیەك دەربارەی پێـڵاو:

   لە بەشی یەكەمدا، هەر ئاماژەیەكی سەرپێییمان بە دۆزینەوەی كۆنترین 
پێڵاوی چەرمەگا دا، كە لە ناوچە شاخاوییەكانی نێوان سنوری ڕۆژهەڵاتی 
كوردستان و باشووری كوردستان، كە مێژووەكەی بۆ )1200 - 1600( پێش 
پوختەی  نووسینەوەی  بڕگەیەدا،  لەم  ئێستا،  دۆزراوەتەوە.  دەگەڕێتەوە  زاین 

مێژووی پێڵاو، ڕەنگ بێ سوودێكی بۆ خوێنەر هەبی: 
    لە نێوان پێڵاو و )سروشتی ژینگەیی و كلتوور و ئایین و باری كۆمەڵایەتی و 
سروشتیی  نموونە:  بۆ  هەیە.  ڕاستەوخۆ  و  تۆكمە  پەیوەندییەكی  ئابووری(، 
ژینگەی شاخ و داخی بەردەڵانی و دارستانی چڕوپڕی دڕكاوی و زەمەندی 
بیركردنەوەی  بۆ  هاندەرن  سەخت و زستانی سەهوڵبەندان و هاوینی سوتێنەر، 
مرۆڤ لە دۆزینەوەی ڕێگەچارەیەك بۆ پاراستنی قاچەكانی لە زامدار بوون و 
پێوەدانی جڕوجانەوەر. زۆری ئاژەڵ و گیانداری كێوی و ماڵی و هێندێ ڕوەك 
پان،  پێویست، وەك پێستە و چەرم و گەڵای  تایبەت، كەرەستەی  و درەختی 
بۆ دروستكردنی پێڵاو دەستەبەر دەكات. تەنانەت لە ڕووی باوەڕ و دینداریی 
ئەوە دەخوازێ كە  پاكژییی جەستە،  و كلتووریشەوە، بۆ ڕاگرتنی خاوێنی و 

پێخۆاست نەبن و شتێك لە پێبكەن كە پیس و بۆنناخۆش و زیانبەخش نەبێ.

   مێژووی پێڵاو كۆنە. لە كلتووری دێرینی میسرییەكان و هیندۆسەكان و 
گریكەكان، پێڵاو بایەخی نەبووە و زۆرتر پێخواست بوون، تەنانەت یارییەكانی 
ئۆلمپی كۆن لە شاری ئەسینا، هەر بە پێخواستی ئەنجام دەدران. مەراسۆنی 
)Pheidippides( لە شاری ئەسیناوە بۆ شاری سپارتا، كە )36( سەعاتی 
بوو، هەر بە پێخواستی بوو. لەشكرە گەورەكەی ئەسكەندەریش هیچ پێڵاوێكیان 
لە پێ نەبوو. تەنیا دەسەڵاتدارەكان لە میسریی كۆندا جۆرە سۆلێكیان بەسەر 

پێوە دەكرد، پێیان دەگوت )كیلیۆپاترا(.)1(  
   پێڵاو لە )تەورات(دا ئاماژەی پێ كراوە وەك ڕەمزێك بۆ شتی بێ بایەخ، بۆیە 
نەدەبوو كۆیلەكان پێڵاو لەپێ بكەن. بەڵام كە مەسیح چۆتە قودس پێڵاوی لە پێ 
بووە. لە ڕاستیدا پێڵاو ڕەمزی شارستانیەت بووە، بۆیە ڕۆمانە كۆنەكان پۆشاكیان 
كاتی گواستنەوەی  لە  لەكۆنەوە، خەزوور  و  دادەنا  دەسەڵات  و  هێز  هێمای  بە 

بووكدا، جووتێك پێڵاوی بە زاوا دەبەخشی وەك ڕەمزی هێز و دەسەڵات.
    كەرەستەی پێڵاو بە گوێرەی سروشتی ژینگە، جیاوازیی هەبووە، بۆنموونە، 
دارخورما  )Papyrus(و  زەل  ڕوەكی  گەڵای  لە  سۆلیان  میسرییەكۆنەكان، 
و هیندییە  كاردەهێنا  بە  پێستەیان  ئەفەریقا  لە  دروستدەكرد. هۆزی )ماسیا( 
برنج، ئەمریكاییەكان  كۆنەكان دار و ژاپۆنی و چینییەكانیش گەڵای پووش 
ڕووەكی گوش و مەكسیكییەكان دڕەختی یوكانیان )Yucca( بەكارهێناوە.)2(  
   دەتوانین بڵێن، مێژووی پێڵاو، لە سەدەكانی ناوەندەوە دەست پێدەكا، كاتێك 
 )Espardrillea( فەرەنسییەكان جۆر پێڵاوێكی پاژنەبەرزی ئاغزونەداریان  بە ناوی
ئێسپانیا  لە  كەتەلۆنیا  هەرێمی  جوتیارەكانی  سێنزدەمیشدا  سەدەی  لە  داهێنا. 
جۆرێكی دیكەیان دروستكردووە. ئەویش هەر پارچە چەرمێك بووە و لای ڕاستی 

هاتۆتەوەو سەر لای چەپی و بە داو و كشتەك و قەیتان لێك دەبەستران.)3( 

.http:// clothing for different culture and religion )1(
)2( سەرچاوەی پێشوو

)3( نمونەی ئەم پێڵاوە لە مۆزەخانەی )Roscheider Hof Open Air Museum( هەیە.

    دواتر لە ئەوروپادا زۆر جۆرە پێڵاو داهێنراو و بوو بە بەشێك لە پۆشاكی 
و  پۆلەندا  لە   )Crakow كڕاكۆ( پێڵاوی  شانزدەمدا  سەدەی  لە  پیاو.  و  ژن 
پێڵاوی )چۆپنیز Chopines( لە توركیا داهێنران و بوون بە مۆدێل. شاژنی 
ئینگلتەرا )Mary of England( یەكەم كەس بوو پێڵاوی پاژنەبەرزی كردە 
ئەوروپا  لە  كشتەك  و  درێشە  بە  پێڵاو  یەكەم  حەڤدەمیشدا،  سەدەی  لە  پێ. 
دروستكرا و بوو بە پێڵاوی چینی دەوڵەمەند و دەسەڵاتدار. لە ساڵی )1818( 
بۆ یەكەم جار لە فیلادلفیا، ڕاستە و چەپەی پێڵاو داهێنرا. لە ساڵی )1899( 
پینەدۆزێ ئایرلەندی Humphrey( O'Sullivan( پێڵاوی پاژنەی لاستیكی 
تەڕ و  داهێنانی هۆڵەندییەكانە چونكە وڵاتەكەیان زۆر  لە  قاپقاپەش  داهێنا. 
 )Henry XIII شێدارە. یەكەم یاساش بۆ پێڵاو لە پێكردن، )هێنری هەشتەمی
ئینگلتەرا دەریكرد، چونكە بۆخۆی كورتەبنەبوو، فرمانی دا نابێ كەس پێڵاوی 
پاژنەبەرزی نزمتر لە پێنج ئینج لە پێبكات. لە سەدەی نۆزدەمدا لە سەردەمی 
دروستكردنی  كارگەی  یەكەم   ،)Marc Brunel( ئەندازیار  ناپلیۆن،  شەڕی 
پێڵاوی دامەزراند، ئەو یەكەم كەس بوو بزمار لە پێڵاو دروستكردندا بەكار بێنێ. 
دواتریش چەندین جۆرە كارگەی تایبەت بە پێستە خۆشكردن و كەرەستەكانی 
پێڵاو داهێنران. دوای داهێنانی مەكینەی دوورمانی قوماش لە ساڵی )1846(، 
 Lyman( لە لایەن )هێندەی پێنەچوو مەكینەی پێڵاودوورنیش لە ساڵی )1858
Reed Blake( داهێنراو، پیشەسازییەكە تەواو گۆڕانكاریی بەسەر داهات. لە 
 )Synthetic( سەدەی بیستەمیشدا، كاتێك قایش و پلاستیك و نایلۆن و قوماشی
بوونە كەرەستەی پێڵاو دروستكردن، ئەوا پیشەسازیی پێڵاو لە زۆر وڵاتاندا بوو 
بەكۆڵەگەیەكی بەهێزی داهات. لە ساڵی )2012( لە جیهاندا بای )122( بلیۆن 
دۆلار پێڵاو بەرهەمهێنراوە. ئێستاش چین لە )63%( ی پێڵاوی جیهان بەرهەم 
دەهێنێ، ئەوجا ئەروپا بە پلەی دووەم دێت، هەرچەندە لە چاكیی و جوانی مۆدێلدا 

پێڵاوی ئەوروپایی هەر لە پلەی یەكەم دایە.
   ڕەنگدانەوەی پێڵاو لە كلتوور و ئایین و ئەدەبدا، بە چەندین شێوە خۆی 
دەنوێنی. كە موسا پێغەمبەر )سڵاوی خوای لێ بێ( چووە خزمەت یەزدانی 

مەزن، داوای لێكرا پێڵاوەكانی داكەنێ، لە لای جوولەكەكان، ژنی مێرد مردوو، 
دەبێ پێڵاوی پێی برای مێردەكەی بە دەستی خۆی داكەنێ، واتا ئەو پیاوە 
دەستی لەو ژنە هەڵگرتووە. لە لای گریكەكۆنەكان، بۆ ئەوەی خەبەری كوژرانی 
سەربازەكان لە شەڕدا، بە كەسوكارەكانیان بدەن، دەچوون جووتێك پێڵاویان بەتاڵیان 
لەبەر دەرگای حەوشە بۆ دادەنان. چوونە ژوورەوەی مزگەوت یان نوێژكردن بە 
پێڵاوەوە لە كلتووری ئیسلامیدا قەدەغەیە. لە كلتووری هەنگارییەكاندا، زاوا 
بووك  كاتی  لە  بیخوات.  بووك  دەبێ  و  بووك  پێڵاوی  ناو  دەخاتە  خواردنێك 
گواستنەوەدا، چینییەكان، جووتە پێڵاوێكی سوور لەسەر بانەوە بۆ بووك فڕێ 
دەدەنە خوارەوە، وەك موژدەیەك بۆ هاتنی بەختەوەری، لە ئەوروپاش )ئاهەنگی 
پێڵاو( هەبووە، كە بە حزووری دایك و باوكی بووك، دەبوایە زاوا پێڵاو بكاتە 

پیی بووك. 
   لە كلتووری عەرەبیشدا، داكەندنی پێڵاو لە پای ژن، مانای جیابوونەوەیە. لە 
لیبیا، لە كاتی بووك گواستنەوەدا، ژنێك تاكە پێڵاوێكی زاوا دەدزێ و دەیدات 
بە كوڕە گەنجەكان، دەبێ هاوڕێ و برادەرەكانی زاوا بەشەڕە پێڵاو وەریبگرنەوە 

و بیخەنەوە بەر پێی زاوا، جار هەیە ئەو شەڕە پێڵاوە سەعاتێك دەخاێنێت.)1( 
   هەر لەلای عەرەب، نیشاندان و بەرزكردنەوەی پێڵاو مانای بێ حورمەتییە، 
لە  پێڵاو و سۆل  بە  بەغدا،  لە شەقامەكانی شاری  لە ساڵی )2003(  بۆیە 
وێنەی سەددام حوسێنیان دەدا و دواتریش كە ڕۆژنامەنووسێك لە گۆنگرەیەكی 
ڕۆژنامەوانیدا، پێڵاوی خۆی گرتە )جۆرج بوش(ی سەرۆكی ئەمریكا، پێڵاو 
ڕاوەشاندن، بوو بە نەریتی نیشاندانی ناڕەزایی و پرۆتێستۆكردن. لە ڕاپەڕینەكانی 
بەهاری عەرەبیشدا )2010 ـ 2012( پێڵاویان بە سەر نووكی داری درێژدا دەكرد، 
لە خۆپێشاندانەكاندا بەرزیان دەكردەوە. لە دەیەمین ساڵیادی كۆمەڵكوژییەكەی 
)11(ی سێپتەمبەری ساڵی )2001(ی ئەمەریكا، )3000( جووت پێڵاو وەك 
ڕەمز بۆ گیانی قوربانییەكان لە شوێنی ڕووداوەكە نمایشكران. كاتێ لە ساڵی 

)1( نووسەری ئەم كتێبە لە ساڵەكانی )1994 - 2002( لە لیبیا ژیاوە . بەشداری ئەم یارییەی كردووە.

)1969( گەمییەوانی ئاسمانگەریی ئەمەریكایی )Neil Armstrong( لەسەر 
مانگ  لەسەر  خۆی  پێڵاوەكەی  جووتە  لەگەڕانەوەی،  بەر  دابەزی،  مانگ 

بەجێهێشت، نەكۆ تاعون و نەخۆشیی پێوە نووسابێ. 
   لە هێندێك بابەتی ئەدەبی و هونەریی ئاست بەرزیی هەمەجۆر لە شێوەكاری و 
سینەما و كاریكاتێر و دیزاینی بیناسازی، لە جیهاندا، پێڵاو حزووری خۆی هەیە.)1(  
   پێڵاوی )ئەدیداس( كە لە ساڵی )1923( لە ئەلمانیا دروستكرا، كاتێك لە 
ساڵی )1936( یاریزان )Jessie Owers( چوار مەدالیایی زێڕی بە هۆی ئەم 
پێڵاوە بردەوە، بوو بە بەناوبانگترین پێڵاوی وەرزشی لە جیهاندا، كە تاكو ئێستا 
 Judy( و )Ruby Slippers( ڕكابەری نییە. گرانترین جووت پێڵاو كە بەناوی
Garland( لە پێی كردبوو، لە ساڵی )2002( دا بە بڕی )660( هەزار دۆلار 
لە مەزاتێكدا فرۆشترا. ئێستاش پێڵاوی دەستكرد، چەند قات لە هی كارگە و 
مەكینە نرخی گرانترە. ئیمڕۆ، شكڵ و شێوەی پێڵاو بۆتە دیزاین و لۆگۆ و 
دروشمی جۆرەها كەرەستەی ژیانی ئەم سەردەمە. زۆر نەتەوەش شانازیی بە پێڵاوە 
كلتوورییەكانی باب وباپیرانیانەوە دەكەن، لە مۆزەخانەی)تۆرناتۆ( لە ئەمریكا، 

نزیكەی پێڵاوی )400 تا 500( ساڵ پێش ئێستای تێدا نمایش كراوە.)2( 

پێڵاوی كۆییان:

   ئێستا با بگەڕینەوە، سەر بابەتەكەی خۆمان. چونكە لە دێر زەمانەوە، شاری 
كۆیە هەم دەڤەرێكی كشتوكاڵی بە باغ و ڕەز و بێستان و زراعەت و ئاژەڵداری 
بووە و هەم مەڵبەندێكی پیشەسازیی بووە كە سەرەڕای دابینكردنی بەرهەمە 
دەستكردە خۆماڵییەكانی بۆ دانیشتوانی ناوچەكە، بڕێكی زۆریشی هەناردەی 
سابڵاغ،  و  سەردەشت  و  سنە  و  مووسڵ  و  كەركوك  و  هەولێر  وەك  شارەكانی 

/http://www.footwearhistory.com )1(
)2( سەرچاوەی پێشوو.

تەنانەت بەغدا و حەلەبیش، دەكرد. یەكێك لە پیشەسازییە تایبەتمەندەكانی ئەم 
شارە، پێڵاو دروستكردن و چاككردنەوە بووە. بێگومان ئەم پیشەسازییەش، بە 

گوێرەی ڕۆژگار و سەردەم گۆڕانكاریی بەسەر داهاتووە. 
   لەم بڕگەیەدا، بە گوێرەی تەمەن و سەردەم و جۆری پێڵاوەكە، بابەتەكە 

دەخەینە ڕوو.
   بێگومان منداڵی ساوا پێویستی بە پێڵاو نەبووە چونكە زۆربەی كات لە 
باوەشی دایك ولە ناو بێشكە بووە. بەڵام لەتەمەنی یەك ساڵیدا، كە منداڵ 
شێوەكان  لە  شێوەیەك  بە  كە  كردۆتەوە،  لەوە  بیریان  گاگۆڵەكردن،  كەوتۆتە 
گۆرەوی،  چنینەوەی  وەك  داوەەبەن،  لە  بۆیە  بپارێزن،  ناسكەكانی  قاچە 
توند  پێ  پاژنەی  و  پێوەكراوە  بەسەر  كە  و  چنیون  بۆ  بچووكیان  پێڵاوی 
دوو  منداڵی  بۆ  ڕابردوو  سەدەی  بیستەكانی  لە  دانەخزی.  تا  گرتوویەتی 
لە  هەموو  كە  )پەپەجانی(  دەگوت  پێیان  بەكارهاتووە  پێڵاوێك  جۆرە  ساڵی 
پێستی نەرمی ئاژەڵ دروستدەكرا و تەنیا ڕەنگی قاوەیی بوو. بەشی سەرەوەی 
كە دوو ئاغزوونەی هەبووە، بە دوورمانی دەستی پارچەكانی لێ دەبەسترا، 
ئاغزوونەی  بە  سەندەڵی  لە  زۆر  پەپەجانییە  ئەم  وەسفكردنی،  گوێرەی  بە 
و  جیاوازە  كەرەستەكەی  ئێستا جۆری  )بەڵام سەندەڵی  ئەم سەردەمە چووە، 
بەرهەمی كارگەشە(. تا تەمەنی شەش حەوت ساڵی پەپەجانی لەپێدەكرا. ئەم 
جۆرە پێڵاوە هەم لە بەغدا و مۆسڵ هاوردە دەكرا و هەم خۆماڵیشی هەبوو 

كە دەستكردی پیشەوەرەكانی كۆیە بوو.
    زۆربەی سەرچاوە زارەكییەكان، ئاماژە بەوە دەكەن، كە زۆربەی كات منداڵی 
باندا،  لە ماڵەوە و لەكوڵان و لە سەربان و بن  پارچەڵەی )4 تا 7( ساڵی، 
تا كۆتایی سییەكانی سەدەی ڕابردوو هەمیشە پێخواست بوون. هەر منداڵی 

دەوڵەمەندەكان پیڵاویان هەبووە، كە لە شارەكانی دیكە بۆیان دەكڕین. 

هەر بۆ منداڵی ئەم تەمەنە، سێ جۆرە پێڵاو دیكە هەبووە:

- سۆلی منداڵان: 

   لە كۆنەوە سۆلدروو و ژنە دەستڕەنگینەكانی كۆیە، بە دروستكردنی سۆلی 
كۆییانە بەناوبانگ بوون. لە نێو پیشەوەرە پیاوەكانیشدا سۆلدروو و پیشەیەكی 
منداڵانیان  سۆلی  ئاسایی،  سۆلی  لە  جگە  ماڵەوە  لە  ژنەكان  بووە.  بەڕەواج 
دروست دەكرد، ئەویش دوو جۆری هەبوو، ڕادایی كە بە قەدەر قاچی منداڵەكە 
سۆلی  و  بوو،  گرانتر  نرخەكەی  چونكە  بوو،  جوانتر  نەخشونیگاریشی  بوو، 
كڕیار  و،  دەكرد  دروستی  جیا  جیا  قەبارەی  بە  ژنەكە  كە  منداڵان،  ئاسایی 
بۆخۆی هەڵیدەبژارد. ئەمە هەر بۆ كچان بوو. سۆل لەم پارچانە پێكهاتووە: بن 
سۆل، كە چەرمی تایبەت بووە، ناوفەرشی سۆل كە پێوەی دەدرووا، قەپاغی 
دەمی سۆلەكە  پێشەوەی  لە  بوو  بازنەیەك  نیوە  وەك  كە  بوو  بەشە  ئەو  سۆل، 
دەدرووا و پەنجەكانی دەشاردەوە، ئەم قەپاغە بە ئاوریشم و سیم نەخش و نیگاری 

زۆر جوانی لەسەر دەكرا. سۆل هەر بۆ كچ و ژنان بوو.)بڕوانە وێنەی سۆڵ(
- پاپووچی منداڵان: )1(

بەغدا و مووسڵ دروست  لە شاری  بە زۆری  ژنانەیە،  پێڵاوێكی    پاپووچ 
دەكرا، جا جۆری تایبەت بە منداڵان جیاواز بوو هەم لە نەخش و نیگار و هەم 
لە قەبارە و شێواز. پاپووچ لە كۆیە دروست نەدەكرا، هاوردەیان دەكرد. ئەمە 

تایبەت بوو بە كچان.
- قاپقاپەی منداڵان:

  جاران حەمامی گشتی هەبوو، جا هەم بۆ پاك و خاوێنی هەم بۆ پاراستنی 
قاچ وقولیان لە گەرمایی زەوی حەمامەكە، قاپقاپەیان لە پێدەكرد. قاپقاپە لە 
دوو پارچە تەختەداری ساف و لووس بە ئەستورایی سێ تا چوار سانتیم، لە 

)كەریم  )پاپووچ(  بۆتە  بەسەرداهاتووە  گۆڕانكاری  و  بووە  )پاپۆش(  لەبنەڕەتدا  دەڵێن  هێندێك   )1(
شێخانی،، سلێمانی، 17 / 10/ 2016 چاوپێكەوتن(.

شێوەی شكڵی پێ، لە لای دارتاش دروستدەكرا و پینەدۆز سەری بۆ دروست 
دەكرد، لە پێشەوە، بە شێوەی نیوە كەوانە پارچە قایشێك ـ كە جاران لاستیكی 
تایەی ئۆتۆمبیل بوو ـ لە تەنیشتی ڕاست و چەپی هەر تاكێك بە بزمار چەسپ 
قاپقاپەی  هەبوو.  جیای  جیا  قەبارەی  ئەمەیش  پێوەبكرێت.  بەسەر  تا  دەكات 
منداڵان، كە كوڕ و كچ، بە كاریان دەهێنا، بێگومان قەبارەكەی بچووكتر و 
تەنكتر بوو. دارتاشەكانی كۆیە زۆر دەستڕەنگین بوون لە دروستكردنی قاپقاپە. 
هی هاوردەكراویش هەبوو كە لە بەغدا و شارەكانی دیكە دروست دەكران. قاپقاپە 

جگە لە حەمام و مزگەوت، لە ماڵەوەش بەكار دەهات، بەڵام كەمتر.
و  بچووك  قەبارەی  ئەویش  دەكرا،  هاوردە  سلێمانییەوە  شاری  لە  بەرز:  پانی 

كۆیە  لە  سلێمانی،  شاری  كلتووری  بە  تایبەتە  پێڵاوە  ئەم  هەبوو.  گەورەی 
دروست نەدەكرا. ئەویش هەر بۆ كچ و ژن بوو. 

بەڵام  بووە،  پێخواست  هەمیشە  منداڵ  زوو،  زەمانی  لە  گوندەكاندا،  لە     
جۆرە  بۆخۆیان  بوو،  ساڵان   )12  -  7( نێوان  لە  تەمەنیان  كە  كوڕانەی  ئەو 
سەری  پێستەی  )جاشكەوش(.  دەگوت  پێیان  دەكرد،  دروست  پێڵاوێكیان 
یەك  پێڵاو،  دەیانكردە  خۆیان  قاچی  قەبارەی  بە  و  دادەماڵی  ڕەشەوڵاغیان 
پارچە بوو ڕاست و چەپی دەكەوتەوە سەر یەك و بە داوە بەن و سیرمە لێكیان 
دەبەست.)1( لە كۆنەوە شاری كۆیە بە )كاڵەك( دروستكردن بە ناوبانگ بووە، 
چونكە لە هەموو كوردستان تەنیا لەم شارە كاڵەك دروستدەكرا.)2( ئەم پێڵاوە 
بە  پاژنەی  و  لە چەرمی گا دروستدەكرا و قەپاغی سەری و لاتەنیشتەكان 
كشتەك دەچنرا. كشتەكەكەیان لە لای خمچی ڕەنگ دەكرد، لە بەشی سەرەوە 
و لەلا تەنیشتەكانی بە )كەژ ـ دەزووی بادراوی شین( و )ئاوریشم( بە نەخش 
و نیگاری جوان دەچنران و لە قالب دەدران، قالبەكان لە دار بە قەبارەی جیا 

)1( فەتاحی حەمەدەمینی مستەفا گۆدە، كاڵەكدروو، 18/ 7 / 2016، كۆیە، چاوپێكەوتن.
)2( وەستا مستەفای وەستا ساڵحی دەباغچی لە پەنجایەكانی سەدەی ڕابردوو ماڵی دەچێتە ڕانیە و 
لەوێ دەبێتە كاڵەكدرووو. دوای كۆچی دوایی ئەو، كەس لەو شارە ئەم پیشەییەی نەكرد. )سەرچاوەی 

پێشوو(

جیا دروست دەكران. كاڵەك بزماری تێدا نەبوو. تەنیا كوڕ و پیاو لە پێیان دەكرد 
ڕەنگاو  ئاوریشمی  بە  سەری  گەنجان  كاڵەكی  هەبوو.  قەبارەیەكی  هەموو  و 
ڕەنگ بوو، ئەو شوێنەی كە دەكەوێتە سەر پەنجەكان و دایدەپۆشی بە ئاوریشم 
دەچنراو گوڵنگەیەكی ئاوریشمیشی پێوە دەكرا، بەڵام كاڵەكی پیاوی بەتەمەن 
ئەو پێشەی دەزووی شین بوو.)1( تا چلەكانی سەدەی ڕابردوو، نرخی جووتێك 
كاڵەك لە نێوان )100( تا )250( فلس بوو. دواتر ئەم پێڵاوە بوو بە پێڵاوی 
پیاوی ئیختیار. بەداخەوە لە كۆتایی حەفتایەكانی سەدەی ڕابردوو ئەم پیشەیە 

مەحف بۆوە و ئێستا كەس نییە ئەم پیشەیە بزانێ.)2(  
   هاوكات، لەگەڵ پیشەی كاڵەكدووریی، لە كۆیە، پێڵاوی ئێمەنی زۆر ڕەواجی 
هەبووە، ئەویش هەموو قەبارەیەكی هەبووە و لە زستان و هاوێن بەكار هاتووە. دوو 
جۆر ئێمەنی لەم شارەدا هەبووە: هاوردەكراو، كە لە شارەكانی بەغدا و مووسڵ 
دەهاتن، و ئێمەنی خۆماڵی كە وەستایەكانی كۆیە بە دەست دروستییان دەكرد.                   
    لە سییەكانی سەدەی ڕابردوو، پێڵاوی )وطنی( كە )بیلادی(شیان پێدەگوت، 
زۆر باو بوو، كارگەكەی لە شاری مووسڵ بوو، هەموو قەبارەیەكی هەبوو، پتر 

چینی دەوڵەمەند و مامناوەندی بەكاریان هێناوە.)3(   
كرد  دەستیان  كۆیە،  پینەدۆزەكانی  ڕابردوو،  سەدەی  كۆتایی چلەكانی  لە    
چونكە  لاستیك(،  دەگوت)  پێیان  پیاوانە،  پێڵاوێكی  جۆرە  دروستكردنی  بە 
نرخەكەی هەرزان بوو، هەژار و لادێییەكان لە پێیان دەكرد.بنی پێڵاوی لاستیك 
لە تایەیی ئۆتۆمبیل دروستدەكرا. ئەویش دوو جۆری هەبوو، هێندێك پینەدۆز 
باشتر بوو چونكە بە ڕێگەی كوڵاندن  لە بەغدا هاوردەیان دەكرد، جۆرەكەی 
نەرم كرابۆوە و جووتی بە )50 - 80( فلس بوو، جۆرە خراپەكەی خۆماڵی 
بوو، پینەدۆزەكان بۆخۆیان دەیان بڕی. بەشی سەرەوە و لاتەنیشت و پاژنەی 

)1( )كەریم شێخانی،، سلێمانی، 17 / 10/ 2016 چاوپێكەوتن(
)2( سەرچاوەی پێشوو.

كردووە. لەپێ  وەتەنی  پێڵاوی  هەمیشە  گەورە،  مەلای  بە  ناسراوە  جەلیزادە،  محەمەدی  مەلا   )3(
)سەرچاوەی پێشوو( .

پێڵاوی لاستیك، دوو پارچە بوون و بزمارڕێژ دەكران، لە قایش دروستدەكرا، كە 
بە باتمان لە بەغدا دەیانكڕی. هەرچواردەوریشی، كە پێیان دەگوت )كۆبە( بە 
داوی كشتەك، بە درێشە و دەرزی دەدووری. جووتی لاستێك بە ) 150 - 200( 

فلس بوو.

 كەڵاشی بن لاستێك:

  كەڵاشی دەزوو پێلاوێكی كوردی ڕەسەنە، لە هەورامان و شارەكانی دیكە 
هەناردە دەكرا بۆ شاری كۆیە، بەڵام چونكە بنی گەڵاش بە ئاو تێكدەچێ، 
بنەكەی  جیاتی  لە  ئۆتۆمبیل،  تایەی  لە  لاستیكیان  بنی  پێنەدۆز  هێندێك 
خۆی، بۆ دروستدەكرد، پێیان دەگوت )كەڵاشی بن لاستیك(، هەژارەكانیش ئەم 

بنەیان لە كۆنە كەڵاشان دەناوە.)1(  
  باشترین و بەناوبانگترین پێڵاو، كە تایبەت بووە بە دەوڵەمەند و هەبووەكان، 
لە چلەكانی سەدەی ڕابردوو، پێڵاوی )كاڵۆش(بوو. ئەم پێڵاوە كە ماركەكەی 
فەرەنسی بوو، لە دوو بەش پێكهاتبوو، بەشێكی وەكو گۆرەوی لە پێدەكرا، پێیان 
كیفەكەیان،  داكەندندا،  كاتی  لە  واتا  پێڵاوەكە،  ناو  دەخرایە  )كیف(،  دەگوت 

چونكە نەرم بوو، هەرلە پێدا بوو.
   لە كۆتایی شەستەكانی سەدەی ڕابردوو، چونكە زۆربەی كات، سنوورەكانی 
ئازاد و كراوە بوون، پێڵاوی لاستیكی كارگە، كە لە  ڕۆژهەڵاتی كوردستان 
پێڵاوی  و،  كرد  داگیر  كوردستانی  بازاڕی  دەكرا،  هاوردە  قاچاغ  بە  ئێرانەوە 
لاستیكی تاییەیی ئۆتۆمبیل ڕەواجی نەما. ئەمە هەموو قەبارەیەكی هەبوو بۆ 
كوڕ و كچ و ژن و پیاو. لە سەرەتادا، جۆرەكانی زۆر خراب وبێ كەلك بوون، 
بەڵام دواتر، پیبشەسازییەكەی گۆڕانكاریی بەسەر داهات و، بەرهەمی باشیان 
خستە بازاڕ. خەڵكی شاری و گوندەكان ئەو پێڵاوەیان دەكڕی چونكە نرخەكەی 

مەلاخۆرە بوو.

)1( سەرچاوەی پێشوو.

   جزمەی لاستیكی زستانان، كە ناوەوەی بە قەدیفەی نەرم و سپیی داپۆشرابوو، 
هەموو قەبارەیەكی هەبوو بۆ كوڕ و كچ، بە تایبەتی قوتابی، لە پێیان دەكرد، 
لە سییەكانی  لەسەرەتادا كە  پووت و جزمەی درێژ.  نیو  دوو جۆری هەبوو، 
سەدەی ڕابردوو لە شارەكانی دیكە هاوردەیان دەكرد، هەر ڕەنگی ڕەشی هەبوو، 
دواتر ڕەنگی دیكەشی كەوتە بازاڕ. كرێكار و قوڕكێش و باغچەوان و شوان 
و گاوان و لادێیی و قاچاغچییەكان زستانان جزمەیان لە پێ دەكرد. پێڵاوی 

)لاپچین( پتر كوڕ لە پێی دەكرد.
   پیڵاوی ژنان، جگە لەوانەی لەسەرەوە باسمان كردن جۆری دیكەشی هەبوو، 
وەك، قۆندەرە، كە پتر ڕەنگی سپیی بوو لەلای پێڵاو فرۆشەكان هەبوو. هەروەها 
چەرم  لە  كە  چەكمە   . هەبوو  حەوتپارچەش  و  نیوپووت  و  چەكمە  پێڵاوی 
ناوەوە  بە دیوی  نیوپووت، كە  بە ژنە دەوڵەمەندەكان.  بوو  تایبەت  دروستدەكرا 
زنجیری هەبوو و تا سەر گوێزینگی پێ بەرز بوو، و هەر زستانان لە پێ دەكرا. 
حەوتپارچەش، كە پاژنەی بەرز بوو، كتومت لە شێوەی پێڵاوی ئەم سەردەمە 
بوو، بەڵام سەر و تەنیشت و پاژنەكەی بە حەوت جۆرە قوماشی ڕەنگاوڕەنگی 

زۆر جوان و سەرنجڕاكێش ڕازابۆوە و نرخەكەشی هەرزان نەبوو.
كۆیە.  ڕابردوو گەیشتە  سەدەی  ناوەڕاستی  لە  ئیسفنج  و  نەعلی لاستیك    
و  منداڵ  هاوێنان  بوو،  هاوردە  بوو،  پەنجەر  پەنجەرە  كە  سەندەڵیش  پێڵاوی 
كچان  و  كوڕان  وەرزشی  كالەی  پێڵاوی  پێشتریش  دەكرد.  لەپێیان  هەرزەكار 

كەوتبووە بازاڕەكانەوە.

پێڵاوی چەكمەڕەق: 

گا  چەرمی  لە  بۆخۆیان  چاڵەبەفران،  دەچوونە  كەسانەی  ئەو  كۆیە  لە    
پێڵاوێكی تایبەتییان دروست دەكرد، كە بە قۆندەرەوە لە پێیان دەكرد، واتا دوو 
و  بەفر  ناو  لە  كارەكەیان  چونكە  پێدەكرد،  لە  یەكتری  لەناو  پێڵاویان  جووت 
سەهۆڵ بوو. ئەوان جۆرە پێڵاوێكی دیكەشیان هەبوو پێیان دەگوت )فنیش( 
كە  بنەكەی  بوو،  درێژ  چۆكان  تا  چەرمەگا  لە  دەستكردبوو  جزمەیەكی  كە 

لاستیكی سەیارە بوو، تا لەسەر بەفر نەخلیسكێ، ڕێز ڕێز بزماری ناڵبەندی 
پێدا كوترابوو، بزماری ناڵبندی سەرەكەی گەورە و خڕی گوشەدارە، باش زەوی 

دەگرێ.)1( 
دروست  تایبەتییان  پێڵاوێكی  بەفر  سەر  بۆ  ڕاوكەرەكانیش،  و  لادێیەكان     
دەكرد، پێیان دەگوت )چەپەر( ئەویش بریتی بوو لە جووتێك تریانەی بچووك، 
سیرمە،  و  داوەبەن  بە  تاكێك،  هەر  ناوەندی  بە  و  دروستكرابوون  لە شوول  كە 
تاكە پێڵاوێك یان جزمەیەك چەسپ دەكرا، ئەم تریانە بازنەییانە بۆ ئەوە بوون 
بەفرەكەدا  بەسەر  ئاسانی  بە  بتوانن  و  نەبێت  ڕوونەچێت  بەفر  لە  قاچەكانیان 
بڕۆن. واتا لە جیانی ئەو تەختە دارانەی ئیمڕۆ وەرزشوانەكانی سەر بەفر لە 

 .)Skii(پێی دەكەن، كە پێیان دەڵێن

چەكمە پۆتین:

   لە دوای پەنجایەكانی سەدەی ڕابردوو، لە ئێرانەوە هاوردە دەكرا، پتر سوارەكان 
لە پێیان دەكرد، ملی نەختێك بەرز بوو، شەرواڵی دەخرایە ناو، دواتر پێشمەرگەش 

لە پێی دەكرد.)2( 
   لە ساڵە سەختەكانی گرانی و نەهاتیدا لە نیوەی یەكەمی سەدەی ڕابردوو، 

هەژارەكان لە شار و دێ، لە پارچە لباد پێڵاویان بۆخۆیان دروستكردوە.)3(
   دەتوانین بڵێن، لە دوای حەفتایەكانی سەدەی ڕابردوو، هیچ جۆرە پێڵاوێكی 
دەستكرد لە كۆیە نەماوە، شاڵاوی بەرهەمی تەكنەلۆژیایی سەردەم، بازاڕەكانی 
كوردستانی پڕ كرد بە جورەها مۆدێل و دیزاینی هەمە ڕەنگ كە خواستی 

هەموو كڕیارێكی تێدا بوو.

)1( مامۆستا زرار عەبدوڵڵا، خانەنشین، كۆیە، چاوپێكەوتن 20 / 7 / 2016، چونكە باوكی كرێكاری 
چاڵەبەفران بوو، تا ساڵی 1980 جووتێك پێڵاوی )فنیش(یان هەر مابوو.

)2( حەمید ڕەشاش، پێشمەرگەی ئەیلول، تەمەن )85(ساڵ، هەولێر، 20 / 2016/7، چاوپێكەوتن.
)3( فەتاحی حەمەدەمینی مستەفا گۆدە، كاڵەكدروو، كۆیە، 18/ 7 / 2016، چاوپێكەوتن.

پاشـكۆی ئەم بڕگەیە:

   كە ئینگلیزەكان هاتنە كۆیە بە دەرزەن كاڵەك و سۆڵ و پەستەكی كۆیانیان بە دیاری 
دەبردەوە ئینگلتەرا. پایزانیش كاڵەكی كۆیەیان بە باران دەبرد خۆشناوەتی و هەولێرێ، 
تەنانەت لە دەشتی هەولێرێ مەرجی شوانكارەیی، جووتێك كاڵەكی كۆییانە بووە، لە 

خۆشناوەتیش مەرجی ڕەنجبەریی جووتێ كاڵەك و بڕێ پارە بووە. 
كاڵەكدرووە بە ناوبانگەكانی كۆیە:

   مام سدیقی مامە مینی كاڵەكدروو، حاجی محەمەدی مامە مینی كاڵەكدروو، 
باپیرە شەڵ، وەستا ساڵحی دەباغچی، وەستا عومەری دەباغچی، وەستا فەتاحی 
شوانی كاڵەكدروو، حاجی حەمەدەمینی سۆفی پاشا، حاجی عەوڵای سەعیدی 

گاڕفێنی. )باوكی عەزیز جانەوەری(، فەتاحی حەمەدەمینی مستەفا گۆدە.
   ئاوریشمی عەسرـ كە بۆ نەخشی كاڵەك بەكار دەهات ـ هەر لەلای جولەكەكان 
دەفرۆشرا، )حاجی فەتاحی حاجی كەریم حەسیری( تاكە ئاوریشم فرۆشی موسوڵمان 

بوو لە كۆیە.
ئێمەنیدرووەكانی كۆیە:

  حەمەدەمینی ئێمەندروو، سەید عوسمان كەركووكی ئێمەندروو، حاجی حەمەدی 
ئێمەندروو.

سۆلدرووەكانی كۆیە:

   وەستا مەعروفی سۆلدروو، وەستا سدیقی سولدروو، وەستا مەجیدی سولدروو، 
و  دلێری شاعیر  خالید  باوكی  موختار  واحێدی  مام  سولدروو.  قادری  وەستا 

نووسەر و هونەرمەند.
وەسـتاكانی پێڵاوی لاستیك:

  ژمارەیان لە سەرووی )20( وەستا بوون، ئەم ناوانەمان بە دەست كەوت:

  وەستا ڕەشیدی عەبوولی، وەستا سابیری سەراج، وەستا حاجی حەمەدەمین، 
ڕەشیدی  وەستا  گەرگەشی،  ڕەشیدی  وەستا  پینەدۆز،  حەوێزی  سەید  وەستا 
پینەدۆز، فەتاحی حەمەدەمینی مستەفا گۆدە، وەستا تۆفیق، وەستا مەغدیدی 

بابۆڵی.
پێڵاوفرۆشـەكان لە كۆیە: 

  حاجی تایەری برای حاجی رەفیقی خاوەن )هوتیڵ چنارۆك، حاجی حەمەدەمینی 
ئێمەندوورو، جەمالی وەهابەكەڕی، جەلال جوبار.) تا شەستەكانی سەدەی ڕابردوو(.

دەباغچییەكانی كۆیە:

عەوڵاسووری  فەتحوڵڵای  دەباغچی،  سووری  عەوڵا  عەبدوڵڵای  حاجی    
دەباغچی، كەریم چاوسۆر، مستەفا و عەبدەی كوڕی كەریم چاوسۆڕی، وەستا 
مەحمودی سلێمانی، وەستا عومەری كاڵەكدروو )خاوەن كارگە بوو(. حاجی 

سابیری مام خدری )خاوەن كارگە بوو(.
  لەكۆتایی سەدەی ڕابردوو)5( پینەدۆز مەكینەی دورمانی پێڵاویان هەبوو:

  یەكەمجار سابیر حەلوا و حەمەدەمینی عەوڵا پەستەكی مەكینەی دورمانی 
پێڵاویان هێنایە كۆیە. دواتر ئەو وەستایانەش مەكینەیان بەكار دەهێنا: وەستا 
عومەر مەنسوور، وەستا ئیسماعیل مەنسوور، وەستا زاهیری مام مەعروفی، 

وەستا كەمالی گورەقەشانێ، وەستا محەمەدی حەمەدەمینی مستەفا گۆدە.
كەرەسـتەكانی پینەدۆزیی:

   دەزگای لە كۆلكگیراوی سەر عاردی، چەند درێشەیەك، قایشبڕ، مەقەست، 
چەكوشی پینەدۆزی، مشتە، دەمەچەقۆ، داس، چەند قالبێكی دار، كشتەك، 
بزمار، دەرزی، شەمێ، دەفری تەغاراو، پێستە بەروانەكەی بەرسینگ، چەرم و 
قایش و لاستیك و تایە. )جاران پینەدۆزكان لەسەر تەژگەبەڕێك لەسەر عاردی 

دادەنیشتن.(

     بەشی 
    شەشەم                  خـشـــڵ

   لەخۆ ئاخافتن و بایەخدان بە جوانیی ڕوخسار و پوشتەوپەرداغی لە پۆشاك و 
خۆڕازاندنەوەوە بە خشڵی زێر و زیو، ڕەنگ بێ یەكێك لە خەسڵەتە دیارەكانی 
ژنی كورد بێ، كە سەرنجی هەموو ئەو ڕۆژهەڵاتناس و گەریدانەیان ڕاكێشابێت 
پۆشاك و  بە  ئاماژەیان  یەكەم جار چاویان پێ كەوتوون و زۆربەشیان  بۆ  كە 
خشڵی ژنانی كورد كردووە. د. ولید الجادر، لە كتێبی )الازیاء الشعبیة في 
العراق( دا، دەنووسێ: " ژنی كورد، بەتایبەتی دەوڵەمەند و خواپێداوەكان، بە 
پوول وپارەی كانز سەروكڵاو و پۆشاكەكانیان دەڕازێننەوە و ملوانكە و ملەگۆی 
زێڕ و گەردنلغی زێڕ و زیو لە سەری سینگی خۆیان نمایش دەكەن. هەشیانە 
هەموو سەروكڵاوەكەی زێڕ و زیوە. یەكێك لە تایبەتمەندەكانی ژنی كورد ئەوەیە 
كە حەز دەكا زۆرترین پارچە خشڵی زێڕ و زیوی گرانبەها بەخۆیەوە بكات.")1(  
   "لە مۆزەخانەی نیشتمانیی ئێراندا كونترین )40( دانە لە خشڵە كوردییەكانی 
بەر لە ئیسلام دەپارێزراون. لە سەردەمی ساسانییەكان دروستكردنی خشڵ لە زێڕ 
برەوی هەبووە. لە كۆتایی سەدەی سێزدە و سەرەتای سەدەی چواردەم شێوازێكی 
خشڵ دروستكردن لە كوردستان سەری هەڵدەدا كە یەكێك لە تایبەتمەندییەكانی 
مەلیلەكاری بوو بە شێوەیەكی شاز و دەگمەن، بەردی فەیرۆزە لەم شێوەیەدا 

)1( د. وليد الجادر، )الازياء الشعبية في العراق(، دار الشوون الثقافة العامة، بغداد، 1989، ص. 157

بەرچاوە، چونكە باوەڕیان بە سیحراوی بوونی ئەم بەردە بووە. لەسەر ئەو خشڵانەی 
دروستدەكران نەخشی گوڵ و گەڵا و باڵندە و ماسی و نەخشی هەندەسی زیاتر 

دەبینران.")1(
     كە باس دێتە سەر خشڵ و زێڕ و زیوی ژنانی كۆیی، دەبێ ئەم چوار خاڵەی خوارەوە، 

كە ڕاستەوخۆ پەیوەستن بە جۆر و دیزاینی خشڵەكانیان، لەبەرچاو بگیرێن:

دیانەكان،  و  موسوڵمان  شانی  بە  شان  جوولەكە،  دێرزەمانەوە،  لە  هەر  یــەك: 

هەبووە،  بەخۆیان  تایبەت  و گۆڕستانی  هەر گەڕەك  نەك  ژیاون،  شارەدا  لەم 
بەڵكو زۆر لە گوندەكانی دەشتی كۆیە جوولەكە بوون.)2( لە كۆنەوە جوولەكە 
بە دەوڵەمەندیی و خاوەن سەرمایە ناسراون، زێڕنگەریش پیشەیەكی سەرەكی ئەوان 
بووە، تا ساڵی )1950( هەموو زێڕنگرەكانی كۆیە جوولەكە بوون، ئەمەیش وای 
كردووە كە ژنانی كۆیە پتر بە جیهانی خشڵ و زێڕ و زیو ئاشنابن و ئاسانتر دەستیان 
بكەوێت و بتوانن ڕادایش، بە ئارەزووی دڵی خۆیان، پارچە زێڕ و خشڵی خۆیان 
بكڕن. ڕەنگ بێ لە كوردستانی باشووردا، كۆیە، تاكە شارە بێ كە زێڕنگەری 
ژنی هەبێ و بە هەمان لیهاتووی و دەستڕەنگینی هاوپیشەوەرە پیاوەكان، بەدەستی 
خۆی خشڵی بۆ فرۆشتن دروست كردبێ. خاتوو )نەسرینی كچی مەغدیدی 
زێڕنگەر( هەم خشڵی دروست دەكرد و هەم زێڕی شكاوی لەماڵەوە چاكدەكردەوە.
دوو: زێڕ و زیو لە كانزا گرانبەهایەكانن، هەمیشە زێڕ یانی پارە، لەبەر ئەوەی 

دوو بنەماڵەی گەورەی كۆیە )حەوێزی و غەفووری( بە سەرمایەدار و هەبوو 
ناوبانگیان دەركردبوو، ئەوا بازاڕی خشڵ و زێڕ و زیو هەمیشە بای خۆی گەرم و 

گوڕی بەخۆیەوە بینیوە.)3( 

)1( هەفتەنامەی باس، ژمارە 254 لە 15/ 9/ 2015 ع. باوەجانی، مێژوویەك بۆ خشڵی كوردی.
)2( لە سەدەی ڕابردوو، لەسەردەمی گرانی و قاتوقڕیدا، خەڵكی كۆیە دەچوون بە قازمە و پێمەران، 
زەوییەكانی لای گوندی شیواشۆك و ئیلنجاغ و گۆپتەپەیان هەڵدەدایەوە، بەدوای پارچووكە زێڕ و زیو و 
پول و لیرەدا دەگەڕاون، چونكە دانیشتوانی كۆنی ئەم گوندانە جوولەكە بوون.) زبیدەی حاجی عەبدوڵڵای 

كەبابچی، تەمەن )86( ساڵ، كۆیە، 2 / 6/ 2016.
)3( بڕوانە كتێبی ژنە پیشەوەرەكانی كۆیە، فازیل شەوڕۆ ل. 20

سـێ: جگە لەوەی لەم شارەدا بازرگان و پیاو و ژنی دەوڵەمەند هەبووە، ژمارەیەكی 

لە كاروكاسبیدا  بەهەموو جۆرەكانیانەوە ڕۆژانە  پیشەوەرە دەستییەكان  لە  باش 
بوون، واتا باری بژێوی و گوزەرانیان باش بووە، ئەمەیش سەرمایەی پێویستی 
بۆ بازاری زێڕنگرەكان دەستەبەركردووە. جاران تەنیا دەوڵەمەند و پیشەوەرەكان 
خاوەن خانووی خۆیان بوون.)1( ئەمە جگە لە ڕەزەوان و باغچەوان و لادێییەكان 

كە خاوەن ئاژەڵ و بەرهەمی كشتوكاڵی باش بوون.)2(  
چـوار: پێگەی جوگرافای شارەكە، هەم كە لە ناوەندی باشووری كورستان و هەم 

سەر ڕێی كاروان و كاروانچییەكانی شارەكانی كوردستان و دەرەوی كورستان بووە، 
ئاڵوگۆڕی و بازرگانی وایكردووە، هەموو جۆرە كەرەستەیەكی لێ دەستكەوێت، 
یان هەرنەبێ چاویان بە خەڵكی غەیرە بكەوێ و لە كلتوور و دەستووریان هێندێك 
پارچەكانی  لاساییكردنەوە  و  خواستنەوە  ئەم  ئاساییە  كەواتە  بخوازنەوە.  شت 

خشڵ و زێڕو زیویش بگرێتەوە.
   نابێ ئەوەش فەرامۆشكەین، كە زۆربەی ئەو پارچە خشڵانە لە زۆر ناوچەی 
تری كوردستان، بەكاردێن. ڕەنگ بێ جیاوازی لە هێندێك ناو و زاراوەكانیاندا 

هەبێ.
   بۆ ئاسانكاری، ئەم بڕگەیە دابەش دەكەین بۆ: خشڵی ژنانە و خشڵی پیاوانە.

)1( حاجی عەوڵڵای كاڵەكدروو، لە چلەكانی سەدەی ڕابردوو، تەنیا بە پیشەی كاڵەكدروویەتی خاوەنی 
سێ خانوو بوو .

)2( بڕوانە كتێبی ژنە پیشەوەرەكانی كۆیە، فازیل شەوڕۆ ل. 21

خشـڵی ژنانە :

 مەبەستمان لەو خشڵانەیە كە منداڵ و كچۆڵە و ژن و پیرێژنی كۆیی بەكاریان 
هێناوە، پێمان باشە پارچەكانی ئەم خشڵ و زێڕ وزیو، بە شێوەیەك بخەینەڕوو، 
كە خوێنەر بتوانی لە مێشكی خۆیدا وێنایان بكات، بۆیە بە گوێرەی پێكهاتە و 

ئەندامەكانی لەش ) لە سەر تا پێ ( تۆماریان دەكەین.
 خشڵی سـەر سـەر و دەم و چاو و قژ و كەزی:

بۆ منداڵان:

   جیناح 3 پلپلە/ نیو مسقالە بە نەقشە/ ماشاللە نێوەی مانگ یەك مسقاڵ 
هیچی پیوە نەبوو وشەی )ماشاللە(ی لێ هەڵكەندرابوو/ لەپكە، لەپكەی شین 
بوو/ چاچپاغ  چاوەزار  بۆ  هەیە  پلپلەی   2 دەگیرێ  تێ  زێڕی  قۆپچە  وەكو 
)ساچیاغ( ـ كە وشەیەكی توركییە ـ  یەك دەنگ بۆ هەر بەركەزیەك تەنیا بۆ 
كچان زێڕ و زیوە/ چاچپاغی زێڕ: 5 دنك بوو لە كەزی دەبەسترا هەر سەرە 
كەزییەی یەك دەنكی پێوە دەكرا، داوەكەی ئاوریشم و دەزوو بوو، تەنیا بۆ منداڵ 
و كچان بوو/ مازیلەچاوەزار/ گوارەی منداڵان جۆری پەسیرە و بورغی/ ددانە 

ریوی، بە كوچكی منداڵانەوە دەكرا.

بۆ كچی عازەب و ژن و پیرێژن:

- گێـلگێلە: لەسەری كڵاو دەبەسترێ زێری ورد وردە، قاشی كەسكی هەیە بە 

ئەلقەی موروو شەوە و موروو و عەسر و موروو میجانەی ڕەش و مەرجانی تێ 
هەڵ دەكێشرێت، لە نێوان مورووكان پلپلەی زێڕ هەبوو.

- چۆچـە: جووتە، لە كڵاو یان لەسەر بسكی لای چەپ و راست دەبەسترێت، )4 

تا 7( مسقاڵە. چۆچەی كۆییانە، سێ پێچكە و چوار پێچكە هەبووە بەسەر 
كڵاوەوە دەكرا وسەر بسكدا دەهاتە خوارەوە. چۆچەی تەورزین هی پیران بوو. 

چۆچەی پلپلەدار هی كچی عازەب بوو.

- زێڕی شـەشـگور )شەشگوڵ(: وەكو پوول كونكون دەكرێت و لە گێلگێلە دەبەسترێت.

- تــاس: )25 تا 50( مسقاڵ زێرە، ناوەندی قوپكەی زێری هەیە، هەر چواردەوری 

بووكۆكەی  تاسی  و  هەیە  مەعدەنیش  تاسی  هەیە.  زیویش  تاسی  لیرەیە)1(. 
منداڵانبش هەیە. تاس لە دەسماڵێكی ئاوریشمین هەڵدەگیرێت پێی دەڵێن: تاس 

دەسماڵ )بڕوانە وێنەی تاس دەسماڵ(.
- ڕیشـووەی تاس: )2( قۆپەن و )3( قۆپەن زێڕ بوو بە چواردەوری تاس لە 

لیفكەكە دەبەستراو دەهاتە خوارەوە.
- پلپلە پێنج قولاب: )15( مسقاڵە لە سەر كڵاو و سەر شان دەبەستدرێت.

- قۆتاسە: لە پشتەوەی سەروكڵاو دەبەسترا، پلپڵەدارە.

- سـەربسكەی زێڕ: وەكو قوتاسەیە بە قەد لولە جگەڕەیەك دەبێ.

- تۆقەی سـەر: وەكو نیوە بازنە بۆ پێشەوەی سەر بۆ ڕاگرتنی پرچ، كچۆڵەی 

خوێندكار دەیبەستن.
- قەتـارە زێڕ و زیو: لە نێو چەوانی دەبەسترێت وەك پوول وایە.

- كـڵاوی تارانی: پێنج ڕێز فلسی زیوی كونكونكراو بوو لە كڵاو دەبەسترا.

- گـوارە: جۆرەكەی بە گوێرەی تەمەنە، وەك: گوارەی صباحولخەیر، گوارەی 

سێ قووپە، گوارەی مۆسیقا كە وەكو مانگ بوو )2 - 3( مسقاڵ بوو، گوارەی 
سێگۆشە: )3 - 4(مسقاڵ بوو، گوارەی گژنیژ، گوارەی سێ گۆ، گوارەی شۆڕابە.
- خەزێمـە: ئەلقەیەكی زێڕە دەكرێتە لای ڕاستی لووت، جاران سەرێكی مرواری 

یان پیرۆزەی تێدابوو بە قەد دەنكە نیسكێك. زۆر جۆری هەبوو بە گوێڕەی 
دەنكەكە، وەك )2 مرواری عەسر، 1 پیرۆزە، 3 دەنكە( . ژنانی لێزان بە خۆڕا 
گوێ و لوتیان دەسمی، لە لای خمچی داوە دەزوویان ڕەنگ دەكرد. لە پێش 

)1( لە كۆیە تاسی زێڕ هەبووە كێشەكەی )100( مسقاڵ بووە. )چاوپێكەوتن، گولیزاری شەفیقاعای 
حەوێزی، كۆیە، 2016/6/25(.

سمینەكە، شوێنەكە دەسوونەوە، ئەوجا بە دەرزییەكی نووك تیژ دەیسمن و داوە 
دەزووەكەی تێهەڵدەكێشن و گرێیەكی لێدەدەن و داوە زیادەكە بە مەقەست دەبڕن. 
دوای چەند ڕۆژێك  دەكەن،  شوێنەكە چەور  كوڵاو  كەفی گۆشتی  بە  دواتر 
خەزێمەكە لە لووت دەكەن، هەردوو سەری ئەلقەی خەزێمەكە بە داو لێكدەبەستن 
تا نەكەوێت. خەزێمەی قەنەفر هی پیرێژنان بوو. ئیمڕۆ بە ئامێری تایبەتی 

گوێ و لووت دەسمرێت.

خشـڵی مل و گەردن:

- ملەگـۆ: )24( دەنكە زێڕە، سێ دەنك نیو مسقاڵ بوو، ناوەراستەكەی زێری 

وەك دەرهەمی پێدا شۆڕ بۆتەوە زێڕەكەی شەشگوڵە یان زێڕی غازی. ملەگۆی 
زێڕی كۆییانە، دەنكەكانی كژنیژی و نەخشدار بوون.

- كرمـۆكە: )7 - 11( مسقاڵ زێڕە، لە ژێر گەردەن دەبەسترێت، زێڕ و زیو و 

بە زەنگیانان هەیە.
- گەردەنگـۆ: لە ملدەكرا ناسەر ناوك شۆڕدەبێتەوە، )10 تا 12( دەنكەگۆی 

تێدایە و موروو و قاشی گەورەی هەیە و كێشی دەگاتە )50(ە مسقاڵ. 
- گەردنلـغ: )20 - 25( مسقاڵ بوو ئێستا باوی نەماوە.

- قەنەفربـەند: لە ملدەكرێت، )20 -30( مسقاڵ زێڕە.

- قاف قورئان: یەك لوولەیە لە مل دەكرێت، )20 - 30( مسقاڵ زێڕی زنجیر 

ئەستورە. وەك لە ناوەكەی دیارە قورئانێكی بچووكی تێدا بوو.
- میجـانە: )3( دەنكی خڕ و )4( شووشەی سەر باریك وبن ئەستور، )7( دەنكە 

زەنگیانە بوو، لە جیاتی موروو و مەعدەن زێڕیان تێدەخست وەكو تەسبیح تا سەر 
ناوەك شۆڕ دەبۆوە. 

خشـڵی سـینگ و بەڕۆك:

- سـێلوولە: زێڕ و زیوی هەیە، )20 - 30 ( مسقاڵە، لوولەكانی پلپلە و قاشی 

كەسك و مەسینۆكەی زێڕ و دەنكەباوی زێڕی پێوە دەكرێت و بە لایەكی سەر 
سینگ دا دەكرێت.

- زیـی: زێڕ و زیوە، قاشی لە قاشی گەردنلغ گەورەترە، لە شێوەی باڵندەی وەك 

پەرەسێلكە و چۆلەكە و بولبول یان پەپوولە و ماسی و گوڵ دروست دەكرێت.
- عاشـقبەند: زێڕە، سێ گوڵی گەورەیە بەسەر شانەكان و سەرسینگەوە دەكرێت و 

كێشەكەی دەگاتە )50( مسقاڵ.
- قایشی زێڕی سوخمە: جاران )3( لیرەی ڕەشادی بوو.

- گۆبـەرە: دوو ڕێزە دەنكە باوی بچوكە لە هەردوو ڕۆخی سووخمە بە دەرزی و 

داو دەدووروێت، )20 - 40( مسقاڵە. زێر و زیوی هەیە. هێندێك ژنە دەوڵەمەند، 
گۆبەرەیان لە ڕۆخی سەڵتەش دەدەووری.

- دوگمـەودۆڵاب: )3 - 4( مسقاڵ بوو بە دوو لای سوخمەدا شۆڕدەكراوە )3( 

قاش بوو )2(ی سوور و یەك شین. دواتر بوو بە مۆدێل لە سێلوولە دەخرا.
- سـنجاقی زێڕ: )6( مسقاڵ بوو پلپلە و ڕیشووی پێدا هاتبووە خوار، جوولەكەكان 

لە  پێوەیە و دواتر  ئەم خشڵە مۆری زێڕنگەرەكانی كۆیەی  دروستیان دەكرد، 
شارەكانی دیكە بڵاو بۆوە. بۆیە بە زێڕی كۆیبان دادەندرێ. لە دەرەوەی كۆیەش 

هەر بە سنجاقی كۆییانە ناوی دەركردووە.
- زنجیری سـەعات: زێر و مەعدەنی هەبوو، سەرێكی لە سوخمە و سەرەكەی 

دیكەی لە سەعاتەكە دەخرا كە باخەڵوكەكی لە دیوی ناوەوەی سوخمەكە بۆ 
كرا بوو.

خشـڵی كەمەر:

- پشـتێن: تاكە خشڵە كە لە كەمەر دەبەسترێت، زێر و زیو و مەعدەنی هەیە، 

كێشەكەی بە گوێرەی خواستی كڕیارە، زۆر جۆری هەیە، لەهەموویان بەناو 
بانگتر، پشتێنی بە لیرانە.)1(.

- پشـتێنی قولاب: )40 - 50( مسقاڵ زێڕە و نیو لیرە و چارێگە لێرەی پێدا 

شۆڕدەبێتەوە، پشتێنی زێڕی كۆییانە، نەخشێكی تایبەتی خۆی هەبوو.
- هەیاسـە: زێڕ و زیوی هەبوو. لە قایش چەسپدەكرا كە زیندوروو وەكو پشتێنی 

حاجییان دروستیان دەكرد. نەخش و نیگاریشی لەسەر بوو، بە قولابە لێك دەبەسترا، 
عەتارەكان قایشەكەیان دەفرۆشت. چەند جۆرێكی هەبوو.)2(  

خشـڵی دەسـت و مەچەك:

- ڕسـتە زەنگیانە: لە زەنگیانەی ڕەش و سپی دەهۆنرێتەوە، لە دەست و مەچەك و 

قاچی منداڵ دەكرێت، جاران پتر هی هەژارەكان بوو.
- چەپـكە )چەپـەوانە(: بازن و ئەنگوستیلەی زێڕە بە زنجیر، كە دەكەوێتە سەر 

پشتەدەست، بەستراونەتەوە، لە یەك دەست دەكرێت، بۆ دەستی منداڵ و كچی 
عازەب و ژنە.

- بـازن: زێڕ و زیو و مەعدەن و باغە و پلاستیك و شووشە هەیە. هەر مێینە 

لە دەست و مەچەك و بازووی دەكات، منداڵ و كچ و ژن و پیرێژن لە دەستی 
دەكەن. زۆر جۆری هەیە وەك: بازنۆكەی ئینگلیزیی: جووتە بازنێكی باریك بوو 
لە شووشەی ناسك/ بازنی باغە، ئەویش دوو لینگ بوو/ بازنی شووشە/ بازنی 

)1( لە ساڵی )1932( ژنی مودیر مالی فەرمانبەری كۆیە، بۆ یەكەم جار پشتێنی زێڕی هێنا ئەم شارە 
و دواتر ئاغاژن و دەوڵەمەندەكان كردیانە خشڵی خۆیان. )زبیدەی حاجی عەبدوڵڵای كەبابچی، كۆیە، 2 

.2016 /1 /
)2( تا چلەكانی سەدەی ڕابردوو، ئەوەی پشتینی زێڕ و هەیاسە زێری هەبوایا، لە كۆیە، بە دەوڵەمەند 

دادەنرا.

بە لوول،/ بازنی مار/ بازنی كرمانجی تا سەر بازوو دەهات/ بازنی بە لیران/ 
بازنی كوردی یەك تاك بوو، پان و پتەو بوو/ ئێمڕۆ بە دەیان جۆرە بازن هەیە.

- زنجیر سـەعات: زێڕ و زیوی هەیە، هی جاران بە لیرە بوو، لە جیاتی قایشە 

سەعاتی دەستی بوو.
- ئەلقـەی پەنجە: زێڕ و زیو و ئەڵماسی هەیە بە شێواز و كێشی جیاواز.

- ئەنگوسـتیلە: زێڕ و زیو و مەعدەن و شووشە و باغە و پلاستیكی هەیە، جاران هەر 

دەستەی )3( ئەنگوستیلەی تێدەكرا. قاشەكانیان لە عەقیق و زمڕووت و مرواری و 
مەرجان و بەردی بەنرخ دروستدەكرێت. ئێستا مۆدێلەكە گۆڕاوە پەنجەی گەورەش 

ئەنگوستیلەی خۆی هەیە.

خشـڵی قاچ و قوول:

- پاوانـە: زێڕ و زیوی هەیە، جوتێكە، هەر تاكەی جووتێك پلپلەی پێوەیە، دەكرێتە 

پێی منداڵی تازە پێگرتوو.
- خڵخـاڵ: زێڕ و زیوی هەیە، كچ و ژن لە قاچی دەكەن، هەمیشە دوو لینگە و 

هەر تاكێكی یەك پارچەیە وەكو ماری پێچ خواردوو بەڵام جەمسەرەكانی كراوەنە. 
خڵخاڵی زێڕی كۆییانە، هەر دوو جەمسەرەكەی لە شكڵی سەرە شێر بووە.

- حجیـل: وەك خڵخاڵە بەڵام وەكو قایشە سەعات دەكرێتەوەو بە دەرزیلە و قولاب 

قایم دەكرێت، ژنە كۆییەكان زۆر حەزی لێناكەن.
- خاشـخاش: لوولەی زێڕ یان زیوە بوو زیخی تێدەكرا، لەگەڵ ڕۆیشتن خشەخشی 

لێوەدەهات. وەكو حجیل دوو پارچە بوو دەكرایەوە و بە دەرزی یا بورغی قوفل 
دادەخرا. لە سییەكان و چلەكانی سەدەی ڕابردوو زۆر باو بوو .

- زنجیری پێ: ئەویش زێڕ و زیو و مەعدەنی هەیە، پتر لە یەك قاچ دەكرێت، 

باریك و ئەستوری هەیە و پتر كچانە و نەوبووكانەیە.



161 پۆشاکی کۆییان

خشـڵی دیكە:

- قەف قورئانی مەعدەن: كە قۆرئانێكی بچووكی تێدا بوو، بەسەر سەری منداڵ 

بە دارسەرلانك شۆڕدەكرایەوە.
- ملوانكەی لانك: ڕستێك مت و موور و چاوەزار و شەیتانۆكە و گوێچكە ماسی 

گەورە و بچووك بوو بە دارسەرلانكدا، لەسەر سەری منداڵەكە شۆڕدەكرایەوە، 
جار هەبوو نووشتەشی لەگەڵدا بوو، لە گەڵ ڕاژاندن، دەلەرییەوە و مۆسیقایەكی 

خۆشی ساز دەكرد.
- لیرەی چارشـێوكەمبەری: لیرەیەكی زێڕ بوو، وەكو دوگمە بەكار دەهات، لەسەر 

سینگ چارشێوەكەی پێڕادەگیرا.
- تاك لیرە و جووت لیرە: لیرەش وەك خشڵ بە زۆر شێوەی دیكە بەكار هاتووە، 

وەك بەستنی لە زنجیری دەست و پشتێن و سوخمە و سەركڵاو...تاد.
   ئێمڕۆ ژنان ئازادانە، سەردانی ئەو زێڕنگەرانە دەكەن، كە مەبەستیانە لە كۆیە و 
بۆ  خشڵەكانیان  هاوسەرەكان  و  باوك  جار  زۆربەی  جاران  لێ  دیكە.  شارەكانی 
و  زێر  دەگەڕان  كۆڵانەكاندا  لە  هەبوو  ژنیش  و  جوولەكە  دەستگێری  دەكڕێن، 
زیویان دەفڕۆشت و دەگۆڕییەوە، یان لەگەڵ خەسوو و داكیاندا دەچوونە لای 
زێڕنگەرەكان. چەند ژنێكی پیشەوەریش لە ماڵەوە مامەڵەی زێڕ و زیوی دەكرد.)1( 
چونكە خشڵی كۆییانە بە تایبەتی زنجیر و پشتێن و ملەگۆ و خڵخاڵ تایبەتمەندی 
خۆی هەبوو، جیاواز لە هی شارەكانی دیكە، كە ژنە جوولەكە كوردەكانی ئیسرائیل 
سەردانی كوردستان دەكەن، بەدوای خشڵی زێڕی كۆییانەدا دەگەڕێن ودەیانكڕن.)2( 

)1( ژنە ژنە پیشەوەورەكانی كۆیە، فازیل شەوڕۆ، چاپخانەی شەهاب، 2015، ل. 56 ل. 42
)2( لە ساڵی 2013 چەند ژنە جوولەكەیەك بۆ ئەم مەبەستە گەڕابوونەوە كۆیە. )گولیزاری شەفیقاغای 

حەوێزی، /25/ 6/ 2016(

 خشـڵی پیـاوان :

   بە گشتی بەكارهێنانی خشڵی زێڕ و زیو لەلای پیاوی كورد پەسند نەبووە، 
بەڵام لە هێندێك كەرەستە و ئامراز، بە شێوەیەك لە شێوەكان بوونی هەر هەبووە، 

وەك:
- ئەنگوسـتیلە: زێڕ و زیوی لە پەنجەكراوە، ئەویش یەك یان دوو دانە. قاش رەش 

بۆ. ئەنگوستیلەی قاش ڕەش تایبەت بووە بە پیاوان، ئەویش سووك و قورسی 
هەیە. 

- زنجیر سـەعات: پتر ئەوانەی تەمەنیان لە نێوان )30 - 45( ساڵان بوو، سەعاتی 

زنجیری زێریان لە دەست دەكرد، ئەویش دوو جۆری هەبوو، ئەلقەڕێز و دەنك ورد.
- قۆپكەی خەنجـەر: یەك یان دوو قوپكەی زێری گەورە لە مشتووی خەنجەر 

چەسپدەكرا، زۆربەیان گژنیژەیی بوون.
ئەلقەی  تاكە  یەك  خۆشەویستی،  بۆ  هێمایەك  وەك  زێڕ:  ئەلقـەی  یان  گوارە   -

زێڕیان دەكردە گوێ، پتر بۆ ئەو كوڕانە بوو كە تاقانە بوون. 
- تەزبیـح: مێژووی تەزبیح بۆ نزیكەی شەش هەزار ساڵ لەمەوبەر دەگەڕێتەوە، 

بۆ تەزبیحات و كات بەسەر بردن و دەست و دیاریش بەكار هاتووە. كورد لە 
دار و بەردو و شووشە و قەزووان دروستی كردووە. زۆرترین تەزبیحی كوردی 
وەك:  هەیە  جۆری  ئەویش  زۆرە،  كوردستان  لە  دارەبەن  چونكە  قەزوانە  لە 
لاسوورە، لاڕەشە، ئەبلەق، چامە، بەرزنجە، سەعدە، قەلەخۆرە، بنەوشە، بۆیاغ. 
لە دوای ڕاپەڕێنی ساڵی )1991(، بازاڕی تەزبیح پتر گەشەی كرد، تەنانەت 
ئەویشیان كردە سونبول و ڕەمزی حیزبایەتی، تەزبیحی قەزوانی لاسوورە، جۆرە 
باشەكەی، ئێمڕۆ نرخی دەكاتە )800( دوڵار.)1( لە كۆنەوەش تەزبیحی سۆفی 

)1( ڕۆژنامەی هەولێر، محەمەد سەعید كوردە، تەزبیحی قەزوان، ژمارە 1965، 24 / 8 / 2014

و دروێشان هەبووە كە دەنك گەورە و درێژ بوو لە ملیان دەكرد. دیانەكانیش جۆرە 
تەزبیحێكی دەنك سپی وردیان هەیە كە تەنیا لە ناو كڵیسەدا بەكاری دەهێنن.

- گورڵینگەی ئاوریشم لە رۆخی باوەشـێن: جاران دوكاندارەكان لە سەردوكانەكانیان، 

هاوێنان بە باوەشێن خۆیان فێنك دەكردەوە، جا هەبوو بە گوڵینگە و نەخش و 
نیگار بە داوی ئاوریشم ڕۆخ و ڕووی باوەشێنەكەی دەڕازاندەوە. دوو یان سێ 
گوڵینگەی ئاوریشم لە دۆخینیش دەبەستراو گەنجەكان بە بەرخۆیاندا شۆڕیان 

دەكردەوە، دوای سییەكانی سەدەی ڕابردوو ئەم جۆرە دۆخینە نەما. 
هەبووە  شێوە  چەندین  بە  دارجگەرە:  و  سبیلە  و  چەخماخ  و  جگەرە  قوتووی   -

وبەكار هاتووە. قووتووی جگەری زیو باو بووە، كە نەقش و نیگاری لەسەر 
هەڵكەندرابوو.

- ملەوكـانە: كەم هەبووە زێڕ بێ، لە هێندێك حاڵەتی تایبەتی نوشتەی پێوەكراوە و 

بۆ جوانكاریی نەبوو.
- گۆچـان: زۆربەی لە كوردستان دروست دەكران، بەڵام هەبوو هێ ڕۆژئاوایشی 

بەكاردەهێنا، كە نەخش و نیگاری لەسەر بوو. ئێمڕۆ جۆری كانزا و پلاستیكیش 
هەیە.

ئاغزوونە،  بە  پشتێنۆكەی  وەكو  قوماش  لە  گەنج  كوڕانی  بازیبـەند:   -

ئەو  و  نووشتە  و  پیاوچاك  كەسكی  پەڕۆی  كە  دروستدەكرد،  بازنۆكەیەكیان 
شتانەی لێ بەسترابوو، لە باسكی دەستە ڕاستیان دەكرد و كراس و چاكەتیان 

لەسەر لەبەر دەكرد، دەیانگوت بۆ چاوەزار باشە)1(. 
و  ملوانكە  و  بازن  هێندێك هەرزەكار و لاوی كۆیی  ڕاپەڕینەوە،  دوای  لە   -
زنجیری زێڕ و زیو، وەكو ڕۆژئاواییەكان، بەكار دەهێنن. بازنی قایش و نایلۆنیش 

لە دەست دەكەن.

)1( حەمید ڕەشاش، پێشمەرگەی ئەیلول، تەمەن )85( ساڵ،، هەولێر، 20 / 7 / 2016، چاوپێكەوتن.

پاشـكۆی ئەم بڕگەیە:

  زێڕنگەرە كۆچكردووەكانی كۆیە:

   حاجی مەغدید مەولود زێڕنگەر، عبدولڕەزاق زێڕنگەر، كەمال مەلا حەبیب 
زێڕنگەر، جلال زێڕنگەر، شوان زێڕنگەر.

  زێڕنگەرەكانی كۆیە لە )2016(:

  ئازاد حاجی عومەر، ئاسۆ بەكر بەننا، ئامانج شەفیق، بەكر حاجی عەبدوڵڵا، 
دەرسیم دلاوەر، ڕێبین ئیبراهیم، سابیر ساڵح، سالار پیرۆت، سامان جەلال، سەید 
فاخر، شاكێو شەفیق، شەفیق قادر، شكور ساڵح، چاوان ئیبراهیم، عەلی ئازاد 

حاجی عومەر، قادر حاجی كاكل، نەوزاد ڕەشید.

زیوفرۆشـەكانی كۆیە )2016(:

  سەركۆ عەزیز مەغدید قەساب، سەنگەر عومەر، شوان؟
  لەحیمچییە زێڕنگەرەكانی كۆیە )2016(:

دلاوەر،  ڕامیار  عەبدولڵا،  ئەحمەد  پشتوان  قەساب،  مەغدید  عەزیز  سروود   
ئەحەد ؟.

  تا نیوەی سەدەی ڕابردوو، هەر جوولەكە لە كۆیە زێڕینگەر بوون، ژن نەدەهاتنە 
بازاڕ، زێڕنگەرەكان نموونەیان پێ بوو دەچوونە ماڵەكان و نیشانی ئەوانیان دەدا. 

یەكەم زێڕنگەری مووسڵمان لە كۆیە، مەغدید كوڕی مەولودی سبیلچی 
  بەدەستمان كەوتووە: وەستا )وێنە(ی زێڕنگەر و وەستا )شەلكە( كە تاسی 

زێڕی دروستدەكرد. 
  تا شەستەكانی سەدەی ڕابردوو دۆم ددانی زێریان دروست دەكرد. جاران باو 

بوو كچی عازەب ددانێكی پێشەوەی خۆی دەكردە زێڕ.

  ئەم ژنانە كۆییانە لە سـەدەی ڕابردوو تاسی زێڕیان هەبوو:

  ئافتاوی عومەر جەلالی/ ئامینە خانی هاوسەری سۆفی بەكری/ ئامینەخانی 
هاوسەری ئیسماعیلی مەلایان/ ئامینەخانی هاوسەری سەعدیاغای غەفووری/ 
ئامینەی حاجییە گەورەی/ بەدیعەخانی حاجی كاكەمینی/ بەدیعەی هاوسەری 
پیرۆزخانی  بەكری/  هاوسەری سۆفی  خانی  بەهیە  تایەر چەلەبی/  نەجیبی 
مەلا ئەحەمداغای / جەمیلە خانی هاوسەری میرزا حەمەدەمینی / جەمیلەی 
حەبیبەخانی   / حەمەدەمینی  میرزا  عەیشێی  حاجی   / حەوێزی  جەلالاغای 
خوشكی میرزاحەمەدەمینی/ حەبیبەی میرزا حەمەدەمینی/ حەبیبەی هاوسەری 
مەلای  هاوسەری  سندولانی،  حەبیبەخانی  غەفووری/  بایزاغای  حاجی 
مەلازاهیری  گوڵێی  خانە  مەحموودی/  حاجی  خانی كچی  حوسنی  گەورە/ 
مەلاوڕەحمانی/ خانەی هاوسەری حاجی كاكە مینی/ خەجاوی شێخ كەریمی 
شێخ ڕەسووڵی/ خەجیی مام ئەسعەدی حاجی محێدینی / خەدیجەی حاجی 
حەماغای  زیادی  كاكە  هاوسەری  كەریماغای،  خێریەخانی  قادری/  میرزا 
دلارامی  نووری/  شێخ  عەلی  حەمە  هاوسەری  كاكاغای  خێریەی  كۆیە/ 
بابە عەلی، هاوسەری كاكە زیادی حەماغای كۆیە/ ڕەحمەخانی كاكاغەی 
ڕەعبەی  خدری/  مام  تاهیری  حاجی  هاوسەری  ڕەحمەخانی  غەفووری/ 
جەباراغای حەوێزی/ ڕەعبەی ئەحمەداغای حەوێزی / ڕەعناخانی هاوسەری 
حاجی سابیری/ ڕوخسار و زەكیەی جەمیلاغای حەوێزی/ زبێدەخانی هاوسەری 
جمیلاغای حەوێزی)1( / زەكیە خانی برازای تایەر چەلەبی/ زەكیەخانی حاجی 
ئەسعەدی/ زەهوەخانی هاوسەری حاجی ئەسعەدی/ زێبا خانی كچی حاجی 
كەریمە ڕەشی / سەعدیەی عەبدولحەمیدی چەكمەڕەقی / سەفییە و خەجاوی 
جەلالاغای حاجی ئەسعەداغای حەوێزی/ سەعادەتی هاوسەری مەلاحەوێزاغای 
كاكە  واحێد/ گولیزاری مەحمووداغای  غەفووری/ گوڵخاتری كچی حاجی 

)1( چاوپێكەوتن د. عەتییە حەمە سەعید / گولیزاری شەفیقاغای / حاجی ئەكرەمی ئەحمەد بەگی / 
مامۆستا عبدولڕەزاق بیمار . كۆیە . تەمووزی 2016 (

فەتحوڵڵای/  شێخ  فاتمەخانی  چەلەبی/  تایەر  كچی  فاتمەخانی  زیادی/ 
فەتحییە خانی هاوسەری جەلال حەوێزی/ فەخرییەخانی حاجی تاهیری مام 
خدری/ فەزیلەخانی حەسەناغا/ فەزیلەی هاوسەری ڕەفعەت چەلەبی/ قەدریە 
عەلی/  مەلا  شێخ  قەدرییەخانی  چەلەبی/  تایەر  حەمیدی  هاوسەری  خانی 
كافیەخانی عەبولحەمیدی چەلەبی/كوڵخاتری عەزیز چەلەبی/ لەعلی سەلیم 
عەبدولخالقی  هاوسەری  ناجیەی  حەوێزی/  شەفیقاغای  لوتفییەی  اغای/ 
عومەری  هاوسەری  نایلەخانی  مەمەنداغای/  نایلەخانی  ئەسعەدی/  حاجی 
دەباغچی/ نەرمینی ئاسەفی/ كافیەخانی هاوسەری عەوبدولڕەحمانی حاجی 
ئەسعەدی/ نەزیفە خانی برازای تایەر چەلەبی/ نیعمەخانی هاوسەری ئەحمەد 
بەگی میرزا حەمەدەمینی/ هەمینەخانی حاجی تۆفیقی/ یاخانە، هاوسەری 

حاجی كاكەمینی. 

     بەشی 
    حـەوتـەم             پۆشـاكی لادێییەكانی

                            دەڤەری كۆیە

   ژمارە گوندەكان و شارەدێیەكانی سەر بە شاری كۆیە، بە گوێرەی ڕۆژگار و 
سەردەم لە زیاد بوون و لە كەم بوونەوە دا بوون، گوندی ئەوتۆمان هەیە كە 
تۆپیاران  جار  چەندین  لە  جگە  سوتێندراوە،  جار  حەوت  شۆڕش  لەسەردەمی 
كردن و بۆمباران كردنیان. لە شاڵاوی ئەنفاڵی ڕەشدا، قوناغی چوارەمی ئەم 
هێرشە، تایبەت بوو بە دەشتی كۆیە و گوندەكانی ناوچەكە. خۆشبەختانە دوای 
ڕاپەڕین هەموو گوندەكان ئاوەدانكرانەوە ـ ئەگەر بە شێوەیەكی دەستەجەمعیش 
نەبووبێت ـ. كۆ ژمارەی گوندەكانی سەر بە كۆیە لە ساڵی)2016(، )159( 
ئاشتی، سكتان،  )تەقتەق، شۆڕش،  بوون:  دابەش  ناحیانە  ئەم  بەسەر  گوندن 

سێگرتكان(.
   لە هەموو ئان و ساتێكدا و لە هەموو وڵاتێكدا، ژیان لە گوند و لادێدا، یانی 
كاركردن و ئیشكردنی بەردەوام بە شەو و ڕۆژ لە هەر چوار وەرزی ساڵدا. كەواتە 
زۆر ئاساییە كە كرێكار و جووتیار كەمتر كاتی ئەوەیان هەبێ بایەخ بە پۆشاكی 
و  بەرناگەگرێ  جلكوبەرگیش  زۆرە،  كاریان  و  ئیش  چونكە  جا  بدەن.  خۆیان 
هەمیشە كۆنە جلكی ئیشیان، بە ژن و پیاو و منداڵەوە، لەبەرە، ئەوە جگە لەوەی 
كە سەخت و گرانی باری گوزەرانی گوندنشیینەكان، ڕێگرە لەوەی بتوانن باشترین و 

جوانترین پۆشاك بپۆشن.



پۆشاکی کۆییان 168

 ژن و پیاو و منداڵی گوندەكانی دەڤەری كۆیە، بە گوێرەی سەردەمەكانیان، 
هەمان ئەو پۆشاكانەیان كردووە، كە شارنشینەكانی كۆیە پۆشیویانە، تەنیا چەند 
حاڵەتێكی تایبەت نەبێ، كە پۆشاكەكانیان لە هێ شارنشینان جیادەكاتەوە، وەك:

- شەرواڵی كورت: هەر هەمان شەرواڵی ئاساییە، بەڵام بۆ ئەوەی گورچ بێت و 

لە درك وداڵ و تەپۆتۆز و قوڕ و لێتە نەخشێت جوتیارەكان، قولانجێك لە دامین 
كورتتریان دەدووری.

دەكرد.  پێیان  لە  هاوین  وەرزی  لە  شەنەكەرەكان  و  سەپان  پتر  شـەواڵ:  بن   -

شەرواڵێكی سپیی جاو یان خام یان بەلوری بوو، چونكە فێنك بوو و تیشكی 
خۆریشی دەشكاندەوە، بۆ دروێنە و شەنكردن و جەنجەر، پیاوەكان دەیان پۆشی.

- غەرگـە: بۆ ئەوەی تیشكی خۆر و گەرمای بەتین، كار لە پشتی سەپان و 

دورێنەكەر نەكات، كە هەمیشە پشت لە هەتاو كاریان دەكرد، جۆرە كورتەكێكی 
تایبەتییان لەبەر دەكرد، كە لبادچی لە لووا دروستی دەكرد. چونكە ئەستوور بوو 
نەیدەهێشت تیشكی خۆر كار لە پشتی سەپان بكات، پێیان دەگوت )غەرگە(.

كۆتی  وەكو  كتومت  بوو،  لبادچشی  دەستكردی  هەر  ئەمەش  پەسـتەك:   -

سەر  تا  و  داناخرێت  و  كراوەیە  سینگی  و  قۆڵە  بێ  ئیمڕۆیە،  پەیامنێرەكانی 
كەمەر دێ، تەنیا پیاو لەبەری دەكات بۆ خۆپاراستن لە سەرما و گەرما، یان 

بۆ جوانیش، دەیانپۆشی.

- كڵاوی سـەپانان: ئەم كڵاوە هەم سەر و هەم دەم وچاو و شان ومل، لە تیشكی 

خۆر دەپارێزێت. )بڕوانە وێنە كڵاوی سەپان(،

- بەرانپێڵ: كچان و ژنان، ڕاست وچەپ لە بن باڵی خۆیان دەبەست، لە كاتی 

كاركردن و ئاژەڵداری. ژنی لادێی كورد هەگیز پەچە و عەبای نەگرتۆتەوە، 
بە پێچەوانەی ژنی عەرەب، كە لەكاتی وشتر دۆشینیش عەبا ڕەشەكەیان هەر 

بەسەرەوەیە.

- شوان و گاوان، فەرەنجی و قاپۆتی لبادی بە گوێ و بێ گوێ و بە قۆڵ 
و بێ قۆڵیان، بۆ نووستن و خۆ پارایستن لە بەفر و باران پۆشیوە. )كەڕك(ی 

ش یۆ بەرخەوان بووە.
- پشتیندی پیاوی لادێیی درێژ و گورج و توندوتۆڵ دەبەسترا، تا شەستەكانی 
بە  بوو  بەرپشتێ  لە  سەدەی ڕابردوو كە لادێییەكان دەهاتنە شار، خەنجەریان 
دەیان شاردەوە،  بن پشتێن  لە  ناخۆشییەوە  بەهۆی شەڕوشۆر و  ئاشكرا، دواتر 

دواتر وای لێهات نەتوانن بە ئاشكرا لە بازاڕی شارەكاندا پێی بسووڕێتنەوە.
- بۆ پێڵا، ژن و پیاوی لادێیی هەمان پێڵاوی لاستێك و چەكمە و وەتەنییان 
بەكار هێناوە كە لەسەر دەمی خۆیان هەبووە. بەڵام تا ناوەڕاستی سەدەی ڕابردوو 
منداڵی لادێیی بە كوڕ و كچ، تا دەبووە حەوت هەشت ساڵان هەر پێخواست 
بوون، ئەمەش بە گشتی نەك بە ڕەهایی. جاشكەوشیشیان بۆ خۆیان دروست 
دەكرد. كەڵاشی كۆییانە و چەكمەی كۆییانە، كاڵەكی كۆییانە، پێڵاوی ڕادایی 
بوون لە لای جووتیارەكان و زۆر حەزیان لێ دەكرد. لە كۆتایی سەدەی ڕابردوو، 
ئەوانیش هەمان پێڵاوی هاوردەی وڵاتانیان لە پێ دەكرد وەكو شارنشیینەكان، 

بەڵام جۆری هەرزان و مەلاخۆرە.

- قەیناغ: لە پەنجە دەكرا لە كاتی دروێنە بۆ كۆكردنەوەی زۆرترین مەڵۆ لە 

ناو دەستدا. قەیناغ )10( لولە تەنەكەیە هەر یەكەی دەنوكێكی درێژی لە تەل 
تێخراوە، تەنەكەچی دروستی دەكردن.

باغچەوانەكان،  دەستكێش،  جیاتی  لە  جار  هێندێك  بامیە  ڕنینی  كاتی  لە   -
گۆرەوییان لە دەست دەكرد. 

     بەشی 
    هەشتەم           پۆشـاكی پیشـەوەران

   ئەوەندەی بۆمان بكرێت، ڕووماڵی هەموو ئەو شتانە دەكەین، كە پێوەندبێ 
بە پۆشاك و پیشەوەرەوە هەیە، چونكە هێندێك پیشە هەیە كە پۆشاكی تایبەتی 
خۆی هەیە، یان شێوازەكەی هەر پۆشاكی ئاساییە بەڵام پۆشینەكەی جیاوازە.   

  لەم بڕگەیەدا پۆشاكی هێندێك لە پیشەوەرەكانی دەڤەری كۆیە باس دەكەین:

مەلا و سـوختە و فەقێ:)1(

   مەلایەكانی كۆیە، وەكو مەلایەكانی دیكەی كوردستان، پۆشاكی مەلایانیان 
پۆشیوە كە بریتیی بووە لە كەوا و سەڵتە )چاكەت( و جبە. جاران بۆ هەموو 
و  هاوین  پۆشاكی  بوو  هەش  بەڵام  دەپۆشی،  پۆشاكیان  جۆر  یەك  وەرزەكان 
چونكە  دەكرد  لەبەر  بەلۆكەیان  ناو  سوخمەی  زستانان،  بوو،  جیاواز  زستانی 
گەرم و گوڕتر بوو. ئەوان هەمیشە مەندیلی سپییان لەسەر ناوە و كڵاوەكەشیان 
بەلوری سپیی بوو، پێیدەگوترا )كڵاوی حاجییان(. هەرچەندە، یەك دوو مەلا، 
فیسیان لەسەر ناوە، یەك دوو مەلا كڵاو وجامەدانییان دەبەست. پشتێنەكەیان پتر 
قایشی ڕەش یان قاوەیی بوو، نزیكەی پێنج سانیم پان دەبوو، سێ ئاغزوونەی 

)1( زانیارییەكان لە نووسەر )ئازاد مەلا عەلی حاجی توفیق( لە 10 / 7/ 2016 لە كۆیە وەرگیراوە. .

ئەم  دەبەسترا،  كەواكە  لەسەر  لێدووروابوو  بچوكی  باخەڵێكی  چەند  بوو،  پێوە 
پشتێنە لە شارەكانی بەغدا و مووسڵ دروست دەكرا. هەبوو پشتێنی قایشی 
ئاسایی دەبەست. هەشبوو پشتێنی كوردی گرێ لەسەر گرێی دەبەست. ئەگەر 
مەكە  زەردی  گوڵ  سپیی  عارد  پشتێنی  هەبوو  ئەوا  بوایا  حاجی  مەلایەكە 
دادانا، پشتێنی كەسكیان  بە سەیدزادە  ئەوانەی خۆیان  و مەدینەی دەبەست، 
دەبەست. مەلاكان، بە گشتی، سوخمەی بە نەخشی پاقلاوەییان لە سەر كراسی 
سپیی لەبەر دەكرد، ئەوجا كەوا و لەسەر كەواكەش چاكەتێكی درێژیان لەبەر 
و  دادەخرا  قۆچپەیەك  چەند  بە  لەسەرەوە  و  بوون  كراوە  كە  كەواكانیان  دەكرد 
فراوان بوون و  چاكەتی لەسەر لەبەر دەكرا، كە بەرگدرووەكانی كۆیی بە دەست 
دەیاندوووری. هێندێك مەلا عەبایان بە سەر شانیان دادەدا، كە ڕەنگیان قاوەیی 
یان مەیلەو زەرد یان ڕەش بوو، لە لای بەرگدروو گوڵینكەكانی لای ڕاست و 
چەپیان لێ دەكردەوە، چونكە مەلاكان پێیان جوان نەبوو، هەش بوو بە دیاری 
لە لایەن حەجاجەكانەوە لە مەكە و مەدینە بۆیان دەهات كە لە تووكی وشتر 
چنرابوون. سەعاتی باخەڵیان بە زنجیر لە بەرۆكی چاكەتەكەیان دەبەست و لە 
ناو باخەڵی سوخمەیان دادەنا )ئەوان سەعاتەكانیان تەوقیتی عەرەبی بوو، واتا 
لە گەڵ سەعاتی شاری مەدینە بوو(. پێلاوەكانیشیان یان ئیمەنی یان وەتەنی 
بوون، دواتر قۆنەدەرە بوو بە مۆدێل. سول و نەعلیان لەپێ نەدەكرد چونكە بۆ 

كەسایەتی ئەوان جوان نەبوو.
  هێندێك حاجی، كەواو چاكەتی، لە مەكە و مەدینە بە دیاری بۆ مەلایەكان 

دەهێنا، ئێستا ئەمە باوی نەماوە.
  پۆشاكی سوختەكان، هەر ئەو پۆشاكە بوو كە هاوتەمەنەكانیان دەیان پۆشی، 
كە زۆربەی دیشداشە و هێندێكیش كورتەك و شەڕواڵ بوو. هەرچی جلكوبەرگی 
فەقێیەكان بوو بریتی بوو لە كورتەك و شەرواڵ و كراس و كەلانگوچك و كڵاو و 
جامەدانی و پشتینی كوردی، هەبوو كراسەكەی بێ كەلانگوچك بوو. تا بڵێی 
پۆشتە و پەراداغ و بەرچاو بوون، كەس و كاریان ئەو جلكوبەرگەیان بۆ دەكردن، 
مزگەوتەكەی  كە  بوو  كە  گەڕەكە  خەڵكی  لەسەر  پێخۆریان  و  خواردن  بەڵام 

ئەوانی لێ بوو. لە ساڵی )1970( )پەیمانگای ئیسلامی( بە سەر پەرشتی و 
بەڕێوەبەرایەتی مامۆستا )مەلا عەلی حاجی تۆفیق 1908 - 1976( لە كۆیە 
كرایەوە و چوار ساڵ بەڕێوەی برد، كە بڕوانامەی قۆناغی شەشەمی بنەڕەتی 
بە شاگردەكانی دەدا. بەگوێرەی ڕێنماییەكانی بەڕێوەبەرایەتی ئەوقاف، دەبۆایە 
لە كاتی دەوام كردندا، لە پەیمانگا، فەقێ قوتابییەكان، كەواو سەڵتە لەبەر بكەن، 
لە دەرەوەش بۆخۆیان ئازاد بوون، بۆیە دوای دەوام پتر كورتەك و شەرواڵەكەیان 

لەبەر دەكردەوە.
   مەستەعید، بەو فەقێیە دەگوترا كە ئامادەیە ئیجازە) بڕوانامەی( مەلایەتی 
وەربگرێ، كە دەبوو لە بوارێكی زانستیی ئیسلامیدا، یەك دوو فەقێی، وەكو 
قوتابی لەبەر دەستی دا بێ و فێریان بكات. ئەوانیش كەوا و سەڵتەیان لەبەر 
نەدەبوو  بەڵام  دەبەست،  قوڵفەیان  بە  پشتێنی  و  دەبەست  جامەدانیان  و  دەكرد 
كە  نێن.  لەسەر  و كڵاوی سپی  مەندیل  مەلایەتی  ئیجازەی  وەرگرتنی  پێش 
موستەعید دەردەچوو و ئیجازەی پێ دەدرا، لە ئاهەنگێكی شكۆدار، كە خەڵك 
تێیدا كۆ دەبوونەوە، دەوڵەمەندێكی شار دەستە جلێكی تەواوی مەلایەتی وەك 

خەڵات و دیاری پێ دەبەخشی.
   مادام باسی فەقێ و موستەعیدمان كرد، با بۆ مێژوو، ئاماژە بە جۆرە 
شایی و هەڵپەركێیەك بكەین كە تایبەتە بە خۆیان و مۆركی كۆییانی پێوەیە، 
یەكتر  دەستی  ئەوەی  بێ  بە  بازنە،  شێوەی  لە  فەقێیان(:  دەڵێن) شایی  پێی 
بگرن، ڕادەوەستن و شەقاوێك دەهاوێن و پێیان بە زەوی دانادەن،، و ڕوویان بۆ 
لای یەكدی وەردەچەرخێنن و چەپڵەیەك لێدەدەن، بەستەی )ئایشۆكێم وەیشێ 
وەیشێ/ هێ دەلالێم وەیشێ وەیشێ( ی لەگەڵ دەڵێنەوە و بەیەكەوە دەیگێرنەوە، 

تا بەستەكە هەموو تەواو دەڵێنەوە.)1( 

)1( لە حەفتایەكانی سەدەی ڕابردوو، بۆ ماوەیەك ئەم شاییە لە شاری كۆیە، لەسەر دەستی خوالێخۆش 
بووان ) مەلا نافیعی صەبوحی جەلیزادە و و كاكەی ئەسعەدی حەبیبی ناسراو بە كاكەی مەلایان ( 

زیندوو كرایەوە.

ئــاسـنگەر:

    ئەوان هەر پۆشاكی ئاسایی كوردییان، بە گوێرەی وەرزی زستان و هاوێن، 
دەپۆشی. بەڵام چونكە ئاسن و ئاگر و پشكۆ بەشێك بوو لە كەرەستەی كارەكەیان، 
بەروانكەیەكی تایبەتیان بە بەرسینگی خۆیانەوە دەكرد كە لە چەرم یان پێستەی 
خۆشكراو دروستكرابوو، كە ملەوكانەیەكی هەبوو و لەپشتەوەش بە پشتێنك كە بە 
لای چەپ و ڕاستییەوە بەسترابوو، توند دەكرا، ئەم بەروانكەیە پێیدەگوترا )كەوڵی 

ئاسنگەر(. چەند دەباغچییەك لە كۆیە، ئەم كەوڵەیان، خۆماڵی، دروستدەكرد. 
   چونكە ئاسنگەری جوولەی زۆری تێدایە و كاری چەكوش وەشاندنی قورس 
و زەحمەتە، كورتەكەكەیان، زستان و هاوین، نیو قۆڵ بوو، درێژی قوڵەكانی 
تا نزیك سەر ئانشك بوو. جا چونكە جامەدانی زوو دەكرێتەوە و دەكەوێت. پتر 
وەستا و خەلفە و شاگردەكان هەر كڵاویان لەسەر دەنا. هەبوو هاوینان دەسماڵی 

بۆ سڕینەوەی ئارەقە، بەسەر ملی خۆیدا شۆڕدەكردەوە.)1( 
  )دەف(یش كە دەفچی بۆ دەفینی كوورەی ئاسنگەرییەكە بەكار دەهێنا، لە 
پێستەی خۆشكراو دروستدەكرا، كە وەك مەشكە بوو، بەڵام دوو دەسكی داری 
بۆ دروستكرا بوو، بە یەك دەست و دوو دەست بەكار دەهات بۆ وەگرتنی هەوا 

و داخستن و پاڵدانی دەفەكە. 
   لە حەفتاكانی سەدەی ڕابردوو خوالێخۆش بوو، حاجی زاهیری تایەری مەلا 
حەبیبی، سێری نەوت و گازی دروست دەكرد، بەروانكەی قۆماشی دەبەست 
و لەبۆ هەر دوو سەردەستی كراسەكەشی كیسەیەكی قوماشی لێدەبەست وەك 
فەقێیانی دەهاتەوە سەر باسكی تا سەردەستەكانی پیس نەبن، دوای كار، ئەو 

كیسەیەی لە سەر دەستەكان دەكردەوە.
 چەخماخساز و تەنەكەچییەكان كەوڵیان بەكار نەدەهێنا.

)1( مامۆستا بەهرام وەستا عەبدەی ئاسنگەر، خانەنشین، كۆیە، 8/4/ 2016، چاوپێكەوتن.

پینەدۆز و زیندروو:

   پینەدۆزەكان، كە لەسەر زەوی دادەنیشتن و قاچیان لێدرێژدەكرد و پێخواست 
چونكە  بەڵام  دەكرد،  لەبەر  بەروانكە  وەك  كەوڵیان  ئاسنگەرەكان،  وەك  بوون، 
ئەوان داسی تیژیان بۆ بڕینی چەرم و قایش بەكار دەهێنا، پارچە تەختەیەكی 
بۆئەوەی  چەسپدەكرد،  كەوڵكە  لە  سینگ،  سەر  وەك  لاكێشییان،  لووسی 
ڕادەكێشا،  خۆیان  ڕووی  بەرەو  پتر  ئاراستەكەیان  كە  چوقویەكە)داسەكە(، 

سینگیان زامدار نەكات.

بەفرفرۆش:

دەبەست  بەروانكەیەكیان  دەفرۆشت،  بەفری سروشتی چاڵەبەفرەكانیان  كە     
لە قوماش دروستدەكرا، تا بڕشتی مشارەكە، لە كاتی بڕینی بەفرەكە، تەریان 

نەكات. كە بەفری سەهۆڵ )بووز( پەیدا بوو، ئەم بەروانەكەیان كردە نایلۆن.
   بەفركڕەكانیش، بەفرەكەیان لە نێو سەرەویلك دەپێچایەوە و بۆ ماڵیان دەبردەوە.

نـــانـەوا:

چاڵێكی  كوورەكەیان  بەردەم  بە  نانەواكان،  ڕابردوو،  سەدەی  شەستەكانی  تا 
دەروازەی  واتا  بوو،  قووڵ  كەمەریان  تا  كە  ناوی  دەچوونە  و  لێدەدا  بازنەییان 
كوورەكە، كە گومبەز بوو، ڕێك بەرانبەر سینگ و دەم و چاویان بوو، جا لە 
وەرزی هاوێندا، بۆ ئەوەی سینگ و بەرۆك و شان و ملی خۆیان لە هاڵاوی 
ئاگرەكە بپارێزن، ئەوە دوو كورتەك، یان فانیلەی ئەستوور و كورتەكیان لەسەر 
لەبەر دەكرد، تا ببێتە بەربەست لە گەیشتنی گەرمای ئاگرەكە بۆ سەر پێستی 
بوو  لەلا  قوماشێكیان  پارچە  یان  خاولی  هەمیشەش  بەرۆكیان.  و  سینگ 

بوون  پێخواست  ناو چاڵەكە  لە  پتر  ئەوان  دەم و چاو.  ئارەقەی  بۆ سڕینەوی 
یان نەعلی سووكیان لە پێدەكرد. جاران بە سەرپۆشێكی سپی ئەنگوتكەكانی 

بەردەستیان دادەپۆشی كە پێیان دەگوت )سەرپۆشی هەویر(.
   ئێستا، ئەو دەستوورە نەماوە چونكە جۆری كوورە و تەندوورەكان گۆڕاون.

سـەرتاش:

   بەروانكەی سەرتاشان، جاران هەمووی ڕەش بوو و تا سەر چووك درێژ بوو، 
چونكە جاران بۆ شووشتنی پرچ، لەگەنێگ كە تایبەت دروستكرابوو، پێیان دەگوت 
)لەگەنی سەرتاش(، لە پشت ملی كەسەكەیان ڕادەگرت، لە شێوەی دەمەداس 
بڕابوو. سەریان بۆ دواوە ڕادەگرت تا ئاوەكە بچۆڕێتەوە ناو لەگەنەكە، پارچە 
قۆماشێكی نیوە بازنەییشیان دەخستە سەر ملی ئەو كەسە، بۆ پاك ڕاگرتنی، 
پێیان دەگوت )پشتمل(. لە كاتی سەر و ریش تاشنیش، بەروانكەی ڕەشیان بەبەر 
سینگی كەسەكەوە دەگرت و لە دواوە بە سنجاق دەیانەبەست. هەر سەرتاشخانەیە 

چەند خاولییەكی گەورە و بچووك و چەند بەروانكەیەكی هەبوو. 
   بۆ تیژكردنەوەی گوێزانیش، قایشێكی درێژیان لە شێوەی پشتێن، بە كار دەهێنا 
كە پێنج سانتیكم پان بوو، سەرێكی بە ئەلقەیك لە مێزیكەوە و چەسپكرابوو و 
سەرەكەی دیكەی واڵا بوو، سەرتاش گوێزانەكەی چەپ و ڕاست لێدەسووی بۆ 

تیژكردنەوە. 
   زۆر لە سەرتاشەكان نەعلییان بەسەر پێوەدەكرد، هەشبوو پێڵاوی ئێمەنی.

   جاران سەرتاش دەچووە ماڵی ئاغاو پیاوەگەورەكان، بۆ سەرتاشینیان، سەرەتا، 
سندووق و باول نەبوو، هەموو كەرەستەكانی خۆی دەخستە ناو لەگەنی شەرتاشین 

و شاگرد لەبن هەنگڵی هەوڵی دەگرت و بە پێ دەچوونە ماڵەكانیان.

  تا ساڵەكانی پەنجایەكان، حەقدەستی سەرتاشین )50( فلس و شاگردانەش 
)10( فلوس بووە.)1( 

لەگەنی  شوێنی  تایبەت  سەرشۆری  ڕابردوو،  سەدەی  حەفتاكانی  دوای    
سەرتاشی گرتەوە و گۆڕانكاری بەسەر قوماش و ڕەنگی بەروانكەكان داهات.
  ئێستا سەرتاشەخانە باشەكان، بەروانكەی تایبەت و قردێنەی مل و خاولی 
خۆیان هەیە و سەرشۆرك و دەستشۆر و حەوزی تایبەتیان هەیە، پاك وتەمیزترن 
و  دەدەن  خۆیان  ڕوخساری  و  پۆشاك  بە  بایەخ  سەرتاشەكانیش  و  جاران  لە 
كەرەستەكانیان هاوچەرخانە و مۆدێرنن.كەرەستەكانیان تەعقیم دەكەن و بۆن و 

بەرامەیان خۆشە.

چــــایـەچی:

   ئەوانیش هەر جلوبەرگی ئاساییان دەپۆشی، بەڵام هەمیشە بەروانكەیەكیان 
دەگرتەوە كە ڕەنگی سوور بوو، بە بەر پشتێنەكەیانەوە دەكرد و بۆ خوارەوە شۆڕ 
تا  هەڵدەبژارد  سووریان  ڕەنگی  بكرێت.  مل  لە  تا  نەبوو  ملوانكەی  دەبۆوە، 
ڕەنگی چای پێوە دیار نەبێ. وەك دەستماڵ، بۆ سڕینەوەی دەستیش بەكاریان 

دەهێنا. زۆریەی ئەو بەروانكانە پەشتەماڵی سووری حەمام بوون.

دەبــاغچی:

     دەباغچییەتی كارێكی سەخت و ناخۆش و بە سەرئێشەیە، ئەو كەسانەی 
كە ئەم كارەیان دەكرد، چونكە هەمیشە لەناو چاڵاواندا بوون، جزمەی درێژیان 

)1( لە ساڵی )1942( حاجی مەجیدی كاكەمینی ساڵحی، یەك دیناری حەقدەستی سەرتاشین و )250( 
نزیكەی )205( دەكاتە  لە مێژووی كۆیە  بەرزترین حەقدەستی سەرتاشینە  كە  داوە،  فلسی شاگردانە 

دۆلاری ساڵی)2016(. ) چاوپێكەوتن، جەمالی حەلاق، كۆیە، 22/ 2/ 2016(.

خۆیانەوە  سینگی  بەبەر  كەوڵێكیان  نەبن  تەڕ  زۆریش  ئەوەی  بۆ  پێدەكرد،  لە 
دەگرت، كەوڵەكە هەر پێستەیەكی خۆشكراوی نەرم بووە، بە ملەوەكانەیەك لە 
مل دەكرا و بە پشتێنێك لە پشتەوە لە كەمەرڕا دەبەسترا. بەڵام بۆ دەست و 
پەنجە هیچ دەستكێش و كیسەیەكیان بەكار نەدەهێنا، چونكە ئەوكات دەستكێش 

نەگەیشتبووە بازاڕەكانی كۆیە. )1(

كرێكـار:

    ئەو جلكەی كە كریكار دەیپۆشی، پێیان دەگوت) جلكی كارێ( هەمیشە كۆن و 
پینەكراو و خاوێن نەبوو، ڕۆژانە كە دەچوونە سەركار لەبەریان دەكردەوە، مەرج 
نەبوو بەشۆردراوی لە بەریبكەنەوە، چونكە زوو پیس دەبۆوە، وەك جلكی خمچی 
و ئاشەوان و كرێكاری گەچكاری و قۆڕكاری. جاران پشتێنی سەربازیی كە پێی 
دەڵێن)نیطاق(، لەلای كرێكارەكان، زۆر مەرغوب بوو لە جیاتی پیشتێنی قوماشی 

كوردی. ئەو نیتاقە پشتی توند ڕادەگرت و ماسوولكەكانی توند دەكردەوە.
   پێڵاوەكەشیان هەر كۆنە و بێكەلك بوو.

   ئێستا پۆشاكی كریكار گۆڕاوە، زۆریان بەدلەی تایبەت و پانتۆڵی جینز 
لەبەر دەكەن. دەستكێشیش بەكار دەهێنن.

قۆركێش:

    كە ئیشی ئەوەبوو بە سندووقان قوڕ بۆ سەربان بكێشێ بۆ سواغكردنی 
كە  خۆی  پشتی  سەر  دەخستە  تایبەتی  كورتانێكی  جۆرە  گڵەكان.  سەربانە 
پێخواست  ئەو  نەدا،  پشتی  ئازاری  زۆر  تا سندووقەكە  بوو،  تێئاخنرا  پووشی 

)1( مەسعود حەمە سەعید حاجی سابیر، باپیرەگەورەی كارگەی دەباغچییەتی هەبووە، كۆیە، 4 / 8 
/ 2016، چاوپێكەوتن



پۆشاکی کۆییان 178

كە  قوڕەكە  سندووقی  هەڵدەكرد.  سەرچۆكان  تا  قاچەكانی  و  و  دەكرد  كاری 
دارتاش دروستی دەكرد و ناوەكەی پلێتی مەعدەن بوو، دوو قۆڵی هەبوو لە شان 
دەكرا. )بڕوانە وێنەی سندووقی قوڕ(، ئەو كریكارەی بێلكاری و ئەو وەستایەی 

ماڵنجكاری دەكات، ئەوانیش پێخواست بوون.

نـــانكـەر:

   ژنە نانكەرەكانی ماڵەوە، جلكی ئاساییان دەپۆشی، بەڵام هەمیشە بەرانپێڵیان 
بەبەر سینگی خۆیانەوە دەگرت و كەوڵی چەرمەگایان ڕادەخست، كە خوانەكەیان 
لەسەر دادەنا، زۆربەشیان، نێوچەوانی خۆیان بە سركەییەك یان قوماشێك دەبەست 
تا تاڵە مووی قژ و پرچیان نەكەوێتە سەر نانەكە و هاڵاوی ئاگر و دوكەڵ 
ناشیرینی نەكات. بێگومان كارەكەیان بەدانیشتنەووە بوو، پێخواست، قاچێكیان 

لێ ڕادەكێشا. 

سـواڵكەر:

   جاران، ئەو نەدارانە، هەمیشە كۆنە جلكی شڕ و دڕاو و پیناوییان دەپۆشی، 
قەبارەكانیان  و  و ڕەنگ  بۆیە شكڵ  دەبەخشین،  پێیان  خێرەومەندەكان  پتر  كە 
نەگونجاو و ناڕێك بوو. كۆنە پێڵاوی دڕاو و كونكون بێ عەمەلیان بەسەر پێوە 
بوو. ئەوانەی لە كۆڵانەكان دەگەڕان بۆ سواڵكردن، ژن و پیاویان، بەراپێلیچكیان 
بە شانەوە بوو، كۆنە شتومەكیان تێ دەكرد، هەبوو قاپ یان قابلەمۆكەشی پێ 

بوو بۆ چێشت و خۆراك.

دارتاش:

  چونكە زۆربەیان كارەكانیان بە دانیشتنەوە ئەنجامدەدا، زۆریان نەعلیان لە 
پێدەكرد. ئێستا دەستورەكە گۆڕاوە.

دەروێش و سـۆفی: 

   تا شەستەكانی سەدەی ڕابردوو، ساڵی دووجار دەرویش دەهاتنە كۆیە و یەك 
دوو حەفتە دەمانەوە و كۆڕی زیكر و تەهلیلەیان لە تەكیەی تاڵەبانی و تەكیەی 
مام خەلیفە و گوڕەپانەكان دەبەست و خەڵك دەهاتنە سەیریان. ئەمە لە سییەكان 
و چلەكانیش هەرلا هەبووە و زۆر خەڵكیان تۆبە داوە/ جا ئەو دەروێشانە چونكە 
هەریەكەی لە شوێنێكەوە هاتبوون، پۆشاكەكانیان شێوە جیاواز و كۆن و كەچە بوون، 
زۆربەیان لەكاتی زكركردندا، پرچی و كەزییەكانیان دەكردەوە و كەلانگوچەكانییان 
شۆڕدەكردەوە و كورتەكیان دەخستە سەر شەرواڵ و پشتێنیان لە سەر دەبەست. بە 
شمشێر و زەرگ و خەنجەر و چەقۆ، زیكر و وازی خۆیان دەكرد. وەكو سۆفییەكان 
تەزبیحی دەنك گەورەی درێژ درێژیان لە مل بوو. سەركڵاو وجامەدانی و مشكی 

و چیتت و مەندیلیان لەسەر بوو، هەشبوو سەر قۆت. 

فەرمانبـەر:

   دوای هاتنی ئینگلیز، لە ساڵی )1920( وە بە فەرمانی میری دەبوایە 
فەرمانبەرەكانی حكومی چاكەت و پانتۆڵ بپۆشن و سیدارەی ڕەش لەسەربنێن. 
باخەڵی  كە  دەكرد،  لەبەر  ژێر چاكەتەكە  لە  و سوخمەشیان  بۆینباغ  زۆربەیان 
بێگومان،  دەبەسترا.  لێی  ئەلقە  و  زنجیر  بە  كە  سەعات  بۆ  هەبوو  تایبەتی 



پۆشاکی کۆییان 180

دیزاینی چاكەت و پانتۆڵ بە گوێرەی سەردەم و ڕۆژگارەكە بووە.)1( دكتۆر 
وپەرستاری ژن و پیاویش، وەك دەستووری ئەو سەردەمە، هەمیشە بەروانكەی 

سپییان دەپۆشی. 

پیشـەوەرەكانی دیكە:

   وەك ئاشەوان و ئاش وەستا و عەتار و بەقاڵ و بەزاز و خەیات و لیفدروو 
و سەوزەفرۆش و ماستفرۆش و لبادچی و كورتاندروو و ناڵبەند و پەڕەكەر و 
كارگەچی.. تاد. پۆشاكی ئاساییان دەپۆشی، كە هی كاركردن بوون. جاران 
دوو  ئەگەر  دەنا،  لەسەر  سپییان  كڵاوی  و  كەشیدە  حاجییەكان  لە  هێندێك 
لە كەمەری  و  پشتێن  دەكردە  ئەوا كەشیدەكەیان  كردبوایە،  زیاتریشیان  و  حەج 
حەمامیان  سووری  پەشتەماڵی  پیاو،  و  ژن  حەمام،  ناتری  دەپێچا.  خۆیان 
دەگرتەوە و تا نەعل پەیدا بوو هەر قاپقاپیان بەسەر پێوە بوو. زۆربەی هەڵاج و 
تووتنفرۆش و كرێكار و ئەو حەماڵەكانی كە كاری تووتنیان دەكرد لە دائیرەی 
ئینحیساری تووتن، لە جیاتی دەمامكی پزیشكیی هەوا پاككەرەوە، دەسماڵێك 
هاوین  گرێدەدا.  سەر  پشتی  لە  خۆیانەوە  زاری  بە  قوماشێكیان  پارچە  یان 
لەم  پێدەكرد.  لە  درێژیان  جزمەی  كات،  زۆربەی  دەباغچییەكان  زستانیش  و 
دواییەدا كاروانچییەكان، ڕۆژانی باوباران و بەفر و تەزرە، قاپوتێكی بەسەری 
ئاودامانی بە قۆڵیان لە نایلۆنی شەفاف دەدووری و دەیانپۆشی، تا لە جیاتی 
چەتر لە تەڕوتووشی بیانپارێزێ، ئەوانیش جزمە و پۆتینی باشیان لە پێدەكرد. 
تا شەستەكانی سەدەی ڕابردوو، جلوبەرگی زۆربەی فیتەرەكان، هێندە چەور و 
ڕووناوی و پیس بوون هی ئەوە نەبوو پیاو لێیان نزێك بێتەوە، دەست وپلیشیان هەر 
ڕەش و گریزاوی بوو. قەسابی جاران، بەروانكەیان، وەكو هی ئەم سەرتەمەی 

)1( ئەم كۆییانە كە فەرمانبەریش نەبوون، چاكەت و پانتۆڵیان پۆشیووە، وەك مۆدیل بە پۆشاكی سەردەم 
و شارستانییەتیان زانیووە:

ئەم زاتانەش بۆینباغیان لەگەڵ جلكی كوردی دەبەست:

ئێستا بە سینگی خۆیانەوە نەدەكرد و هەمیشە بۆنی گۆشتییان لێ دەهات. 
زبڵ كێشەكان، كە بە شەڵتە و گوێدرێژ لە كۆڵانان زبڵ و خاشاكی ماڵانیان 
دەبردە سەر گووفكەكانی كۆیە، هەر جلكی ئاساییان لەبەردەكرد، دەستكێش و 
دەمامكیان نەبوو. جاران هێندێك وەستا و كرێكار جگەرەیەكیان دەخستە پشتی 

گوێ، تا بەردەست بێ.)1(    

ئاغا و ئاغەژن:

    جیاوازیی پۆشاكی ئاغا و ئاغاژن و دەوڵەمەندەكان لەوە دابوو، كە هەمیشە 
پۆشتە وپەرداغ و جوانپۆش بوون، چونكە هەبوو وپارەدار بوون و دەست ودیاریشیان 
زۆر بۆ هاتووە و لە سەفەر و گەڕانیشدا بوون. ئاعاژن چارشەوكەمبەری دەگرتەوە، 
لەسەرخۆی  ئاغاژن چارۆگەی  ماڵەوەش  لە  دانەدەپۆشی.  ڕووی خۆی  بەڵام 
نەدەكردەوە و خۆی لە خزمەتكار و رێنجبەر و میوانی پیاو دانەدەپۆشی)2( تا 
چلەكانی سەدەی ڕابردوو هێندێك لە ئاغایەكانی كۆیە عەبای خورییان بە سەر 
شانیان دادەدا، كورتەك و شەرواڵیشیان لەبەردەكرد. عەبای حەماغای غەفووری و 

حەبیباغای حەوێزی تا سەر زەوی درێژ بووینە و لەمەرەز چنرا بوون. 

)1( وەستا حەمەدی عەوڵا جەیدی، باوكی نووسەر، كە )بەراد(بوو، نەیدەهێشت فیتەرە پۆشاك بە ڕوون 
و چەورەكان بێنە سەر دوكانەكەی، دەبوایە لە دەرەوەی دوكانەكە ڕاوەستن تا كارەكەی بۆ ڕایی دەكردن.

)2( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 105

     بەشی 
     نـۆیـەم             پۆشـاكی پێشـمەرگە 

   بەدرێژایی مێژوو، دەڤەری كۆیە، سەربە شەڕوشۆڕ و پێكدادان وڕاپەڕین 
بووە، تا ناوەڕاستی سەدەی ڕابردووش، ئەم سێ دیاردەیە لەوێ هەبووە: هێندێ 
جار بنەماڵە چەكدارەكانی ناو شاری كۆیە، )بنەماڵەی غەفووری و بنەماڵەی 
دەڕژا،  بەیندا  لە  خوێنیان  و  هەڵدەشاخان  یەكتریدا  بەڕووی  یەكان،  حەوێزی( 
دەدا،  شاریان  پەلاماری  بوزەینیەكان،  شێخ  وەكو  دەرەكی،  هێزی  جار  هێندێ 
جاریش بوو، چەكدارانی كۆیی بەشداری شۆڕش و بزووتنەوەكانی ناوچەكانیان 
دیكەیان كردووە، وەك بزوتنەوەی شێخ مەحمودی حەفید و دامەزراندنی یەكەم 
كۆماری كوردستان لە مەهاباد. ئەوەی كە پیوەستە بە بابەتەكەی ئێمەوە، لە 
پۆشاكێكی  جەنگاوەرەكان،  و  شەڕكەر  ڕووداوانەدا،  ئەم  و  دەورانە  ئەو  هەموو 
ڕۆژانی  لە  كە  پۆشیوە  جلكوبەرگەیان  ئەو  هەر  نەبووە  خۆیانیان  بە  تایبەت 
ئاسایی ژیانیاندا پۆشیویانە، تاكە جیاوازی ئەوە بوو كە ئەوان چەكدار بوون، بە 

گوێرەی ئەو چەك و چۆڵەی كە لەو سەردەمەدا هەبووە.
   پۆشاكی پیشمەرگە، لێرەدا، ناونیشانێكی سەربەخۆی پێدراوە، چونكە لە 
گەڵ یەكەم بڵێسەی شۆڕشی ئەیلول لە )1961(، بزووتنەوەیەكی دەستەجەمعی 
ڕیكخراو و ئامانجدار، لە سەر گۆڕەپانی كوردستان، وەكو دیاردەیەكی سەربازی 
و سیاسی لەدایك بوو كە تاكو ئێستاش بوون و ماهییەتی بەردەوامە. ئاماژە 

كردن بە پۆشاك و كەرەستەكان، بۆ بەئەرشیڤكردنی سەردەمێكی دیاری كراو، 
لایەنی ئەرێنی خۆی هەیە.

   شۆڕشی ئەیلول لە سەرەتادا، هەرچەندە پارتی دیموكراتی كوردستان، كە 
)شۆڕشی  دەگوت  پێیان  دەكرد،  ڕابەرایەتی  بوو،  سیاسی  كوردیی  پارتێكی 
عەشایر یان شۆرشی پۆلیسان(، بۆیە زۆر ئاسایی بوو لە سەرەتادا، پێشمەرگە 
هەر ئەو پۆشاكەی لەبەر كردبێ كە پێی چۆتە ڕیزەكانی پێشمەرگایەتی، تەنانەت 
سەربازییەوە  و  پۆلیسی  پۆشاكی  بە  هەبووە  ئەفسەریش،  و  و سەرباز  پۆلیس 
چۆتە شاخ و تا ماوەیەك جلكوبەرگی كوردیی چەنگ نەكەوتووە.)1( چونكە 
شۆڕشەكە ساوا و كەم ئەزموون بوو و توانای دارایی كز بوو، ئەوا ئەوكەسەی 
دەبووە پێشمەرگە، پۆشاكی خۆی لەسەر خۆی بوو. بە گوێرەی وەرزی زستان و 
هاوین بوو. زۆربەیان هەر یەك دەستە جلكیان هەبوو، مەگەر لە بارەگا و بنكەكان، 

دوو دەستە جلكیان هەبوایا. بە گشتی پۆشاكی پێشمەرگە بریتی بوو لە:
- كڵاو وجامەدانی، لە ساڵی )1962( بەڕێز جەلال تاڵەبانی یەكەم كەس بوو 
كلێتەی چنراوی كردە سەر كە گوڵینگەیەكی لە سەر بوو، لە ڕاست و چەپیش 
بەسەر گوێچكەدا دەهاتە خوارەوە و پشتێنەكانی بە جوتێك گوڵینگە ڕازابوونە، 
ئەم كلێتەیە هەم لەبن گەردنیش گرێدەدرا و هەم بۆ پیشتەوەش هەڵدەدرایەوە و 
شەكەتدەدرا، بۆ زستان زۆر گەرمو گوڕ بوو و شێوەكەشی زۆر جوان بوو. دواتر 

بوو بە مۆدێل، پتر پێشمەرگە گەنجەكان لەسەریان دەنا.
- كورتەك و شەڕواڵ و ڕەنك وچۆغە و فانیلەی زستان و كۆڵەبار و پەستەك و 

قەمسەلە.
- گۆرەویی درێژ و بەلەك پێچ )پووزەوانە(، بۆ قاچ وقول.

- پێڵاو، ئەو لاستیكە سەر بەقایشە بوو كە بزماركوتكرابوو، پێشتر ئاماژەمان 
پێدا.)پێڵاوی لاستیك(، پینەدۆزەكانی كۆیە دروستیان دەكرد.

)1( چاوپێكەوتن، حەمید ڕەشاش، پێشمەرگەی ئەیلول، تەمەن )85(ساڵ،، هەولێر، 20 / 7 / 2016

   ئەو كەرەستەیەی كە تایبەت بوو بە پێشمەرگە و زۆر بایەخی هەبوو وشتێكی 
بۆ  پێشمەرگە  بچووكە،  كۆڵەپشتێكی  وەكو  تۆڕبە  بوو.  بوو:)تۆڕبە(  پێویست 
خۆی لە كۆنە قوماش و پەڕۆ و پارچە بەڕە و جاجم و دووگرد دروستی دەكرد، 
وەكو كۆڵەبار لە پشتی خۆی دەكرد، چووبا بۆ هەر شوێنێك ئەو تۆڕبەیەی 
بڕێك  داو،  و  دەرزی  هەڵدەگرت:  شتانەیان  ئەم  بچووكەدا  خورجە  لەم  پێبوو. 
شەكری قەند یان شەكری كوڵاو )گرمت شەكر(، قۆعە كە لە فافۆن بوو)كۆپی 
قەڵەمبڕ،  نان،  نوردووە  سابوون،  لیفكە،  چا،  دەرمان  بڕێك  بوو(،  چا  و  شیر 

مووس، ئەگەر هەبوایا شەكرۆكە و نەعناو...تاد(
  چونكە ژیان لە ناو ئەشكەوت و كۆڵیت و بن بەرد و شاخ، زەحمەتە و خۆشتن 
و خۆ خاوێنكردنەوە، لەم شاخ وداخەدا، لە كاتی شەڕدا، كارێكی ئاسایی نییە، 
ناو شووشەی  لە  پێشمەرگەیەك  هەر  ئەسپێ،  و  كێچ  لە  بۆ خۆپاراستن  ئەوا 
شرینقەی بەتاڵ نەختێ دەرمانی كێچ و ئەسپێی هەڵدەگرت و لەناو پەڕۆیەكی 

گرێیدەداو، لە باخەڵیدا حەشاری دەدا، بۆ كاتی پێویست.
وەكو  )لەشكر(،  پێشمەرگە  پێكهاتەی  یەكەمجار هەیكەلی  بۆ   )1962( ساڵی  لە     

هێزێكی سەربازیی ڕێكخراو، بەم شێوەیە ڕیزبەندی بۆ كرا: 

- سەردەستە )حظیرة(: كە )10( كەس بوو.

- سەرپەل )فصیل(: كە لە) 11 تا 39( كەس بوو.

- سەرلق )سریة(: كە لە )40 تا 120( كەس بوو.

- بەتالیۆن )فۆج(: كە لە)121 تا 700( كەس بوو.

- هێز )لیوا(: كە لە )701 ـ .....( كەس بوو.

- لەشكر: كۆی هێزی پێشمەرگەی كوردستان بوو.)1( 

   خاڵی گرنگ لێرەدا ئەوەیە، كە هیچ فەرق و جیاوازییەك لە نێوان پۆشاكی 
ئامیر  ئەگەر  نەبوو،  بەرپرسەكان  پێشمەرگە  پۆشاكی  و  ئاسایی  پێشمەرگەی 

)1( مام جەلال تاڵەبانی داهێنەری ئەم پۆلینبەندییە و زاراوانە بوو.) كەریم سەلیم كاڕەش، كۆیە، ) 22، 
33/ 2016(، چاوپێكەوتن(.

بەتالیۆن و ئامیر هێزیش بووایا، هەمان پۆشاك و هەمان پێڵاوی لاستیك بوو، 
بۆیە  دەناسییەوە.  خۆیان  بەتالیۆنی  ئامیر  و  سەرلق  و  سەرپەل  ناو،  بە  ئەوان 
نەدەبینی  بارزانی، شتێكت  ژەنەراڵ مستەفا  وەكو  پۆشاكی سەركردەیەكی  لە 

جیاوازیی هەبێ لەگەڵ پۆشاكی سەرپەلێك لە ئاوەگرد یان حاجی قەڵا.
   لە كۆتایی ساڵی )1962( بۆ یەكەمین جار گۆڕانكارییەكی بەرچاو لە 
پۆشاكی  بریاریدا  شۆڕش  كە  ئەوەبوو  ئەوەیش  ڕوویدا،  پێشمەرگەدا  پۆشاكی 
كە  ئەوەهات،  دوای  ئەمەش  خاكی،  بكاتە  جەنگاوەرەكانی  زۆربەی چەكدارە 
هێزێكی پێشمەرگە توانی دەست بەسەر )30( هەزار دینار لە خەزینەی كۆیەدا 
لە نێوان شاری كۆیە و دێگەڵەدا بگرێت.)1( لەهەمان كاتدا، هەوادار و پشتیوانانی 
شۆڕش لە شاری سلێمانی بڕێكی باش كووتاڵی خاكی و پۆشاكیان بە دزییەوە 
دەستەچەپەكانیشدا،  لادێیە  و  ئەشكەوت  لە  نارد.  پێشمەرگە  هێزەكانی  بۆ 
مەكینەی خەیاتییان داناو، بەرگدرووی خۆبەخش و بەكرێگیراو، دەستیان كرد 
بە دوورینی پۆشاكی خاكی كە دوو پارچە بوو: كورتەك و شەرواڵ، وای لێهات 
پێویستیشدا،  كاتی  لە  و  دەستە جلك  دوو  خاوەن  ببێتە  بتوانێ  پێشمەرگە  كە 
داوای ئیدی بكات. دیسان پۆشاكە نوێیەكان هیچ جیاوازیی تێدا نەكرا، لە نێوان 
پۆشاكی پێشمەرگەی ئاسایی و پێشمەرگە پلەدارەكان. بەڵام پشتێنی خاكی 
و كراسی خاكی و گۆرەوی هەر لەسەر پێشمەرگە بوو، كەس وكاریان بۆیان 
بوایا، پەیدایان دەكردن. كورتەكی پۆشاكە  دەناردن یان خۆیان بەهەر شێوەیەك 

خاكییەكان، ) شانبەند ـ كەتافییەیان( هەبوو بۆ قایشی فیشەكدان.
   دوای گەورە بوونی هێزی پێشمەرگە و زۆربوونی ژمارەیان، لە ئێران، بە 
باری ئێستران پێڵاوی ئێرانییان بۆ دەهات، وردە وردە پێڵاوی لاستیك لەغوو بوو، 
پێڵاوی پۆتین زۆر پێویست بوو. چەكمە پۆتینیش كە گۆرەویی دەخرایە ناو، 
بەرە بەرە بڵاو بۆوە. دواتر پێڵاوێك لە ئێرانەوە دەهات پێیان دەگوت )شەوڕۆ(، 

پێشمەرگە زۆر حەزی لێ دەكرد.

)1( ئەو بڕە پارەیە لە ساڵی )1962( نزیكەی )30( هەزار مسقاڵ زێڕی پێ دەكڕا . ف. ش.

   ئەگەر دیقەتی وێنەی پێشمەرگەیەكی كۆیی، نموونەی ساڵەكانی )1964ـ 
1966( بدەین، دەبینین كە ئەم شتانەی لە خۆ بەستووە یان هەڵگرتووە: 

- دوو یان سێ ڕێزە فیشەكدان بۆ تفەنگ و سێ یان چوار مەخزەن بۆ كلاشنكۆف.
- دەمانچە و قایش و كیفە دەمانچە.

- نێزە و كالان، یان خەنجەر.
- مەتارەی سەربازیی.

- دووربین.
- ڕادیۆی بچووك.

- كلێتەی سەر.
- تۆڕبەی پشت.

- پۆتین و گۆرەوی.
پێشمەرگەدا  بەسەر  كۆت  نیو  قەمسەلەی   )1963( ساڵی  لە  قەمسەلە.   -

دابەشكرا. قاپووتی سێ )بەر(یش هەبوو.
   ئەگەر پێشمەرگە لە شوێنێكی دوورە دەست بوایە، جار هەبوو، بەتانییەكی 
بۆ  پێویست.  كاتی  بۆ  شەتەكدەدا،  لوولدراوی  بە  خۆی  پیشتی  لە  سووكی 
لە  و  دەكرد  گەرم  مەنجەڵاندا  و  تەنەكە  لە  ئاویان  زستاندا  لە  خۆشتنیش، 
هاوێنانیشدا، لە دەم جۆگە و ڕوباران خۆیان پاك دەكردەوە. كەمتر كاتی ڕیش 
تاشینیان هەبوو ئەویش پتر لە بارەگایەكاندا دەكرا. سەرتاشین هەر بە مەقەستی 
گوندەكان  لە  یان  نەبوایەی  لەگەڵ  لێزانیان  سەرتاشی  ئەگەر  بوو،  ئاسایی 

سەریان دەتاشی.
   ئەو چەكانەی كە بە شانی پێشمەرگەكانی دەڤەری كۆیە و لە سەرەتای 
شۆڕشدا، دەبینران، ئەمانە بوون: تفەنگی ئینگلیزی، تفەنگی پۆڵەندی، بڕنەو، 
غەدارە، دەمانچە، تاپر، یەك ڕەشاش) برێن ( هەبوو، دواتر تفەنگی )سەمینۆف 
لەسەرەتادا  بوون.  پەیدا  بازووكە(یش   ،)BKC( و كلاشنكۆف  و  تەكتریۆف  و 

پێشمەرگە، چەكی )RPG( نەبوو، لە ساڵەكانی )1974( ئەم چەكە كەوتە 
دەست پێشمەرگە.

   بۆ فیشەكدان، لە شارەكاندا، زیندروو )سەراج( دروستی دەكرد، ئەوەی خاوەن 
تفەنگ بوایە، ئەوا دەبوایە فیشەكدانیشی هەبێ.

   لە نیوەی یەكەمی سەدەی ڕابردوودا، ئەم چەكانە لە كوردستان و دەڤەری 
كۆیە بەكار هاتوون:

   تفەنگی ماوزەر، سێ تیر، پێنج تیری ڕوسی، جانبێزار، نەیارەشكێن، بڕنەو 
بە هەر سێ شێوەكەی: بڕنەوی كورت و وەسەت و درێژ، یایللی، تاپڕ، غەدارە، 
پۆلەندی. جۆرەكانی دەمانجەش زۆر بوون، وەكو: دەمانجەی بەرەبیل، تۆپللی، 
لامەی بچووك و لامەی گەورە، مانهێڕ، جووت لوولەی بچووك و جووت لولەی 

گەورە، ستار، چواردە خۆر، تۆكاریۆ، مشك كوژ...تاد. 
باخەڵەكانی  نموونە،  بۆ  تفەنگە،  جۆری  گوێرەی  بە  فیشەكدان،  جۆری     
فیشەكدانی سێ تیر جیاوازە لەگەڵ ئەوانەی پاكەتی پێنج فیشەكییان هەیە، 
گوێرەی  بە  )باخەڵەكان(  پاكەتەكان  ژمارەی  جا  ئینگلیزیی.  تفەنگی  وەكو 
پاكەتی  دوانزدە  پاكەتی،  دە  پاكەتیی،  هەشت  كەسەكەیە،  كەمەری  چیوەەی 
و  كەمەر  لە  دوو  دەبێ  ببەستێت،  فیشەكدان  چوار  چەكدار،  ئەگەر  هەیە. 

دووەكەی تریش ڕاست و چەپ بەسەر سینگی خۆیەوە ببەستێ.
    كیف و قایشی دەمانجەش، سەڕاج بە گوێرەی جۆری دەمانجەكە دروستی 
دەكرد، زۆربەیان بە سەر لاشانێك شۆڕدەكرانەوە و لە ژێر باڵی چەیدا، لەسەر 

پشتێن، لەكەمەر دەبەستران.
   كە كلاشنكۆفیش پەیدا بوو، كیفی قایش و پەڕویان بۆ مەخزەنەكانی دەدووری. 
ئەو چەكانەی فیشەكیان زنجیر بوو، فیشەكدانیان نەبوو، هەر بە ڕووتی لە پشت 

و سەر سێنگ دەپێچران.

ناوچەی كۆیە، چەغماغساز،  لە چەند گوندێكی  لە سەرەتای شۆڕش،     
قەوانی فیشەكی دادەگرتەوە، قەوانەكانیان بۆ دەبرد، ئەو بارووت و سەرە گوللە و 

ترەقەكەی هەبوو.
پۆشاكی  كوردستان،  سوپاس  دامەزراندنی  لەگەڵ  و  ڕاپەڕین  دوای  لە    
پۆشاكی سەربازیی  لە شێوەی  فەرمی،  پۆشاكی  بە  بوو  كوردی،  سەربازیی 
پۆشاكی  بەڵام  جیاوازە.  ئاڵاكەیان  و  لۆگۆ  و  ئاڕم  تەنیا،  دیكە،  نەتەوەكانی 
بەسەری  كە  گۆڕان  تاكە  كلاسیكییەكەیە،  پۆشاكە  هەمان  هەر  پێشمەرگە، 

داهاتبێ، جۆری قوماشەكەیە لە چاكی و باشییدا.
   ئەوەی جێگەی سەرنجە، پۆشاكی جاشەكانی كۆیە، هەر هەمان پۆشاكی 
جلكی كوردی ڕۆژانەی خۆیان بوو، و مەیلییان كەمتر بۆ ئەو جلكە چووە 
كە پێشمەرگە دەیپۆشیی. بەڵام ئەوان هەمیشە قەمسەڵەی سەربازیی جۆری 
باش باشیان لە لایەن حكوومەتەوە پێدەدرا، كە هەبوو ڕەنگی خاكی و هەبوو 

مەغاویریی پەڵەپەڵە بوو.

     بەشی 
     دەیـەم              پۆشـاكی بۆنـەكان

   پەیوەندییەكی تۆكمە لە نێوان پۆشاك و هێندێك بۆنەی نەتەوایەتی و ئایینی و 
كلتووری هەیە، تەنانەت پۆشاك، ئامرازی سەرەكیی هێندێك لەو بۆنانەیە، كە 
بەبێ ئەو ناسینەوەیان ئاسان نییە. لەم بڕگەیەدا بە كورتی هێندێك لەم بۆنانەی 

دەڤەری كۆیە، كە پۆشاك ڕۆڵی لە ئەنجامدانیاندا هەیە، ڕاڤە دەكەین.

پۆشـاكی پرسـە:

  دەگوترێت :" شـین و شایی، دەستەوایی." لە فەرهەنگی هەمبانە بۆرینەدا 
هاتووە:" شین: شەپۆڕ، گریانی بە دەنگ بۆ مردوو.")1(، سەرچاوەكەشی لەوەوە 
گرتووە، كە جاران پرسەداران، بە تایبەتی ژنان، پۆشاكی شینیان دەپۆشی كە 
لە خومخانەكاندا شیندەكران. چونكە ڕەنگی شین سیمبولی پاكیی و پیرۆزیی 
و پاكیزەییە.)2( لە گەڵ هاتنی ئایینی ئیسلام، ڕەنگی ڕەش جێگەی ڕەنگی 
شینی گرتەوە، بەو سیفەتەی كە ڕەش ڕەنگی مەرگ و تازییەباری و خەمە.
پیاوان  و  دەپۆشی  ڕەشیان  جلكی  ژنان  پرسەدا  ڕۆژانی  لە  هەر  نەك  جاران 

)1( هەژار، فەرهەنگی هەمبانە، ل. 481
)2( هەفتەنامەی باس. ژمارە 262 لە 17/ 11/ 2015 سەڵاح حەسەن پاڵەوان.

پشتینی ڕەشیان دەبەست، بەڵكو دەبوایە تا سێ چوار ساڵان تازیە نەشكێنن. 
دواتر وردە وردە پۆشاكی كاڵ و گوڵ وردیان لەبەر كردووە. هەرچەندە ژنانی 
ئەحمەد  تایەر  مامۆستا  وەك  چونكە  بووە  پەسند  پێ  ڕەشیان  ڕەنگی  كۆیە 
حەوێزی دەڵێ:" لە كۆنەوە ژنان زۆر قوماشیان لەلای جووەكان لە خم دەدا: كە 
قوماشی رۆژئاوایی و قوماشی ڕایەڵ باریك و ڕەنگاوڕەنگ پەیدا بوو، كۆیە 
و وڵاتەكەی و خۆشناوەتی و تەنانەت دەشتی دزەییانیش، لەبەر ئەم ناخۆشییانە 
هەڵدەبژارد،  ڕەشیان  جلكی  تایبەتی  بە  ناسیاریە،  و  نزیكی  لیكدی  زۆر  و 
ئەمە )ڕەشپۆشی( پێ دەڵێن، ئەوانەی تازیەداریش نەبوون، وەك ڕیزگرتنێك لە 
دەستۆرەكە، هەر ڕەشیان دەپۆشی.)1( ئەم ڕەشپۆشییە منداڵ و كچی پارچەڵەی 

نەدەگرتەوە.
   لە كاتی شینگێڕاندا، جاران پۆشاكێكی كەسی كۆچكردوویان دەهێنا ناو 
كۆڕی شینەكە، بۆ نێرینە، پشتێن و شەڕواڵ و دەسماڵ و كراس، هێندێ جارانیش 
دەسماڵی كەسك و سۆر ئەگەر مردووەكە جوانەمەرگ بوایا. بەڵام بۆ ژنان، 
كۆتەرەیان)كۆتەڵەیان( دروست دەكرد. واتا لە ناوەندی ئەلقەی شینگێڕانەكەدا، 
كۆتەرەیەكیان ـ كە قالبی كڵاوان بوو لە دار دروستكرابوو ـ لەسەر كورسییەك 
دادەنا، جا هەموو خشڵ و زێڕ و زیوی ئەو ژنە مردووەیان بەم كۆتەرەوە دەكرد 
و بە دەوریدا بە گریان و شین و شەپۆڕ دەسووڕانەوە و سەردولكەیان بەسەردا 
و  گەورەپیاو  بۆ  ئاغاژنەكان."  كۆچكردنی  كاتی  لە  بەتایبەتی  هەڵدەگوت، 
خانەدانەكانیش كە دەمردن، كۆتەڵەیان بۆ دەكردن، بەڵام بە شێوەیەكی جیاوازتر، 
كۆچكردووەكە  جەنگیی  كەرەستەی  و  خشڵ  و  جلكوبەرگ  بە  كۆتەڵەكەیان 
و  دەیانگێڕا  دیوەخاندا  حەوشی  لە  زینكراو  ئەسپێكی  لەسەر  و  دەڕازاندەوە 

سەردولكەیان بەسەردا دەگوتەوە.")2(
زۆر  كۆیە  لە  پرسەدانان  شێوازی  ڕابردوو،  سەدەی  حەفتاكانی  دوای  لە     
گۆڕانكاری بەسەر داهات و بەم شێوە توندڕەوییەی جاران نەما، دوای ماوەیەكی 

)1( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 245
)2( سەرچاوەی پێشوو. ل. 251.

كورت تازییەیان دەشكاند. ئیمڕۆ )2016(، هەرچەندە لە سێ ڕۆژی پرسەدا 
ژنان ڕەشی دەپۆشن، كچەكان پتر بلوز و پانتۆڵی ڕەش، ژنان بەدلەی ئیماراتی 
و مەغریبی بە قۆماشی بریقەدار و تریسكەداری ڕەش، كە سەردەست و یاخەیان 
جلكوبەرگی  پیرێژنەكان  و  قەیرەژن  بەڵام  ڕەش،  سانتینی  داو  بە  نەخشێنراوە 
بارودۆخی  حەفتەیەك  چەند  دوای  و  ناخایەنی  زۆر  دەپۆشن.  ڕەش  كوردی 
ئاسایی ژیانی ڕۆژانە دەست پێدەكەنەوە، تەنانەت دەچنە سەفەر و سەیرانیش. 
نوێ  پۆشاكی  و  پۆشتەوپەرداغی  بە  زۆربەیان  پرسەدا،  ڕۆژی  لە  پیاوانیش 
لە  نەبووە بۆ پرسە  لەكۆیە عادەت  لە پرسەكاران دەكەن.)1( هەرگیز  پێشوازی 
كوڵان و بەرماڵان، وەك هێندێك شاران، خێوەت هەڵدەن، هەمیشە پرسە پیاوان لە 
مزگەوت و هی ژنانیش لە ماڵی كەسی مردووەكە بووە، لە دوای ڕاپەڕیندا، 
هۆڵی پرسەی بۆ ژنان، لەلایەن خێرخوازانەوە، كرایەوە، ئێستا )6( هۆڵی پرسە 
هەیە بە ناوەكانی: هۆڵی فاتمەخان، هۆڵی ست سیوەیل، هۆڵی خەجیج خانی 

حەوێزی، هۆڵی خاتوو زبێدەخان، هۆڵی سنەوبەرخان، هۆڵی شەوگێڕاوە.

)1( جاران كەسی تازیەدار پۆشاكی نوێی ڕەنگاوڕەنگ و خشڵ و خۆ ئارایشتكردن و ئاهەنگ و سەیران 
و زیافەتی لە خۆی حەرام دەكرد. گۆڕانی و پێكەنین و بنێشت جووین و تۆ خواردن و سەرلەخەنە گرتن و 
زۆر خۆشتن و زۆر كولأكردن، تا ماوەیەكی دوور و دریژ نە دەبوایە ئەنجامبدرێن. بۆ ماوەی سێ ڕۆژی 
تازیەدار، سۆفیگەرانە،  تایبەتیش هەبووە كە،  بۆ دەچۆوە. حاڵەتی  ئێوارە، سفرەیان  و  نیوەڕۆ  پرسـەكە، 
زێڕان،  ڕەحمەی  خاتوو  كردووە،  حەرام  لەخۆی  ژیانی  و  داداوە  شانی خۆی  بەسەر  كەشكۆڵی خەمی 
كچێكی جوانەمەرگ دەبێ، تا بیست ساڵ شانە لە پرچی نزیك ناكاتەوە و تەماشای ئاوینە ناكات. 
كاتێكیش دایەگەورە لە بنەماڵەی تاڵەبانی كۆڕێكی جحێڵی جوانە مەرگ دەبێ، هەر لەنزیك ماڵەكەی 
خۆی، لە تەكیەیی تاڵەبانی دەینێژێت و دەبیتە یەكەم گۆڕ لە ناو ئەم تەكییە لە كۆیە. دایەگەورەی 
جەركسووتاو، سێ مانگ خۆی ناشوات و كە خۆشی دەشوات، پەلكە هەنجیری زوور لە جیاتی لیفكە 
بەكار دەهێنێ، شەش مانگ بەردەوام سفرەیان بۆ دەچێتەوەو بۆ یەك ساڵیش، جیگەی پرسە، لە دیوەخان 
هەڵناگیرێت حەوت ساڵان ئەو دایكە ناچێتە ناو نوێن و لەسەر زەوی دەخەوێ، تا چاوەكانی لە دەست دەدا، 

هەر دەگرێ و دەنوزێتەوە.)چاوپێكەوتن، زبیدەی حاجی عەبدوڵڵای كەبابچی، كۆیە، 22 / 1/ 2015(

پۆشـاكی جـەژن:

   زاراوەی جەژن، جاران هەر پەیوەست بوو بە بۆنە ئایینییەكانی وەك )جەژنی 
ڕەمەزان و جەژنی قوربان و جەژنی مەولود(، بۆنە نەتەوەیی و حكوومییەكان، 
ئەگەر ناوی جەژنیشیان پێوەبوایە، ئەوا مەڕاسیم و ڕێووڕەسمی جەژنە ئایینییەكانی 
وەرنەدەگرت. بۆنموونە، بۆ ساڵڕۆژی دانیشتنی مەلیك لەسەر تەخت، كە پێیان دەگوت 
)جەژنی جلووس( ئاهەنگیان دەگێڕا، بەڵام جیاواز لەگەڵ جەژنە ئایینییەكان. 
چونكە جەژنە ئایینییەكان پیرۆزیی و شكۆمەندی خۆیان هەبوو، زۆر بە ڕیز و 
حورمەتەوە پێشوازییان لێ دەكرا، بە تایبەتی دوو جەژنە گەورەكەی مووسڵمانان: 
جەژنی ڕەمەزان و جەژنی قوربان. یەكێك لە ئامادەكارییە سەرەكییەكانیان، بڕین و 
كڕینی پۆشاكی نوێ بوو، بە تایبەتی بۆ منداڵان بە كوڕ و كچەوە. دەوڵەمەند و 
هەبووەكان، ئەوا هەموو جەژنەكان پۆشاكی خۆیان و منداڵەكانیان نوێ دەكردەوە، 
بەڵام بۆ چینی كاسب و خەڵكی عەوام، ئەوا لە ساڵەكەدا، تەنیا لە جەژن پۆشاكیی 
نۆێیان دەكرێ، جاریش هەبوو، بە دوو چین، لە جەژنی ڕەمەزان چەند پارچەیەك 
یەكەمدا  لە جەژنی  بۆنموونە چونكە  دیكە،  بەشەكەی  قوربانی  لە جەژنی  و 
نوێكردنەوەی  دەكڕدڕێت.  پێڵاو  تەنیا  دووەمدا،  جەژنی  لە  ئەوا  كڕاوە،  پۆشاك 
پۆشاكی جەژن، نۆبووك و ژنەكانیشی دەگرتەوەو، پیاوەكانیش بە گوێرەی توانایی 
بژێوییان، بەڵام زۆربەیان جلكی جەژنیان هەبوو، واتا، چەند دەستەجلێك كە تەنیا 
لە ڕۆژانی جەژندا دەیانپۆشیی و دواتر هەڵدەگیرایەوە. جلكوبەرگەكان، زۆربەی 
هەرەزۆری لەلای بەرگدروو دەدوروان و پۆشاكی حاز بە دەگمەن هەبوو. لە شاری 
كۆیە پۆشاكێكی تایبەت بە جەژن نەبووە، واتا هەر پۆشاكە كلتوورییەكە بوو بەڵام 

نوێدەكرایەوە.
   یەكەمین جەژنی نەتەوایەتی، دەتوانین بڵێن، چەژتی نەورۆز بوو، كە لە 
ناوەندی چلەكانی سەدەی ڕابردووەوە، بە گەرم و گوڕی، هاتە گۆڕەپانەكە و 
وردە وردە تایبەتمەندی خۆی وەرگرت. تا وای لێهات، پۆشینی ڕەنك و چۆغە 

بۆ پیاوان و جلكی كوردی بۆ ژنان، بوو بە سیمایەكی دیاری ئەم جەژنە، یان 
ڕوونتر بڵێن، نەورۆز ئەو جەژنە بوو، كە دەبوایە جلكی كوردی تێدا بپۆشرێت.

بوون،  زۆر  پشووەكانی  و  هەڵكشا  زۆر  بۆنەكان  ڕیزبەندیی  ڕاپەڕین،  دوای 
پۆشینی  بۆ  تەرخانكراوە   )2013( ساڵی  لە  تایبەت  ڕۆژێكی  بۆنموونە، 
جلكوبەرگی كوردی، ئەویش ڕێككەوتی )10(ی ئادارە. كە تێیدا قوتابی و 

فەرمانبەر پۆشاكی كوردیی نوێ دەپۆشن.
   ئەمەی باسمان كرد، بۆ جوولەكە و دیانانیش هەر هەمان داب و نەریت بوو.

پۆشـاكی سـەیرانان:

   لە دەڤەری كۆیە چەند سەیرانگەیەكی بەرچاو هەبوون، ئەوانە كە لە دەروبەری 
شار بوون، وەك سەیرانگەی ئۆمەرخوچان و حەمامۆك و كانییە قەرە و هەیبەسوڵتان 
و هەرمۆتە و تۆپزاوا و لوولەی زایەری و دەرماناوان، لە بەیانییەوە تا ئێوارە، 
سەیرانی یەك ڕۆژەیان تێدا بەڕێووەدەچوو، بەڵام سەیرانگا دوورەكان، كە بە وڵاغ 
بۆی دەچوون، وەك سەیرانگەكانی چنارۆك و هیران و نازەنین و جەلی و كرۆژ 
و... ئەوا دوو سێ ڕۆژی دەخایاند. زیارەتكردنیش هەبوو بۆ سەر گڵكۆی شیخ و 
پیاوچاكان، وەك وەكاشە و ئەسحابان و ئۆمەرمەندان و مێرگەسیر. لە هەموو ئەم 
سەیرانانەدا، ژن و پیاو، كوڕو كچ، جوانترین و نوێترین پۆشاكیان دەپۆشی. دیسان 

هیچ پۆشاكێك نەبووە تایەت بێ بە سەیران و سەیرانگەیەكی تایبەتی.
جلوبەرگی سەیران گۆڕانكاری  پۆشینی  شێوازی  ڕاپەڕین،  دوای  بەڵام     
دەچنە  ئاسایی  پۆشاكی  بە  زۆریان  سەیرانكەران،  بۆنموونە،  بەسەرداهات، 
سەیران، ئەوجا لەوێ جارێكیتر خۆیان دەگۆڕن و پۆشاكی جوان و تازە لەبەر 
دەكەن، بە تایبەتی كچانی هەرزەكار و ژنەكان. جار هەیە چەند دەستەجلكێك 
لەگەڵ خۆیان دەبەن و نمایشیان دەكەن. جا چونكە سەیرانەكان بە ئۆتۆمبیلن 
ئەوا كێشەیەكیان لە گواستنەوەی شتومەكدا نییە، هەشە خێوەتی ڕەنگاو ڕەنگی 

بچووك و گەورە هەڵدەدا.

پۆشـاكی سـەفەران:

   جاران چونكە سەفەركردن بە گوێدرێژ و وڵاغ، خۆش و ئاسان نەبوو، بۆ 
بە  كە  حەج  سەفەری  بۆنمموونە،  نەدەكرد.  سەفەریان  نەبوایە  پێویست  كاری 
وڵاغ و وشتر بوو زیاتر لەسێ مانگی دەخایاند، بۆیە دەبوایە پۆشاك و پێخەفی 
پێویست، ئامادەبكرێت. دوای ئەوەی ئۆتۆمبیل ـ لە دوای سییەكانی سەدەی 
ڕابردوو ـ بوو بە ئامرازی گواستنەوە، شێوازی سەفەركردنیش گۆڕا. سەفەری 
كۆییەكان پتر بۆ كەركوك و هەولێر و مووسڵ و سلێمانی و بەغدا بوو، جگە لە 
شار و شاروچكەكانی دەوروبەر، وەك ڕانیە و قەڵادزێ و شەقڵاوە و هیران... . تا 
سەرەتای حەفتاكانی سەدەی ڕابردوو، هەر موسافیرێك باولێكی خۆی پێ بوو، 
بچووك یان گەورە، زۆربەی باولی مەعدەن بوون پێیان دەگوت )باولی تەنەكە( 
یان باولی قایش بوو كە نرخەكەی گرانتر بوو. تەنانەت ئەگەر بۆ یەك ڕۆژیش 
سەردانی هەولێریان بكردبایە، بە نموونە، ئەوا ئەو جانتایەیان هەر پێ بوو، كە 
شتوومەكی سەفەری، وەك خاولی و پێجامە و ژێرپۆش و نەعل و گۆرەوی و 
دەسماڵ و لیفكە و تاقمەتراش)بۆ پیاوان(، تێدا بوو، جگە لە دەستەجلكی باشی 
پێویست، چونكە ڕێگایەكان یەكجار خوڵاویی و تەپۆتۆزاویی ـ یان چڵپاو و 
قوڕاوی ـ بوون.)1( دواتر سەفەركردن زۆرتر بوو چونكە ئاسانتر بوو، بۆیە وردە 
وردە باول هەڵگرتن پاشەكشێی كرد، لە كۆتاییدا، تەنیا بۆ سەفەری دوور و 
زۆرخایان لەگەڵ خۆیانیان دەبرد. بۆ سەرباز و كورتەسەفەریش جانتای شان بوو 
بە مۆدێل. ئێستا كۆڵەپشتە و جانتای دیپلوماسیی دەستیش بەكاردێ. هەشە 

هەر كیسەی نایلۆنی ئاسایی بەكاردێنێ.

)1( بەندە، كە لە ساڵی )1970( چوومە بەغدا بۆ خوێندنی زانكۆ، جانتایەكی تەنەكەی سوورم پێ بوو 
بە قەبارەی )X 40  X 60 25 ( سـم.

پۆشـاكی ڕاو:

   چونكە كۆیە نزیكە لە چیای هەیبەسوڵتان و باواجی و دووریش نییە لە 
چیای ئاوەگرد و بنەباوی و دوڵی خۆشناوەتی، ڕاوكردن هیوایەتێكی باو بووە، 
بە تایبەتی ڕاوەكەو و سوێسكە و پۆر و كەروێشك و سیخور و ژیژك و بەراز 
و كێوی و ئاسك و ڕێوی. هەروەها ڕاوەماسی لە زێی بچووك و دەریاچەی 
دوكان و گۆم و گۆماوەكانی ناوچەكە. بە گشتی ڕاوچییەكان، جلكوبەرگی 
ئاسایی دەپۆشن، بەڵام ئەوانە هەڵدەبژێرن كە كۆنە و بێكەلكن، ژمارەیەكی كەم 
پۆشاكی خاكیی خاڵی لە ڕەنگی بریسكەدار و تۆخی سەرنجڕاكێش، دەپۆشن، 
كڵاو و كلێتە و پشتێن و پاڵتۆ و قەمسەڵە و ملپێچ دەپۆشن و پێڵاو وپۆتینی 
باش و گەرم وگۆڕ لەپێ دەكەن. ئامراز و كەرەستەی ڕاویش، بەگوێرەی جۆری 

ڕاوەكە، لەگەڵ خۆیان دەبەن.)1(  
   كەرەستەیەكی ڕاو كە قوماشی تێدا بەكاری دێ دێوجامەیە، ئەویش بریتییە 
لە  سەردرێژییەكەی  لە  سم،   )100  X  130( نزیكەی  قوماشێك  پارچە  لە 
هەردوو لا، لە دوو داری بەقەد گۆچان ئەستوور، پێچراوەتەوە، لە بەشی ناوەندی 
خوارەوە، سێ كونی تێدایە دووی سەرەو بۆ چاوەكان تا ڕاوچی تێیدا بڕوانێتە 
دەرەوە و كونەكەی تر بۆ لوولەی تفەنگی ڕاوە. ئەم دێوجامەیە كتومەت وەك 
ئەو لافیتەی كە بە دوو دار، ئیمرۆ لە بۆنەكانی خۆپێشانداندا بەرزی دەكەنەوە. 
ئەویش دوو جۆرە: یەكیان: ڕووی دەرەوەی دێوجامەكە، چەندین پارچە قوماشی 
بەقەد دەسماڵی پێوە دوورواوە، هەر پارچەی ڕەنگێكە: شین، سوور و زەرد و 
ڕەش و سپی و بریسكەدار...تاد. جۆری دووەم، عاردەكەی قۆماشێكی سپییە، 

)1( باوكم، كە ڕاوچییەكی ناسراوی كەو وسوێسكە بوو، جلكی تایبەتی دەپۆشی، بریتی بوو لە كورتەك 
و شەرواڵ و پشتین و كراسی خاكی، شەپقەی سەربە گومەزی ئیگلیزیی و پۆتینی بە قەیتانی خاكی 
و جووتێك گۆرەویی خاكی جۆری سەربازیی تا خوارسەرچوك . نێزەیەكی تفەنگیشی لە قەد دەبەست 
بە پشتێنێكی قایش كە سەرشانی هەبوو. جانتایەكی خاكی هەڵدەگرت كە لاونیو دەكەوتە سەر پشت، لە 

شانی ڕاستەوە بۆ كەمەری لای چەپ.

لەسەر  ...تاد.  و  پشیلە  و  سەگ  و  ڕێوێ  و  مار  وێنەی  ڕەش  بۆیەی  بە 
دارەكەی  هەردوو  ڕاوچی  سوێسكە،  و  كەو  ڕاوكردنی  كاتی  لە  نەخشێنراوە. 
كونەكەشڕا،  دوو  لە  و  دەڕوات  پشتی  لە  و  دەگرێ  دەستەوە  بە  دێوجامەكە 
تەماشای پێش دەمی خوی دەكات، كە كەو وسوێسكە ئەم شتە سەیرە دەبینن، 
پێیان سەیر دەبێ و وردە وردە لێی نزیك دەبنەوە، ئەوجا ڕاوچی دوو دارەكان لە 
زەوی دەچەقێنێ و لە كونی دێوجامەكەوە بە تاپرەكەی لێیان دەكەوێتە تەقەكردن 

و دەیانكوژێ. )بڕوانە وێنەی دێوجامە(.

     بەشی 
     یانزدەم          پۆشـاك لە یاریی منداڵان و

                 وەرزش و شـانۆدا

پۆشـاك لە یاریی منداڵاندا:

    هەرچەندە یاریی، پتر پەیوەستە بە جیهانی منداڵانەوە، بەڵام جاران، دوو 
دەستە و تاقمی تریش یارییان دەكرد، یەكیان ئەو كوڕە هەرزەكار و پیاوانە بوون 
كە تەمەنیان لە سی، سی و پێنج ساڵی نزیك دەبۆوە، لە گۆڕەپان و سەربان و 
دەشت ودەر مووشانی و مەزراحانێیان دەكرد. دەستەی دووەم، پیاو و پیشەوەر و 
خەڵكی دیكە بوون، وەك مەلا و فەقێ و سوختە و شاگرد، بۆ نموونە، وەستا 
عەوڵا جەیدی )؟ ـ 1948( كە پێاوێكی خێرخواز و ڕەند و ئەهلی سەیران و 
گەشت وگوزار و یاری بوو، بەهاران پاش نوێژی عەسر، هەموو دوكاندار و 
باغەكانی دەوری  بەدوای خۆیدا، دەبرد بۆ سەیرانگە و ڕەز و  پیشەوەرەكانی 
شار و تا خۆرئاوا بوون هەر یارییان كردووە، وەك شایی شایانی و كێلانێ و 
پۆشاكی  بە  هەر  ئەوان  زۆرانبازی....تاد.  و  غاردان  و  بازدان  و  ساپساپانێ 
تایبەتمەندییەكیان  هیچ  و  كردووە  یارییەكانیان  خۆیان  ڕۆژانەی  ئاساییەی 

نەبووە، تەنیا لەم یارییانە نەبێ:

شـەموولە )بووكە بەبارانە(:

شێوەی  لە  دەكەن،  بەبارانە  بووكە  منداڵان  دوادەكەوێت،  پەڵە  بارانی  كە     
خاچێكی بە قەد باڵایەك بەرز، لەدار، بووكەڵەیەك دروستدەكەن، سەر و كەللەی، 
وەك تۆپەڵە، لە قوماشی كۆنە جلك، بۆ دەكەن، ئەوجا شان و مل و باڵاكەی بە 
پارچە قوماشی ڕەنگاو ڕەنگ دادەپۆشن و بەبەر ماڵاندا دەڕۆن و بە گوتنەوەی 
ئەم بەیتانەی خوارەوە، لەبەر دەرگای ماڵان ڕادەوەستن، تا بە كۆتكان ئاو بەسەر 
سەری ئەو بووكەبەبارانەیە دابكەن بەو هیوایەی باران ببارێ.)1( )بڕوانە وێنەی 

بووكەوبەبارانە(.
هــەیـــاران و مـــەیـــــاران

یــــاخـوا ببـــــــارێ بـــاران

بـــۆ فـــەقــیر و هـــەژاران

هـــــــەیاران و مـەیــــاران

گەنمی حەسن و حوســـێنان

هــەمووی قڕ بوون لە تێنان

لــەبـــۆ ئـــاوی قولــەتێنان

شـەوی شـەوبەرات:

   جاران هەموو ساڵێ، لە شەوی )13( شەعبان مەڕاسیمی شەوی شەوبەراتێ 
دەكرا، منداڵان لە كور و كچ دوای بانگی شێوان دەستە دەستە بە كوڵانەكانی 
گەڕەكدا بڵاودەبوونەوەو لەبەردەم هەر دەرگایەك، بە یەكەوە دەیانگوت:" شەوی 
شەو بوراتێ/ خوا دووكوڕو كچتان داتێ/ دەمان دەنێ هەر بەزیاد بی/ نامان 
دەنێ هەر بەزیاد بی/ دەمان دەنێ ؟." یان دەیانگوت:" كابانێ دەست بەزێڕێ/ 
دەست لە مارێ )ماڵێ( بگێڕێ/ بەشی مندارەورتكان )منداڵەورتكان( بنێری." 

)1( هێندێ جار پیاویش بەگەڵ منداڵەكان دەكەوتن، چونكە باوڕییان وابوو كە ئەمە باران دەهێنێ.

جا خاوەن ماڵەكەش قەسپ و هەنجیری وشككراوە و مێوژ و شەكرۆكە و نوقڵ 
و پارەیان دەدانێ. هەر منداڵەی كیسەیەكی بە دەستەوە بوو یان لە شان و مل 
دەكرد، كە دایك و خوشكیان بۆیان دروستدەكردن، )30 ـ 40( ساتیم درێژ و 
) )30( سانتیم پان دەبوو، ملوانكەی هەبوو تا لە مل بكرێت و پزیشیان بۆ 

كردبوو، تا وەك دوخین بە داوەبەن یان دەزوو زاركەكەی بپێچرێتەوە. 

شـایی شـایانێ:

هاوڕێیەكیان  پشتێنێكی  هەرزەكارەكان،  بەتایبەتی  كوڕان،  بە  بوو  تایبەت     
یاریكەرەكەی  و  دەگرت  سەرێكی  گوڕەپانەكە  ناوەڕاستی  لە  یەكێك  دەیناو، 
دووەمیش سەرەكەی دیكەی پشتێنەكەی دەگرت و دەسووڕایەوە، ئەو خەڵكەی 
بە بازنەیی لە دەوری كۆدەبونەوە، هەوڵیاندەدا زۆرترین شەق لە كەسی دووەم 
هەڵدەن، ئەویش هەوڵیدەدا كە بە شەق هاویشتن پارێزگاریی لەخۆی بكات. ئەو 
كەسەی شەقی ئەوی پێ بكەوتبایە، دەبوایە بێتە شوێنی كەسی دووەم. بەم 

شێوەیە یارییەكە بەردەوام دەبوو.

چاوشیلكانێ: 

   پتر یاریی كچانەبوو، بە دەسماڵێك، یان پارچە قوماشێك چاوی كەسێكیان 
دەبەستەوە و دەبوایە، ئەو منداڵانە بگرێ كە لە دەوری كۆبوونەتەوە و بانگی 
دەكەن، ئەگەر كەسێكی بگرتبایە، خەڵاتەكەی ئەوەبوو، چاوی ئەویان دەكردەوە 

و دەسماڵەكەیان لە چاوی ئەوی دیكە دەبەست. 

بووكۆكـە:

    هەرچەندە، لە سەدەی ڕابردوو بووكەڵەی پلاستێك و بووكەشووشە لە بازاڕی 
كۆیە هەبووە، بەڵام، چونكە كۆڵان و ماڵەكانی گەڕەكەكانی جاران زۆر بەسەر 
یەكەوە بوون، باوانی منداڵەكانیش لەبەر كاروكاسبی، وەكو ئێستا لە دەوروپشتی 
منداڵەكانیان نەبوون، ئەوا منداڵە كچەكان بۆخۆیان بوكووكەیان دروست دەكرد، 

ئەویش دوو جۆری هەبوو:

 بووكی بە قالب: لە قوماش بە گوێرەی قەبارەی ئەو بووكەی كە خواستیان بوو 
دروستی بكەن، قوماشیان بۆ دەبڕی، كە پتر خام و بەلوری سپی بوو، ئەوجا بە 
دەرزی وداو لە شێوەی لەشی مرۆڤ دەیاندووری و ناوئاخنیان دەكرد بە لۆكە، 

تا وەك بووكەشووشەی قیت و قنجی لێ دەهات. 
   بووكۆكەی بەدار: دارێكی بە قەد قەڵەمێكی ڕەش یان گەورەتریان دەهێنا و 
لە بەشی سەرەوەو، لە لای سینك، بە ئاسۆیی، كورتە دارێكیان ڕاست لێ توند 

دەپێچا، بۆ سینگ و دوو دەستەكەی، ئەواجا جلكیان لەبەر دەكرد.
پاشماوەی  قوماشی  پارچە  دایكەكان  ڕابردوو،  سەدەی  پەنجایەكانی  تا     
جلكەكانی خۆیان، كە پێیان دەگوت )بڕشت(، دەدا بە كچەكانیان، جاریش هەبوو 
لە لای خەیاتەكان كۆیاندەكردەوە، ئەوانیش دەستە جلكی بووكەكانیان لێ دروست 
دەكرد. منداڵەكان زۆر كاراما و دەست ڕەنگین بوون، بۆ هەردوو جۆرە بووكەكە، 
ئەوان  دەیانپۆشی.  دایك و خۆشكەكانیان  دەدووری كە  ئەو جلكانەیان  هەموو 
دەرپێ و ئەتەگلغ و كراس و سوخمە و كەوا و سەرپۆش و كڵاو وچارۆگەیان 
پوولەكەی  و  زەنگیانە  وڕازاندنەوەش،  خشل  بۆ  دەكرد،  بووكەكانیان  بەر  لە 
وردیان دەكڕی، هەموو خشڵەكانیان لە ملەگۆ و بازن و سێلولە و خەزێمە و 
گوارە و خڕخاڵ بۆ دروست دەكردن. دەچوون لە لای زێڕینگەرە جوولەكەكان 
تاسی مەعدەنیان دەكڕی كە نرخەكەی یەك )عانە( بوو، كە بە قەد سەری 
بووكۆكەكان بوو. دوو خاڵی سەرنجڕاكیش: منداڵەكان ئەم بووكۆكانەیان، دەكرد 
بە بووك، هەلهەلەیان بۆ لێدەدا و شاییان بۆ دەكرد، شیوەقولۆكەیان بۆ لێدەنا، 
دواتر لە شێوەی ژنی دووگیان، سكیان بۆ دەكرد، ئەوجا مەلۆتكەیان دەپێچاوە، 
تەنانەت دەیانكردنە خێزان و سەردانی ماڵی دەستە خۆشكەكانیان پێ دەكردن، 
دەنا، وەك: گولیزارخان، سیمولعوزار،  بووكەكەیان  لە  ناویان  تر،  لەمەش سەیر 
دلارام، خاتووزین...تاد. دووەم، هێندێك لەو منداڵانە ئەم بووكۆكانەی خۆیان 
زۆر خۆشدەویست، هەبوو تا شوویكردووە، هەر لەلای خۆی پاراستوویەتی.)1( 

)1( ئەم وردە زانیارییانە زۆر بایەخدارن بۆ دەرهێنەری شانۆ و سینەما و ڕۆماننووس، كاتێك بابەتەكەیان 
دەربارەی یاریی منداڵانی سەدەی ڕابردوو بێ. )چاوپێكەوتن، زبیدەی حاجی عەبدوڵڵای كەبابچی، كۆیە، 

كـــۆلارە:

   لە پایزاندا، كوڕە تەمەن حەوت هەشت ساڵەكان و بەرەو ژوورتر، بۆخۆیان 
لە كاغەز و پووشی گێسك و سەمغی كاغەزو داوی گوش، كۆلارەیان دروست 
دەكرد، كۆنە پەڕی دەفتەر و كتێبانیان بە سەمغی كاغەز لێكدەدا و كلك و 
دەستیان، بە قەبارەی جیاواز بۆ دەكرد. هەبوو فەنەریشی دەخستە سەر و هەڵی 
و  نەكوژێتەوە  تا  دەپێچرێ  دەور  لە  دەدا، فەنەر مۆمێكی بچووكە، قاغەزی 
لەسەر پشتی كولارە چەسپ دەكرێ. نامەی كۆلارە، بریتی بوو لە شریتە پارچە 
كاغەزێك كە بە قەد نینۆكێك پان دەبوو، بە شێوەی ئەلقە، وەك ئەنگوستیلە بە 
داوەگوشەكەیانەوە دەكرد و با بەرە بەرە بەرەو كۆلارەكەی دەبرد، تا دەگەیشتە بن 
سینگی كۆلارەكە. جاران كۆلارەكان هەر لە كاغەز دروستدەكران و هەمووشیان 
سپیی سادە یان كاغەزی ئەسمەر بوون. داوەكەی هەر گووش و بكرە بوو كە 

دانەیان بە )5( فلس بوون هەبوو سێ گوشی لێك دەبەست.

پۆشـاك و نمایشـی وەرزشـی:

   لەگەڵ كردنەوەی مەكتەب، لە لایەن ئینگلیزەكانەوە تا ئێستا، ئەنجامدانی 
و كچ،  كوڕ  قوتابخانەی  زۆرترین  كە  نەریت،  بۆتە  ساڵانە  وەرزشی  نمایشی 
وەرزشەوان  لە  جا جگە  دەكەن.  تێدا  بەشداری  جیاوازدا  وەرزشی  كێبڕكێی  لە 
و  كەژاوە  نمایشی  زۆر  هەبووە،  خۆیان  بە  تایبەت  پۆشاكی  كە  دێدەوان  و 
ڕێڕۆیشتنیش بەڕێوە دەچوو، مامۆستاكان هەوڵیان دەدا، هەر ساڵەی بە شێواز 
لاساییكردنەوەی  پتر  ستایلەكانیان  گۆڕەپانەكە.  ناو  بێنە  تازەوە  مۆدێلێكی 
دوای  بەڵام  كچەكان،  قوتابییە  هی  تایبەتی  بە  بوو،  ڕۆژئاوایی  پۆشاكی 
زۆرجار  بۆنموونە،  سەند،  پەرەی  پۆشاكەكان  دیزاینی  بە  بایەخدان  ڕاپەڕین، 
سیمای جلوبەرگی كوردی، بە شێوەیەك لە شێوەكان، لە پۆشاكە نمایشكراوەكاندا 

4 / 7 / 2016(. ئێستاش )2016(، ژنە كۆیی هەیە بووكۆكەی سەردەمی منداڵی خۆی هەر ماوە.

و  سەپانان  كڵاوی  و  فەقێیانی  و  پەستەك  كوردستان،  ئاڵای  وەك  دەبینین، 
كەڵاشی هەورامان و سركەیی و كەوا و سەڵتە و سوخمە و پشتێن...تاد. هێندێك 
جار لە كاتی نمایشی وەرزشی، چەند قوتابییەكی كوڕ دەچوونە ناو گونیە و 
زاركەكەی بە دەستەوە ڕادەگرن و لە كێبڕكێدا، بە ڕیز دەكەوتنە غاردان، جا كێ 

زووتر بگەیشتبایە خاڵی دیاری كراوە براوە بوو.
  لە ئاهەنگی نەوروز و ڕۆژی نمایشی وەرزشیدا، تا كۆتایی حەفتایەكانی 
سەدەی ڕابردوو، هێندێك جاران، لە گۆڕەپان، نمایشی داستانی قارەمانەكانی 
تفەنگی  و  كوردی  جلكی  بە  خۆیان  وەك  كتومت  مەریوان،  سوارەی  دوانزدە 
بڕنە و فیشەكدان و ئەسپی زینكراو، بەڕێوە دەچوو. )بڕوانە وێنەی نمایشی 

وەرزشی(.

پۆشـاك و سـەكۆی شـانۆ:

هەر چەندە مێژووی شانۆ لە شاری كۆیە، دەگەڕێتەوە بۆ ساڵی )1931( كە 
تەمسیلی )كچی كوردستان( لە مەكتەبی كویسنجاق پێشكەشكرا، بەڵام زۆر 
پۆشاك  بێگومان،  هەبووە،  هەر  شارەدا  لەم  میللیەكەی  شێوە  بە  شانۆ،  زووتر 
بەشێكی گرنگی ئەم هونەرەیە. جاران فەقێ و موستەعیدەكان تەمسیلی شوان 
و گورگیان دەكردو و لاسایی هەندێ حیواناتیان كردۆتەوە. لە بەهارانیش، تا 
ساڵی )1914(، پیشەوەرەكان پارەیان كۆدەكردەوە و دەچونە )ئەسحابان(، لەوێ 
بۆ كەیف و خۆشی، یەكێكیان دەكردە پاشا و تاجیان لەسەر دەنا و بەرگێكی 
لەبەر دەكرد و شیرێكیان دەدادەستی و لەسەر كورسییەكیان دادەنا و  سەیریان 
دەست و پێوەندی هەبوو، فرمانەكانی جێبەجێدەكرا و تاوانبار و ئاژاوەچییەكانی 
جەریمە دەكرد. لە كۆتاییدا، كە پاشا جلكوبەرگی پاشایەتی لەخۆی دادەكەند، 

میللەتەكە بەدوای دەكەوتن و تۆڵەی خۆیان لێدەكردەوە.)1( 

)1( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 247 ـ 248

   لە زۆربەی نەورۆزان، تەمسیلی كاوەی ئاسنگەر نمایش دەكرا، ئەوا جگە لە 
چالاكییەكانی تیپە هونەرییەكان، لە ڕۆژگارە جیاوازەكاندا، لەو كارە هونەرییانەدا، 
ئەكتەرەكان، بە گوێرەی دەورەكەیان پۆشاكیان بۆ ئامادەكراوە، بێگومان ئەمەش 
لێزانی و كارامەیی گەرەكە. ئەوان هێندێك لە كارە هونەرییەكانی خۆیان بردۆتە 

شارەكانی دیكەی وەك ڕانیە و سەركەپكان و سەنگەسەر...تاد.
و  دا  لە ساڵی )1969(  كەركوك  تەلەڤزیۆنی  كەناڵی  كردنەوەی  لەگەڵ     
ڕابردوو، چەند  لە حەفتایەكانی سەدەی  باواجی  تیپی مۆسیقای  ژیاننەوەی 
گۆڕانییەكی فۆلكلوری كوردی )كۆییانە( بە پۆشاكی كۆییانە تۆماركران. 
سیمای پۆشاكەكە بە گورانیبێژ و مۆزیكژەن و كۆرسەكانەوە دیار بوو.)بڕوانە 

وێنەی تیپی مۆسیقای باواجی(.
   دوای ڕاپەڕینیش تیپەكانی شانۆ و مۆزێك زۆر پەرە و گەشەیان سەند، 

بێگومان، ڕەنگدانەوەی پۆشاك، بە شێوە جیاوازەكانی، بە ئاشكرا دیارە.

    بەشی 
   دوانزدەم       پۆشـاك و ئەنفـال و گلكـۆ

پۆشاك و ئەنفال:

   پێش ئەوەی، شاڵاوی بەدناوی ئەنفال، لە ساڵی )1988( بكەوێتە كوشتار و 
كوردستان،  باشووری  شارەكانی  و  گوند  سیڤیلی  خەڵكی  ڕاپێچكردنی 
)1961(ەوە  ساڵی  لە  یەك،  لەدوای  یەك  بەخوێنەكان،  چەنگ  حكوومەتە 
تەقسیریان لە ئەنفالكردن و قڕكردنی كورد نەكرد، بە دەیان و سەدان ژن و پیاو و 
منداڵی كوردستان، بێ سەروشوێنكران، هەیە تا ئێستاش ئێسك وپرووسكەكانیان 

نەدۆزراوەتەوە.
   لەكاتی دۆزینەوەی ڕووفاتی ئەو قوربانییانە، چونكە ناسنامە و شتومەكەكانیان 
پێش شەهیدكردنان، لێ دەسێندران، ناچار، بۆ ناسینەوەیان، كەس وكاریان پەنا بۆ 
ئەو پارچە جلوبەرگانە دەبەن كە پۆشیویانە، جا چونكە هەر ناوچە و دەڤەرێك 
لە كوردستان دەستووری خۆی هەیە لە پۆشاك و شێوازی پۆشیندا، ئەوا ئەمانە 

دەبنە یارمەتیدەر و دەستگر.
ستەمە  لەم  گەورەی  پشكێكی  كوردستان،  هەموو  وەك  كۆیەش  دەڤەری    
ڕەشەدا بەركەوتووە و بە سەدان و هەزاران كەسی لێ ئەنفالكراوە. هەر بۆنموونە، 
ناسینەوەی ڕووفاتی شۆڕەژنی شەهید) ئایشەگڵوكە( لە گۆڕستانێكی هەولێر 

دۆزینەوەی ڕووفاتی  بەهەمان شێوە،  بوو.  كەوایەكەیەوە  و  كراس  بە سایەی، 
زیندانی  لە  ئەشكەنجە  ژێر  لە  كە  سماقووڵی،  پێشمەرگەیەكی لای گوندی 
دائیرەی ئەمنی كۆیە، لە ساڵی )1984؟( شەهیدكرا بوو و لە تەنیشت قشڵەی 
كۆیە، پیاوانی ڕژێم، جەنازەكەیان شاردبۆوە، لە ڕێی شێوازی پشتێنەكەیەوە، 
ناسرایەوە، پشتێنی پێشمەرگە دەبێ هێندێك گەورە و ئەستور بێت بۆ ڕاگرتنی 

فیشەكدان و مەخزەنەكانی فیشەك.
   دوای ڕاپەڕین، بوو بوو بە نەریت، لەكاتی هەڵدانەوەی گۆڕی ئەنفالكراوێك، 
ئەگەر ئەو شەهیدە، خزم و ناسیاوی ئەوانە نەبوایە كە گۆڕەكەیان هەڵداوەتەوە. 
پارچەیەك لە پۆشاكی ئەو قوربانییەیان لەسەر گۆڕەكە دادەنا، بۆ ناسینەوەی، 

ئەمەش ئاسانكاری بوو، بۆ ئەوەی هەمیسان، هەمان گۆڕ هەڵنەدەنە. 
   لە ساڵی)1963( تەها شەكرچی جەلاد، ئامیر لیوای )14( پیادەی سوپای 
چایخانەی  ناو  لە  كرد،  گوللەباران  دەڤەرەی  ئەم  سڤیلی  دەیان  كە  عیراقی، 
و  كردبوو  گوللەباران  سەربازی  دوانزدە  دە  چنارۆك،  لە  جەلیزادە،  سابیری 
چایخانەكەشی بەسەردا ڕووخاندبوون، كە لە ساڵی )1966(، ئەم چایخانەیەیان 
شەهیدانیان  گۆڕستانی  لە  و  دۆزرانەوە  سەربازانە  ئەم  ڕووفاتی  نۆژەنكردوە، 
ناشتن، دواتر كەس و كارەكانیان، كە عەرەب بوون، چەند ڕووفاتێكیان بردەوە 

زێدی خۆیان.

پۆشـاك، سـەرچاك و گلكۆ و داری موتفەرك:

   لە كوردستانیش، وەك زۆربەی شار و شارۆچكەكانی وڵاتانی ڕۆژهەڵات، 
جا  كۆنە.  نەریتێكی  پیاوچاكان،  مەزاری  و  مەرقەد  و  گلكۆ  زیارەتكردنی 
شاری كۆیەش چونكە مێژوویەكی دێرینی هەیە، چەند گلكۆ و مەرقەدێكی 
لێیە كە پتر ژنان بۆ حاسل بوونی مرازەكانیان سەردانی دەكەن، هەرچەندە ئەم 
نەریتە ئێستا نەختێك كاڵ بۆتەوە. لەو گلكۆ و مەرقەدانە: كۆمبەزی هەیبەت 
سوڵتانی، بۆ نەخۆش و دەردەداران، ئاوەكەیان دەخواردەوە و خۆیانی پێدەشوشت/ 

مەرقەدی باپیر فەقی ئەحمەدی، بۆ حاسڵ بوونی مرازان/ گۆڕی پورتاوس، 
بۆ منداڵبوون / مەرقەدی شێخ جامی، بۆ مراز و بەخت و تالع / مەرقەدی 
شێخی شێخ موسرێ، بۆ خەوزڕاو ونەخۆشان / گۆڕی سەیدی سبیلچی، بۆ نزا 
و دوعاكردن / چاكی دەروێش خدری، بۆ نەخۆش و لانەوازان / گۆڕی كانییە 
قەرەی، و چاكی لوولەی زایەری بۆ مرازان / شێخ زۆراب، لە نزیك گوندی 
ئیلەڵڵای بۆ منداڵ بوون و شێت . لە كوڵانەكانیش گۆڕی چەند چاكێك هەبووە 
باوەكر، قەبری فەقێ شێم حەمەدی سێداری)مێركەسیر(،  وەك، گۆڕی شێخ 
قازیلان، حاجی حەسەن،)1( لە مزگەوتەكانیش گۆری سەید وەلی لە مزگەوتی 
بۆ  كە  كەندەكۆخیش،  داری  دێرێ،)2(  محەمەدی  شێخ  مەرقەدی  خانەقایە، 

چاكبوونەوە لە كۆخەڕەشە زیارەتی دەكەن، دارێكی پیرۆزە.
   زۆربەی ئەو مەزارانە، گومبەزیان هەیە یان ژوورن، بە بەڕە و مافوری 
ئاسایی نیمچە كۆن ڕاخراون، بۆ نموونە گلكۆی سەید وەلی)گەڕەكی قەڵات(، 
بە پەشمەیەكی گەورە و ڕەنگاوڕەنگی پڕ نەخش و نیگار داپۆشراوە، چواردەوری 
بە ئایەتی قورئان، بە بۆیەی زێرین نەخشێنراوە، بە هەرچوار دیواری مافورۆكەی 
وێنەی شەجەڕە و دەف و دەسكەگوڵ و كڵۆپی زۆری  نووسراو هەڵواسراون. 
تێدایە. زیارەتكەرەكان، دەبێ بە پێخواستی بچنە ژوورەوە. )بڕوانە مەزاری سەید 

وەلی(.
   بۆ گلكۆیەكانی وەكو سیدی قازیلە و دارەكەی كەندەكۆخ، چەند پارچە 
زیارەتكەر،  بەستراوە،  لێی  یان وەك قردێنە  ئاڵێندراوە  قوماشێكی سەوزی تێ 
دوای نزا و دوعاكردن، بەقەد بازنەیەك لەو قوماشانە بۆ پێچانی لە مەچەك، 

لێدەكاتەوە. 

)1( سەرچاوەی پێشوو، ل. . 59 ـ 61
مەزارگەی   ،2013 سلێمانی،  زانا،  چاپخانەی  چ1،  صلیوە،  هاوژین  د.  هەرمۆتە،  مێژووی   )2(

دیانەكانیشە، ئەوان پێی دەڵێن، مەرقەدی مەربێن قەدیشە.

    بەشی 
   سێنزدەم                         پۆشـاكی 

                      مەسـیحی و جوولەكەكان

جلوبەرگی مەسـیحییەكانی كۆیە - هەرمۆتە

بۆیە  كوردەوارین،  كلتووری  ئاوێتەی  هەرمۆتە  كۆیە-  مەسیحییەكانی     
دەیپۆشن،  كە مسوڵمانەكان  جلوبەرگەیە  ئەو  دەیپۆشن هەمان  كە  ئەوبەرگەی 
مەسیحییەكانی دهۆك و زاخۆ...جۆرە جلوبەرگێكی كلتووریی خۆیان بۆ ژن و 
پیاو هەیە، كەم و زۆر خەڵك بینیویانە، كڵاوی سەریان چەند پەڕەموجكێكی 
بەرزی  هێمای  )پەڕ(  ئاسووریەكان،  مەسیحییە  بەلای  تێدایە،  ڕەنگاوڕەنگی 
و شكۆمەندییە، وەك لەگای باڵدار دا دەبینرێ، )گا( ڕەمزی هێزە، فڕینیش 
ئاوێتە كردووە،  ڕەمزی بەرزی و شكۆمەندییە، بۆیە ئەم دوو شتەیان پێكەوە 
بووە، كەریم  مەسیحییەكانی كۆیە و هەرمۆتە جلوبەرگیان وەك مسوڵمانەكان 
شارەزا لە وەسفی هونەرمەند حەنیلە خڕەی دیاندا دەڵێ: " تا ساڵانی چلەكانیش 
حەنیلە خڕەم بینیوە كەسێكی سوورەی چاو قاوەیی و كورتیلە و قەڵەو بوو، دەم 
و چاوێكی جوان و گونجاوی هەبوو، كەوا و سەڵتەی لەبەردەكرد، جامانەكەی 
لەشێوەی دیانەكانی قەدیم دەبەست، واتە لەشێوەی جامانەكەی سێوەی هونەرمەند 
بوو...(()1(، كەواتە لەكۆندا دیانەكانی كۆیە و هەرمۆتە جامانەكەیان زۆر كشت 

)1( سەرچاوەی پێشوو، ل. 148

و قایم باریكیان دەبەست وەك ئەوەی لەوێنەی سێوەی هونەرمەنددا بەدەر دەكەوێ، 
نییە لەگەڵ  بەڵام ئێستا جۆری جامانە بەستنیان هیچ سیمایەكی جیاوازی 
هی خەڵكانی دیكە. بە شێوەیەكی گشتی پۆشاكی مەسیحییەكانی كۆیە و 
هەرمۆتە وەك هی خەڵكی شاری كۆیە بووە، تەنها لەچەند بۆنەیەكی ئایینیی 
تایبەت، جلكی تایبەت دەپۆشن، ئێمەش جۆری جلكەكان و تایبەتمەندییەكانیان 

دەخەینە ڕوو. 

پۆشـاكی قەشـە: دوو جۆرە:

جۆری یەكەم: ئەوپۆشاكانەی كە بۆ دەرەوەی كڵێسە لەبەریان دەكات، ڕەنگی 

جلكەكە ڕەشە، ڕەنگی ڕەش واتای وایە ئەم قەشەیە هەموو حەزو شەهوەتەكانی 
خۆی دەكوژێ لە پێناوی ئیمانەكەی، جبەیەكە و پشتێنێكی هەیە كە لایەكی 
پلاستیكێكی  پارچە  شۆڕدەبێتەوە،  بەلاكەمەریدا  بست  دوو  یەك  پشتێنەكەی 
سپی دەخاتە سەرووی قۆپچەی یەكەمی كراسەكەی، واتا بن چەناگەی، كە 
كراسەكەشی ڕەشە، بەم پارجە پلاستیكە دەڵێن )قولە(كە هێمایە بۆ ناسینەوەی 

قەشە. 
جۆری دووەم: ئەو جۆرە پۆشاكەیە كە لەنێو كڵێسادا لە كاتی بەجێهێنانی سرووتە 

ئایینییەكاندا دەیپۆشێ، هەر لەسەر پۆشاكە تایبەتییەكەی خۆی لەبەری دەكات، 
كە لە چوار پارچە پێكهاتووە:

أ - كراسی ئاودامان: كراسێكی سپییە، ڕەنگی سپیش هێمای پاكییە، دامەنەكەی 

بەنەخش و نیگار و وێنەی چەند خاچێكی تیاكێشراوە لە شێوەی دیشداشەیە.
ملیەوە  لەلای  نەخشێندراوە،  لەسەر  لەپشتەوە  گەورەی  خاچێكی  عەبـا:   - ب 

زنجیرێكی زێڕ یان زیوی پێوە كراوە، یان ئاوزێڕ كراوە، ئەم زنجیرەش بۆئەوەیە 
عەباكەی پێوە ببەسترێ.

ج - ملپێـچ: كە بەزمانی عەرەبی )وشاح(ی و بەزمانی سریانی )ئورارا(ی پێ 

دەڵێن، درێژە و هەر دوو لای ملپێچەكە بەنەخشێكی جوان خاچی تیدا نەخش كراوە، 

قەشە لە ملی خۆی دەكات و هەر دوو لای ملپێچەكە بۆپێشەوە شۆڕدەكاتەوە، 
بەڵام ئەگەر شەماسەكان ئەم ملپێچە لەمل بكەن ئەوا لایەكی ملپێچەكە بۆلای 

پێشەوەشۆڕدەكەنەوە، لایەكەی دیكەشی بۆلای دواوە شۆڕدەكەنەوە.
و  دوولایە  پەتێكی  شێوەی  دەڵێن،  پێ  )زونارا(ی  سریانی  بەزمانی  - زونـار:  د 

و  پۆشاك  بەستنەوەی  بۆ  دەبەستێ،  خۆی  قەدی  لەناو  پێوەیە،  دووگوڵینگەی 
عەباكەی و گورج و گۆڵ كردنیان. )بڕوانە وێنەی پۆشاكی قەشە كاتی نوێژكردن(.

پۆشـاكی شـەماس:

   شەماس لەدەرەوەی كڵێسا جۆرە پۆشاكێكی نییە تا وەك قەشە پێی بناسرێتەوە، 
تەنها كە دەچێتە كڵێسە و سرووتە ئاینییەكانی بەجێ دەهێنێ، جلی تایبەت 
دەپۆشێ. جلكی شەماس لە كڵێسە وەك هی قەشەیە، تەنها ئەوە نەبێ عەبای 

نییە و ملپێچەكەی بۆپشتەوە شۆڕدەكاتەوە، شەماسەكانیش سێ پلەیان هەیە:
 پلەی یەكەم: كراسێكی سپیی ئاودامان لەبەر دەكات و پارچە قوماشێكی سوور 

دەخاتە سەر سنگی خۆی كە نەخشی سەلیبێكی لەسەرە، لەم پلەیەدا ملپێچ 
نابەستێ. )بڕوانە وێنەی شەماس پلەی یەك(.

پلەی دوو: هەمان ئەو جلوبەرگەی دەپۆشێ وئەو زونارە دەبەستێ تەنها ئەوە 

نەبێ ملپێچەكەی سوورە. )بڕوانە وێنەی شەماس پلەی دوو(.
پلەی سـێ: كە لە دوو پلەكەی دیكە بەرزترە، جلكەكانی وەك هی قەشەیە، تەنها 

عەبا ناپۆشێ زووناریش دەبەستێ، بەڵام ملپێچەكەی لایەكی بۆپشتەوە دەباتەوە، 
دەتوانێ مناڵان  هەیە  دەستووری  نەبێت  قەشە مەوجوود  لەوكاتەی  پلەیە  ئەم 
تەعمید بكات و مردووش تەلقین بدات. )بڕوانە وێنەی شەماس پلەی سێ(.

جل و بەرگی ڕاهیبـەكان:

ڕاهیبەكان جبەیەك لەبەر دەكەن و سەرپۆش دەپۆشن لە سەرپۆشینەكەیان ئەگەر 
لەنێو  ئایینی  بۆنەی  مەڕاسیمی  ساڵانە  ئاساییە.  بەدەرەوەبێ  كوێچكەشیان 

مەسیحییەكانی كۆیە و هەرمۆتە بەڕێوە دەچێ، خولێكی هاوینە كە بۆماوەی 
مانگێك یاخود زیاتر دەكرێتەوە، چەند ڕاهیبەیەك ئەم خولە بەڕێوەدەبەن، هەندێ 
جاریش شەماسەكانی یارمەتیی دەدەن، خولەكە بۆ ئەو هەرزەكارانەیە كەتەمەنیان 
گەیشتۆتە پانزدە شانزدە ساڵان و بالق بووین، بۆئەوەی بەتەواوەتی لە پەیامەكانی 
مەسیح و ئایینەكەی بگەن و كەسێكی میانڕۆ و بەخشندەبن، بەم خولەش دەوترێ 
تەناول)تناول(، دوای تەواو بوونی ئەم خولە بەشداربووەكان دەتوانن لەكڵێسەدا 
لە بۆنە و سرووتە ئاینییەكاندا )قوربانیی پیرۆز( وەربگرن. قوربانی پیرۆز، ئەو 
پارچە نانە بچووكەیە كەقەشە دەیداتە ئەوكەسانەی بەشداری سرووتی دینییان 
كردووە، كە هێمایە بۆ جەسەدی عیسای مەسیح. جا لەم بۆنەیەدا: كچەكان 
لەبەر دەكەن، كوڕەكانیش جلی )شەماس( دەپۆشن. هەڵبەتە  جلكی ڕاهیبات 
هەریەك لە خووری و مەتڕان و پاتریەرك و كاردیناڵ و پاپا پۆشاكی جیاواز 
و تایبەتی خۆیان هەیە، ئێمە باسی ئەوان ناكەین، چونكە لەكۆیە تەنها پلەی 

قەشەیەتی و شەماس لەنێو كڵێسەكان خزمەت دەكەن.)1( 
   لە دوای ڕاپەڕینەوە، لە هەرمۆتە ڕێوڕەسمی بەشینەوەی دیارییەكانی بابانوئێل 
لە هەرمۆتە بەڕێوە دەچێ، كە بە جلكی سوور و ڕیشی سپیی لەسەر پشتی 
گالیسكەیەك كە ئەسپ ڕایدەكێشێ بە شەقام و كوڵانەكانی شاردا گۆزەر دەكات و 
)تەناول( مەربێنە  و ڕەسمی  وێنەی ڕێ  )بڕوانە  دەبەخشێتەوە.)2(  دیارییەكانی 

قەدیشە - كۆیە(.
دیانەكان  دیكەی  ئایینی  بۆنەی  دوو  بە  ئاماژە  پۆشاكەو،  بە  پەیوەست     
دەكەین، ئەوانیش بۆنەی )ئرۆت حەشە - هەینیی خەمبار( و )جەژنی خاچ 
پاییز(ن. لە )ئرۆت حەشە - هەینیی خەمبار( كە ئەو هەینییەیە  - ئاگری 
كە مەسیحیان تێدا لە خاچدا، لەم مەڕاسیمەدا دارەمەیتێكی بەتاڵ داپۆشراو 
و  پەڕۆ  بە  دیوارەكان  و  دار  دەگێڕن،  كڵێسەدا  بەنێو  ڕەش  سەرپۆشێكی  بە 
قوماشی ڕەش دادەپۆشن، خاچێكیش لە ناو تابووتەكە دادەنێن، ئەو ڕۆژە تا 

)1( ئەم بڕگەیە بە هاوكاری د. هاوژین صلیوە عیسا، مامۆستای زانكۆی خۆیە ئامادەكراوە.
)2( د. هاوژین صلیوە، مێژووی هەرمۆتە، چاپخانەی زانا، سلێمانی، 2013، ل. 229.

درەنگانی شەو لە كلێسەدا خەریكی شەونوێژ و خواپەرستی دەبن دوای سەردانی 
ڕێكەوتی  دەبێتە  كە  پاییز(،  ئاگری   - خاچ  )جەژنی  لە  بەڵام  تابووتەكە. 
دیانەكان  هەموو  كە  جەژنەدا،  ئەو  مەڕاسیمەكانی  لە  سیپتەمبەر(،  )13ی 
كلتووریی  جلكوبەرگی  نمایشی  و  شایی  و  ئاهەنگ  دەكەن،  تێدا  بەشداریی 
جەژنەی  ئەم  بەشداری  مووسڵمانەكانیش  جار  زۆربەی  دەكەن،  نمایش  خۆیان 

ئەوان وەك هاوسۆزی و پێكەوە ژیان دەكەن.
    لەجێی خۆیەتی كە دوو شتی دیكەش باس بكەین كە پەیوەندیان بە دیانەكان و 

ئەم كتێبەوە هەیە:

ناو  لە گەڵ  نەبووە  جیاوازییەكی  هیچ  كۆیە  مەسیحییەكانی  ناوماڵی  یەك: 

ماڵی كۆییەكان، تەنیا لە دوو ڕووەوە نەبێت، دار و دیوار و سەر مێزەكانیان، بە 
وێنە و كۆتەڵی خاچ و مەسیح ڕازاوەتەوە.

دوو: لە جەژنی سەری ساڵدا، درەختێك كە هێمای لەدایك بوونی مەسیحە، لە 

ژووری دانیشتندا بە دەیان شتی جوان و بریسكەدا و ڕەنگاو ڕەنگ دەڕازێننەوە، 
وەك ئەستێرە كە ڕەمزە بۆ لە دایك بوونی عیسا و دار كە ڕەمزە بۆ هاتنی بابانوئێل 
و چرا و مۆم و گڵۆپ كە نیشانەی خۆشیی و گەشبینین. لە هێندێك شوێنیشدا 
دارستان و ئەشكەوت و شوان و مەڕ و پەیكەری مەریەمی پاكیزە كە هێمان بۆ 
شوێنی لەدایك بوونی مەسیح، لە شێوەی مەغارە )ئەشكەوت( دروست دەكرێ.)1(  
   سەبارەت بە داب ونەریتی بووك گواستنەوەش، كە وەك هی كۆییەكانە، تەنیا 

ئاماژە بە جیاوازییەكان دەكەین كە ئەمانەن:
   مارەبڕینەكە لەسەر دەستی قەشە لە كڵێسا و بەبەرچاوی خەڵكەوە ئەنجام 
دەدرێت، دەكرێ لە ماوەی ڕۆژی نیشانەكردن تا ڕۆژی گواستنەوە، مارەبڕینەكە 
پێكەوە  و  ناگونجێن  بەیەكەوە  كچە  و  كوڕ  ئەو  زانرا  ئەگەر  هەڵبوەشێتەوە، 

هەڵناكەن.

)1( مێژووی هەرمۆتە 230ل. ـ 231

    ئەوان هەفتەیەك بەر لە بووك گواستنەوە، لە گەڵ بووك شایی و هەڵپەڕكێیەك 
دەكەن، پێی دەڵێن)سـواتە( كە لە هەر ماڵەی كچێك یان دوان لە گەڵ خزم 
و كەس و كار دەعوەت دەكرێن، واتە ئەمە تایبەتە بە كچان. ڕۆژێكیش پێش 
بووك گواستنەوە ماڵی زاوا شەوە ئاهەنگێك ساز دەكەن بە ناوی )زاوا شۆرین(، 
تایبەت بە كەنجەكان و بادە و شەڕابی تێدا نۆشدەكرێت و كچانی خزمی زاواش 

دەتوانن بێنە دەور و پشتی مەجلیسەكە.
دەگوترێ  پێی  تایبەتە  ئامادەكارییەكی  بایەخە،  جێگەی  لێرەدا  كە  ئەوەی    
)بگنونێ(، كە تا شەستەكانی سەدەی ڕابردوو تەدارەكی بۆ ڕێك دەخرا. ئەمەش 
زاوا  ماڵی  لە  گواستنەوە،  بووك  لە  بەر  ڕۆژێك  دە  یە:  )بگنونێ(  پوختەی 
گۆشەیەكی ژوورێك، كە جێگەی پێخەفی دوو كەسی تێدا بێتەوە، بە پەردەیەكی 
هەڵواسرا و دادەبڕن، هەر دوو ڕووی ئەم پەردە هەڵواسراوە بە قوماشی ڕەنگاو 
ڕەنگی جوان جوان ڕازاوەتەوە. دوو دیوارەكەی پیشت ئەو پەردە، بە قوڕ سواغدەدەن 
و لە ناوندیدا بە گەچ خاچێكی سپی لەسەر دروستدەكەن و هەمووی بە نەخش 
و نیگار دەڕازێنەوە. چەند تاق و ڕەفتەیەكیش بۆ مۆم و چرادان دروست دەكەن، 
لە ڕۆژانی  دەخەون.  بگنونێیە  لەم  زاوا  و  بووك  مانگێك،  نزیكەی  ماوەی  بۆ 
دروستكردن و ئامادەكردنی ئەم شوێنەش هەر ئاهەنگ و شایی كردن بەردەوامە.)1( 
بە  مردووەكەیە  بەخاكسپاردنی  كۆیە،  مەسیحییەكانی  پرسەی  ڕێوڕەسمی    
پرسە  كڵێسا  لە  و  دەكەن  كفن  مردوو  ئەوانیش  ئایینەكەیان،  نەریتی  گوێرەی 

دادەنێن. ـ لە كۆیە مووسڵمان و دیان بۆ سەرخۆشیی دێنە پرسەی یەكتری.
و  هەرمۆتە  مەسیحییەكانی  هەموو  پرسەكە،  ڕۆژی  یەكەم  نیوەڕۆی  بۆ    
و  )وەلیتە(  پێیدەگوترێت  ئەمە  ناندەخۆن،  بەیەكەوە  كۆیەش،  بەشداربووەكانی 
خەرجییەكەی لەسەر ماڵی پرسەدارە. ئەوانیش لە ماوەی پرسەدا پۆشاكی ڕەش 
دەپۆشن و چلە و )ساڵ بڕین( یان هەیە كە لەو یادەدا دیسان كۆ دەبنەوە و 
خواردن و سفرە ئامادە دەكرێ، بەڵام ئێستا ئەم نەریتە نەختێك كاڵ بۆتەوە.)2(  

)1( مێژووی هەرمۆتە ل. 247 ـ 248
)2( مێژووی هەرمۆتە ل. 251.

پۆشاك و یارییەكانی دیانان: 

   بێگومان، چونكە مەسیحییەكان مێژوویەكی دێرینییان لەم ناوچەیەدا هەیە، 
خاوەن كلتووری خۆیانن و چەندین جۆرە یاریی هەمە جۆریان هەیە بە گوێرەی 
كە  دەكەین  یارییانە  بەو  ئاماژە  تەنیا  لێرەدا  یاریكەرەكە،  ڕەگەزی  و  تەمەن 

پۆشاك و قوماش وەك كەرەستە، ڕۆڵیان لە ئەنجامدانیان دا هەیە.)1(
یەك: یاریی گۆلك گۆڵكانێ:

   تایبەتە بە كوڕان و لە دەشت و دەر دەكرێت. یەكێك لە ناوەڕاست دادەنیشێت، 
كە پێی دەڵێن)مێخزنجیر( سەری پشتێنێك توند بە دەستەوە دەگرێ، كەسێكی تر 
كە پێی دەڵێن)گۆلك(، سەرەكەی تری پشتێنەكە دەگرێ و لە شێوەی بازنەیی 
بە دەوری مێخزنجیردا دەسۆڕێتەوە ناهێلێ خەڵك هێرش بكەنە سەر مێخزنجیر و 
شەقی تێ هەڵدەن، ئەگە یەكێك ئەمەی پێكرا، ئەوا دەبێتە گۆلك و مێخزنجیریش 

دەدرێتە كەسێكی دیكە. بەم شێوەیە ئەم یارییە بەردەوام دەبێت.
دوو: یاریی كارەمستانێ )كڵاوكڵاوێن(:

   پتر لە شەوانی زستانان، پیاوەكان لە ماڵاندا كاتی پێ بەسەردەبەن، دوو 
دەستە بەرانبەریەكتری دادەنیشن و حەوت كڵاوی سەرەونخون كراو لە نێوانیان 
لەسەر زەوی ڕیز دەكەن، كەسێك لە دەستەێكدا ئەنگوستیلەیەك لە ژێر یەكێك 
لەو كڵاوانە دەشارێتەوە و لە دەستەی دووەمدا یەكێك كە خۆیان هەڵیان بژاردووە، 
ئەو كڵاوە هەڵدەهێنێ كە ئەنگوستیلەكەی لە ژێردا شاردراوەتەوە، هەر كە گوتی 
)دەستەگوڵ( واتا دۆزیویەتەوە و براوەیە، ئەگەر نا ئەوا ئەو تاقمە بە دۆڕاو 

دەردەچن و سفرە و نانخواردنیان دەكەوێتە سەر. 
سێ: یاریی گورزە فیتفیتە: 

   پێنج شەش كەس پێكەوە دادەنیشن، یەكێك لەچەكێك یان پشتێنێك بە دەستەوە 

)1( زانیارییەكان لە كتێبی مێژووی هەرمۆتە بە دەستكارییەوە، وەرگیراون.

دەڵێ  و  دەگرێ  پشتێنەكە  بەشێكی  دەكا،  پێ  باڵندەیەكی  وەسفی  و  دەگرێ 
قاچی ئەوەندە درێژە، ئەوانیش دەڵێ) بە جانێ من(. بەم شێوەیە بەردەوام دەبێ 
تا وەسفی باڵ و سەر و لەشی تەواو دەكات. ئەوجا بە فیتووی لێو ناوی باڵندەكە 
دەڵێتەوە، یەكەم كەس كە ناوی باڵندەكە هەڵدەهێنێ، ئەو پشتێنەكە وەردەگرێت و 
خولێكی نوێ دەست پێ دەكاتەوە، دوای ئەوەی تێر وپڕ بە لچكی پشتێنەكە، 

بۆ پێكەنین، لێی دەدەن. 

پۆشـاكی جوولەكەكانی كۆیە :

   لەسەرەتای ساڵی )1949(وە، جوولەكەكانی كۆیە، كە سەدان ساڵ بوو لەم 
دەڤەرەدا دەژیان، دەستیان كرد بە كۆچكردن بۆ نیشتمانە تازە پێكهێنراوەكەیان لە 
فەلەستین، كە بە ئیسرائیل ناونراوە. چونكە نە سەرچاوەی تۆماركراوی باش و 
نە وێنەی ئەرشیڤیی جوان، دەربارەی جوولەكەكانی كۆیە، لەبەر دەستدا نییە، 
ناچار لە ڕێی توێژینەوەی مەیدانی، كارەكەمان مەیسەر كردو ئەم زانیارییانەمان 

بۆ كۆكراوەتەوە.)1(  
   پۆشاكی جوولەكەكان، هیچ جیاوازییەكی تێدا بەدی ناكرێ، لەگەڵ هەمان 
ئەو پۆشاكەی كە كۆییە مووسڵمانەكان لەو سەردەمەدا پۆشیویانە. منداڵەكانیان 
سوختەحانەی  ئەوان  دەپۆشی،  مووسڵمانەكانیان  منداڵە  جلكوبەرگی  كتومت 
ناردۆتە بەر خوێندن.  خۆیان هەبووە و كە مەكتەبیش كراوەتەوە، منداڵەكانیان 
كورتەك  و  مشكی  و  وجامەدانی  كڵاو  خۆمان،  وەكو  پیاوەكانیان،  و  لاوەكان 
ژنە  و  كاڵ  و  كچ  پۆشیوە.  چاكەتیان  و  كەوا  و  سپی  دەرپێی  و  شەرواڵ  و 
جوولەكەكان، لە تەوقی سەرەوە تا خوارەوە، هەر ئەو پۆشاكەیان پۆشیووە كە كچ 
و بووك و ژنە كۆییەكان پۆشیویانە، لە كڵاو وسەروجەتفیە و سوخمە و كراس و 

برایمی گەراجی، كە  )1( چاوپێكەوتن لە گەڵ مام ئیبراهیم قادر سەعید خوسرەوی، ناسراو بە مام 
لەدایك بووی ساڵی )1923؟( یە، و لە بەر ئەوەی لە نزیك گەڕەكی جوولەكە و دیانەكانی كۆیە ژیاوە، 

زمانی عیبری و سریانی وەك ئەوان دەزانێ. ئەم زانیارییانەمان لێ وەرگرت.) 1/ 2016/8، كۆیە(.

كەوا و پشتێن و سول و پێڵاو. ئەوانیش عەبایان گرتۆتەوە، بەڵام ژنە جوولەكە 
قەت پێچەی نەگرتۆتەوە. ئەوان تارای) هیزار(یان بە بووكەكانیان دادەدا، كە 
لە كەسك  بوو، هەموو ڕەنگەكانی هەبوو،  ئاوریشمینی گەورە  چارۆگەیەكی 
و سۆر و شین و زەرد و مۆر...تاد.)بڕوانە وێنەی هەڵپەڕكێی جوولەكەكانی 

كۆیە(.
لە گەڕەكی  كە  كەنیشتەدا،  لە  و  ئاینیی جوولەكەكانە  پیاوی  كە  مالم،     
و  كەوا  هەمیشە  بەڕێوەدەبرد،  ئایینی  سوروتەكانی  و  نوێژ  بوو،  جوولەكەكان 
چاكەتی لەبەر دەكرد و كڵاو وجامەدانی دەبەست. هیچ پۆشاكێكی تایبەتی 
نەبووە، تەنانەت جوولەكەكانی كۆیە، كڵاوی )تالیت(یشیان لەسەر نەناوە. تالیت، 
كڵاوێكی چنراوە بەقەد ژێر پیاڵەیەك دەبێ و بە سنجاق لە سەر تەپڵی سەر 
دەبەسترێت، ڕەمزێكی جوولەكەكانە. ئێستا لە ئیسرائیلدا لە كاتی سرووت و بۆنە 

ئایینییەكانی خۆیاندا لەسەری دەنێن. 
   چونكە جوولەكەكانی كۆیە، بەگشتی، باری گوزەران و بژێووییان باش بوو، 
زۆربەیان پیشەوەر و كاسبكار بوون، لە بۆنەكانی خۆیاندا، جلكوبەرگێ نوێ و 
تازەیان دەپۆشی و زۆر پاگژ و خاوێن بوون، هەموو ڕۆژی هەینییان، خۆیان 
دەشوشت و ڕۆژی شەمووان خۆیان ئامادە دەكرد بوو سەردانی كردن و بەرێوەبردنی 
سرووتەكانیان لە كەنیشتەدا لە ڕۆژی یەك شەمماندا. زۆر دەستڕەنگین بوون لە 
پیشەكانیاندا، بۆ نموونە سەرەویلكی دەستكردی جولەكەكان، نەقش و نیگار و 

پارچەكانی زۆر جوان و لێكهاتوو بووە.



پۆشاکی کۆییان 216

    بەشی
   چـواردەم              كارگە و پیشەكانی 

              پەیوەسـت بە پۆشـاك
 

   ئەم بڕگەیە تەرخان دەكەین بۆ ئەو كارگە خۆماڵییانە و ئەو پیشانەی پێوەستن بە 
پۆشاك و سەرجلی وڵاغ كە لە دەڤەرەی كۆیە ڕۆڵی بایەخداریان هەبووە. ئەمانیش 
بریتین لە: جۆڵایی / كارگەچییەتی / تەونگەری/ خومخانەچییەتی / كورتاندروویی.

جۆڵایی و كارگەچێتی و تەونگەریی لە ناو كوردەواریدا )1(:

   مێژوونووس و فۆلكلۆپەروەران ساغیان كردۆتەوە كە گەلی كورد نەك هەر 
خاوەن سامانێكی گەورە و ڕەنگینە لە فۆلكلۆر، بەڵكو ڕۆڵێكی كاریگەریشی 
هەبووە لەسەر مێژووی كلتووری میللەتانی ڕۆژهەڵاتی ناوەڕاستدا.) ن. یا. 
مارر( كە ڕۆژهەڵاتناسێكی ناسراوە، لەم بارەیەوە نووسیویەتی: "خێڵەكانی كورد 
لە پێگەیاندنی ئاسیای بچووك و لە سازكردنی كلتوورێكی بە نرخ لە مێژووی 
میللەتانی پشت قەفقاسدا دەورێكی گەورەیان بینیوە و تا ئەمڕۆش لە بینینی 
ئەو دەورەدا هەر بەردەوامن.")2( بەڵام بەداخەوە زۆر كاری جددی نەكراوە تا وەك 
پێویست كۆبكرێتەوە و لێكۆڵینەوەی زانستییان قوول و فراوانی لەسەر بكرێت.

)1( ئەمە دەقی ئەم بابەتەیە كە بەندە نووسیویەتی و لە ژمارە )39( گۆڤاری كاروان بڵاومكردۆتەوە 
ل. 81 ـ 86

)2( قەناتی كوردۆ، كۆمەڵەتێكستی فۆلكلۆری كوردی، چاپخانەی كۆڕ، بەغدا، 1976، ل. 4

   ناسینەوەی بابەتێكی ئەدەبی فۆلكلۆری كوردی، با بڵێین وەك حیكایەت، 
زۆر ماندوومان ناكات و بە ئاسانی خەسڵەت و بنەما و پێكهاتەكانی دەست 
نیشان دەكرێت، بەڵام ئایا ناسینەوەی) بەڕە( یەك یان )بەرماڵ( ێكی چنراوی 
كوردەواری لە مۆزەخانەی )بەرلین(دا، یان هەر مۆزەخانەیەكی دیكەی جیهان، 
ونشانەكانی  شەقڵ  دەتوانین  پێی  بەسەر  هەروا  و  ئاسانە  و  سووك  كارێكی 
خۆمانی لەسەر دەست نیشان بكەین و بڵێین ئەمە بەرهەمی دەستی جۆڵای 

كوردە و لەو ساڵەدا چنراوە؟
   كوردیش لە زۆر پیشەی میللیدا باڵادەستە، كە هەم بژێوی خۆی پێ دابین كردوە 
و هەم بازاڕیشی بە بەرهەمەكانی بووژاندۆتەوە، وەكو پیشەی: مووتابچییەتی، 
كەڵاشگەری، شیرگەری، مزگەری، كلنانەوە، ئاسنگەری، دارتاشی، خەراتی، 
كارگەچییەتی، هەڵاجی، سەراجی، كۆپاندووریی، چەخماخسازی، لێفدوریەتی، 
كارێزكەنی، خومخانەچییەتی، دەباغچییەتی، كەوشدووریی، پانی بەرزدووریی، 
ناڵبەندی، بەرگدووریی، بەنایی....تاد.)1( ئەم نووسینە دەروازەیەكە بۆ باسێكی 
فراوانتر دەربارەی )ڕستن و چنین( لەناو كوردەواریدا و ڕەنگدانەوەیان لە جلوبەرگ 

و ڕایەخ و دەوار و بەرهەمەكانی دیكە. 

جــۆڵایــی :

   پیشەسازیی چنین، بەیەكێك لەو پیشەسازییە كۆنانە دادەنرێت كە لەگەڵ 
مرۆڤدا سەری هەڵداوە: ململانێی مرۆڤ لە گەڵ سروشتدا ـ وەك سەرماوسۆڵی 
و  كەرەستە  ئەو  دەستەبەركردنی  هەوڵی  كردووە  ناچاری  ـ  سەخت  زستانی 
پێویستییانە بدات كە یارمەتی مانەوەی لە ژیاندا دەدەن. لەسەرەتادا، مرۆڤ 
دروست  گیانداران  فەرووی  و  پێستە  و  دارودرەخت  گەڵای  لە  جلكوبەرگی 
بووە،  گیاوگۆڵ  هێندێگ  چنینی  فێری  سروشتەوە  لە  هەر  دوایی  كردووە. 

)1( نەقابەی مامۆستایان لقی هەولێر، سەرنجێك لە دەروازەی فۆلكلۆری كوردەوە، چاپخانەی )ارشاد( 
بەغدا، ساڵ ؟، ل. 103

لە خوری و موو و لۆكە، بۆ چنینی  بووە  داوەبەن  لەمەشەوە فێری ڕستنی 
جلوبەرگ و ڕایەخ و ڕەشماڵ و زۆر چنراوی دیكە كە بەكاری هێناون. دوریش 
نییە هەر لە جاڵجالۆكەوە فێری چنین بووبێت. دوای ڕاهاتی دەست و پەنجەی 
لە ڕستن و چنیندا، كەوتۆتە ڕازاندنەوەی بەرهەمەكانی بە ڕەنگ و نەخش 
هەمە  داوی  و  ڕەنگ  بەكارهێنانی  لە  وەرگرتن  بەكەلك  ئەمەیش  نیگار،  و 
بۆ  پارچە چنراوێكی هەمە ڕەنگ  پێكەوە دوورینی چەند  و  لێكدان  و  جۆر 

دروستكردنی بەرهەمێكی جوانتر و باشتر.)1(
تا  بەڵام  كردووە  چنین  و  ڕستن  بە  ئاماژەیان  كتێبەكۆنەكان،  هەرچەندە     
ئێستا نەزانراوە ئەم پیشەیە بۆ یەكەم جار لە چ هەرێمێك و یان لە سەردەستی 
بەرهەمی  كۆنەكان  هەڵداوە. هەموو شارستانە  میللەتێكدا، سەری  و  چ هۆز 
و  زانراوە  پیشەیە  ئەم  لەكۆنەوە  كوردیشدا  ناو  لە  هەبووە.)2(  نایابیان  چنراوی 
خزمەتێكی باشی بە خەڵك گەیاندووە. ئەم هۆیانەی كە یارمەتی پەرەسەندنی 

ئەم پیشەیەیان داوە ئەمانەن:
1- كەرەستەی خاوی سەرەكیی ئەم پیشەیە كە خوری و موو و مەرەزە، بە ئاسانی 
بەچەنگ كەوتوون، ئەمانە بەرهەمی مەڕوماڵات و وڵاغی بەرزەن، جا لەبەر 
ئەوەی كوردستان ئاو و مێرگ و پاوانێكی زۆری هەیە، هەر لەكۆنەوە ئاژەڵداری 

لەناو كوردەواریدا باو بووە.
2- زستانی سەختی كوردستان و ژیان وگوزەران كردن لە سروشتێكی دژوار و چڕ و 
پڕی ناو شاخ و داخ و دارستان و جەنگەڵ و ئەشكەوت، هەر زوو فێری كردوون، 
كە بەبێ پۆشاكی گەرموگوڕ و ڕایەخ و ڕەشماڵ و دەواری باش، حەوانەوەیان 

ئاسان نییە.

الفنون الزخرفیة الاسلامیة / مطابع الهیئة المصریة العامة للكتاب،  )1( د. محمد عبدالعزیز مرزوق، 
القاهرە، 1974، ص. 97

)2( سەرچاوەی پێشوو، ل. 33

لە  بتەنێ  شت  دەست  بە  كە  دەگوترێت  كەسێك  بە  جۆڵا  كوردەواریدا،  لە     
باشیان  چنراوی  و  بوون  ڕەنگین  دەست  زۆر  كوردستان  جۆڵاكانی  پێچاڵدا)1(. 

بەرهەم هێناوە، وەك:

ڕانكوچۆغە:

   چۆغە ـ چۆغەڵ ـ شال وشەپك ـ جۆرە تەنراوێكی خوری خاوداری بەنرخە 
لەگەڵ ڕانكا لەبەر دەكرێ.)2( 

كری )شاڵ( ی ڕانكوچۆغە بەم شێوەیەی خوارەوە دروست دەكرێ:)3(  

هەنگاوی یەكەم:

   كری ڕانكوچۆغە لە مەرەز دەچندرێت. مەرەز موویەكی نەرمە بە لەشی 
جەوبڕ  )خەرمانان(  مانگی  لەدوای  )بزنەمەرەز(  یدەڵێن  پێ  بزنێكەوە  جۆرە 
مەرەزەكان دەبڕێتەوە)4( -  هێندێ جار مەرەزەكە لە لەشی بزنەكە هەڵئەوەرێت و 
شوان كۆی دەكاتەوە -. ئەم مەرەزە بە شانەیەكی دەستكردی خۆماڵی كە پێی 
دەڵێن) شانەی موو(، لەشانە دەدرێت، تا لە دڕك وداڵ و پاشقڵ و شتی تر پاك 

بكرێتەوە. )بڕوانە وینەی شانەی موو(.
هەنگاوی دووەم:

   ئەم مەرەزە پاككراوەیە بە تەشی دەڕێسرێت، داوەكەی پێ یدەڵێن)داوەمەرەز(. 
دوایی ئەو داوەمەرەزە ڕێسراوە لە قەدی تەشییەكە دەكرێت بە كەڵافە. ئەمەیش 
بە هەڵكردنەوەی لەسەر چەرخی ئامێرێكی خۆماڵی پێی دەڵێن)كورژەن( )بڕوانە 
وینەی كورەژەن(، ئەوسا ئەو كەڵافە مەرەزە دەخرێتە ناو مەنجەڵە ئاوێكی گەرم 
لەگەڵ )گلێخە( دەكۆڵێندرێت. )گلێخە - سریش( ڕووەكێكە لە سەلكە پیواز 

)1( محەمەدی خاڵ، فەرهەنگی خاڵ، جزمی یەكەم، چاپخانەی كامران، سلێمانی، 1960، ل. 301
)2( سەرچاوەی پێشوو، ل. 22

)3( مام ئیبراهیم میخا یوسف، مووڕێس، لە دایك بووی )1921( چاوپێكەوتن، كۆیە،22 / 7 / 1981
)4( فەرهەنگی خاڵ، جزمی سێیەم، ل. 306

دەچێت، لە وڵاتی خۆمان زۆرە، دوای پاككردنەوەی دەكوڵێندرێت تا نەرم دەبێت، 
ئەوجا وەك نانەهەنجیر پان دەكرێتەوە و لەبەر هەتاو وشك دەكرێتەوە و جوان لە 

ئاون ورد دەكرێت و لە بێژینگ دەدرێت.
هەنگاوی سـێیەم:

   دوای وشكبوونەوەی كەڵافەكە، بە هۆی )دۆلاب( كە ئامیرێكی دەستكردی 
خۆماڵییە، لەسەر چەند لوولەیەك هەڵدەكرێتەوە. دۆلاب پێكهاتووە لە چەرخێكی 
تەوەرەیەكی تێ هەڵكێشراوە كە  بێژیتگ بچووكترە،  لە كەمەی  نەختێ  دار، 
بەنێكەوە چەند  داوە  بەهۆی  ئەو چەرخە  بۆ سووڕاندن،  هەیە  دەستەندۆیەكی 
لوولكەدارێك دەسوڕێنی كە جەمسەرەكانی لوولكەكە قامیشی تێهەڵدەكێشڕێت. 
هەر جارەی پڕ بە سەبەتەیەك لەم لوولكانە هەڵدەكرێتەوە )بڕوانە وێنەی دولاب(

هەنگاوی چوارەم:

    ئەم لوولكانەش دەخرێنە سەر ئامێرێكی دیكەی دەستكرد پێی دەڵێن)دەستەچاخ(، 
بە هۆی ئەم ئامێرەوە جۆڵا لەسەر )12 - 16( بەرچیغ لە گۆڕەپانێكی تەختدا، 
داوەمەرەزەكەی ڕایەڵ دەكات. ڕانك و چۆغە نزیكەی )15( گەز شاڵی دەوێت.
 20 x 16 :ژمارەی ڕایەڵەكان بە گوێرەی شانەی كارگەی جۆڵا دادەندرێت(

یان x 15 20 یان x 14 20 دەبێت( 
هەنگاوی پێنجەم:

   ئەم ڕایەڵە هەڵدەكرێتەوە و بە شێوەیبەكی تایبەتی دەخرێتە سەر كارگەی 
جۆڵایی )پێچاڵ(. جۆڵا شالەكە دەكات بە دوو پارچە: )7( گەز بۆ چۆغە و 

)8( گەز بۆ ڕانك. )بڕوانە وێنەی كارگە(.
هەنگاوی شـەشـەم:

  شاڵە چنراوەكە لە كۆل دەدرێت: شالەكە لەسەر دوو شەپكەدار هەڵدەكرێتەوە. 
دەستەوە  بە  شەپكەدارێك  هەریەكەی  ڕادەوەستن،  یەكتری  بەرانبەر  كەس  دوو 
دوو  تا  دێن  یەكتری  بەرەو ڕووی  و  هەڵدەكاتەوە  دەگرێ و سەرێكی شاڵەكە 

وێنەی شەپەكەدار(. دوایی  بڕوانە  دەبن.)  یەكدا جووت  لەگەڵ  شەپكەدارەكە 
ئەو شاڵەی سەر شەپكەدارەكان لە ناو ئاودا دەكوڵێندرێت و دەخرێتە ناو كۆڵێك 
كە لە قەدە دارێكی ئەستووری گردەبڕ هەڵكەندراوە. بەهۆی چەند پوازەدارێك، 
توند توند دەكوشرێت. )بڕوانە وێنەی كۆلك(. دوای شەو و ڕۆژێك لە كۆلەكە 
دەردەهێندرێت و لەشەپكەدارەكان دەكرێتەوە و وشك دەكرێتەوە. بەم شێوەیە شاڵەكە 

ئامادە دەكرێت بۆ دوورین.
  كری ڕانكوچۆغە ڕەنگ ناكرێت، بۆیە هەر بە ڕەنكی سروشتی مەرەزەكە خۆی 

دەنوێنێ، وەك: مەرەزی خورمایی، سپی، زەرتك، شینكی، گورگی، ڕەش.

جگە لە ڕانكوچۆغە، مووتابچی لە مووتابخانەدا، ئەم بەرهەمانەشی دروستكردووە:

1- پۆپەشـمین )پەشـمینە، پەشـمە(: كە پێخەفێكی شاشی هاوێنییە، لە خوری 

باریك و دەزوو بەشێوەی دامەیی و ڕاستە دروست دەكرێ. جاران  ڕیسراووی 
هەموو زاوایەك دەبوایە پۆپەشمینێكی خۆی هەبوایە بۆ شەوی بەزاوا بوون بۆی 
دەكرا بە )پەردە(، پۆپەشەمینی سلێمانی بەناوبانگ بوو. لە كارگەكانی شاری 

كۆیەش دەچنرا.) بڕوانە وێنەی پەشمە(.
2- جاجـم: پێخەفێكی تەنراوی سفتی ڕەنگاوڕەنگەی خورییە، جاران وەك لێفە 

بەكار دەهات، یان بۆ جوانی و پاكی بەسەر نوێنیان دادەدا. ئەم جۆرە نەخشانە 
نەخشی  مەورەت،  نەخشی  ئەنگوستیلەیی،  نەخشی  دەچنران:  جاجم  لەسەر 

كەشكۆڵی، نەخشی مێراب.) هەر چارێگەی لە ڕەنگێك بوو(. 
3- جـاو: لە دەزوو دروستدەكرا بۆ هەموو جۆرە پۆشاكێك و كەرەستەی ناوماڵ 

بەكاردەهات. ڕەنگی سپی و زەرد و سەوزی هەبوو.
4- خاولی: بریتی بوو لە پارچە قوماشێكی چنراو لە لۆكە، لە جیاتی خاولی 

ئیمڕۆ بەكاردەهات.)1( 

)1( سەرچاوەی پێشوو، جزمی 2، ل. 104

5- بەرماڵ )دووگرد(: لە خوری یان دەزوو بە نەخش و نیگاری تایبەتی دەچنرێ، 

نوێژی لەسەر دەكرێت.)1( )بڕوانە وێنەی بەڕماڵ(.
6- شـاڵی كۆپان: كۆن لە خوری دروستدەكرا، ئێستا لە دەزوو دروست دەكرێ، 

دەدرێ بەبەری كۆپاندا، چونكە نەرمە و پشتی وڵاغ ئازارنادا.
7- خـرار: جۆرە تەنراوێكی شاشی زبری مووە زوو توتنی تێدا دەگیرا.)2( ئێستا بۆ 

دەغڵ و دان و كا كێشانەوە بەكار دێ. تۆشی پێدەبەنە سەر گێڵگە لە چەشنی 
)جەواڵ( وایە.)3( 

8- ڕەشـكە: لە لێكپێچان و تووند و بەندكردنی داوە مووی ڕێسراوی ئەستوور لە 

شێوەی تۆڕی ماسی گرتن دروست دەكرێ بۆ كاكێشان لە تارمەی جۆخین بۆ 
لەودە و كادینان بەكار دێ.)4( 

9- تێڕك )تێڕ(: دەفرێكی دوولایی وەك جەواڵ وایە بەڵام ئەم دەمی لە تەنیشتەوەیە)5(. 

10- شـەڵتە: دەفرێكی دوولایی گەورەی دەم واڵایە دەدرێ بەسەر پشتی وڵاخ و 
شتی تێدەكرێ.)6(

11- جۆڕك: توورەگەی ئالیكی وڵاخە.

12- توور: جەواڵی بچووك، توورەگەیەكە دەچنرێ و شتی تێدەكرێ. سێ جۆری 

هەیە: تووری شوانان، تووری ئافرەتان، تووری پیاوان.

)1( سەرچاوەی پێشوو، ل.105
)2( سەرچاوەی پێشوو،جزمی 2 ل. 86

بەغدا،  )حوادث(،  چاپخانەی  كوردی،  فۆلكلۆری  ڕەوسەی  لە  گۆلمێك  شرۆڵ،  محەمەد  داود   )3(
1987، ل. 48

)4( سەرچاوەی پێشوو، ل.126
)5( فەرهەنگی خاڵ، جزمی 2، ل. 329
)6( فەرهەنگی خاڵ، جزمی 2، ل. 342

13- شـاڵ: لە خوری زبری ئەستوور دروستدەكرێ بۆ پاككردنەوەی لەشی وڵاخ 

بەكار دێ.
و  دەوار  بە  دەكرێ  و  دەچنرێ  و  دەڕێسرست  14- ڕەشـماڵ)دەوار، تاوڵ(: موو 

هەڵدەدرێ، هاوین و زستان ستاری تێدا دەكرێ.)1(  
موو  یان  بەن  هەودایەكی  چەند  لە  درێژە  ئەستووری  پەتێكی  گوریـس:   -15

دەهونرێتەوە و باری پێ شەكەت دەدرێ و بۆ شتی تریش بەكار دێ.)2( 
16- كـەژوو: گوریسە بەڵام پێنج سانتیمێك پانە وەك پشتێنی قایش وایە.

17- بـەن: ڕێ!سراوی خوری، جاران بەندروو تەنیا بە بەن، پینە وپەڕۆی دەوار 

و ڕایەخ و خورج و تێریان...تاد دەكرد.)3( 
18- هەگبـە: جۆرە جەواڵێكی دوو تاییە لە خوری دروستدەكرێ و دەبەسترێ بە 

پاشكۆدا.)4( 
هەروەها ئەم كەرەستانەشیان وەبەرهەم دەهێنا:

   قۆچەقانی، قاڵی، سەركەللەی وڵاخ، لفكە، دەسترازە، عەبا، شاڵی هێنانەوەی 
بەفر، ڕاوك بۆ دروستكردنی شەربەت و دۆشاو، خوێدان، جۆلانەی گوریس.

جگە لەو ئامێرانەی باسمان كردن، جۆڵا دوو ئامێری دیكەشی بۆ مەیسەركردنی 
كارەكانی بەكار دەهێنا:

1- خەڕەك: ئامێری چەرخی موو ڕستن. )بڕوانە وێنەی خەڕەك(.

2- جەكەوكەوانە: بۆ پەڕەكردنی لۆكە و خوری. كوتك وكەوانیشی پی دەڵێن 

)بڕوانە وێنەی جەكەوكەوانە10(

)1( تۆمابۆ، وەرگێڕانی حەمە سەعید حەمە كەریم لە ژیانی كوردەواریدا، چاپخانەی زانكۆ،سلێمانی، 
1980،ل. 169

)2( فەرهەنگی خاڵ، جزمی 3، ل. 184
)3( فەرهەنگی خاڵ، جزمی 1، ل. 175
)4( فەرهەنگی خاڵ، جزمی 3، ل. 414

   مووڕێس داوەبەن دەڕێسێ، بەڵام جۆڵا بە گوێرەی نەخش و نیگاری خۆی، 
هەڵدەستێ بە ڕەنگ كردنی بەنەكە. جاران هێندێ ڕەنگیان بەهۆی مازوو و 
سماق و توێكڵی دارگوێز و چوێت و گوگرد و سركە و هێندێ كەرەستەی 

خاوی خۆماڵیی دیكە دروست دەكرد.)1( 

كــارگـــەچییەتی :

   كارگەچییەتیش، وەكو جۆڵایی، پیشەیەكی میللیی كۆنە لەناو كوردەواریدا. 
جاران كارگەچی )لبادچی( زۆر بەرهەمی بەكەلكی دروست دەكرد كە زۆر 
لە  كارگەچی  جاران  زستان.  سەرماوسۆڵەی  بەرگەگرتنی  بۆ  بوون  پێویست 
گوندەكان دەگەڕا و لادێییەكان خوری و بەرگن و مەرەزی خۆیانیان بۆ دەهێنا 
و ئەویش بۆی دەكردنە ئەو شتانەی كە پێویستییان پێبوو و حەقدەستی خۆی 

دەستاند. یەكێك لە بەرهەمە دیارەكانی كارگەچییەتی، لبادە. 

چۆن لباد دروست دەكرێ.؟)2(  

هەنگاوی یەكەم:

  لباد لە بەرگن )لووا( دروستدەكرێ: كە بەرخی ساڵ تەمەنی بوو بە پێنج 
شەش مانگ ـ واتا پێش ئەوەی گەرمای هاوین لە پشتی بداـ دەبردرێتە ڕۆخ 
جەو  بە  جەوبڕ،  ڕۆژان  دوای سێ  دەشۆردرێت.  خوریەكەی  جوان  و  ڕوباریك 
و  و ڕەش  بەرگنی سپی  ئەویش  دێنن.  لبادچی  بۆ  بەرگنە  ئەو  دەیبڕێتەوە، 
سوور لێك جیادەكاتەوە و بە تەرازوو بای لبادێكی لێدەكێشێ، ) بۆ لبادی قەبارە 

ئاسایی یەك هۆقە و بۆ لبادی گەورەش هۆقە و نیوێك(.

ل.  سلێمانی، 1969،  كامران،  كیمیاگەری، چاپخانەی  پیشەسازی  بیست  كەمال جەلال غەریب،   )1(
125 ـ 127 ـ 128

)2( وەستا صەمەد ڕەشید حاجی عەلی، لبادچی، چاوپێكەوتن، كۆیە، 1/ 5/ 1980

هەنگاوی دووەم:

   بەرگنەكە پەڕە دەكرێت. ئەوجا بەرگەنە پەڕەكراوەكە لەسەر كارگە ڕادەخرێت. 
كارگەی لبادچی دوو جۆری هەیە: لە چیغ دروست دەكرێ یان لە گونییە. 
درێژییەكەی )12( م و پانییەكەی )3(م دەبێتە جەمسەرێكی گونییەكەوە بەلای 
كارگەی  درێژ، شەتەكدراوە.  بەقەد خۆی  ئەستوور،  نەختێ  دارێكی  پانیەوە، 
لبادچییەكانی كۆیە لە گونییە دروستكراوەن نەك لە قامیش. لەگەڵ ڕاخستنی 
بەرگنەكە، نەخش و نیكاریشی بۆ دیزاین دەكرێت، ئەمەیش بە بەكار هێنانی 
بەرگنی هەمە ڕەنگ. ئەگەر لبادەكە سپی بوو ئەوا نەخشەكەی بە لووای ڕەش 
دەكرێ. ناوە ناوە ئەم ڕاخراوەیە ئاوڕشێن دەكرێت، ئەوجا لە گونییەی كارگەكە 
لوول دەدرێت و توند توند بە گوریس دەپێچرێتە و بە چەند كەسێك بۆ ماوەی 
پەستانەكەش  شێوەی  پەستانەوەی.  دەكەونە  پێلەقان  بە  دەقیقە   )40 ـ   30  (
سەر  دایانبگرنە  بەیەكەوەش  و  بەرزبكەنەوە  قاچیان  بەیەكەوە  هەموویان  دەبێ 

پێچراوەكە. ئەم هەنگاوە پێی دەگوترێت) چیغی یەكەم(.
هەنگاویی سـێیەم:

   گونییە پێچراوەكە دەكرێتەوە و جارێكی تریش بەرگنەكە ڕێكدەخرێتەوە تا هیچ 
شوێنێكی چاڵ و ئەستووریی و خوار وخێچی نەبی و ڕۆخەكەی دەنوشتێندرێتەوە 
ئەمەش پێدەگوترێت )وەسڵ(. جا دیسان دەپێچرێتەوە بۆ ماوەی )25( دەقیقەی 
دیكە دەست دەكەنەوە بە پەستانی وەكو جاری یەكەم. ئەم هەنگاوەش پێی دەڵێن 

) كووتان(.
هەنگاوی چوارەم :

   بۆ ماوەی شەش حەوت سەعات ئەم بەرگنە پێچراوەیە لە شوێنێكی گەرم 
و شێداری وەكو حەمامی گشتی، دەپەسترێتەوە. زۆربەی جار شاگردەكان بەم 
كارە هەڵدەستن. ئەم هەنگاوەش پێی دەگوترێت )بگێڕ(. دواتر قەد قەد دەخرێتە 
دەكات  دەست  باسكان  بە  ئەژنۆ  لەسەر  ئەوجا  دەدرێتەوە  لوول  و  یەكدی  سەر 

بە لێدان و پەستانەوەی، ئەمەش پێی دەگوترێت )تەخت(. كوتانی هەر چوار 
لبادەكە لە گونییەكە  لە كۆتاییدا  لبادەكە، )40( خولەك دەخاێنێ.)1(  قەدی 

دەردەهێنرێت و دادەندرێت تا وشك دەبێتەوە. ) بڕوانە وێنەی لباد(.

لبادچی ئەم دوو ئامێرەش بەكار دەهێنێ:

و  دروستدەكرێ  باریك  داری چەماوەی  لە  دەستە،  پەنجەكانی  وەك  شـەنۆكە: 

شەنەیەكی ئاساییە بەڵام دەسكی نییە و قوتەیە، بۆ ڕاخستنی لووا لەسەر چیغ 
بەكار دێ.) بڕوانە وێنەی شەنۆكە(.

كوتك و كەوان: پەڕەشی پێدەڵێن بۆ پەڕەكردن و شیكردنەوەی لووا و لۆكە و پەمۆ 

بەكار دێ، لە دار و چەرم دروست دەكرێ، بەشەكانیشی بریتین لە: ) دەفە، 
كەوان، كوتك، دارەسما(.)2( 

   لە كارگەكانی كۆیە )4( جۆر لباد دروست دەكرا: لبادی یەك نەفەری )1م 
x 4 م (، لبادی دوونەفەری)1م x 4 م(، لبادی خێزانی )1م x 4 م(، لاكێش، 

ئەمیش سێ جۆری هەبوو )1م x 4 م، 1م x 5 م، 1م x 6 م(.)3( 

 لبادچی ئەم شتوومەكانەی دیكەش دروستدەكات:

1- كەپەنك ) فەرەنجی(: جۆرە كاڵایەكی سەردەرییە، بێ قۆڵە بەڵام گوێچكەدارە، 

پێخەف  وەك  شەویش  و  دەكرێت  لەبەر  زستانان  لە  دروستدەكرێ.  بەرگن  لە 
بەكاردێ. پتر شوان و گاوان بەكاری دەهێنن. 

2- كـەچـە: فەرەنجی بێ قۆڵی ئاودامانە.

3- پاڵتۆ ) قاپووت(: ئەمەش دوو جۆرە: كڵاودار و بێ كڵاو، وەك فەرەنجی وایە 

بەڵام ئەمەیان قۆڵدار و یاخە و گوێی هەیە و نەخشی تێدا نییە. زستانان شوان 
لەبەری دەكا.)بڕوانە وێنەی قاپووت(.

)1( ئەحمەد حەیران، كارگەچییەتی، گۆڤاری كاروان، ژمارە 34، ل. 95
)2( سەرچاوەی پێشوو

)3( وەستا عەلی ساڵح عەلی لبادچی، كۆیە، 25 / 7 / 2016 )چاوپێكەوتن(.

4- كـەڕك: لە شێوەی فەرەنجییە، سەپان و بەرخەوان لە سەر جلكوبەرگ لەبەری 

دەكەن بۆ خۆ پاراستن لە تیشكی خۆری هاوین. ئەویش دوو جۆرە بە گوێ و 
بێگوێ.)1(

5- كوڵەباڵ )پەستەك(: فەرەنجییەكی كورتی سادەی كوێچكەدارە، دوو جۆری 

هەیە، قۆڵدار و بێ قۆڵ.
قووچكەكە  سەر  لە  هەیە  پانە،  ڕۆخەكانی  و  قووچكەدارە  6- كڵاوی سـەپان: 

گوڵینگەیەك دەبەستێ و بەڕۆخەكانیشیدا بۆ جوانی تیسكە موو شوڕدەكاتەوە.
)بڕوانە وێنەی كڵاوی سەپان(.

قووچی  كڵاوێكی  شێوەی  لە  یەكیان  هەیە:  جۆری  دوو  ئەویش  7- سـەركڵاو: 

ڕۆخ پانە، هاوینان سەپان و شوان لەسەری دەنێن. جۆرەكەی دیكەش، لە شێوەی 
)كۆچكە( لەگەڵ كەپەنك یان پاڵتۆ، ڕۆژانی بەفر و باران شوان لەسەری دەنێ.
تێدا هەڵدەگیرێت تا  8- هیزەدان: لە شێوەی دەفر دروستدەكرێ، هیزە ڕوونی 

تێكنەچێ.
9- لبادی كۆپەران: دەخرێتە سەر ملی گاجووت لە كاتی جووتكردندا.

10- بەلكپێچ: كتومت وەكو پووزەوانەیە. گۆرەوی لباد.

11- تەرلك )بن زین(: بۆ ژێر زین.

12- سـەركوشین: دەخرێتە سەر كوشینی ئۆتۆمبیل.

13- ســەرزین: بۆ سەر زینی ئەسپ وماین.

)1( مەولود بێخاڵی، بەرهەمی كوردەواری، چاپخانەی ڕۆشنبیری و لاوان، هەولێر، 1986، ل. 104

پاشـكۆی ئەم بڕگەیە:

لبادچییـەكانی كۆیە:)1( 

   وەستا حاجی عەلی حەمەدی لبادچی، وەستا ساڵح عەلی حەمەدی لبادچی، 
لبادچی،  عەبدەلڕەحمانی  سۆفی  وەستا  لبادچی،  عەباسی  عومەری  وەستا 
لبادچی، وەستا  لبادچی، وەستا مەلا مەعروفی  وەستا مەلا كاكە ڕەسووڵی 
جەمالی كەریمی گوڵێ. وەستا حەمیدی سۆفی ڕەحمانی، وەستا صەمەدی 
ڕەشیدی حاجی عەلی لبادچی، وەستا عەبدوڵڵا ساڵح حاجی عەلی لبادچی، 
خەلفە عەبدولڕەحمان عەلی، وەستا عەبدەلڕەحمان ڕەشید حاجی عەلی لبادچی، 
محەمەد مەلاكاكە ڕەسووڵ، مەجیدی سۆفی ڕەحمانی، وەستا حاجی ڕەئوفی 
عەبدوڵڵای لبادچی، وەستا ڕەشیدی مەیدانێ، مەلا عەبدولڕەحمانی لبادچی، 

وەستا عومەری سلێمانی لبادچی.

تــەونگــــەری :

  تەونگەری پیشەیەكی كۆنە، فیرعەونەكان و دانیشتوانی دۆڵی میزۆپۆتامیا زۆر 
بایەخیان پێداوە. هەر بۆنموونە، گۆڕستانی )كۆرش(، پاشای فارس، بە ڕایەخی 
بابیلی ڕاخرا بوو. ئیمڕۆش لە مۆزەخانەی لۆڤەر هێندێك تاتەبەردی سەردەمی 

ئاشوورییەكان نمایشكراوە، كە وێنەی ڕایەخی كۆنی لەسەر هەڵكەندراوە.)2( 
  هێندێ لە مێژوونووسان وای بۆ دەچن كە ئەو شوێنەی ئەم پیشەیەی لێداكەوتووە 
ناوەڕاست )لە  نێوان وڵاتی چین )لە ڕۆژهەڵات( و وڵاتی ئاسیای  دەكەوێتە 
ڕۆژئاوا(، هەروەها دەڵێن، دوور نییە كۆچەرەكان یەكەم كەس بووبن تەونگەریان 

زانیبێ.

)1( وەستا عەلی ساڵح عەلی لبادچی، كۆیە، 25 / 7 / 2016 )چاوپێكەوتن(.
للكتاب،  العامة  المصرية  الهيئة  مطابع  الاسلامية/  الزخرفية  الفنون  مرزوق،  عبدالعزيز  محمد  د.   )2(

القاهرة، 1974، ص. 119

   لەسەرەتادا، بۆ ڕایەخ، پێستە و فەرووی مەڕوماڵات و ئاژەڵیان بەكار هێناوە، 
لەكاتێكدا،  بدەن،  بەڵام كە سەیریان كردووە، بۆ ئەمە دەبێ قوربانییەكی زۆر 
سەرمایەی ژیانی ئەوان هەر مەڕوماڵات و ئاژەڵ بووە. بیریان كردۆتەوە كە 
ڕایەخەكانیان  پێشدا،  لە  بكەن.  بە شێوەیەكی دیكە دروست  لە  ژێرخەرەكانیان 
كە لە خوری و موو و مەرەز دروست دەكرد، بریتی بوون لە چەند ڕایەڵێك، 
تیسكە خوری و مووی درێژی لێ كۆت و بەند كرابوو، لەگەڵ ڕۆژگاردا، ئەم 

بەرهەمەی لێهاتەوە كە ئێمڕۆ لەبەر چاومانە.)1(
   لەناو كوردەوارشدا، لە كۆنەوە تەونگەری هەبووە، زۆر ژن و پیاو دەستڕەنگین 
بوون لەم هونەرەدا.)2( جگە لەوی لە شاری كۆیە تەون دروستدەكرا، لە چەند 
گوندێكی دەڤەرەكەش ئەم پیشەیە بەرهەمی جوانی دەخستە بازاڕەكانەوە، وەكو 

گوندی گۆپتەپە و ئیلنجاغ و گۆمەشین ....تاد.( 

 كارگەی تەون بەم جۆرەیە:)3( 

   دوو كۆڵەگەدار، بە بەرزایی )280( سم، بە شێوەیەكی تەریب و ستوونی 
لە زەوی دەچەقێندرێن، پێیان دەڵێن)سمتەك( لە سەرەوەیان دارێكی درێژ هەیە 
پێی دەڵێن)سەرتان(، دوو مەتر دەبێت لە خوارەوەش، لە نزیك زەوی دارێكی تر 
ڕایەڵكراوە پێی دەڵێن)بن تان( بە هەمان درێژی )سەرتان(. ڕایەڵی تەونەكان لە 
نێوان سەرتان و بن تان بەستراوە، بە دەرزییەكی درێژ و مەكۆ، دەبردریت بەناو 
بەینی تان و پۆكەدا و هێدی هێدی بە مشتەیەكی تایبەتی كە لە ئاسن دروست 

كراوە، دەكوترێت، تا سفت وڕێك بێ. )بڕوانە وینەی تەون 13(.

)1( سەرچاوەی پێشوو، ل. 120 ـ 123
)2( تۆمابۆ، وەرگێڕانی حەمە سەعید حەمە كەریم لە ژیانی كوردەواریدا، چاپخانەی زانكۆ، سلێمانی، 

1980،ل.74 . بۆ زانیاریی زیاتر ل. 74 ـ 76
)3( كوڵچنی مام ئەحمەد ڕەسووڵ، تەمەن 75 ساڵ، چاوپێكەوتن، كۆیە، 6/6/ 1984



پۆشاکی کۆییان 230

تەونگەر، ئەم كەرەستانە بەكاردێنێ:

ئامێرێكی  كەڵكێت:  دەكرا.  دروست  كێوی  بزنە  شاخی  لە  جاران  قولاب:   -1

دەسكدارە، شانەی ئاسنی تێبڕاوە وەك پەنجەی دەست وایە، تەنی پێ دەكوترێت 
بۆ سفت بوون.

2- بەوش: دارێكی پانەدەخرێتە ناوەندی تان و پۆی جاجمەوە بۆ ئەوەی كە پێی 

بكوتن و سفتی بكەن.
3- قەڵەمبڕ: بۆ بڕین و هەڵپاچینی داو.

ئەمانە هێندێك لەو بەرهەمانەن كە تەونگەر، دروستیان دەكات:

بەڕە: كە چەندین جۆری هەیە لە ڕەنگ و شێوە و قەبارە و نەخش و نیگار.

مەوج: لە جاجم ئەستوورترە، دەكرێتە پشتی لیفە بۆ گەرمی.

جاجم: كە ئەویش بە گوێرەی ڕەنگ و نەخش و قەبارە زۆر جۆری هەیە.

بەرماڵ: بۆ نوێژكردن.)1(  

)1( ڕستن و چنین، لە فۆلكلۆری كوردیدا، جوان ڕەنگی داوەتەوە، ئەمانە مشتێك، لەو پەند و ئیدیۆم 
و مەتەڵانەن كە لە پیشەی ڕستن و چنیندا هەڵێنجراون:) تۆم كرد بە جۆڵا، مەكۆم بدزیت / ڕیسەكەی 
ناپچرێت./  باریك دەبێ بەڵام  پیتن / ڕیسی ڕاستی  بە  تەنك  نانی  باریك و  بە خوری / ڕیسی  بووە 
نەڕێسرایە، نە پێچرایە، تەقە تەقی جۆڵایە / نە ڕێسراوە نەچنراوە، گڤەگڤی دێ لە دواوە / باریكیان 
دەڕێسێ / جۆڵا بەسەر دڕی خۆی ناڕازی بێ / هەوران بروسكە بروسكە، خوورییەمە هێشتا تیسكە / 
جۆڵا كراسی نەبوو، تۆپێ جاوی لە خەو دی / هەموو خوڕەیەك ئاو نییە، هەموو چنراوێك جاو نییە / 
تەن كێ كردی؟ ئەوی بڕی. / سواڵكەر پێخوەسن، جومكەر بێ كراسن /تەونی بێ تان و پۆ هەڵمەخە/ 
تەونی بێ تان و پۆ بەدارەوەیە / دەڵێی مەكۆی جۆڵایە / جاو دەنێتەوە / خەڕەك دەڕێسێ / بەنی كەسێكە 
بە من بانادرێت/ بەنی شلەوە بووە / نان گیرا ئاو، ئاو گیرا جاو / بەن گوتیەتی: هەڵم بگرە بە كەلكت 
دێم، ئەگەر هەڵم نەگریت لە من كەمتر بی، ئەگەر بە كەلكت نەیەم لە تۆ كەمتر بم / ئاسن و بەن و 
گڵۆڵە، تێم یەخست ڕەشی دولا، لێم خوڕی كردیە قولە)كارگەی جۆڵایە( / حوشتر حایە، لە حەوایە، دایم 
دەشتە كون لە پشتە ) ڕەشماڵە( / ئەمەیش مەنەلۆجێكە لە نێوان كچ و دایكێكدا: كچ: دایە مەمدە بە 
جۆڵا / جۆڵا تەقە تەقیەتی / دوو پوول و نیو حەقیەتی / ئەویش كڕێی ژنیەتی. دایك: كچم، عیلاجم 
نییە / قەردی جۆڵام خواردییە / جۆڵا دەكا ڕایەڵێ / ژنێ بەجێ نایەلێ /. جاران كەسێك فێی لێ 
عەلی،  مەحمود  جەلال  خاڵ/  فەرهەنگی   : زانیارییەكان  بەسەردادەدا.)  ڕەشیان  پۆپەشینێكی  دەهات، 

پاشكۆی ئەم بڕگەیە:

جۆڵایەكانی كۆیە:

  سۆفی حەمە جۆڵا، فەقێ خدری جۆڵا، فەقێ ڕەسوڵی كوڕی فەقێ خدری، 
حەنیلە خڕەی دیان، عەمانی دیان، گۆرگیسی دیان، یوسف شەمعون كە دیان بوو. 

 خومچییەتی ))(:

و  كردووە  دەستاودەستی  جوولەكەكان،  دەستی  لەسەر  لەكۆنەوە  پیشەیە  ئەم     
ڕابردوو  سەدەی  شەستەكانی  كۆتایی  تا  بوون.  فێری  لەوانەوە  موسوڵمانەكان 
لەشاری كۆیە، خمچییەتی هەر مابوو. چونكە باری گوزەرانی خەڵكە عەوامەكە، 
پۆشاكی  تایبەتی  بە  جلكوبەرگ،  ڕەنگكردنەوەی  نەبووە،  باش  گشتی،  بە 
ژنان، زۆر باو بوو، ئەمەش یان بۆ ڕەنگكردنی جاو وخامی سپی بوو، یان بۆ 
ڕەنگكردنەوەی ئەو پۆشاكە كۆنانەی ڕەنگەكەیان چۆتەوە و یان كاڵ بوونەتەوە. 
پۆشاكی لەخمگیراو هەم چڵك هەڵگرە و هەم بۆ وەرزی هاوین فێنكتر. هەرچەندە 
ڕەنگە باوەكەی خم، ڕەنگی ڕەش و شین و مۆر بوو، بەڵام خم ڕەنگی كەسك و 

سوور و زەردیشی هەبوو. كەرەستە سەرەكییەكانی خمچی ئەمانە بوون:
- كووپـە: دوو یان سێ كووپەی گەورە بە بەرزایی نزیكەی )130(سم بۆ خم 

گرتنەوە لە نێو دیوار دەگیران. كتومت هەر وەكو كووپەی ئاوخواردنەوە بوون 
بەڵام زاركیان فراوان بوو.

ئیدیۆم لە زمانی كوردیدا، چاپخانەی حسام، بەغدا، 1982، ل. 27، 84، 85، 150، 173، 224، 288/ 
كەریم شارەزا، پەندی پێشینان لە شیعری كوردیدا، چاپخانەی كۆڕ، بەغدا، 1976 / عەلی مەعروف 
شارەزووری، پەندی پێشینانی كوردی، ب 1 و2، چاپخانەی )حوادپ(، بەغدا، 1981 ـ 1987 / شێح 
محەمەدی خاڵ، پەندی پێشینان، ج2، بەغدا، 1971 / پلە ڕابیعەی مام سابیری حەلێ، چاوپێكەوتن، 
كۆیە، 1982/ گۆڤاری كاروان ژمارە 51، 61 / سەعدوڵڵا ئیسماعیل شێخانی، گوڵبژێرێك لە فۆلكلۆری 

كوردیدا، چاپخانەیی )ارشاد( بەغدا، 1985، ل. 66، 69، 67
)1( زانیارییەكان: مامۆستا محەمەد داریاس، كۆیە، 7/17/ 2016.)نووسراو(

بە بەرمیل لە دەرەوە هاوردە  بوو،  - هەش )خـم(: كە لە شێوەی شەكری ورد 

بوو  )لەندەنی(  كە  باشەكەی  جۆرە  ڕابردوو،  سەدەی  شەستەكانی  تا  دەكرا. 
بەرمیلی )20( كێلۆیی بە )25( دینار بوو و ئەلمانییەكەشی، كە دەرەجە دوو 

بوو، بە )18( دینار بوو.
- ماددەی ئەندریۆز: هەر دەتگوت شەكری وردە و ڕەنگكیشی سپی بوو.

ە، بۆجوانكردنی ڕەنگەكان و خۆڕاگرتنیان و  لە شێوەی )كەچ(  - قسڵ: كە 

نەچوونەوەیان بەكاردێ، لە گەڵ ئاوی ناو كووپەكان تێكەڵ دەكرێ.

چونیەتی لەخمگرتنەكەش بەم شێوەیە بوو:

  گیرانەوەی خم لە كووپەكان، كە بە گوێرەی ڕەنگ بوو، دوو پەرداخە هەش و 
یەك پەرداخ لە ماددەی )ئەندریۆز( و نەختێك قسڵ، دەكرانە ناو ئاوی كووپەكان 
و جوان جوان بە داردەستێك تێكدەدران تا باش ڕەنگیان دەداوە و تۆخ دەبوون، 

ئینجا
ناو  دەخرایە  چركە   )15( ماوەی  بۆ  نموونە،  بۆ  كراسەكە،  یەكەم:  هەنگاوی 

كووپەی یەكەم دوایی بە دەستی دەگوشرا، ئەمە پێی دەگوترێت )هێزی یەكەم(.
هەنگاوی دووەم: كراسەكە دەخرێتە ناو كووپەی دووەم و دیسان)15( چرگە لەناو 

خماوەكە ڕادەگیرێت و دەكوشرێت، ئەمە پێی دەگوترێت )هێزی ناوەند(.
هەنگاوی سێیەم: لە كووپەی سێیەمدا هەمان پڕۆسەی هەنگاوی دووەم دوبارە 

دەكرێتەوە. ئەمە پێی دەگوترێت ) هێزی تەواو(.
   لە كۆتاییدا كراسە كوشراوەكە بە سێنگێكدا، لە ناو دوكانەكەدا هەڵدەخرێت تا 
وشك دەبێتەوە. ئەگەر خمچی هەر دوو كووپەی هەبێ، ئەوا لەسەرەتادا، بە ئاو 

كراسەكەی تەڕ دەكرد، ئەوجا دەستی دەكرد بە لەخمگرتنەكە.
   خمچی، جگە لە ڕەنگكردنی پۆشاكی ژنانە، كورتەك و شەرواڵ وكەڵافە 
بەنیشی ڕەنگ دەكرد، كە بۆ چنینی جاجم و دووگرد و بەڕە و مافور و تێڕ ...تاد، 

بەكاردەهات. ئەمەش بە كوڵاندنی ڕەنگاوەكە لە مەنجەڵی گەورەدا، كەماددەی 
)شەب(ی، وەكو هەوێن، تێدەكرا.

خمچیەتی  نایلۆن،  ماددەی  بە  كراو  ئاوێتە  قوماشی  پەیدابوونی  دوای     
كێشەی بۆ پەیدا بوو، چونكە داوی نایلۆن خم هەڵنامژێت و ڕەنگ ناگرێ، 
ئەمەش یەكێك بوو لە هۆكارەكانی مەحف بوونەوەی ئەم پیشەیە و لەناوچوونی.
   جگە لە خمچییەكان كە لە دوكان كاریان دەكرد، ژنیش لە ماڵەوە ڕەنگڕێزی 
دەكرد، ئەوان سێر یان مەنجەڵی بچوكیان بەكار دەهێناو چویت و ڕەنگی تریان لە 
لای عەتارەكان دەكرێ، گوڵی سروشتیش، وەكو گوڵە نەورۆز، وشكدەكرایە و بۆ 

ڕەنگڕێزی بەكار دەهات.)1( 
   نرخەكان، بە گوێرەی پارچەی پۆشاكەكە بوو: كراس بە )100 ـ 125( فلس 
بوو، چارۆگە و بەرامپیل )60 ـ 70( فلس و پۆشاكی ژنە بڵباس و بۆڵی و 

ڕەوەندەكان، كە گەورە بوون، بە )250( فلس بوون.

پۆشاكی لەنگە )كۆنەفرۆشی(:

   جاران، جگە لە خانەوادەكان، ژن و پیاو و منداڵی كورد، بە پینە و پەڕۆ 
تەمەنی پۆشاكەكانیان درێژدەكردەوە و هی گەوران دیاری بوون بۆ بچووكەكان و 
دواتریش دەكران بە خێرات. تەنانەت لە شارەكانی كوردستاندا خمچی و ڕەنگرێژ 
هەبوون بۆ لە خمگرتنە و ڕەنگڕێژكردنەوەی پۆشاكە ڕەنگچووەكان! لە دوای 
شەری جیهانی دووەم و زاڵ بوونی هەژاری و برسیەتی و بێدەرامەتی بەسەر 
و  كالا  بازرگانی  دا  ناوەند  ڕۆژهەڵاتی  چارەی  بێ  خەڵكی  حەواڵی  حاڵو 
پۆشاكی دەستی دوو )Secondhand Clothes( گەشەی سەند و ڕێكخراوە 
كردنی هەژارانی جیهان  لە كۆمەك  نەكرد  تەقسیریان  خێرەومەندەكانی ڕۆژئاواش 
كۆمپانیایەكی  كاتەدا،  لەو  ئا  خۆیان.  كۆكراوەی  كاڵای  و  پۆشاك  بەخشینی  بە 
)دانیمارك(ی بە ناوی ) لەنگە( بالە گەورە گەورەكانی خۆی لە جل و بەرگ و 

)1( بڕوانە كتێبی )ژنە پیشەوەورەكانی كۆیە 1900 ـ 2015( فازیل شەوڕۆ ل. 66

پۆشاك هەناردەی بەندەرەكانی خوارووی عیراق دەكرد، لەو ڕۆژوە ئەم كۆنە جل 
وبەرگانە ناونران )لەنگە(. ئیمرۆ لە زۆربەی وڵاتاندا، دوكان و بازاڕی دەستی 
دوو هەیە، هەموویان یەك جۆرە كاڵا دەفرۆشن، هەرچەندە ناوەكانیان جیاوازە: لە 

عیراق لەنگە و لە ئێران تاناكۆڕا و لە ئینگلستان )Shoddy( ....تاد.
كوردستاندا  لە  لەنگە  بازاڕی  دواتریش،  كەنداو  شەڕەكانی  گەرمەی  لە    
گەرم بوو، ئیمڕۆش ) 2014 - 2016( قەیرانی دارایی و ئابووری هەرێمی 

كوردستان، ئاهێكی بەم بازاڕە بەخشیووەتەوە. 
دەڵاڵەكان  بێ  ڕەنگ  نەبووە،  فرۆشێك  لەنگە  هیچ  كۆیە  لە   )1991( تا    
بۆ  و  دابێ  خۆیاندا  شانی  بە  قەمسەڵەیەكیان  یان  قاپوتێك  كۆنە  بازاردا  لە 
قورسەكانی  ئابوورییە  ئابلوقە  دوای  سووڕابنەوە.  بازاڕدا  بە  ساغكردنەوەیان 
ساڵەكانی دوای )1991( بەسەر عیراق و ئابلوقەی عیراقیش بەسەر هەرێمی 
ڕووت،  و  ڕەش  خەڵكی  بێداری  و  هەژاری  و  باشوور  كوردستانی  ئازادیی 
بازاڕی لەنگە فرۆشیی گەیشتە كۆیە، لێرە و لەوێ لە چەند دوكان و لەسەر 
عارەبانان گلوبەرگی كۆن، كە بە بالە دەهات، دەفرۆشان. دواتر لەنگەی پێڵاو 
 )2005( ساڵی  دوای  ئەگەرچی  سەند.  پەرەی  ناوماڵیش  كەرەستەكانی  و 
بار و بژێووی خەڵكی ئەم هەریمە نەختێ بووژایەوە بەڵام لەنگەفرۆشی هەر 
ڕۆحی تێدا ما، تا دوای قەیرانە ئابوورییەكەی ساڵی )2014(، جارێكی دیكە 
لەنگە فرۆشیی برەوەی سەندەوە و بە زەقی لە شەقامەكانی شاردا دەبینرێن، 
وەك دوكان و سەر شۆستە و عارەبانە، بەڵام لە كۆیە، بە پێچەوانەی هەولێر 
و ڕانیە، بە نموونە، بازاڕی سەربەخۆ بە لەنگەفرۆشیی نییە. ژمارە دوكانی 

لەنگەفرۆشەكان لە پەنجەی دەستێك پتر نیین.
ئێرانیش وای  و  ئاوارانەی شارەكانی عیراق و سوریا  ئەو هەموو     هاتنی 
كردووە، بازاڕی)سوورییان یان بازاڕی عەرەبان( لە زۆربەی شارەكان بكرێتەوە، 

بۆیە لە كۆیەش بازاڕێك بەو ناوانە هەیە.

پاشكۆی ئەم بڕگەیە:

خمچییەكانی كۆیە:

   مام فەتحوڵڵایی سەعید ڕەسووڵی خمچی، وەستا عوسمانی مام مەعروفی 
ناسراو بە حاجی، وەستا عەبدوڵڵای خمچی ناسراو بە كاكە شەل، وەستا ڕەحیم 

گۆرگیس ـ دیان، داود/ بنیامێن/ هاروون ـ جوولەكە بوون.)1( 
عەتارە خمفرۆشـەكان:

   حاجی عەزیز محەمەدی شەكرە، باقی مام ڕەحمانی، حاجی عەلی حەسەن، 
فەقێ عەزیزی سماقوڵی.

كورتـــانـدروویــی :

دەڵێن، چونكە دەڤەری شاری كۆیە هەم گوندی زۆری    كۆپاندرووشی پێ 
پیشەی  بوو،  بووە و هەم كاروانسەرای كاروانە گەورەكانی كوردستان  بەسەرەوە 

كورتاندووریتی، تێدا كۆنە و زۆر وەستای دەستڕەنگینی تێدا هەڵكەوتووە:)2( 
كورتان دروست كردن : پێویستی بەم كەرەستانە هەیە:

1- كۆنە بەڕە و جەواڵ و مافور.
2- گونییە یان بووزی، وەستای دیان دروستیان دەكرد.

3- بەن كەلە مووی مەڕوماڵات دروست دەكرێ، لادێیەەكان یان چەند وەستایەكی 
دیان دروستیان دەكرد.

بۆ  باردەیان  بە  چیاكان  لە  لادێیەەكان  هاوینان  كە  جەگەن  یان  پووش   -4
كورتاندرووەكانی شاریان دەهێنا.

5- خام یان لباد بۆ بارێنەی كورتان.

)1( كەریم شێخانی، سلێمانی، 22 / 4 / 2015، چاوپێكەوتن.
)2( زانیارییەكان: مامۆستا موشیر حەسن عومەر، كۆیە، 14/ 7 / 2016

   ئەمانەش ئەو حاجەتانەن كە كورتاندروو بەكاری دەهێنان:

چەقۆ،  مەقەست،  چەوركردن،  سووژن  بۆ  كەڵەشاخ  كورتان،  شـیش  سووژن،   
كوتك، ناولەپ )لە دەست دەكرێت تا سووژنەكە دەست ئەزیەت نەدا(. 

   چۆنیەتیی دروست كردنی كورتان:

  لەسەرەتادا وەك بەرگدروو چۆن قوماشەكە دەبڕی، وەستای كورتانیش بەڕەكە 
دەبڕێ، لەگەڵ گونییەكە لێكی دەدات بە شێوەی تورەگەیەكی گەورەی لێ دێت. 
جا بە دورمانێكی تر لە ناوەڕاست دەیكات بە دوو بەشی وەك یەك، كە لەلای 
پێشەوەی لەسەر شێوەی سێگۆشەیە پێی دەڵێن )خەزنە(. دوای ئەوە دووپارچە 
بەڕەی لاكێشەیی بەقەد بستێك، لە پێشەوە لە گونییەكەی بنی دەدرووێت، پێی 
دەڵێن )پێشە(، پاشان پووشی تێ دەكەن لەسەر شێوەی شەڵتەی دوو لای لێ دێت 
جا، پێشەكەی دەرووێت، لەپاشان لە سەر شێوەی لاكێشە لە هەدردوولا )تیرە( ی 
لێ دەدرێت،  تاوەكو پووشەكەی لە بارێكی ستونی و ئاسۆیی بوەستی دوای 
جا  بەن،  بە  دەدرووێت  پێشەوەی  لەناوەڕاستی  )قولفە(یەك  دەیشكێنینەوە،  ئەوە 
دەست دەكرێت بە هەڵ ئاخنینی بە شیش كورتان، پڕی پووش دەكرێت، تاحدی 
خۆی رەق دەبێ، جا لەكاری پووش دەبنەوە و )سەردەستەكانی( دەدرووێتەوە. دواتر 
)پاشكۆی( لێدەندرێت. لەلای كۆتاییشەوە و لە پیشەوە )قەڵپوزی(. )بارێنەی( 
لێ دەنرێت و كورتانەكە تەواو دەبێ. ئەمەش ئیشی دوو سێ سەعاتە. )بڕوانە 

وێنەی كورتان(.
   سەرجل بەو پارچە بەڕە یان بەتانییە یان هەرشتێكی دیكە دەگوترێت كە 
زووری  خوریی  تا  دادەپۆشیی  دوولای  هەر  سەركورتان،  دەخرێتە  نەرمی  بۆ 

كورتانەكە ناوگەل و ڕان و قاچی سوار ئازار نەدات. 
   لە نیوەی یەكەمی سەدەی ڕابردوو نرخی كورتان لە دەوری )250( فلس 

بوو، ئێستا لە )2016( نزیكەی )25( دۆلارە.

كورتاندرووەكانی كۆیە لەساڵی شـەسـتەكانەوە :

وەستا  براكەی  لەگەڵ  حەمەدەمین  وەستا  كورتاندروو/  عەبدوڵڵای  وەستا     
عومەر / كوڕەكانی وەستا حەمەدەمین )وەستا بەكر و وەستا عەزیز ناسراو بە 
عەزاو( / كوڕەكانی وەستا عومەر )وەستا عوسمان و حاجی حەسن( / كوڕەكانی 
وەستا  كوڕەكانی   / دلاوەر(  دلێر،  مەجید،  )عەبدولخالق، حەمید،  بەكر  وەستا 
)مستەفا،  عوسمان  وەستا  كوڕەكانی   / نیاز(  نەبەز،  دلزار،  )ڕزگار،  عەزاو 
جەوهەر، جەعفەر، هاوكار(/ كوڕەكانی حاجی حەسەن )موشیر، شوڕش، ڕزگار، 
ئاراز( / حاجی حەسن حاجی عەبدوڵڵا و كوڕەكانی )جەلال، خالید، ئەمیر، 
كەمال( / وەستا ڕەشیدی كورتاندروو كوڕەكانی )عەبدوڵڵا، سەلاح، سەباح( / 
وەستا عوسمانی ئامینەی تەها / ئازادی سمایلی حمەخانی / وەستا عەزیز 

عەبدوڵڵای كورتاندروو و )ئاراس(ی كوڕی. 
  وەستای قایش و پاڵوو و)مام ئەحمەدی سەری مەیدانێ و كوڕەكانی )عەبدوڵڵا، 

خالید، حەمید، عومەر، جەلال (.
        



پۆشاکی کۆییان 238

     بەشی 
     پانزدەم              جل و كورتانی وڵاغ

  سەرچاوە مێژووییەكان، ئاماژە بەوە دەكەن، كە تا سەرەتای سەدەی بیست، 
زۆرینەی خەڵكی كوردستان، لە گوند و دێیەكاندا ژیاون و ڕەوەند و كۆچەر 
بەڵام  هەبووە،  زۆری  بازركانی  و  پیشەوەر  ئەگەرچی،  كۆیەش  شاری  بوون. 
ڕەزەوان و باغچەوان و جووتیاریی و ئاژەڵداریشیان كردووە. زۆر ڕەوند و كۆچەر و 
كاروانچیش ڕوویان لەم شارە دەكرد. مامۆستا تایەر ئەحمەد حەوێزی بەم شێوەیە 
باسی كۆیەیی سەردەمی ئاغایەتی دەكات:"میللەت كە خەریكی مەڕوماڵات 
بەخێوكردن و كۆچەر بوون، كوێستان و گەرمێنیان دەكرد، زۆر عەشیرەتی كۆن 
و  )بۆڵی  وەكو  دەوارنشین،  و  هەبوون. چەند عەشیرەتێكی كۆچەر  وڵاتە  لەم 
بابۆڵی و بەرەكەیی و مەنتك(، كە پایزان لە كوێستان دەگەڕانەوە لە ئاقاری 

كۆیە هەڵیان دەدا و بەروبومییان لە بازاڕی كۆیە ساغ دەكردەوە.")1( 
   كەواتە، ئاساییە كە هێندێك كاڵا و قوماش و پەڕ و شتوومەك بۆ پاراستن و 
خزمەتكردنی ئەو ئاژەڵانە بەكار هاتبن، گومانیشی تێدانییە، كە لەبەر سەختیی 
كاڵای  و  لباد  و  بەڕە  و  پەڕۆ  كۆنە  هەمیشە  خەڵكەكە،  گوزەرانی  باری 
داپۆشینی  بۆ  پۆشاكەی  بەو  كوردەواریدا  لە  هێناوە.  بەكار  كەچەومەچەیان 

لەشی ئاژەڵ و وڵاغ بەكار دێ پێی دەگوترێت )جل(، وەك:

)1( مێژووی كۆیە، تایەر ئەحمەد حەوێزی، چاپخانەی نمر، بەغدا، 1984 ل. 83

زیاتریان هەبوو،  یان  تاژییەك  - جلی تاژی: زۆربەی سوارەكانی قەدیمی جووتە 

هەشبوو هەر خۆی ڕاوچی بوو، ڕاوی بە توولەوتاژی دەكرد. زستانان بۆ پاراستنی 
ئەو تاژییانە لە سەرما و سۆڵە خاوەنەكانیان یان ژنەكان لە كۆنە كاڵایەكی نەرم و 
گەرم، جلیان بۆ دروستدەكرد كە لە سێ بەش پێكهاتبوو: سەرپشت و سەرسینگە، 
كە بەهەردوو لای چەپ و ڕاستی تاژییەكە دەهاتە خوارەوە، پەڕۆی بنگەردن، كە 
بە بن ملی دادەهات و دوو جەمسەرەكەی ڕاست و چەپی دەبەستەوە، و پشتێنۆكە، 

كە بەبنی زگیدا لە هەردوو لای پەڕۆیەكەی سەر پشتی گرێدەدرا.
   بۆ ملی تاژی قەڵێتە )قەرەوێتە(ی بە ئاغزونە لە قایش دروستدەكراو گەردونەیەكی 
پێوەبوو بۆ پەت لێ بەستن، بەڵام زۆربەی هەر بۆ جوانی بوو. قەڵێتە بەزیو، لە 
پلپلە زیوی ورد دروستدەكرا وەكو ملەگۆی ژنان لە دەوری قەڵێتەكەیان دەدرووی 

یان بە قۆپچە لێی دەدرا، ئەمەیش بۆ جوانی و خۆشەویستیی تاژییەكە بوو.
- جلەگا: چێڵی شیردەر، پتر پارێزگاری لێ دەكرا، جا ئەو جلەی لەشی گۆلك 

و چێڵی پێ دادەپۆشن، پێی دەگوترێت)جلەگا(. ئەویش وەكو جلی تاژی لە 
سێ پارچە پێكهاتووە.

- جلی وڵاغی یەكسم: كە بۆ داپۆشینی پشت و سینگی گوێدرێژ و هێستر و 

ماین و ئەسپ بەكار دەهات. وەكو جلی تاژی وا بوو. چۆن مرۆڤ لە ماڵەو 
لێدەكرێتەوە و  لە ماڵەوە كورتانی  پێجامەوە جلكی خەوتن دەپۆشێ، وڵاغیش 

جلی دەخرێتە سەر پشت، هاوینان هیچ.
   وڵاغە بەرزە، چەند كەرەستەیەكی دیكەشی هەبوو، كە هەم بۆ جەڵەوكردنی 

وڵاغەكە و هەم بۆ ئارایشتكردنی بەكار دەهات، وەكو:
- سـەركەللە: دەخرێتە سەر سەری كەر و هێستر و ماین و ئەسپ، ئەوانەی كە ئێستا بە 

سەری ئەو وڵاغانەوە دەكرێن، شێواز و كەرەستە و ڕەنگ و دروستكردنەكەی جیاوازە، 
ئەوانی كۆن هەمووی كاری دەستی بوون و زۆر بە جوانی وردەكاریی هونەریی بە 
كەرەستەی خۆماڵی بۆ دروست دەكردن. ئەوەی ئێستا، هەمووی نایلۆن و زنجیر و 
مورووی تەتەوپەتەیە. بۆ ئاسانكاری بەشەكانی سەركەلە، )بڕوانە وێنەی سەركەللە(.

   ژنان لە گوندی سەركەللەیان دەهۆنییەوە و بە گەزوگوڵینگان دەیانڕازاندەوە. 
ئێستا شێوازی سەركەللە گۆڕاوە و لە دەرەوی كۆیە هاوردە دەكرێ.

- قەڕاسـە )دەسـتڕێشمە(: كە بەشی خوارەوەی سەركەللەیە، سێ جۆری هەیە:

قەڕاسـەی جەلەبی: بازنە زنجیرێكە بەشی سەرەوەی دەخرێتە پشت گوێی وڵاغەكە و 

لێدەبەسترێ، دێتەوە  لە ڕاست وچەپ دوو ئەلقەی هەیە، داوێك یان پەڕوی 
سەر نێوچەوان، پێی دەگوترێت )نێوچەوان یان سەر لموزە( لەبەشی خوارەوەش 
دە سانتیمێك زنجیر شۆڕبۆتەوە و گەردونەیەكی پێوەیە بۆ دەستجەڵەو تێخستن. 

یان پەت و گوریس بۆ بەستنەوە بە مێخزنجیر و دار و كۆڵەكە.
قەڕاسـەی ڕادایی: وەكو قەڕاسەی جەڵەبیە بەڵام نێوجەوانی هونراوەتەوە و نەخشی 

لەسەرە، لە خوارەوش گوڵێنكەی ڕەنگاو ڕەنگی پێدا شۆڕ بۆتەوە بۆ جوانی. 
قەڕاسـەی بە قایشان: سەرلموزی لە قایش دروستدەكرێ، بەشەكانی دیكەی 
لە زنجیرە، ئەم جۆرەیان لە هەموویان تەندروستترە و چاكترە، ئازاری لموز و 

سەروكەللەی وڵاغ نادات.
- پێشسینگ )بەرسـینگ(: ئەمەش هەر بۆ ئارایشتكردنی وەڵاغەكەیە، بەبەرسینگییەوە 

دەكرێت، لە ڕاست و چەپی پێشی كورتانەكە قایم دەكرێت. ئەمەش زۆر جۆری 
هەیە، ئەوەی كە لە لای كورتاندرووەكانی كۆیەم بینی دوو شێوە بوو:

و  هوندراوەتەوە  دەزوو  داوە  لە  قایشە،  پشتێنێكی  وەكو  پێشسینگەی بە موروو: 

پانییەكەی پێنج پەنجە دەبێ بە ریز سێ ڕەنگە لەسەر یەكتری. لە بەشی خوارەوە 
بە موروو قەبارەی دەنكە ترێ، لە شێوەی نووشتە، شەش دەنك هونراوەتەوە و لە 
سووچی خوارەوەی نووشتەكە، یەك گوڵینكەی دەزووی ڕەنگاو ڕەنگ شۆڕ 

بۆتەوە. كۆی نووشتە و گوڵینكەكان )12( دانە بوون.
گوڵینگە  پشتێنە  سێ  بەڵام  سەرەوەیە  ئەوەی  وەكو  گوڵێنگان:  بە  پێشسینگەی 

 )12( سەرەوە  پشتێنەی  بەستراون،  لێك  و  خوار  هاتوونەتە  یەكتری  ژێر  لە 
گوڵێنگەیە و ئەوانی دیكە هەر یەكەی )10( گوڵینگەیە، كۆی گوڵینگەكان 
كە بەبەر سینگی وڵاغەكەدا دێتەخوارەوە)32( دانەی ڕەنگاو ڕەنگی جوانە، 

هەر یەكەی بەقەد هەرمییەك دەبێ. )بڕوانە وێنەی بەرسینگ(.
- ملەموروو: وەگو گەردانە لە ملی ولاغەكە دەكرێت بۆ جوانی، هەموو موروو 

بە  یان  ئاغزوونە  بە  هۆنراونەتەوە،  ریز  پێنج  بە  ڕەنگە  ڕەنگاو  ترێیی  دەنكە 
گرێدانی سەرە پەتەكانی لێك دەبەسترێن.

- قایش پاڵوو: ئەمەش دوو بەشە دەخرێتە سەر پاشووی وڵاغەكە و دوو لای بە 

كورتانەكەوە دەبەسترێتەوە، تا لە نشێوان كورتانەكە بۆ سەر و ملی وڵاغەكە دا 
نەخزێتە خوارەوە. بۆ بەشەكانی بڕوانە وێنەی كورتان .

- دەسـتجەڵەو: لە خوریی ڕەنگاوڕەنگ دەهۆنرێتەوە و نەخش و نیگاری خۆی 

هەیە و بە گوێرەی هۆنینەوەی بەنەكە كە سێ جۆری هەیە: مارۆكی، لە شێوەی 
مارە، لوولەییە. خڕۆكی وەكو دەنكە ترێیە خڕە. گردۆكی وەكو كەزی وایە.

- لغــــاو: كە بۆ جەڵەوكردنی ئەسپ و ماین بەكاری دێت بۆ تەواوی بەشەكانی 

لغاو )بڕوانە وێنەی زین و لغاو(.
- شـەیتانەلغاو: كە هەر بە زنجیری ئاسایی قۆلفەیەك دەخرایە ناو زاری ئەم 

گیاندارە و جەڵەوی تێدەخرا.
- قوشقوول، پشتقون: بەڕە یان چەرمەیە دە دەخرێتە سەر پاشەڵی وڵاغی بەرزە.

- تورەگە )جۆڕك(: كیسەیەك بوو لە خرار دروستدەكرا بۆ كاو وجۆ و ئالیكی بۆ وڵاغ 

تێدەكرا و بە پشتێنۆكەیەكی ملەوكانە، بەسەر سەری وڵاغەكەوە شۆڕدەكرایەوە. 
زاركی ئەو تورەگەیە دوو قەد و سێ قەد دەرووا، تا هەمیشە بە شێوەی بازنەیەكی 

كراوەبێ تا وڵاغەكە بتوانی قەپۆزی خۆی بخاتە ناوی و دەربێنی.
- زەنگوڵە: كە بە مل و سەركەلە و پاڵووی وڵاغەوە دەكرا: دوو جۆرە: خریلە، كە 

جۆری گەورە و جۆری بچووكی هەیە و بەقەد گوێزێكی بچووك دەبن. و زەنگوڵە 
كە ئەویش جۆری گەورە و مام ناوەند و بچووكی هەیە، خریلە و زەنگوڵەی ئێستا 
لە كانزای زەرد و تەنەكە دروست دەكرێن و وەكو ئەوانی جاران دەنگیان خۆش نییە و 

جوان نین.

   جگە لە كورتان، ئەو شتانەی دەخرانە سەر پشتی وڵاغ بۆ شت گواستنەوە بریتی 
بوون لە: تێڕ، شەڵتە، ڕەشكە، قەڵتارە، مەتارەی ئاو ـ پێشتر ئاماژەمان پێداون.

  جاران بووك بە ئەسپ و ماین دەگواسترایەوە، سەر مل و شانەكانی بە تارای 
دەسرۆكە  و  تارا  ئەو  جێ،  دەگەیشتە  بووك  كە  دەڕازاندرایەوە،  وسۆر  كەسك 

جوانانە دەبوو دیاری بۆ خاوەن وڵاغەكە.

 زین و كەرستەكانی:

كاری  كۆیە،  لە  )سەڕاج(  زیندروو  دوو  ڕابردوو  سەدەی  شەستەكانی  تا    
بۆخۆی  هەیە،  جۆرێكی  چەند  ماینە.  و  ئەسپ  بۆ  زین  دەكرد.)1(  زیندروویان 
هەیكەلێكی لە ئاسن دروستكراوی هەیە كە لە دەرەوە هاوردە دەكرێ و لە ڕاست و 
چەپیدا دوو تەختە شەپكەدار چەسپ دەكرێ تا لەسەر ڕاست و چەپی سەر 
پشتی وڵاغەكە دانیشێت. بەشەكانی زێن بریتین لە: )بڕوانە وێنە زین و لغاو(.
   پێڵاوی وڵاغی یەكسم، ناڵی ئاسنە، كە ناڵبەند بە بزماری ناڵ لە ژێر سمی 

چوار پەلی وڵاغەكەی چەسپی دەكات. سێ جۆرە ناڵ هەیە:
  ناڵی بن پان، كە لە شێوەی ناوپەلە و ئاسنگەر دروستی دەكات و بە شەش 

بزماری ناڵ لە سمی وڵاغەكە چەسپ دەكرێت. 
  ناڵی ناڵچە، وەكو دەمە داسووكەیە، بە ڕیزێك بزمار لە بەشی پێشەوەی سم 

چەسپ دەكرێت.
   ناڵی بەگۆ: دوو جۆرە : ناڵی ئەسپ و ماین )گەورەیە( و ناڵی گوێدرێژ و هێستر 

)بچووكترە(. ئەم دوو جۆرە ناڵە تازە داهێنراون، لە ژێرەوە بە لەحیم سێ پارچە ئاسن 
بە شێوەی سێگۆشەی چەسپكراوە، بۆ ئەوەیە هەم عاردی بگرێ و نەخزێ، هەم تا 

سەری بزمارەكان زوو نەخورێن و لووس نەبن )وەكو بووتی تۆپی پێیە(.)2( 

)1( وەستا ڕەفیقی زیندروو، وەستا تایەری سەراج كە كوڕی وەستا سەعیدی سەراج بوو..
)2( كاكە جوانی كاكە ڕەشی حەمەقەوانی، باغچەوان، كۆیە، 25 / 7 / 2016 )چاوپێكەوتن(

     بەشی 
   شـانزدەم               ناوماڵی كۆییـان

   لەم بڕگەیەدا، سەرێك بەناو ماڵ و حەوشە و هەیوان و دیوەخانی جارانی 
كۆییەكان تا نیوەی سەدەی ڕابردوو، دادەگرین. نمایشی گۆڕانكارییەكانی دوای 
ئەم سەردەمە ناخەینە ڕوو، چونكە تا ئێستاش زۆریان لەبەرچاون و هەڵوەشاندنەوە 

و گۆڕانكارییەكان، لەگەڵ بەرەوپێش چوونی ڕۆژگار دا بەردەوامن. 

سێ جۆرە دیزاینی خانوو، لە كۆیەی جاراندا، پاشماوەیان ماوە:

خانووە ئاسـاییەكان: كە یەك دوو ژوور بوون لە ناو یەكتری و هەیوان و حەوشەیان 

هەبوو، لە ناوە سەرشۆرك و لە دەرەوە ئاودەستی هەبوو، لە گڵ و خشت دروستكرابوون، 
دیوارەكانیان ئەستوور و دەرگا دارەكانیان نزم بوو و پەنجەرەكانیان پتر یەك چاوەی 
چوارگۆشەیی بوون، هەبوو دەكرایەوە هەشبوو شوشەبەند. حەوزە ئاویان هەبووـ كە 
پتر چاڵ بوو، لەگەڵ دار هەنجیر و مێو و توو. دەتوانین بڵێین، چیمەن و باغچەیان 

نەبوو. پەیژەی داریان بەكار دەهێنا، پێیان دەگوت )قادرمەی دار(. 
خانووی دەوڵەمەندەكان: پتر سەركۆشك و بنكۆشك بوون، ژووریان زۆر تێدا بوو، 

دیوەخان و حەمامی سەربەخۆیان هەبوو، دەرگاكانیان گەورەتر و پەنجەرەكانیان 
كە موحەجەری ئاسنی نەخشداری هەبوو، جوان و سەردەمییانە بوون، تاق و 
ڕەفتەیان زۆر بوو، پلیكانەكەیان بە گەچ دروستكرابوو و هەورەبان و حەوز و 

نافورەی ئاو و كەپری مێو ودار و درەختیان هەبوو.

خانووی ئاغایەكان: وەكو هی دەوڵەمەندەكان بوو، بەڵام دەرگای حەوشەیان كە 

بان، ستارە و قولە و مەتەرێزیان  لەسەر  بوو.  قایمتر  بوو، تۆكمە و  دوودەری 
هەبووە، چونكە جاروبار شەر و پێكدادان ڕووی دەدا. 

   كۆڵانەكانی گەڕەكە كۆنەكان، تەسك وتروسك و ناڕێك بوون، هەبوو ولاغی 
یەكسمی بەبارەوە پێدا نەدەچوو. بەڵام قەد ئاوەڕووی پیس و گواو لەناو كوڵانەكی 

كۆیەدا نەبووە.

ڕایەخ و پێخەف و حەسـیر: 

   لبادی كۆییانە و بەرەی چنراو و مافور و فەرشی هەمە چەشن ڕادەخران، لە 
ژێریشیان حەسیری كوردی كە لە تەقتەق دروستدەكرا، ڕادەخران. حەسیر چەندین 
ئاگردانی،  قوون  حەسیرۆكەی  هەبوو،  چوارگۆشەیی  و  لاكێشەیی  قەبارەی 
ڕانەدەخست. سێ  بەبێ حەسیر،  زەوی،  لەسەر  ڕایەخیان  تەژگەحەسیر. قەت 
جۆرە دۆشەگ، كە لە كۆیە دروستدەكرا، بەكار دەهات: دۆشەگۆڵە، دۆشەگی 
بەر هەیوان و حەوشە، دۆشەگی لەسەر خەوتن، كە هەموویان لۆكە بوون. لە 
چلەكانی سەدەی ڕابردوو تاقمە قەنەفە هاتە كۆیە، خەڵكەكە هەمیشە لەسەر 

عاردی دادەنیشتن.
  پێخەفیان بریتی بوو لە دۆشەگ و بالیف و لێفە و جاجم. دۆشەكەكان پتر 
لۆكە بوون و لە لای دۆشەگچی لە خام یان بەلوریی سپی دروست دەكران، 
بەرگێگی تێ هەڵدەكێشرا  ئەم دۆشەگە  بەڵام كەم.  دۆشەكی خوریش هەبوو 
كە گوڵ گەورە و یان خەتدار یان بە نەخش بوو. لێفەش بە هەمان شێوە و بە 
قەبارەی جیاواز: لێفۆكە بۆ منداڵ و لێفی یەك نەفەری و لێفی دوو نەفەری یان 
گەورە، ئەویش لە لۆكە و خوری لە لای لێفدروو دروستدەكرا.  هەمیشە ناوەندی 
ڕووی دەرەوەی لێفەكە بە قۆماش دەڕازایەوە. جاجمیش قەبارەی جیاوازی هەبوو 
لە كارگە دروستدەكرا، هەرچی بالیف )سەرین( بوو، لە زۆر شت دروستدەكرا، 
بەڵام هەموو شێوە باگردانی بوون، درێژییەكەی نزیكەی )50( سم و تیرەكەی 
)35(سم دەبوو، هەردوو سەری وەك پزی، داوی تێ هەڵدەكێشرا و دەخرایە ناو 

بەرگێكی جوان. جۆرەكانی بالیف بە گوێرەی ناوئاخنی، بریتی بوون لە بالیفی 
بە لۆك، بالیفی بە كوڵك )كوڵكی مریشك و كەو و سویسكە و مراوی و سۆنە 
و قاز ـ وەكو چۆن مەڕ ساڵانە خورییەكەی دەبڕێتەوە، قازیش ساڵانە گەندە 
كوڵكی نەرمی لێدەكرێتەوە.(، بالیفی بە كەپەكان، بالیفی بە خوری، بالیفی 
پەڕۆیان. بەرگی بالیف كە لەماڵەوە بە خەیاتە و سانتیم بە نیگاری كەو و 
كۆتر و ماسی و گوڵ و گەڵا دەنەخشێنرا، چەند جۆرێكی هەبوو، قەراغەكانی 
بەرگەكە پەڕ پەڕ بوو وەكو كراسی بەكلۆش. لە شەستەكانی سەدەی ڕابردوو 
بەرگەكەی،  نەخشی  گەڵ  لە  بوو،  پەیدا  ماسی(  )شێوە  ئیسفنجی  بالیفی 
هێندێك دەستەوە واژەی وەك ) بەیانیت باش / ڕۆژ باش(ی بە دەست لەسەر 

دەنەخشێنرا.
    لە كۆیە پێخەف لەسەر سندووق و ئیغدان هەڵدەگیرا، بە پێچەوانەی كوردستانی 

ڕۆژهەڵات كە لەسەر زەوی دەخرێنە سەر یەكترێ و قەڵاچن دەكرێن.
   تا شەستەكانی سەدەی ڕابردوو، سێ چوار منداڵی كوڕ یان كچ لە ژێر یەك 
لێفدا دەخەوتن. عازەبەكانیش، زۆر جار لە ژووری منداڵەكان، جێگە و پێخەفی 

خۆیان هەبوو.

ئیغدان و دەلاقە و ناندێن:

   پێش جەنگی یەكەمی جیهانی، پۆشاك لە ناو پووشینە و تریانە و پێتەرازوو 
دەڤەری  لە  كە  هەبوو،  گەورەیان  خری  پووشینەی  دەوڵەمەندەكان  هەڵدەگیرا، 
دادەپۆشرا. پووشینە  سەر  پەشمەی  بە  و  دەكرا  دروست  پووش  لە  گەرمیان 
)بڕوانە وێنەی سەر پووشینە(. یەكەم شێوەی سندووق، كە دارتاشەكانی كۆیە، 
)100(سم  بوو  بەرز  سنتیمێك  قەد)80(  بە  بوو،  لاكێشەیی  دەكرد  دروستیان 
پشتەوە  بۆ  هەبوو،  قوفڵی  و  زنجیر  كە  بوو، سەرەكەی  پان  و )70(سم  درێژ 
ناو بوخچە دادەناو و دەیانخستە ناوی. بوخچەش  هەڵدەدرایەوە. پۆشاكیان لە 
دوو جۆری هەبوو، حازر، كە لەبازار دەفرۆشرا و دەستكرد كە ژنان لەماڵەوە 
دروستیان دەكرد. لە چلەكانی سەدەی ڕابردوو، ئیغدان داهێنرا، كە سندوقێكی 

دار بوو، نزیكەی )160(سم درێژ و )90(سم بەرز و )60(سم پان بوو، چوار 
پێشەوە  بۆ  و  كرابوون  شووشەبند  هەبوو  دەرگای  سێ  پتر  هەبوو،  پێچكەی 
دەكرانەوە، پتر رەسمی بۆراق و تەیر و توار و گوڵ و گەڵای داریان بە بۆیەی 
زێڕین و ڕەنگاوڕەنگ لەسەر دەنەخشاند. جلك وبەرگیان بە قەدكراوی یان لە 
بوخچان لە ناو هەڵدەگرت و، نوینیشیان، لە دۆشەگ و لیف و جاجم، لەسەر 

دادەنا. بە جاجمێكی جوان یان بە سەر پۆشێك دایان دەپۆشی.
   لە پەنجاكانی سەدەی ڕابردوو، لەسەر دەستی وەستا عومەری عەبدواحێد 
عەباسی نەجار )1905 - 2000( كەنتوری جلكان پەیدا بوو،)1( كە دەرگاكانی 
تەختە بوون، گەورەتر و تۆكمەتر بوو لە ئیغدان و نرخەكەشی گرانتر بوو. هەروەها 
)هێڵەگ( داهێنرا، كە قەفەزێكی بەرز بوو، )90(سم پان دەبوو، دوو دەرگای 
هێڵەگداری هەبوو كە بۆ پێشەوە دەكرانەوە و چەند ڕەفتەیەكی بۆ كرابوو، بۆ 
قاپ و قاچاغ بۆ هەڵگرتنی هێندێك خۆراكی وەك و ماست و چێشت لە هەیوان 
دادەندرا. مێزی بچووك و گەورەی پا بڵندیش هەبوو، كە بە سەرپۆشی نەخشێنراو 
دادەپۆشران، گرامافۆن )قەوان( و ڕادیۆ و چرادان و ئەوشتانەیان لەسەر دادەنا. 
   زۆربەی ژوورەكان چەند تاق و دەلاقەیەكیان هەبوو، لەسەر ڕەفتەكان قۆریە و 
لەنگەری و بەلەم و حەوتجۆش و گومگومە و زەمزەمییەیان نمایش دەكرد، ئەوا 

جگە لە چرادان و مۆمدان و ئاوێنە.
   دیوارەكان، بۆ هەڵواسینی جلك و بەرگ و خاولی و ئەم جۆرە كەرەستانە.، 

سینگی بزمار و داریان پێوەبوو. 
   نانیان لە ناو ناندێن دادەناو زۆرجار، بۆ خاوێنی بە ساپیتەوە هەڵیاندەواسی، 
ژووری گەنجینە، تریانە و گۆزە و كەندوو و هیزە و كەلوپەلی ماڵی تێدا بوو، 
جار هەبوو كۆڵێتی مریشك و جووجەڵەش هەر لەوێ بوو. كەمتر مەتبەخ هەبوو، 
هەر لەبەر هەیوان چێشت و نانی تیرییان دەكرد، تەندوور زۆر مەرغووب نەبوو 

لە كۆیە، هەر یەك دوو ماڵی نانی تەندووریان بۆ فرۆشتن دەكرد.

)1( گۆڤاری شارەوان، ژمارە 6، كانونی یەكەمی 2015.ل. 55

   بەگشتی زۆربەی كەرەستە و كەلوپەلەكانی ناو ماڵ دەستكردی خۆماڵی 
بوون، پتر لە دار دروست دەكران، وەك كۆتك و دەفر و كەوچكی دار و كەوچكی 
ماستاوان و تەبەقی شەكری و تەختەی كوڵێ و گەراكوتك و سندوقۆرە وئیغدانی 

بچووك.
   خێدان بە دیواریەوە دەكرا، كە لە شێوەی خورجێكی بچووك بوو، لە قوماشی 

خیوەت )جاو( دروستدەكرا.)1( 
   حەوتجۆش بۆ گەرمكردنی ئاو بەكار دەهات بۆ دەست شتن و دەستنوێژ 
هەڵگرتن، مەسینە و دەستشۆڕ لە جیاتی دەستشۆڕی فەفخۆری سەردم بوو. 
لە ماڵەكان ئاگردان و سۆپەی دار هەبوو، لە شەستەكان زۆبەی عەلائەدین و 
دواتر سۆبەی نەوتی سوری پەیدا بوو كە تۆپێكی گەورەی لە گەڵدا بوو بۆ 
نەوتكە. دواتر سۆپە سەردەمەكان پەیدا بوون و سۆپەی دار پاشەكشێی پێكرا.)2(  
بێڵۆكە و ئەستیویان دروست  تەنەكەچییەكان سۆبەی دار و مقاڵە و ماشە و 
دەكرد. لە جیاتی تەباخیش مقاڵەی چایی و مقاڵەی گەورە و سێپای ئاسن هەبوو 
كە پێیان دەگوت )سێكوچكە(، دواتر پرێمز پەیدا بوو، لە شەستەكانی سەدەی 
ڕابردوو یەكەم تەباخی نەوت هاتە كۆیە كە پێیان دەگوت )تەباخی شووشە( 
چونكە نەوتەكە لە شووشەیەكی گەورەی سەرەونخونكراو لە لاتەیشتێكی تەباخە 

دادەندرا، ئەویش چەند دوو چاوە و سێ چاوەی هەبوو.

دیكـۆر و ئارایشـت: 

   ئەمە ئیشی ژنەكان بوو، كەمتر پیاوەكان ئەو خولقەیان هەبوو، خۆیان بە دیكۆر و 
ڕازاندنەوەی ناوماڵ خەریك بكەن. ژنەكان بەچەند شێوە ماڵەكانیان دەڕازاندەوە، بۆ 
سەر سندووقۆرە، سەرپۆشیان بە سانتینی ڕەنگاو ڕەنگ دەنەخشاند و، سەر پۆشی 

)1( كە نەوبووك بۆ یەكەم جار دەست دەخاتە ناو خێدان دەبێ بڵێ:" خوایە دەستاوم گەلەك بەتام بی، 
بەدڵی خەسووم بی".

)2( تەنەكە چییەكانی كۆیە: وەستا مارفی تەنەكەچی كە هونەرمەندیش بوو، وەستا كەمال، وەستا سابیر 
وەستا نەسروڵڵا، وەستا رەزاق.، وەستا تۆفیقی وەستا ڕەشیدی كێڵبڕ. منەنجەڵ سپیكەرەوش هەبوو: وەستا 

سابیر و مەنجەڵ سپییكەرەوە.

ڕادیۆش كە پتر سپیی بوو، هەموو بە نەخش و نیگار دەڕازایەوە، بۆ سەر دیوار 
لبادی بەنەقش و جاجم و مافورۆكەی دیواری و حەسیری دیواریان بەكاردەهێنا، 
ئەو مافورۆكە و حەسیرانە، رەسمی شێر و پڵینگ و تاوس و ڕاوچی و شاخ 
وداخ و جۆگە و دارستانیان لەسەربوو، جا هەبوو یەك پڵینگ بوو هەبوو دوو...
كاغەزەسیمی  لە  یان  ڕەنگ  ڕەنگاو  قوماشی  پارچە  لە  بۆخۆیان  ژنان  تاد. 
ڕەنگاوڕەنگی ناو پاكەتی جگەرەی بیانی، حەسیرۆكەیان لە شێوەی لاكێش و 

سینی دروست دەكرد و بە دیواریاندا هەڵدەواسی. 
داوی  بە  جوانیان  و گوڵی  ریشووە  بالیف،  بەرگی  نەخشاندنی  لە  جگە     
لەسەر  پیاوەكان  كە  دەدووری،  دەستی  باوەشینەكانی  لە  ڕەنگاوڕەنگ 
دوكانەكانیشیان خۆیان پێ باوەشێن دەكرد. هەبوو هاوینان هەمیشە باوەشێنێكی 
وا جوانی بەدەستەوە بوو بە تایبەتی پیاوە پیرەكان. سەرە قۆریە و سەرە شەگردان و 
دەستگرەی زۆر جوانیان دروستدەكرد و شانازییان بە دەست و دوورمانی خۆیانەوە 
ماڵەكان  زۆربەی  لە  بەڵام  هەبوو،  كەم  زۆر  هەڵواسین  نیگار  و  وێنە  دەكرد. 
قورئان لە ناو بەرگێكی قوماشی سەوز بە دیوارەوە دەكرا، یان لە ناو تاق و سەر 
ڕەفتە دادەنرا، مێزقورئانیش بەكار دەهات. لە هەموو ماڵێك ئاوێنەیەكی بازنەیی 
یان لاكێشەیی دوو بە قەد دەستە بە دیواردا هەڵدەواسرا. دەوری كووپی ئاو وجێ 
كووپیان بە باڕێزە و گیاوگۆڵ دەڕازاندەوە، چونكە خانووەكانیان بچووك بوون، 
باغچەیان نەبوو، بەڵام هەبوو لە ناو كونج گوڵی دەچاند، یان لە دەوری بنە مێو 
ودار هەنجیری ماڵەكانیان ڕەیحان و چەند بنجەگوڵیكی وەرزییان دەچاند. لە 
حەفتایەكانی سەدەی ڕابردوو گوڵی نایلۆنی ئێرانی بازاڕی داگرتبوو و مامز 
و هەڵۆ و شێر و پڵینگی پلاستیكیان دەفرۆشت. سەعاتی دیواری جۆری باندۆل 
پتر لە دوكانی سەرتاش و چایخانەكان دەبینران، زۆر كەم لە ماڵان هەبوو، بەڵام 
سەعاتی زەنگداری سەرمێز لە زۆربەی ماڵەكاندا هەبوو. لەسەر دەرگاكانیش 
تەقولبابی ئاسن هەبوو، چونكە زەنگی ئیلیكتریكی دەرگا لە نیوەی سەدەی 

ڕابردوو گەیشتە كۆیە. 

   زۆربەی دەرگای حەوشەی ماڵەكان پەردەی هەبوو، كە لە قوماشی پەردە 
دوو  بە  و  هەڵدەكێشاو  ڕستێك  لە  پەردەكەیان  پزی  لەسەرەوە  دەكران،  دروست 
بیان  ئەگەر  دەكرد،  چەسپ  دیواریان  لە  ئەمبەر،  و  ئەوبەر  بزمار،  سینگە 
ویستبایە پەردەكە هەڵدەنەوە، بۆ لایەك، وەك پەردەی سەر پەنجەرە، ڕایاندەكێشا. 
جاران هەمیشە بە ڕۆژ دەرگای حەوشەی ماڵان لەسەر پشت بوو، دونیا ئەمین و 

ئەمانەت بوو.
   ماڵ هەبوو یەك یان دوو كورسی هەبوو، جا جۆری بە پاڵشت یان كورسیی 
بچوكی بێ پاڵپشت، كە دۆشەگۆڵەی دەخرایە سەر. ناو تاق و سەر ڕەفتەكانی 
ژوورەكان، كە لە گەچ دروستكرا بوون، بە شووەوات و گومگمە و لەنگەریی 
وسەماوەر و ئەم جۆرە شتوومەكانە دەڕازاندرایەوە، بەڵام هەموو ماڵەكان نا. بۆ 
ڕۆناكیش لۆكس و چرادانی لالە و فانۆس و چراڕەشكە ومۆمیان بەكار هێناوە، 

پێش ئەوانەش هەر شەپڵتە و چرا ڕەشكە هەبوون. 
   هەمیشە لە شاری كۆیە ژمارەیەكی بەرچاو كەوباز هەبووە، ئیمڕۆ )2016( 
ژمارەكەیان لە سەرووی )300( كەس دەبێ، ئەوان زۆر بایەخ بە كەوەكانیان و 
كەرەستەكانیان دەدەن، بۆ نموونە قەفەزەكانیان بە سەرپۆش دادەپۆشن، كە دوو 
جۆری هەیە: سەرپۆشی هاوینە، پتر قوماشەكەی سپیی و كاڵ و تەنكە و هی 
زستانەش كە قوماشەكەی ڕەش و تۆخ و ئەستوورە، جاران )3( جۆرە سەرپۆش، 
سەرپۆشەكەی  خەیات  لای  لە  كەوباز  هێندێك  هەبوو:  بڕینیان  گوێرەی  بە 
قەفەزەكە  ڕووی  تا  هەڵدەدرایەوە  سەرەوە  بۆ  پێشەوەی،  بەشی  دروستدەكرد، 
دیار بێ، جۆری دووەم ژنەكان لە ماڵەوە دەیاندووری و نەخش و نیگاریشیان 
بە خەیاتە و سانتیم لەسەر دەنەخشاند، چونكە قەفەزەكان لە ژووری دانیشتن 
پارچە  هەر  سێیەمە،  جۆری  هەرچی  دەكران.  ڕیز  دیواری  بن  لە  خەوتن  و 
وەكو  كەوبازەكە،  تێدانییە،  نەخشی  و  دورمان  هێچ  و  ئاساییە  قوماشێكی 

بوخچە،لە قەفەزەكەی وەردەپێچێت.

بازاڕ و قەیسـەری: 

   مێژووی دروستكردنی قەیسەری كۆن )1840(و قەیسەری نۆێ )1904(ە، لە
لە  هەر  دوكانیان  و...تاد،  خمچییەكان  و  دارتاش  و  ئاسنگەر  كۆنەوە 
یان  تەژگەبەڕێك  پیشەوەرەكان،  زۆربەی  جاران  بووە.  قەیسەرییەكان  دەرەوەی 
جگە  دادەنیشتن.  زەوی  لەسەر  و  ڕادەخست  بەڕێك  لەسەر  دۆشەگۆڵەیەكیان 
و  لبادچی  و  خومچی  وەكو  ئەنجامدەدرێ  پێوە  بە  پیشەكانیان  كە  لەوانەی 
تەنكە  كە  هەبوو  پاڵشتیان  بە  درێژی  تەختی  چایخانەكان  ئاسنگەر...تاد. 
دۆشەكێكی لەسەر دادەنرا، یان هەبوو بێ دۆشەك. كورسییەكان بچووك بوون 
هەر )40( سانتیمك بەرز بوون، مێز و سێپایەكان تەختەدار بوون. ئەم كەلوپەلانە 
قەوانی  چایخانەیەك  چەند  تەنیا  دروستدەكران.  كۆیە  دارتاشەكانی  لایەن  لە 
هەبوو، دواتر لە چلەكان ڕادێۆی بە پاتری گەورە، پەیدا بوو، لە ساڵی )1969( 

یەكەم تەلەڤزیۆنی ڕەش و سپی لە چایخانەی حەمەگەمحان داندرا.
قیمەدەكرد،  گۆشتیان  دەسك،  دوو  گەورەی  قیمەكێشی  بە  كەبابخانەكان     
كۆیە.  گەیشتە  گۆشت  قیمەكردنی  مەكینەی)دەستی(  پەنجایەكان  لە 
ماڵەوە  لە  زۆربەیان  دەژمێردران،  دەست  پەنجەی  بە  كە  چێشتخانەكانیش، 
ئاشی  دەبردە  باراشی  گوێدرێژ  بە  باراشبەر  دەكرا.  ئامادە  بۆ  چێشتەكانیان 
بازاڕ.  پتر كەوتە  ئاردی حازر  لە حەفتاكانی سەدەی ڕابردوو  و دەیهێنایەوە، 
و  سەبەتە  و  تریانە  ناو  لە  كەرەستەكانیان  دەستگێڕەكان،  و  فرۆشیارەگەریدە 
شەڵتەی  بە  زبڵكێشیش  دەگێڕا.  كۆڵانەكان  لە  بچووك  سندووقی  و  سینی 
هەر  كۆدەكردەوە،  گەڕەكەكانی  خاشاكی  و  زبڵ  گوێدرێژەكەی  پشتی  سەر 
لە  زبڵكێشی خۆی هەبوو.)شەڵتە خەروارێكی گەورەی دوو لاییە  گەڕەكەی 
موو دروستدەكرێ، بەلای ڕاست و چەپی پشتی ولاغی یەكسمدا شۆڕدەبێتەوە.(
تا ساڵی )1975( ئیستهلاك، كە ئیمڕۆ پێی دەڵێن، عەلوەی سەوزە و میوە، لە 
نزیك دەرگەی مزگەوتی گەورە بوو، زۆربەی بەرهەمەكان لە قەڵتارە و سەبەتە 
گوندەكانەوە  لە  پیكاب  ئۆتۆمبیلی  بە  یان  وڵاغان  باری  بە  بوو  سندووق  و 

دەیانهێنان،. هەر لەوی بە دەنگی بەرز ئەو بەرهەمانە بە بمەزات دەفرۆشان. 
لە كۆڵانانیش هێندێك منداڵە باغچەوان بەرهەمەكانیان خۆیان ساغ دەكردەوە. 
بڵباس و بۆڵی و ڕەوەندی دیكە )پاییزان(، بەرهەمە شیرەمەنی و گوێز و مێوژ 
و گێوژ و هەرمێی پاییزیان لە كۆڵانان بە زەخیرە دەگۆڕییەوە. شەكەرچیش، 
شەكرۆكە و لەپزینە و گەزۆ و كونجی و مەعجونی لەسەر سینی، لە كۆڵانەكان 

دەگێڕا و منداڵان لێیان دەكڕین.
   لە سییەكانی سەدەی ڕابردوو، شەپڵتەچی هەبوو، شەوانە نەوتی لەو شەپڵتانە 
دەكرد كە بۆ رووناككردنەوەی شەقام و كۆڵانە سەرەكییەكانی كۆیە بەكار دەهاتن، 

دواتر بوو بە چرای وەكو فانۆس.
 )30( گەیشتۆتە  كۆیە  كەڕەكەكانی  ژمارەی   )2016( لە  كە  بێگومان،    
گەڕەك، بازاڕ و مۆڵی تازە ژمارەكەیان زیادی كردووە و لە زۆربەی شەقامە 
سەرەكییەكان و ناو گەڕەكەكان دوكانی بازرگانی دەبینرێن. ئەم فراوان بوونە 
هەر )5( ناحییەكە و شارە دێیەكانی ئەم دەڤرە دەگرێتەوە. هەرچەندە بازاڕ و 

شەقامەكانی ناحییەكان بێ سەر وبەرێ و ناڕێكیان پێوە دیارە.
  دەربارەی تابلۆی سەر دوكان و شەقامەكان، لە ڕاستیدا، تا سەرەتای حەفتاكانی 
سەدەی ڕابردوو، هەر چوار پێنج دوكان، كە پتر وێنەگر بوون، تابلۆیان لەسەر 
بوو، لە سەردەمی ڕژێمی بەعسدا، ڕێنەدەدرا بە ئارەزووی خۆت ناوونیشان بۆ 
تابلۆی دوكانەكەت هەڵبژێری و ڕەزامەندی فەرمانگەی )ئەمن(ی دەویست و 
دەبوایا ساڵانە باجی بدەی. بەڵام دوای ڕاپەڕین، تابلۆی سەر دوكانان بوو بە 
مۆدێل و زۆر پەرەی سەند و بازاڕی خۆشنووس و چاپخانەكانی )فلیكس( 
ڕێك  تۆماركراون،  تابلۆیانە  ئەو  لەسەر  كە  تێبینییانەی  ئەو  بەڵام  بووژانەوە، 
هەموو تابلۆكانی شارەكانی دیكەی كوردستانیش دەگرێتەوە. هەرچەندە تابلۆی 
جوان و سەرنجڕاكیش و سەردەمییانەیان تێدا دەبینرێ، بەڵام بەگشتی: ناڕێك 
بێزەوق و بێ هونەرن، ڕێنووسەكانیان زۆر سەقەت و پڕ لە هەڵەن، زمانی  و 
غەیری كوردی، بە تایبەتی عەرەبی و توركییان بەسەردا زاڵە، قەبارە و شێوازی 
دیزاینەكانیان نا سەردەمییانەن و جوان نین، چونكە هێندێك كۆمپانیای توركی و 

ئێرانی تابلۆی حازری خۆیان بێ بەرانبەر دەدەنە دوكاندارەكان، بەو مەرجەی لە 
گۆشەیەكدا ناوی دوكانەكەی خۆیان بنووسن، بەوە ڕۆخسار و سیمای زۆربەی 
شەقامی شارەكانی شێوێندراون، چونكە قەبارەی هێندێك لە تابلۆیانە بە قەد 

فەرشێكی )3 بە 4( مەتری دەبێت.
و  شەقام  سەر  دیواری  بە  ناڕێك  ڕێكلامی  و  پرسەنامە  و  لافیتە  زۆر    
مزگەوتەكانەوە دەبینرێن. ڕۆژانی بانگەشەی هەڵبژاردنیش باسێكی سەربەخۆ 
لە  لەو ڕۆژانەدا  یە،  و شارستانیی  ئەوەی سەردەمییانە  هەڵدەگرێت، چونكە 
هەڵواسینی وێنە و ئاڵا و دروشم و ڕێكلامەكاندا بوونی نییە. ئەمەش پەیوەندی 
بە بابەتەكەمانەوە هەیە، چونكە قوماش و كەرستەكانی دیكەیان تێدا بەكار دێ. 

    بەشی 
   حەڤـدەم         پۆشـاك: دیاری و خواسـتنەوە

پۆشـاك، وەك دەست و دیاری و یادەوەری:

   لە نێو كوردانیشدا، وەك زۆربەی نەتەوەكانی دیكە، دیاری پێشكەشكردن و 
گۆڕینەوە، نەریتێكی باوی پیرۆز بووە، كە نەوە دوای نەوە ڕێزیان لێ گرتوە و 
بەردەوامییان پێداوە. شاری كۆیەش كە بازاڕێكی گەورەی پیشەوەران و كاروانسەرای 
شارەكانی دیكە بووە، بێگومان لەم خەسڵەتە جوانە بەرچاو بووە، ئەگەر نەیكەینە 
و  دڵكراوە  و  سەخی  زۆر  دانیشتووەكانی  نەڵێین  و  خۆییایەتی(  و  )كۆییایەتی 
بەرچاو ڕوون بووین و بە دەست ودیاری ناویان دەركردووە. سەخاوەت و كۆمەك و 
یارمەتییەكانی حەماغای كۆیە و كەریمی عەلەكە لە كتێبە مێژوویەكاندا ئاماژەیان 

پێدراوە و )حاجی قادری كۆیی(ش، ئەم ڕاستییەی لەبەر چاوبووە، بۆیە دەڵێ:
ئەهالی ڕۆسـتەمن وەقتی شـەجاعەت

لە حــاتەم زێتـرن وەقـتی سـەخاوەت)1( 

   لەم بڕگەیەدا، بە سەر پێیی، باسێك دەربارەی ئەو كاڵا و پۆشاكانە دەخەینە 
ڕوو كە وەك دیاری پێشكەش كراون. ئەم دیارییانە شێواز و ڕوخساری خۆیان 

)1( دیوانی حاجی قادری كۆیی، سەردار حەمید میرخان وكەریم شارەزا، چاپكراوەكانی ئەمیندارێتی 
گشستی ڕۆشنبیریی و لاوانی ناوچەی كوردستان، هەولێر، 1986، ل. 252

هەبوو ئەمەیش لە ڕوانگەی دوو ڕەهەندەوە: دیارییەكان هی كێن و پێشكەش 
بۆیە  دەكرێن؟  پێشكەش  موناسەبەیەكدا  و  بۆنە  چ  لە  وە  دەكرێن؟  كێ  بە 
دەبێ دیارییەكان لە هێندێك شتی تر جیابكەینەوە، كە ناچنە خانەی دەست و 
دیاریی و پێشیان ناڵێن )دیاری(، وەكو، بەشینەوەی جیازی بووك، سەرناوكانەی 
منداڵ لەدایك بوون، حەفتانەی حەمامێ، حەقدەستی مامانی، شەكر وقەندی 
جلكبڕینی بووك....تاد. دەكرێ دەست و دیارییەكان بەم شێوەیە پۆلین بكەین:

دیارییەكانی سـەفەر:

  جاران سەفەركردن لەسەر پشتی وڵاغ بوو، بۆ نموونە، سەفەری حەج نزیكەی 
سێ مانگ زیاتر بوو، كە ئۆتۆمبیلیش هات شوێنی وڵاغ بگرێتەوە، ڕێگاوبانەكان 
باش نەبوون، بۆیە سەفەرەكان ماوەیەكیان پێ دەچوو، ئەمەش هۆكارێك بوو كە 
سەفەركەر و گەشتكەر بە دەست و دیاری بگەڕێتەوە. دیارییەكان چەند جۆرێك 
بوون، وەكو دیاری بۆ هاوسەر و منداڵ و خوشك وبرا، دیاری بۆ كەسانی دۆست 
و نزیك و پایەدار، وەكو مەلا و ئاغا و فەرمانبەری پلەبەرز، دیاری بۆ دۆست 
و ناسیاو، وەكو دیاری حەجاجەكان لە گەڕانەوەیاندا. لە ساڵی )2015( دیاریی 
ولەچكە  بەدلەی خەلیجی  و  لە عەبا و جبە  بوون  بریتی  حاجییەكانی كۆیە 
بۆ ژنان، كڵاوی دەزووی چنراوی بەنگلادیشی و چینی، قوماش، دیشداشە، 

سیواك، تەزبیح، بەرماڵ بۆ پیاوان.)1( 

دیاریی بۆنەكان:

دەستە  ئەو  وەكو  دەكرا،  پێشكەش  دیاری  وەكو  بۆنەدا،  هێندێك  لە  پۆشاك    
جلكەی مەلا، لە كەوا و سەڵتە و سوخمە و مەندیل، كە دەوڵەمەندێكی گەڕەك، 
لە ڕێوڕەسمێكدا، پێشكێشی ئەو موستەعیدەی دەكرد، كە ئیجازەی مەلایەتی 

پێ دەدرا، ئەمەیش وەك خەڵات كردنێك بوو، خۆبەخشانە ئەنجام دەدرا.

)1( حاجی ئەحمەدی عەوڵا باسە، حەملەداری عومرە، كۆیە، 2/ 8 /،2016 چاوپێكەوتن.

دیاری وەكو بەخشیش: 

   بۆنموونە، مامانی لە بری ماندوو بوون و خزمەتكردن، لە كاتی منداڵ 
بووندا، حەقدەستی خۆی وەردەگرێ، بەڵام جار هەیە ئازیزانی باوانی ئەو منداڵە 
لەدایك بووە، دەست و دیاری بۆ ئەو مامانە دەبەن، وەك بڵێی نەزرییان لە خۆیان 
گرتووە. ئەمە لە حەفتیانەی حەمامیش دووبارە دەبۆوە، كە دیارییان پێشكەش 
بە ژنەحەمامچی و ناتر دەكرد، جگە لە حەقدەستی خۆیان. یان كە نەخۆشێك 

چاكدەبۆوە، لە جیاتی حەقدەست، دیارییان بۆ ژنە یان پیاوە حەكیمەكە دەبرد.

دیاری وەك دیاری:

   مەبەستمان لەو دیارییانەیە كە بە بێ بۆنە و موناسەبەت پێشكێش بە كەسێك 
نابێ ئەمەیش فەرامۆش  نیشاندانی دۆستایەتی و خۆشەویستی،  بۆ  دەكرێت 
بكەین كە جاران، سەردانكردن هەمیشە دەست و دیاری لەگەڵدا بوو. تەنانەت 
بۆ ماڵی خانەخوێ  دەبوونە میوان،  نیوەڕۆ  و  دەهاتنە شار  كە لادێییەكانیش 
سەر باریان وەك دیاری پێ بوو، سەربار بریتییە لە بەرچنەیەكی ـ قەڵتارەیەكی 
بچووك ـ پڕ لە میوەی هەڵبژاردەی باش لە ترێ و هەنجیر و خۆخ و قەیسی، 

یان جێماستی باش و كەڵەشێری گۆشتن.)1(  
   جاران ئەم قوماش و پۆشاك و پێڵاو و خشڵانە لە كۆیە، وەكو دیاری پێشكەش 

دەكران) چ وەك قوماشی نەبڕاو چ وەك دەستەجلكی دوورواو(:
  قوماشی كشمیر، كتانچین، ئاوریشم، چیت، سلك، سركەیی، چارۆگە، كەوا، 
كراس، سەڵتە، عەبا، كەواوسەڵتەی پیاوان، پەستەك، قوماشی شەرواڵ و مرادخانی، 
دووگرد، جاجم، سۆل، كاڵەك، سەعاتی باخەڵ و سەعاتی دەستی، خەنجەر، قەنە و 

دار سبیلە.

)1( وەستا عەبدوڵڵای كەبابچی دەستێك جلك لە كەوای شۆڕەی ئاوریشم و سوخمە و چاكەت و كراسی، 
هەمیانە)واتا پشتیچنی ڕیشووەدار( وەك دیاری، پێشكەش بەحاكمێكی خانەنشین كراوی سەردەمی خۆی 

لە كۆیە دەكات .)چاوپێكەوتن، زبیدە(.

   دوای ڕاپەڕین بۆنەكان زۆر بوون و جۆری دیارییەكان گۆڕانكارییان بەسەر 
داهات. دیاریی گۆڕینەوە لە نێوان دۆست و هاوڕێ، هاوسەر، دایك و باوك و 
منداڵ، مامۆستا و خوێندكار. بۆنەكانیش زۆر بوون، جار هەیە دامەزراندنی 
فەرمانبەرێك، یان چوونە خانووی نوێ، بێ دەست ودیاریی نابێ. "تەنانەت 
بۆ  گونگرەبەستندا،  و  هەڵبژاردن  كاتی  لە  سیاسی  لایەنی  و  پارت  هێندێك 
كۆكردنەوەی زۆرترین دەنگ، جلك و پۆشاكی كوردی دەكەنە دیاری و بەسەر 

هەوادارەكانیاندا دەیانبەخشنەوە.")1( 
   سەرچاوەكان ئاماژە بەوە دەكەن كە بێگانەكانیش، كاڵایی كۆییانەیان بۆخۆیان 
كردۆتە دیاری، بۆ نموونە ئینگلیزەكان و عەرەبەكانی بەغدا و شارەكانی دیكە و 

تورك و فارسەكان، ئەم شتانەیان بۆ دیاری دەكڕی:
  كاڵەكی كۆییانە، پەستەك، كڵاوی پیاوان، خەنجەر، سۆل، پێڵاوی ئێمەنی، 

قەنەی نەخشێنراو و دارجگەرە، مشكیی بادراوە...تاد. 
   هێندێك بنەماڵە تاكو ئێستاش چەند پارچە پۆشاكێكی دایك، یان باوك، یان 
پۆشاكی داپیرە وبابیرەیان هەر هەڵگرتوە و شانازی پێوەدەكەن و لەلایان پیرۆز و 

موتفەركە.)2( 

هۆرچان  كوردی،  قاتی  دابەشكردنی   )2016/7/26( لە   )537( ژمارە  ئاوێنە،  هەفتەنامەی   )1(
ڕەفعەت، ل. 4

)2( خاتوو مامۆستا گولیزاری شەفیق ئاغای حەوێزی، كەمبەری و كراسی بە پوولەكان و بەرگەبالیف و 
سەرپۆشی سەرمێزی قەدیمی دایكی پاراستووە/ خاتوو مامۆستا ئاواز مەجیدی پۆلیس، كراس و كەوای 
ئاوریشمین و قۆریە و چەند شتێكی دیكەی دایكی پاراستووە / خاتوو درەخشانی خاڵە ئەسوەدی چەندی 
پارچەی گرانبەهای دایكی پاراستووە. حەمەبگرەزی تێكۆشەر تەزبیحی دیاریی دەستی شەهید حەمید 

كاوانی تا ئێستا هەڵگرتووە.

خواسـتنەوە و قەرزكردن:

   پەیوەندییە كۆمەڵایەتییەكان لە شاری كۆیە، تا حەفتایەكانی سەدەی ڕابردوو، 
هێندە تۆكمە و بەهێز و پتەو بوو، وەك بڵێی شارەكە هەمووی یەك بنەماڵەیە، 
هۆكارەكان زۆر بوون، لەوانە، شارەكە هەر چەند گەڕەكێكی لێك نزیك بوون و 
بوو،  تێدا  خێزانی  پێنج  چوار  هەبوو  خانوو  بوون،  یەكتری  دراوسێی  ماڵەكان 
یەك دەرگای حەوشە و یەك سەربانیان هەبوو. ئەوە جگە لەوەی كە پەیوەندیی 
ئەوتۆ  دراوسێی  جاران  بوو.  زۆر  یەكتری  لەگەڵ  تێكەڵاوییان  و  خزمایەتی 
هەبوو، زۆربەی خەڵك وای دەزانی ئامۆزا و خوارزای یەكترین. ئەوان لە خۆشی 
تایبەتی  بە  نەبوو،  ڕۆژ  بوون،  یەكتری  جەرگسۆزی  و  هاوسۆز  ناخۆشیدا  و 

ژنەكان، بەبێ لەدەرگادان نەچووبنە ماڵی یەكتری.)1(
  هەرچەندە شارەكە، دەوڵەمەند و سەرمایەدار و پیشەوەری زەنگینی تێدا بوو، 
بەڵام بە حوكمی كلتوور و پەیوەندییەكان، خواستنەوەی زۆر كەلوپەل و كەرەستە لە 
یەكتری شتێكی ئاسایی بوو، بەهیچ شێوەیەك بە خەوش و عەیب سەیرنەدەكرا. ئەو 
خواستنەوانەش دوو جۆر بوون: هێندێك لە كەرەستە و كەلوپەلە خواستراوەكان، دوای 
جێبەجێكردنی كارەكە، یەكسەر بۆ خاوەنەكەی دەگەڕاندرانەوە. هەشبوو بە ڕۆژ و 
حەفتە و مانگ، بەگوێرەی پێویست لە لایان دەمایەوە. ئەو كەرەستە و كەلوپەلانەی 

دەخواسترانەوە، بە گشتی ئەمانە بوون، جا بۆ ماوەیەكی كورت یان درێژ:
  عەبا، پەچە، جلكی كوردی، سەڵتە، كەوا، كراس، پشتێن، چارۆكە، سركەیی، 
 / شێوەكانیانەوە  هەموو  بە  زیو  و  زێڕ  و  خشڵ  پاپووچ،  سەركڵاو،  و  كڵاو 
مەنجەڵی ساوار كوڵاندن، مەنجەڵ و قابلەمە، سینی و دەستەباشی، تریانە و 
پێتەرازوو، سێر و خوان و سێرۆكە، تەشت و تەشتۆكە، تیرۆگ و ناوبرێشك، 
تەختەی كوڵ و گەراكوتك، قاپ و قاچاغ، كەوچك و كەوگیر، چەقۆ وچەقۆی 

)1( لە سەردەمی ڕژێمی بەعسدا، كە ماڵە پێشمەرگەكان دەگیران و كێشەیان بۆ دروستدەكرا، زۆرجار 
دراوسێ و كەسە نیزەكەكانی ئەو ماڵە پێشمەرگانەش ئازار و ئەشكەنجەدەدران، هەبووە زینداتیش كراوە.

دۆڵمە، سەماوار و و جزووی قاوە، تەبەق و شەكركێن، ئاون و جۆنی، مەسینە 
و دەستشۆر، پێخەف و ڕایەخ، دەستاڕ و كڕەك، هێڵەگ و بێژینگ و سەرەد، 
گۆزە و گۆزەڵە / مەقەست و سووژن و دەرزی و داو و گوش و ئەنگوستیلەی 
دورمان و دوگمە و موروو و پوولەكە و شانەی دار / چەكوش و گاز و پلایس و 
مشار و مشاری مێوبرینەوە و چەنچە و ماڵنج و بێڵ و پێمەڕە و دودەو و پاچ و 
قادرمەی دار و تەورداس و بیور و تەرازوو / گوریس و جەواڵ و تێڕك و خورج 
و گونیە و تەنەكەی بەتاڵ / گانجل و سەوەشیر/ لانك و جۆلانە و ڕەوڕەوە و 
پووشینەی منداڵ/ پرێمز و سێپای پرێمز و سێپای مەنجەڵ و لۆكس و فانۆس 
و چراڕەشكە و مقاڵە / فاقە و تەڵە و قەفەز / قورئان و مێز و كورسی/ كتێبی 
مەكتەب و دەفتەر و قەڵەمی ڕەنگاو ڕەنگ و پاندان و زەرفی كاغەز / جانتا 

و باولی سەفەر/ وانزەنین و كۆلۆنیا بۆ برژاندنەوی برین و زام.
   ئەم شتانەی خوارەوە بە قەرز وەردەگیران، زۆربەی جار دواتر بۆیان دەبردنەوە: 
نانی تیری، هێلكە، ڕۆن، شیوە نیسك و نۆك و ماش و ساوار، نەوت، داری 

سووتان، شقارتە، خەنە. سابوون و تایت.
   بەڵام ئەم شتانە، زۆربەی جار كە وەردەگیران بۆیان نەدەبردنەوە: خوێ، سماق، 
لیمۆندزی، بەهارات، پیواز و سیر، كل، مایلوس، شەب، مەرهەم، بەفر وسەهۆڵ 

)هاوینان(، خەڵوز، لۆكە ولەفافی برینان.
   زۆر ئاسایی بوو، ئەوانەی كە سەعاتیان نەبوو، ڕۆژێ چەند جاران بۆ كات 

پرسین لە ماڵە دراوسێیەكانیان دەپرسی.
  جاران، پێش ئەوەی عارەبانە و ئۆتۆمبیل زۆر بن، زۆرجار دراوسێیەكان بۆ 
شێوازی  بەكاردەهێنا.  یەكتریان  گوێدرێژی  شتومەك،  و  باراش  گواستنەوەی 
خواستنەوە و داواككردنی ئەو شتانەش، زۆربەیجار، چونكە كوڕ و كچی عازەب 
شەرمییان دەكرد، منداڵێكیان دەناردە ئەو ماڵەی كە خاوەن كەرەستەكە بوو، بۆ 
دۆڵمەكەمان(  )چەقۆی  دەڵێ،  دەكا  لێ  سەلامت  دایكم،  دەیگوت:"  نموونە، 

دەنێ، ئەگەر ئیشتان پێ نییە." 

     بەشی 
    هـەژدەم              ڕەنگدانەوەی پۆشـاك

                لە ئەفسانە و خورافاتی دەڤەری كۆیە

   ڕەنگ بێ هێندێك لەم خورافات و كردە سەیروسەمەرانەی جیهانی پۆشاك، كە 
لێرەدا دەیانخوێنیتەوە، لە ناوچەكانی دیكەی كوردستانیش بوونیان هەبی، بەڵام 
چونكە بوون بە بەشێك لە لێكدانەوە و بۆچوونی خەڵكەكەی ئێرە، بەباشمانزانی 

كە تۆمارییان بكەین:
- جاران تاكو بزانن ژنی دووگیان كوڕی دەبێ یان كچ، ئەو كراسە نوێیەی 
كە بۆی دەكرا، پێش ئەوەی لەبەر بكات، ژنێكی دیكە كراسەكەی دەخستە بن 
گوێی خۆی، چاوەڕێی دەكرد، ئەگەر نێرینەیەك هاتبا ماڵەكە، ئەوا دەیانگوت 
كوڕی دەبێ، خۆ ئەگەر كەسەكە ئافرەت بوایا، ئەوا دەیان گوت كچی دەبێ.

- ژن و مێرد ڕاستەوخۆ مەقەستیان نەدەدایە دەستی یەكتری، دەبوایە لەسەر زەوی 
دایبنێن ئەوجا هەڵی بگرن، دەنا تووشی شەڕو شەڕەچەقە دەبن لەگەڵ یەكتری.

- دەیانگوت، بەشەوان سەیری ئاوێنە مەكە، باش نییە، دەنا ئەو كەسە دەكەوێتە 
وڵاتی غەریبایەتی.

پێڵاوێكیان  لینگە  بەجێ  دەست  دەترسان،  دەیلووراند،  سەگ  بەشەو  كە   -
سەگ  تەنیا  و  خوارێ  دێتە  ئاسمان  لە  بەڵا  دەردو  وایاندەزانی  وەردەگێڕا، 

دەیبینێ. 



پۆشاکی کۆییان 260

تێدا گەرم دەكرد، سەرەنخوون  ئاوی مردوو شووشتنیان  ئەو مەنجەڵەی كە   -
دەكرا، تا تاتە شۆرەكەیان دەبردەوە بۆ مزگەوت. دەترسان مردوویەكی دیكەشی 

بە دواوە بێت.
- نە دەبوو قاپ و قاچاغی ڕۆژی یەكەمی جەژن بشۆرن، تا ڕۆژی دووەم 
كەس دەستی بۆ نەدەبردن، تا خێر و بەرەكەتی جەژنەكە لە ماڵەكەدا زیاتر بێ.

- پرچی تاشراوی یەكەمین سەرتاشینی منداڵیان بە تەرازوو دەكێشا و بە بڕی 
كێشەكە دەیانكردە زێڕ و بە پارەكەی خێر و خێراتیان بۆ دەكرد. بەمەیان دەگوت 

)قەرەم()1(.   
- قورئانیان لە پشت سەری منداڵی تازە لە دایك بوو دادەنا، تا جنۆكە و شەیتان 

لێی نزیك نەبنەوە.
- كە دوو ژنەزەیستان حەفتیە حەمامیان پێكەوە لە یەك حەمام دەبێ، ئەوا دەبوو 

سنجاق لەگەڵ یەكتری بگۆڕنەوە، تا شەوە منداڵەكانیان نەباتەوە.
- نابێ منداڵ، دەمی مەقەست لێكبدات، دەنا تەمەنی كورت دەبێ.

پەڕۆی سەری  لەسەر  یان  نان،  هەویری  تەشتی  سەرەویلكی  لەسەر  دەبێ   -
جێماست، بەشەو سنجاقێك، دابنێن، نەكو جندوكە دەستی لێبدا. 

دیكە  لایەكی  بۆ  تاكێكیان  لمووزی  ڕووی  داكەندندا،  پێڵاو  كاتێ  لە  ئەگەر   -
وەرچەرخا، ئەوا سەفەرێكت دەكەوێتە بەر، بەرەو ئەو شوێنەی پێڵاوەكە ڕووی تێكردووە.
ڕەزاقورسی  میوانی  پێڵاوی  ناو  بكەیتە  خوێ  نەختێك  ئەگەر  دەیانگوت   -

نانخۆری جێگر، ئەوا زوو دەڕوات.
- منداڵێكی كۆڕیان دەخستە سەر كۆشی بووك، بووكیش بڕە پارەیەكی دەخستە 

ناو دەستی منداڵەكە، لە كاتی گواستنەوەیدا، تا نۆبەرەی كوڕ بێ.

لە  ئەفسانەیی  بۆچوونی  و  لێكدانە  هەندێك  داریاس،  محەمەد   ،،42 ژمارە  كەكۆن،  گۆڤاری   )1(
كوردەواریدا.ئایاری 2016. ل. 20 ـ 21

- مورووەشێن و نووشتەیان بە كۆچكی منداڵ و و لانكەكەیەوە دەكرد، لەبەر 
چاوەزار.

- كە بووك دەگاتە ماڵی زاوا شەكرۆكە و جۆكلێت و گەنم و پارەی بەسەر 
دادەكەن، تا پێوقدومی خێر و خۆشی و پڕ بەرەكەت بێ.

- نابێ لە كاتی ماڕەبرینی بووك وزاوا، كەس مەقەست لێك بدات، نەكۆ زاوا 
ببەسترێت، )واتا زاوا نەتوانێ لە شەوی پەردەدا، بەزاوا بێ(.

- نابێ لە كاتی مارەبڕیندا كەس، نەژن و نە پیاو كەلانكوچك یان داو و بەن 
لێك ببەستن یان گرێ بدەن، نەكۆ ئەو زاوایە ببەسترێ.

تا پەنجاكانی سەدەی ڕابردوو، پشتێنێكی هەبوو،  - سەلیماغای غەفووری، 
ئەگەر زاوایەك نەیتوانیبایە بە زاوا بێ، دەچوو ئەو پشتێنەی لە خۆی دەبەست 

تا بەزاوابێ. خەڵك بەو پشتێنە بە زاوا دەبوون.
- ئەو ژنەی منداڵی نەبوایە، دەچوو سێ جاران منداڵێكی كوڕی بەسەر ئەو 
تۆپەی وەستا ڕەجەب ئەم دیو ئەو دیو پێدەكرد، كە لەبەر دەرگای قشڵەی كۆیە 

بوو.
- ئەوەی پشتی بهێشابایە، كوڵەبارێكیان لە پشت دەبەست و دەبوایە یەك شەو 
ئەوەی  ببێتەوە.)1(  پشتی چاك  تا  بخەوێت،  هەیبەسوڵتان  لەناو گومبەزەكەی 
نەخۆشیش بوایە پەڕۆی كەسكی )باپیرفەقێ ئەحمەد(ی، لە باسكی خۆی 

دەبەست. ژنان سەردانی )پورتاووس( یشیان دەكرد تا دووگیان بن.)2( 
- جاران زوو، كە داخوازی ژن بە ژنێ سەری نەگرتووە، ماڵی داخوازیكەر، 
ڕستە قشپلییان بەداوەوە كردووە و بە سنجاق لە پشت و سەرشانی ئەو ژنانەیان 

گیركردوە، كە ژنیان پێ نەداون. ئەمەش پێدەگوترا )مەجلووبە(.

كارەی  ئەم  نووسەر،  باوكی  جەیدی،  عەوڵا  حەمەدی  ڕابردوو،  سەدەی  سییەكانی  ساڵەكانی  لە   )1(
كردووە. ئەم كوڵەباڵەی كە تایبەتە بەم پشتئێشە پێی دەڵێن )كورتان(.

)2( تا ساڵی )2015( لە شارەكانەوە ژنان دەهاتن بۆ زیارەتكردنی )پورتاووس( بە مرازی دووگیانی بوون.

كاتی  لە  دەبوایە،  ناو لانك  دەخستە  یەكەمین جار منداڵی ساوایان  بۆ  - كە 
بانگدانی مەڵا، سێ جاران ئەو منداڵە بخەنە سەر پشتی لانكەكە و دایگرن 

وتەكبیر و ناوی خوای لەگەڵدا بڵێنەوە. 
- دەوڵەمەندەكان، لەگەڵ خەتەنەكردنی كوڕەكانی خۆیان، چەند مناڵێكی گەڕەگیان 
سونەت دەكرد و دیشداشەی سوونەت كردنیان بۆ دەكڕین و حەقدەستەكەشیان دەدا.
- بۆچاوەزار، ناڵی وڵاغیان بەسەر دەرگاوە دەكردو قۆچی كێوییان بە دیواری 

دیوەخانەوە هەڵدەواسی.
- بە شكانی ئاوێنە لە ماڵدا، زۆر نیگەران و دڵتەنگ دەبوون، دەیانگوت كارێكی 

بەدووممان بەسەر دادێ.
- ئەگەر درواسێیەك مەنجەڵ و قابلەمەی خوازراوەی بۆ خاوەنەكەی بهێنابایەوە 
بەرەكت.  بۆ  پیوازێك،  سەلكە  نەبوایە،  هەر  ناوی،  بخاتە  شتێكی  دەبوایە 

خواستنەوەی ئەم كەلوپەلانەش بەشەو، شیاو نەبوو، دەیانگوت خراپە.
- نەدەبا دامێنی كراسی منداڵ بدووروێت یان بنووشتێتەوە، نەكۆ عومور كورت 

بی.
- جاران كەسێك فێی لێ بهاتبا، پەشمەیەكی ڕەشیان بەسەردا دەدا.

    بەشی
    نۆزدەم                     پۆشـاك هێمـا و 

                      هاوچەرخییەتی و نمـوونەیەك

پۆشـاك وەك هێمای كەسێتی:

   لە هەموو سەردەم و لە هەموو شوێنێكدا، خەڵك، بە پێی تێگەیشتن و كلتوور 
و داب و نەریتی كۆمەڵگاكەی خۆی، لە ڕێی پۆشاكەوە خوێندنەوە بۆ كەسێتی 
هەڵس  خوێندنەوەكە  لێكدانەوەی  و  ڕاڤەكردن  گوێرەی  بە  و  دەكات  مرۆڤەكان 
وكەوت و ڕەفتار لەگەڵ ئەو كەسەدا دەكات. لە تاقیكردنەوەیەكی پراكتیكیدا، 
 )1( )Nastional Geographic( لە یەكێك لە بەرنامەكانی كەناڵی تەلەڤزیۆنی
تێڕوانینی خەڵكی بۆ كەسێتی بە گوێرەی پۆشاكەكەی نمایش كرد: " پیاوێكی 
شەقامەكان،  لە  یەكێك  لە  پیاسەكردندا،  كاتی  لە  جوانپۆش،  و  پێك  و  ڕێك 
لەناكاو، خۆی بەردایەوە سەر زەوی وەك كەسێكی تووش بوو بە نەخۆشییەكی 
بە  دەستیانكرد  و  چون  بەرەوپیریەوە  ڕاكردن  بە  پیاو  و  ژن  چەندین  كتوپڕ، 
یارمەتیدانی... لە دیمەنێكی دیكەدا، هەر هەمان كەس بە پۆشاكێكی پیس و 
پۆخڵ و شڕ و قووتووە بیرەیەكیشی بەدەستەوە بوو، لەناكاوڕا، خۆی بەردایەوە 
سەر زەوی، بەڵام كەس خۆی تێ نەگەیاند، پتر لە چەند دەقیقەیك تا پۆلیسێك 
هات بە هانایەوە" كەوتنە سەر زەویی كەسەكە بە دوو پۆشاكی جیاوازەوە، دوو 

)1( لە سعات 00: 6 ی ئێوارەی 8 / 6 / 2016 بەناوی ) چۆن پۆشاك تێروانیینەكانمان دەگۆڕێ(

پەرچەكرداری جیاوازی لێ كەوتەوە. بۆیە ئێمڕۆ هێندێ دز و قۆڵبڕ، خۆیان لە 
پۆشاكی پۆشتە و پەرداغ و ڕێك و پێك نمایش دەكەن، تا باشتر و ئاسانتر ڕاوی 
خۆیان بكەن و نێچیرەكانیان هەڵخەڵەتێنن. ئەو دز و جەردانە پێیان دەگوترێت" 

پیاوە یاخە سـپییەكان".
  لەكوردەواریشدا، شێوازی پۆشینی هێندێك شت، بە گوێرەی دەڤەرەكە، مانا و 
ڕاڤەی تایبەتیی بۆ دەكرێت و پەرچەكردارەكانیش دەرهاویشتەی خوێندنەوەی ئێمەن 

بۆ ئەو پۆشاك و شێوازی پۆشینە. بۆ نموونە:
- دانانی كڵاوی قیت بەلاری لەسەر پێشەوەی نێوچەوان: بۆ هەرزەكار و پیاوان، 

و  یاخی  و  سەرەڕۆ  ئەوانەی  واتا  شەللاتییانە،  گوتەنی:  كۆیی  نیشانەی 
بەدڕەوشتن و ڕێز لە بەها كۆمەڵایەتییەكان ناگرن.

- شەرواڵی بێ لۆچ: بەتایبەتی كە هەرزەكاران بەری شەرواڵیان بێ لۆچدەكەن و 

باخەڵەكان بۆ پشتەوە دەبەن، خەڵك بە چاوی سووك سەیریان دەكات و ڕەفتارەكەیان 
بەدڕەوشتی دەنوێنێ و لێیان دوور دەكەونەوە.

- جامەدانی لەسەر شاندانان: ئەم نەریتە لە زۆربەی كلتوورەكانی ڕۆژهەڵاتی ناوەندا 

هەیە، كە جامەدانی بخرێتە سەر یەك شان، بە تایبەتی شانی چەپە، هیمای 
شەللاتییانەیە، كە خاوەنەكەی كەسێكی شەڕانگیز و بەدخوو وبە تەشقەڵەیە.

- كەڵاش بەسەر پێوەكردن: بەتایبەتی ئەگەر لەگەڵیدا جامەدانییەكەشی بخاتە 

سەر شان، ئەوا نیشانەیە، كە كەسێكی یاساشكێن و بێ ڕێزە. هەرچەندە ئێمڕۆ 
ئەمە نەختێك كاڵ بۆتەوە، خەڵكانێك هەن كەڵاش بەسەر پێوە دەكەن و دووریشن 

لەو كۆمەڵە بەدناوەی ئاماژەمان پێكردن.
- كردنەوەی دوگمەی سەرسینگ: گەنجە هەرزەكارەكان، وەك هێما بۆ گەنجییەتی 

خۆیان و هێندێك جاریش بۆ نیشاندانی ئەو زریزە زێڕەی كە لەملی كردووە، یەك 
دوو دوگمەی كراسەكەیان دەكەنەوە. ڕەنگ بێ ئەمە پتر بۆ سەرنجڕاكێشانی 

كیژۆڵان بێت و هیچ مانایەكی نەرێنی نابەخشێ.

دەنگی  ڕابردوو  سەدەی  پەنجایەكانی  و  چل  لە  پێڵاو:  جیڕەی  و  زیكەزیك   -

جیڕەجیر و زیكەزیكی پێڵاو باو بوو، بۆ نیشاندانی قۆزیەتی و گەنجییەتی و 
هەواداری خاوەنەكەی، بۆیە نەوتیان دەكردە ناو پێڵاوەكانیان تا باشتر جیڕە و 

زیكەی بێ.
- تەقەی ناڵچە: بۆ ژن و پیاوان، وەك نیشانەیەك بۆ لەخۆ بایی و سەرنجڕاكێشان 

پینەدۆز  تەماشا دەكرا. لە گۆرانییە فۆلكلۆرییەكانیشماندا ڕەنگی داوەتەوە. 
پاژنە  پێڵاوی  ژنانایش  دەدا.  پێڵاو  نووكی  بن  و  پاژنە  لە  تایبەتی  ناڵچەی 

بەرزی نووك ئاسنیان لەپێ دەكرد.
- خەنجەر و دەمانجەی بن پشتێن: خەنجەر لە كلتووری پۆشاكی كوردیدا، هەم 

كەرەستەیە و هەم خشڵ. ژیان لەم جەنگەڵ و شاخ وداخە عاسێ و پرمەترسییانە، 
پێوبستی بە ئامرازێك هەبووە بۆ خۆ پاراستن، بەڵام لە ناو شار و دێ خەنجەر 
خستنە بەر پشتێن هەر باو بووە. بۆ دەمانجەش لە ژێر پشتێن یان نیشاندانی 
سەری دەسكەكەی، جاران باو بوو. ئەمانەش هێما بوون بۆ نیشاندانی هێز و 
دەسەڵات و پایەداریی. ئێمڕۆ، هەیە مۆبایل دەخاتە بەر پشتێنە كوردییەكەی.

خانەخوێ  جاران  هاتندا،  میوان  لەكاتی  كەلانگوچك:  كردنەوەی  و  دان  گرێ   -

كەلانگوچكەكانی، دەكردەوە، وەك هێمایەك بۆ نیشاندانی خۆشحاڵی و پێشوازی 
جوان  شتێكی  گرێدراو،  كەلانگوچی  بە  میوان  كردنی  پێشوازی  كردن.  لێ 
نەبوو، بۆیە جاران ئەگەر بیان گوتبا، میوان بە ڕێوەیە و خانەخوێش پێی خۆش 
نەهاتنی.  بۆ  دوعاكردنێك  وەك  گرێداوە،  خۆی  كەلانگوچكی  ئەوا  نەبووبێ، 

ئێمڕۆ ئەم نەریتانە كاڵ بوونەتەوە و نەماون. 
- لچكێكی چارۆگە لەسەر چاوان: جاران هەردوو لای چارۆگەی ژنان ڕیشوە و 

پولەكەی لێ دەدرا، جا ئەو كچانەی جوان بوون، بۆ خۆ نیشاندان و شانازی 
كردنیان بە جوانییەكەیان، ئەم ڕیشوانەیان دەهێنا سەرچاو و گرێیەكەیان دەخستە 

بن باڵیان.

- دانانی گۆپاڵ لە دەروازەی سەردوكان: جاران دوكاندارەكان، كە نیوەڕۆیان دەچوونە 

ماڵەوە یان دەچوونە مزگەوت بۆ نوێژكردن، دوكانەكانیان دانەدەخست، پەشمە 
لەبەر  درێژیان  دارێكی  یان  دادەدا، كۆپاڵ  بەسەر شتومەكەكان  و سەرپۆشیان 

دەروازەكە، بە ئاسۆیی دادەنا، بەو مانایەی كە خاوەنەكەی زوو دەگەرێتەوە.
- دەسماڵ ڕاخستن: بە تایبەتی لە ڕۆژانی هەینی، لەبەر دەروازەكانی مزگەوت، 

هێمایە كە خاوەنەكەی هەژارە و پێویستی بەیارمەتییە. جاران بۆ كۆكردنەوەی 
كۆمەك بۆ نەخۆش و هەژاران، كڵاو یان سینییان لە بازاڕ دەگێڕا.

- ئاڵا و قوماش و قردێلە: وەك هێمایەك بۆ پشتگیری و هەواداری، یان ناڕەزایی 

و یاخی بوون، یان هاوسۆزی و پرسە، ئاڵای هەمە ڕەنگ و قوماش و قردێلە 
و شاڵ نمایش دەكرێت. ئەمەیش بە گوێرەی بۆنە و ڕووداوەكە، بۆنموونە كە 
خواڵێخۆش بوو نافیز جەلال حەوێزی كۆچی دوایی كرد، لە كەژاوەی بەخاك 
چەوانیان  نێو  لە  یان  قۆڵیان  لە  ڕەشیان  قردێلەی  بووان،  بەشدار  سپاردنیدا، 
سەر  لە  تیرۆركرا،  قاسملووش  عبدوڵڕەحمان  سەركردە  شەهیدی  كە  بەستبوو. 
دوكان و ناو شەقام وبازاڕەكاندا ئاڵا و قۆماشی ڕەش هەڵواسرابوون. لە بۆنە 
دروشمی  و  ئاڵا  كۆمەڵەیەك  و  ڕێكخراو  و  پارت  هەر  ئەوا  سیاسییەكانیشدا، 
خۆی بەرزدەكاتەوە و نمایش دەكات. لەكاتی بانگەشەی هەڵبژاردنیشدا، هەموو 

لایەك دەبێتە ئاڵا و قوماشی ڕەنگا وڕەنگ.)1( 
- نووشـتە: نووشتە لە ملكردن یان بە بەرۆكەوە كردن، بە تایبەتی بۆ منداڵ و ژن 

و پیاوە بەساڵاچووەكان، جاران شتێكی سەیر نەبوو، ئەویش نیشانەی ئەوە بوو كە 
خاوەنەكەی نەخۆشییەكی دەروونی یان جەستەیی هەیە، ئەمەش دەبوو هۆكارێك 
بۆ هاریكاریكردن و دەستگرتنی ئەو كەسە، یان هەرنەبێ ڕەفتاركردن لەگەلیدا بەو 
پەڕی نەرم و حەلیمی و چاوچوقاندن لە هێندێ هەڵسوكەوتی نا ئاسایی ئەوكەسە.

)1( زبێدی حاجی عەبدوڵڵای كەبابچی گێڕایەوە:" لە حەفتایەكانی سەدەی ڕابردوو، كە ماڵی فاتیح 
ڕەسووڵی تێكۆشەر لە كەركووك بوو، قردێڵەكی ڕەشیان بە قەد )40( سم بە دەرگا ئاسنەكەی حەوشەوە 
شۆڕ كردبۆوە، بۆ ئەوە بوو كە ئەگەر قردێلەكە لە دەرگاكە كرابێتەوە، ئەوا مانای وایە پیاوانی ڕژێم 

هاتوونەتە ناو ماڵەكە بۆ گرتنی و ئەو نەیەتە ژوورە و لەم ناوە دوور كەوێتەوە."

پۆشـاكی كوردیی هاوچەرخ :

   قسەكردن لەسەر پۆشاكی كوردیی هاوچەرخ دوو تەوەرەی لێك دووری دژبەیەك 

دەگرێتەوە: 

  تەوەرەیەكیان ئەوەیە كە شاڵاوی عەولەمە و جیهانبینیی نەوەی نۆێ بوونەتە 

هاندەر كە پۆشاكی نەتەوەیی ئەو بایەخ و پایە و مەقامەی جارانی پێ نەدرێت، 
ئەمەیش لە دوو ڕوانگەوە: لە لایەك پۆشاكی بیانی و بەتایبەتی ڕۆژئاواییان 
لەلا باشتر و جوانترە لە پۆشاكی خۆماڵی خۆمان. لە لایەكی دیكەشەوە، لە 
بۆ  كردووە،  گۆڕانكارییان  نەتەوەیەكەش،  پۆشاكە  دوورینی  و  بڕین  و  دیزاین 
 )5( یان   )3( ئێستا  هی  بوو،  پارچە   )9( قەدیمی  ژنانی  كەوای  نموونە، 
خەسڵەتی  داهاتووە،  بەسەر  زۆری  گوڕانكاری  كوردی  سوخمەی  پارچەیە. 
سوخمەی قەدیمی لە دەست داوە. كورتەك و شەرواڵی لاوەكان بۆتە شەرواڵ و 

كراسی شێوە جیاوازی بە قۆڵ و بێ قۆڵ و قۆڵ كورت...تاد. 
    تەوەرەكەی دیكە ئەوەیە، كە ئێستا بەرگدرووی بە توانا و شارەزا پەیدا بووە و 

لە كوردستان و دەرەوەدا پێشانگا و نمایشی پۆشاكی كوردی سازدەكەن، تەنانەت 
بە دەستە هەناردەی وڵاتانی وەكو ئەوروپا و ئەمریكا و ئۆسترالیا دەكرێت و 
غەیرەش دەیكڕێت و بۆ جوانی دەیپۆشێ. ئەوە جگە لەوەی كە لە كوردستانی 
باشووردا، بە فەرمی ڕۆژی پۆشینی جلكی كوردی دیاری كراوە و لە هێندێك 
بۆنە پۆشاكی پێشمەرگە و سەربازیی كورد دەپۆشرێت و نمایش و پێشەنگا لە 

قوتابخانە و پەیمانگا و زانكۆكان بەڕێوە دەچێ.
   ئەوەی كە دەبێ ڕۆشنایی بخرێتەسەر ئەوەیە، كە تاكو ئێستا لایەنە بەرپرسەكانی 
وەزوارەتی  و  ولاوان  وەزارەتی ڕۆشنبیریی  وەكو  كوردستان،  حكومەتی هەریمی 

پەروەردە و كۆمەڵە مەدەنییە كلتوورپارێزەكان، هەوڵی جددیان نەداوە بۆ:
 یەكەم: پێناسە كردنی پۆشاكی كوردی و ناساندنی بە خەڵك.

نەشێواندنی  لە  بەرگریكردن  و  پاراستن  بۆ  نییە  ڕیسایەك  یاساو  هیچ  دوو: 

ڕۆحی ئەم پۆشاكە نەتەوەییە، چونكە ئەكەر كار وابڕوات، دوایی لە ئایندەدا، 
بەرەبەرە شێوازە ڕەسەنەكانی پۆشاكی كوردی كاڵ دەبنەوە و لە نێو شێواز مۆدیلە 
نەتەوەیی  پۆشاكی  ڕەسەنایەتیی  پاراستنی  بەڕاستی  دەبن.  ون  جیهانییەكاندا 
كورد، ئەرك و مافێكی پیرۆزی تاك و حكومەتە. "ئەوەتا بە داواكاریی فەرمی 
و لەسەر خواستی خەڵكی هیندستان، خانمە گۆرانیبێژی ئەمەریكایی )بیونسە( 
بەهۆی خراپ بەكار هێنانی پۆشاكی )هیندی( لە یەكێك لە كلیپەكانیدا بە ناوی 
)Cold Play(، ڕووبەڕوی ڕەخنەی توندو دادگایكردن بۆتەوە.")1( ئەو كارەی ئەو 

خانمە گۆرانیبێژە، بە سووكایەتی كردن بە كلتووری هیندی لەقەڵەم دراوە.
  ئەركی پەروەردەكار و میدیاكار و كلتوورپەرەور و هونەرمەند و ئەدیبانی كوردە، 
كە ببنەپارێزەری پۆشاكی نەتەویی كورد و هەموو ڕشتەكانی دیكەی كلتووریی 
كوردی، ئەمەیش پێویستی بە كار و چالاكی و بەرنامە و ڕینمایی جددی هەیە 
لەلایەن كەسانی خەمخۆری كلتووری كوردییەوە. وەكو پێشتر ئاماژەمان پێ داـ 

مردنی كلتوور، مردنی نەتەوەیە.
   لە لایەكی دیكەشەوە پێویستە كاربكرێت بۆ وەگەڕخستنەوەی پیشەسازیی 
كلتووری، وەكو وڵاتەكانی دیكە كە سەرچاوەی داهاتێكی باشە بۆ تاك و بۆ وڵات، 
بۆنموونە، تا پەنجایەكانی سەدەی ڕابردوو، كارگەی تەون لە زۆربەی ماڵەكانی 
كوردستانی باشووردا هەبوو، ئێستا ئەم پیشە كلتوورییانە مەحف بوونەتەوە. لە 
هەولێر و كۆیە، لە ساڵەكانی )1970 - 1974( كارگەی فەرشچنین هەبوو، كە 
بە سەدان مەتر چوارگۆشە فەرشی كوردەوارییان دەچنی و بە دەیان كرێكار كاریان 
تێدا دەكرد.)2( بە دەیان كەلوپەل و كەرەستەی خۆماڵیمان هەیە، ئەگەر پیشەوەران 
دەست بگیرێت و هان دبدرێن، دەتوانن زیندوویان بكەنەوە و بازاڕیان پێ ببوژێنەوە. 
دەكرێ ئەو كەرەستانە بۆ دیاری و ئارایشت و دیكۆری ماڵ و هوتێل و شوێنی 

دیكە بەكاربهێنرێن.

)1( گۆڤاری سیڤل، ژمارە 310، لە 25 / 2 / 2016،، بیونسە ڕەخنەباران دەكرێت، ل. 43
)2( عەبدوڵڵا غەفوور، جوگرافیایی كوردستان، چاپخانەی وەزارەتی پەروەردە، هەولێر، 2005، ل.372

نموونەیەك لە پۆشـاكی پیاوان لە كۆیە:

     بۆ ئەرشیڤ، لە ڕۆژی )6 / 11 / 2015(، كە نمنم باران دەباری و پلەی 
گەرما )18(ی سەدی بوو، لە پرسەیەكدا، لە مزگەوتی مەحمووداغا لە كۆیە، 
كە نزیكەی )200 - 220( پیاوی لێ بوو، شێوازی پۆشاك و جلوبەرگەكەیان 

بەم شێوەیە بوو:)1( 

كڵاو و جامەدانی:

- )6( كەس كڵاو وجامەدانیان لەسەر بوو)جامەدانییەكان هەموو عارد ڕەشی 
پنتك سپی بوون(.

- )1( كەس كلێتەی لەسەر بوو.
- )1( كەس كڵاوی كوردی لەسەر بوو.

- )1( كەس كڵاوی بەدەزووی سپی لەسەر بوو.
- )1( كەس ملپێچی لەسەری خۆی ئاڵاند بوو، نەك لە مل.

- )1( كەس كڵاوی ڕووسیی بەفەرووی لەسەر بوو )كڵاوی خرۆشۆڤـ(.
- هەموو ئەوانی دیكە سەرقۆت بوون.

جلكو وبەرگ:

- لە )50%( جلكی كوردی بە شیوە و ستایلی جیاوازیان لەبەر بوو.
- لە )44%( جلكی كوردی لەبەر نەبوو، پۆشاكەكەیان بۆ نموونە، قەمسەڵە یان 
قاپووت یان نیوكۆت و یان فانیلەی سەر جلك و پانتوڵێكی ئاسایی یان جینز 

بوو. قەمسەڵە و شەرواڵیشی تێدا بوو.
- )19( كەس چاكەت و پانتۆڵیان لەبەر بوو.

- )4( كەس بۆینباغیان بەستبوو.

)1( پرسەی پێشمەرگەی دێرین: موشیری عەلی بەگ بوو. ڕۆحی شاد.

پــێــــــڵاو:

- هەر هەموویان )قۆندەرەی بیلادییان( لە پێ بوو. كەس كەڵاش و كاڵەك و 
پێڵاوی كوردەواری لە پێ نەبوو، چونكە باران بوو، زەوی تەڕ بوو.

كەرەستەكانی دیكە:
- )12( كەس گۆچانیان پێ بوو.

- )30( كەس چاوێلكەی پزیشكیان لەچاو بوو.
- لە )40% - 50 %( تەزبیحیان لەدەست دابوو. زۆربەی تەزبیحەكان قەزوان 

بوون و زۆر درێژ بوون.
- )2( كەس كلێتەی سەری، بەلا تەنیشتی پانتۆڵەكەیدا شۆڕ كردبۆوە.

- )1( كەس عەینەكی ڕەشی لە سوخمەی كراسەكەی گیركر دبوو.
- )1( كەس عەینەكی ڕەشی بەبەر پشتێنی پانتۆڵەكەیدا شۆڕكردبۆوە.

- )1(كەس قەڵەمی خستبووە نێو باخەڵی سەر قۆڵی چەپی كورتەكەكەی.
- )1( كەس نیو كۆتی بێ قۆڵی، لە شێوەی پەستەكی پۆشی بوو كە شەش 

حەوت باخەڵی لەسەر یەكی پێوە دووروابوو،)كۆتی ڕۆژنامەوان(.
- نزیكەی )34(كەس پرچی سەر و سمێڵیان بە بۆیەی ڕەشكردبۆوە.

پرسەدارەكان كە لە پێشوازی خەڵك دابوون، ) 15( كەس بوون:

- )4( كەس چاكەت و پانتۆڵیان پۆشیبوو.
- )3( كورتەك و شەرواڵیان )دیزاینی جیاواز( لەبەر بوو.

- )1(كەس جامەدانی بەستبوو.
- ئەوانی دیكە پۆشاكی سەرەوەیان بریتی بوو لە: قەمسەڵە، نیو كۆت، فانیلەی 

ئەستووری سەر جلك )بلووز(. بەشی خوارەوەش پانتۆڵ یان شەرواڵ بوو.
- هەموویان )قوندەرەیان( لە پێ بوو. كەس پێڵاوی كوردی لە پێ نەبوو.

- )7( كەسیان تەزبیحیان لە دەست گرتبوو.
- هیچ كەس لە پرسەدارەكان هەموو پۆشاكەكەی سەرتاپا ڕەش نەبوو، بەڵام 

ڕەنكی زەرد و سوور و بریسكەداریشیان تێدا نەبوو.

بەگشـــتی:

  پۆشاكی زۆربەی هەرەزۆری پرسەدار و بەشداربووانی پرسەكە، ڕێكوپێك و 
گونجاو وشیك و پۆشتەوپەرداغ نەبوون، بایەخیان بە گونجاندنی ڕەنگەكان نەدابوو، 
ئەوانەی تەمەنیان لە نێوان )20 ـ 45(ساڵ بوو، پۆشاكەكەیان بەرچاوتر و جوانتر 
بوو، زۆربەی پۆشاكەكەیان ئەو پۆشاكە بوو كە ڕۆژانە دەیپۆشن. ژمارەیەكی 
كەمیان شیك و پۆشتەوپەرداغ بوون. بە گشتی سەروپرچیان بایەخی پێنەدرا 
بوو، بەڵام سەروریشیان پاك و ئاسایی بوو، زۆركەم ڕیشدار بوون، لە گەنجەكان 
تەنیا دووانیان لە شێوەی ئیسلامییەكان ڕیشیان بەردابۆوە. زۆربەی پێڵاوەكانیان 
ئاسایی بوون. پێ نەدەچوو، پێشوەخت پۆشاكێكی تایبەتییان بۆ سەردانی ئەو 
پرسەدارانە دەستنیشان كردبێت. بە بەراوەرد لەگەڵ پرسەی شارەكانی سلێمانی 
و هەولێر )بەگشتی(، ئەوان پۆشاكی شیاوتر و پۆشتەوپەرداغتر دەپۆشن لە چاو 
ئەو پۆشاكەی كە كۆییەكان لە پرسەدا دەیپۆشن. لە وڵاتانی ڕۆژئاوادا، دەبێ 
بە شیكترین و جوانترین پۆشاك بچیتە پرسە و واشیاوترە پۆشاكی )ڕەسمی( 

نەك هی كار، بپۆشیت.

 



پۆشاکی کۆییان 272

ئـــاكـــام 

- پۆشاك و شتومەكەكانی جیهانی پۆشاك، بەرهەمی ئەقڵ و ڕەنج و شەونخونیی 
نەپساوەی هەزاران ساڵەی مرۆڤە، بەشێكە لە كلتووریی جیهانی و نەتەوەیی 
میللەتانی دنیا. ڕۆڵی بایەخداری لە بەرەوپێشچوونی شارستانییەتدا هەیە و 
كۆڵەكەیەكی بەهێز و خۆڕاگری بونیاتی ئابووری و كۆمەڵایەتی و ئایینی و 
ڕۆشنبیری و كلتووریی هەر نەتەوەیەكە و هەڵگری ناسنامەی نەتەوەیی تاكی 

كۆمەڵە.
- كورد، زیرەكانە دیزاینی پۆشاكی نەتەوەیی و میللی خۆی كردووە بە شێوەیەك 
كە هەم گونجاو بێ لەگەڵ كەش و هەوا و ژینگە و سروشتی كوردستان و 
هەم ئاسانكار بێ لە ڕاپەڕاندن و ئەنجامدانی ئیش و كارەكانی. كەرەستەی 
لە  بەجۆرێك  خەیاڵی خۆی  و  زهنی  و  ئەقڵی  تێڕوانینی  و  خۆماڵی  خاوی 
پێوە  تەواو  كوردەواری  ژیانی  مۆركی  كە  كردووە  تەوزیف  پۆشاكدا  جیهانی 
دیارە. وەك چۆن لە زمانەكەیدا، لە ڕەچەڵەك چۆتەوە سەر خێزانە زمانی هێندو 
ئەوروپییەكان، لە پۆشاكیشدا، ئەو خزمایەتییەی ڕەچاو كردووە و زۆر پارچەیان 

لێك خواستۆتەوە.
لە پۆشاك و  بەنرخە  - دەڤەری )وڵاتی( كۆیە خاوەن گەنجینەیەكی یەكجار 
پێڵاو و خشڵ و كەرەستە و شتومەكەكانی. جگە لەوەی كە پارسەنگی پۆشاكی 
كوردی لە كوردستانی ناوەنددا ڕاگرتووە، لە چەندین پارچەی پۆشاكی منداڵ 
تایبەتمەندیی  و  پاراستووە  خۆی  كۆییانەی  شەقڵی  خشڵدا  و  پیاو  و  ژن  و 
پۆشاك  كارگەكانی  و  پیشەوەر  كە  لەوەی  ئەوە جگە  هەڵگرتووە.  ناوچەكەی 

چنین و دروستكردن و ڕەنگكردن پێگەیەكی هێندە دەوڵەمەندیان هەیە مەگەر 
هەر شارەكانی سنە و ئامەد و كەركووك و حەلەب و مووسڵ و سلێمانی و 

هەولێر شان لەشانی بدەن.
- وشە و زاراوەكانی جیهانی پۆشاكی وڵاتی كۆیە، وەك لەم كتێبەدا هاتووە، 
فەرهەنگی زمانی كوردیان دەوڵەمەند كردووە و لە ئینساكلۆپیدیای پۆشاكی 
پیشەسازیی  لە  دەكرێ  و  دەڕازێنەوە  هەمەڕەنگ  تاقی  و  ڕەفتە  كوردیدا، 

)واتاسازی كوردیدا( كەلكیان لێ وەربگیرێت.
باشووردا،  كوردستانی  لە  نەتەوەییە،  ناسنامەی  خاوەن  كە  كوردی  پۆشاكی   -
ئەگەرجی حكومەتی خۆجێی و بەرلەمانی هەیە، بە یاسا و دەستوور نەپارێزراوە 
و هەوڵی جددی بۆ زیندووكردنەوە و بەكاراكردنی بازرگانیی پۆشاكی میللی و 
كلتووری و شتوومەكەكانییان نەدراوە، تا هەم لە مەحف بوونەوە ڕزگارییان ببێ و 
هەم ببنە سەرچاوەی بژێوی و داهات بۆ تاك و بۆ دەوڵەت. شاڵاوی عەولەمەش 

بێ منەت كەوتۆتە دەستكاری كردنی پۆشاكی نەتەوەییمان.
- ئەگەرچی لە كوردستانی باشووردا ڕیزبەندییەكی درێژ لە ناوی زانكۆ و 
پەیمانگەدا بوونیان هەیە، بابەتی پۆشاك )ئەكادیمییانە و سەردەمییانە( نە بۆتە 
بابەتی توێژینە و لێكۆڵینەوەی جددی و بەكەلك. وەزاڕەتە پەیوەستەكانیش تا 
ئێستا دەستەوەستانن لە )1( ئامادەكردنی ئینساكلۆپیدیای كلتووریی كوردی، كە 
پۆشاك بەشێكی مەزنیەتی. )2( بیریان لە دامەزراندنی مۆزەخانەی كلتووریی 

كوردی)نیشتمانی( و مۆزەخانەی پۆشاكی كوردیی)نیشتمانی( نەكردۆتەوە.
- پۆشاكی كوردی، كان و سەرچاوەی بەپێز و بە پیتە بۆ كلتوورناس و نووسەر و ئەدیب 
و هونەرمەندان، )بەتایبەتی بۆ ڕۆماننووس و شانۆنووس و سینەماكار و شێوەكار(، زۆر 

لایەنی پۆشاكی كوردی هەیە بەداخەوە تا ئێستا قەڵەمكارییان تێدا نەكراوە. 

كۆتـایی

2/ 11 / 2016   /  كۆیـە

ئەرشـیڤی وێنـەكان

   دەگوترێت وێنەیەك و هەزار وشـە. سەرچاوەی ئەم ئەرشیڤە وێنەییە، هەموو 
شاری كۆیەیە، لە زۆر دەرگام داوە، سوپاس و پێزانینم بۆ هەمووان، بە تایبەتی 
بۆ مامۆستا گولیزاری شەفیقاغای حەوێزی و دكتۆرە عەتیە حەمە سەعید 
ساڵحی و مامۆستا نەجات مەلا زاهیر و خاتوو درەخشان ئەسوەد كە پارێزەری 
پۆشاكی دایك و داپیرەیانن، كە هێندێك لەو پۆشاكانە نزیكەی )150( ساڵ 
پەیجی )facebook( ی هاوڕێ كۆیەكانم  لە  پۆشراون. سوودم  ئیمڕۆ  پێش 
وەرگرتووە، دەبێ بمبەخشن كە نەكراێ ڕیزبەندی هەموو ناوەكانیان لێرەدا تۆمار 
بكەم. بە سوپاسەوە وێنەم لە ستۆدیۆی )نەورۆز( ی بەڕێز محەمەد مەهدی 
بە  بەندەش  لەبەر چەند گۆڤارێكیش گرتۆتەوە.  وێنەم  و  وێنەگر خواستۆتەوە 
زوومی كامێراكەم، بۆ گرتەی وێنەیەكی پێویست، كۆڵان بە كۆڵانی شارەكەم 
كوتاوەتەوە، ڕوویداوە، نەناسیاوم لە بازاڕ ڕاگرتووە و ئیجازەی گرتەی وێنەیەكی 

پۆشاكەكەیم لێ وەرگرتووە.

   قەدرزانی هاریكاریی هەمووتانم.

پۆشاكی لە پووش دروستكراوی سەردەمی كۆن

پۆشاكی شاژنێكی وڵاتی چینی كۆن

پێڵاوی كۆنی چەرمەگا

یەكەم باغچەی ساویان لە كۆیە )1959(

نمایشی وەرزشی لە )1972(

مامۆستا مامە محەمەد حەبیب و قوتابییەكانی )1956(

منداڵانی كۆیە لە 14ی تەمووزی 1958

هونەرمەند نادیە كەریم و تیپی مۆسیقای باواجی )1972(

هونەرمەند نادیە كەریم )1973(

پۆلێك قوتابی لە )2008(

پۆلێك قوتابی لە )2010(

منداڵێكی كۆیی )2015(

جەوهەری شەفیقاغای و خێزانەكەی )1975(

خاتوو فریشتەی شاعیر )2012(

جلكی كوردی )1965(

خوێندكارانی مەكتەبی شەوێ لە چلەكان.

خێزانی ئەحمەدی حاجیەمینی )1974( چنارۆك

چارشێوكەمبەری )1930(، مامۆستا گولیزاری شەفیقاغای )2016( نمایش

27- وەستا سمكۆی وەستا تەهای حاجی محەمەدی ڕۆمی، ئۆتووچی، كۆیە، 
 .2016 /6/20

28- وەستا صەمەد ڕەشید حاجی عەلێ، لبادچی، كۆیە، 5/1/ 1980.
29- وەستا عەلی ساڵح عەلی لبادچی، كۆیە، 6/25/ 2016. 

پـڕۆفـایلی نـووسـەر

- 1951 )فـازیـل حەمەد عەبدولڵا جەیدی ـ شـەوڕۆ( لە شـاری كۆیە لە دایكبووە.
- )1975( بڕوانامەی بەكەلۆریۆسی لە زمان و ئەدەبی ئینگلیزی لە كۆلێژی 

ئاداب ـ زانكۆی بەغدا وەرگرتووە.
- )1972( یەكەم شیعری لە ڕۆژنامەی )هاوكاری( بڵاوكردۆتەوە. 

- )1982 - 1991( هەشت پێشانگای هونەری و فۆلكلۆری لە شارەكانی 
كوردستاندا كردۆتەوە. 

- )2002( خەڵاتی شانۆگەریی )شەهید(ی لە شاری )سرت( لە )لیبا(ی 
پێ بەخشرا. 

- )2004( خەڵاتی شاری )دبلن(ی خزمەتگوزاری لە )كۆماری ئایرلەندای 
خواروو( پێ درا.

- )2010( خەڵاتی )سەید برایم(ی پێ بەخشرا.
- )2011( خەڵاتی بەڕێوەبەرایەتیی پەروەردەی كۆیەی پێ درا

- )2013( خەڵاتی )فیستیڤاڵی شیعری نەتەوەیی كوردی(ی لە هەولێر پێ درا.
فیستڤاڵی  )19(ەمین  ئەدەبیی  لێكۆڵینەوەی  باشترین  خەڵاتی   )2015(  -

گەڵاوێژی بردەوە.
- ئەندامی یەكێتیی نووسـەرانی كوردە.

- سـەرنووسەرس گۆڤاری )شـارەوان(ە.
- بەڕێوەبەری نووسینە لە گۆڤاری )كەكۆن(.

- ئەندامی نووسەرانی گۆڤاری )یار(ە.
- چالاكە لە بڵاوكردنەوەی بەرهەمی ئەدەبی و  پەروەردەكاری و كۆمەڵناسی 

و وەرگێران و گێڕانی كۆڕ و سیمیناردا.

- بەرهەمی چاپكراو:

- )كۆترێك لە ئاگر( شیعر. )2011(. چاپخانەی شەهاب - هەولێر.
دەزگای   .)2012( لێكۆڵینەوە.  دا(  دەشتی  كەریم  شیعری  لە  )دەنگ   -

ئەكادیمیای كوردی لە هەولێر.
- )هەورازەكانی كاروانی تەمەنم- حەسەن كاكە( داڕشتنەوە )2013( چاپخانەی 

شەهاب - هەولێر.
ئەكادیمیای  دەزگای   .)2013( لێكۆڵینەوە  ئەدەبی(  لێكۆڵینەوەی  )دوو   -

كوردی لە هەولێر.
دەزگای   .)2014( لێكۆڵینەوە.  كوردیدا(  شیعری  لە  خەون  )رەهەندەكانی   -

ئەكادیمیای كوردی لە هەولێر.
- )سـەدای شیعر( بەرهەمی هاوبەشی نۆ شـاعیر. )2014(. خانەی چاپی 

ئەربیل ـ هەولێر.
- )ماچەكانی ئێوارە كازیوە( شیعر. )2014(. چاپخانەی شەهاب ـ هەولێر.

- )خوێندنەویەك بۆ 2 كتێب لە 1 كتێبدا( ڵێكۆڵینەوە. )2015(. چاپخانەی 
حاجی هاشم ـ هەولێر.

- )ژنە پیشەوەرەكانی كۆیە 1900 ـ 2015(. توێژینەوە.)2015(. چاپخانەی 
شەهاب ـ هەولێر.

- پۆشاكی كۆییان، توێژینەوەی كلتووری.

ئەو بەرهەمانەش ئامادەن بۆ چاپ:

ئەكادیمییە،  كلتووریی  مەیدانیی  لێكۆڵینەوەیەكی  كوردەواریدا(،  لە  )كەو   -
باڵندەناسی.

- )جگەرە لە جیهانبینیی شیعری شێركۆ بێكەسدا(، هاوبەش لەگەڵ د. هاوژین 
صلیوە، لێكۆڵینەوەیەكی ڕەخنەكاریی هاوچەرخە.

سـوپاس و پێزانین
  

   قەرزاری هەموو ئەو كەسـانەم، كە زانیارییان پێداوم تەنانەت ئەگەر وشـەێكیش 

بووبێت.

  سـوپاسی گەرمم بۆ دایكم، كە وەك خاوەن فەرهەنگێكی دەوڵەمەند لە زانیاریی 

كەلتووریی و فۆلكلۆری كۆیە،

   سوپاس گەرمم بۆ مامۆستا عەبدولكەریم شێخانی، كە سەرباری نەساغی خۆی، 

پێداچوونەوەی كتێبەكەی گرتە ئەستۆ.

